
				Қәдирлик оқуғучилар! 

				Силәр өстүңлар. Мошу оқуш жилида силәр әҗайип қизиқ пән  – география билән тонушушни баш-лайсиләр.

				Һәрбир дәрисни өтүп билим пәләмпийи билән техиму көтири-лисиләр. Муәллим силәргә тәбиәт сирлирини ечишни үгитиду. Ма-терикларни бойлап сәяһәт қилип, океанлар вә деңизлар, боғузлар вә қолтуқлар билән тонушисиләр, «егиз тағларға көтирилип, Йәрниң чоңқур тегигә чүшисиләр».

				Сәяһитиңларниң техиму үнүм-лүк болуши үчүн, йеңи матери-ални қандақ өзләштүргиниңлар-ни тәкшүрәп туруш зөрүр. Мошу вәзипини орунлаш үчүн һәрбир параграфниң бешида тирәк сөзләр бөлүп көрситилгән.

				Һәрбир параграфниң ахири-да «Рефлексия» бөлүмидә соаллар билән тапшуруқлар тәйярланған. Улар силәрниң йеңи материални қандақ дәриҗидә өзләштүргиниң-ларни вә дәрислик мәтини, атлас хәритилири билән ишләштә тәҗ-рибә-маһарәтни қандақ йетилдүрү-ватқиниңларни, тәтқиқ-тәһлил қи-лип, хуласиләшни қандақ билип үгәнгиниңларни чүшинишкә мүм-кинчилик бериду. Буниңда силәргә шәртлик бәлгүләр ярдәмлишиду. Һәвәси күчлүк балилар дәрисликтин барлиқ мавзулар бойичә нурғун қи-зиқарлиқ материални тапиду.

				Силәргә, яш достлар, мошу оқуш жилида нурғун йеңилиқларни ечип, география пәнини қизиқип үгини-шиңларни тиләймиз.

				Муәллипләр

					Силәр бу бөлүмдин географиялик тәтқиқат объектлири вә усуллири тоғрилиқ билисиләр; улуқ сәяһәтчиләрниң исимлири билән тонушисиләр; хәритиләрни ениқлашни үгинисиләр.

				Географиялик тәтқиқатлар усуллири

				Тәтқиқатлар вә тәтқиқатчилар

				§ 1. Географиялик тәтқиқатлар объектлири

					Тирәк сөзләр:

				

			

			
				
					физикилиқ география 

					ихтисадий география

				

			

		

		
			
				
					Бүгүн дәристә: 

					– силәр географиялик тәтқиқатлар объектлири һәққидә билисиләр;

					– силәр физикилиқ география объектлирини ихтисадий география объектлиридин пәриқ қилишни, һәрхил тәрәққият басқуч-лиридики география вәзипилирини ениқлашни үгинисиләр.

				Немишкә географияни үгиниш зөрүр?

				Адәм қедимий заманлардин тартип өз әтрапидики дунияни тонуп билишкә интил-ди. Уни мону тағниң, йеқин мону орман-ниң арқисида немә бар екәнлиги, у йәрдә қандақ адәмләр яшайдиғанлиғи, улар униң өзидин немиси билән пәриқлинидиғанлиғи дайим қизиқтуруп турди. Мошу вә шуниңға охшаш соаллар адәмни һәрқачан қизиқту-руп кәлди. Кейинирәк, инсанийәт топлиған билимләр, география пәнигә бирләштүрүл-ди. «География» сөзи: geo – Йәр, grapho – язимән, тәсвирләймән дегән икки сөздин ибарәт.

				Тапшуруқ. Демәк, бу пәнни қандақ аташ мүмкин?

				География пәни өзиниң тиклиниш дәври бешида тәсвирләш сүпитигила егә еди. Адәм күн өткәнсири өз сәйярисини үгәнди, тағлар, өсүмлүк вә һайванат дунияси, деңизлар вә араллар тоғрилиқ, һәрхил әлләр адәмлири, уларниң урпи-адәтлири һәққидә мәлумат-ларни жиғди. Заманивий география пәни бир қатар башқа пән-ләрни: геология, метеорология, сейсмология, вулканология вә б. пәнләрни өз даирисигә алиду.

				Бу пәнләр немини үгиниду?

				Тапшуруқ. Силәр йәнә қандақ география пәнлири һәққидә аңли-диңлар? Атаңлар.

				География – климат, топа, рельеф, өсүмлүк вә һайванат дуни-яси, адәм вә ишләп чиқириш тоғрилиқ билимләрни бирләштүри-диған һәм қоршап турған дунияни бирпүтүн система сүпитидә 

				қарайдиған бирдин-бир пән. Һазирқи вақит-та географияни тәбиәткә һәм иҗабий, һәм сәлбий тәсир қилалайдиған адәмсиз тәсәв-вур қилиш тәс. Адәм тәбиәткә беғәм, һәтта бәзидә җинаий һалда мунасивәт бағлиса, у адәмдин қаттиқ өч алиду. Шуңлашқа силәр билән биз тәбиәт қанунлирини бузмаслиқ үчүн, уларни билишимиз вә чүшинишимиз лазим.

				Физикилиқ география тәбиәт объект-лири вә һадисилирини: тағлар, дәриялар, көлләр, һава, гүлдүрмома, булутларни вә б. үгиниду. Ихтисадий география адәм ярат-қан һәммә нәрсини: шәһәрләр, су амбарли-ри, фабрика-заводларни вә шундақла һәр-хил масштаблиқ территорияләр аһалисини тәтқиқ қилиду вә үгиниду. Физикилиқ вә ихтисадий география өзара зич бағли-нишқан, шуңлашқа бәзибир компонентлар һәм физикилиқ, һәм иҗтимаий-ихтисадий географияниң тәтқиқат объектлири болуп һесаплиниду.

				Физикилиқ география пәқәт тәбиәт объектлири – атмосфера, гидросфера, лито-сфера вә биосферинила әмәс, бәлки тәбиәт-тә йүз бериватқан қануний җәриянларниму үгиниду. География көплигән соалларға: мә-силән, немишкә қуяш язда упуқ үстидә таң сәһәрдә, қишта болса кейинирәк көтирили-ду? Немишкә Алмута йенида егиз тағлар бар, Астана йенида болса тәкши түзләңлик? Немишкә Қазақстанниң ғәрбидә нефть вә газ моҗут, Қазақстанниң шәрқидә немиш-кә алтун, күмүч, башқа металлар нурғун? дегән соалларға җавап берәләйду.

				Тапшуруқ. Барлиқ мошу билим бизгә һая-тимизда қандақ керәк болуши мүмкин?

				Бизниң һәрбиримиз география билимигә муһтаҗмиз, биз пат-патла өзимизгә соал қоюп җавап издигәндә, географияни үгиниватқинимизни һәтта сәзмәй-билмәй қалимиз. Бизгә әтигәнлиги бүгүн һава райиниң қан-дақ болушини, тәбиәтниң стихиялик һадисилириниң немишкә пәй-да болушини, мундақ әһвалларда немә қилиш керәклигини билиш 

			

		

		
			
				Глоссарий: 

				• География – (йәрни тәсвирләш) – физи-килиқ вә ихтисадий географияни өз даирисигә алидиған вә бир бири билән зич бағлинишқан тәбиәтшунаслиқ һәм җәмийәтшунаслиқ пәнләр системиси.

				• Метеорология – йәр атмосферисиниң физикилиқ һалити вә униңда йүз бери-ватқан җәриянлар тоғрилиқ пән.

				• Сейсмология – йәр тәврәшни үгинидиған пән.

				• Вулканология – вулканларни үгини-диған пән.

				• Геология – йәр постиниң түзүлүши, тәркиви вә тарихи тоғрилиқ пән.

				• Океанология – океанларни үгини-диған пән.

				• Топашунаслиқ – топа тоғрилиқ пән.

				• Спелеология – өңкүрләр тоғрилиқ пән. 

				• Картография – хәритә түзүш тоғри-лиқ пән.

						Рефлексия

						География дәрислигини қарап чиқиңлар. Дәрислик мәзмуниға берилгән хатирә изаһни оқуп чиқиңлар. Дәрисликниң мәзму-нини, түзүлүшини үгиниңлар. Географияни пүткүл жил давами-да үгинидиған реҗини түзүп чиқиңлар. 

						https:www.geoglobus. ru.https:/www. unesco.org.http:/mygeog.ru/ сайтлири билән тонушуп, оқуғучиларға хәвәр-мәлумат-намә бериңлар. 

						Һазирқи вақитта географияни үгиниш немә үчүн зөрүр бол-мақта?

				қизиқтур, шундақла ата-анилиримиз билән биллә дәм алидиған җайларни қизиқип таллаймиз вә һаказиларға қизиқимиз.

				Географияни билиш һәрбир адәмниң һаятида чоң роль ойнайду, чүнки у адәмгә тәбиәттики өз орнини чүшинип билишкә вә һаят-тики һәрхил вәзийәтләрдә тоғра һәрикәт қилишқа ярдәмлишиду.

				Сәясий география асаслири билән мәмликәтшунаслиқ

				§ 2. География пәниниң тәрәққияти

			

		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				
					Қедимий адәмләр сизған рәсимләр

				

			

		

		
			
				1-сүрәт. Һәрхил әлләрдә адәмләрниң Йәр тоғрилиқ тәсәввури

			

		

		
			
				Бүгүн дәристә: 

				– силәр сәяһәтчиләрниң қедимий заманлардин тартип ХІХ әсиргичә йеңи өлкиләрни ечиши вә униң әһмийити тоғрилиқ билисиләр;

				– силәр һәрхил билим мәнбәлирини пайдилинип, сәяһәт йоллирини тәһлил қилишни үгинисиләр.

			

		

		
			
				Сәяһәтчиләр билән тәтқиқатчиларниң география пәнигә қошқан һәссисини немә үчүн билиш вә үгиниш зөрүр?

				Қедимий замандики география. Өт-мүштә адәмгә аман қелиш үчүн наһайити диққәтчан болуш лазим еди. У өзиниң бар-лиқ байқиғанлирини өңкүр тамлириға, терә, қовзақ, дәрәқләргә бәлгү қилип сизған. 

				Қедимий адәмләр бу сүрәтләрдә немини немишкә тәсвирлиди?

				Һәрхил хәлиқләр Йәрни өзичә тәсәввур қилған (1-сүрәт).

				Сүрәтләрни қарап чиқип, уларниң немиш-кә Йәрни нәқ шундақ тәсәввур қилиши һәққидә ейтиңлар.

					Тирәк сөзләр:

				Һәр хәлиқниң Йәр тоғрилиқ тәсәввури уларниң өз әтрапида немини көргәнлигидин қелиплашқан.

				Йәрниң шар тәхлит екәнлиги тоғрилиқ идеяни миладиғичә IV әсирдә қедимий грек алимлири Аристотель вә Пифагор биринчи болуп оттуриға қойған еди.

				Оттура әсирләр (милади V–XV әсир-ләр) илим-пәнниң умумйүзлүк чүшкүнлиги билән тәриплиниду. Хәлиқләрниң бөлүнүп бөләклиниши, һәрхил диний етиқатлар гео-графияниң тәрәққиятиға тосалғулуқ қилди. Шу дәвирдә пән тәрәққиятида сәяһәтчиләр вә йеңи йәр ачқучилар алаһидә орунни еги-лиди. Диний әрбаплар вә бай адәмләр жирақ әлләрдин өзлиригә нурғун байлиқ елип ке-лиду дәп үмүтлинип, йеңи йәрләрни издәп тепишқа экспедицияләрни зоқлинип җаб-дуп турди. Жирақ җайлардин улар алтун, есил таш вә аччиқ-чүчүкләрнила елип кәл-гини йоқ. Вәтинигә қайтип келип сәяһәт-чиләр йеңи йәрләрниң хәритилирини сизди, шу йәрләр тәбиити, климати, яшаватқан адәмләр тоғрилиқ тәсвирләп язди.

				Тарихта норманларниң («шимал адәмли-ри») вә әрәпләрниң сәяһәтлири кәң мәлум. Норманлар Европиниң шималидики вә шималий-ғәрбидики йәрләрни өзләштүрди (Шималий Америкиниң шәрқий яқилири). Әрәпләр Азияниң җәнубий қирғақлирини бойлап (Һинд окени) сәяһәт қилди.

				Италиялик содигәр Марко Поло Хитайда болуп қайтқан дәсләпки европилиқ болди. У Хитайда 17 жил турди. Қайтип келип, китап язди. Язғанлирини узақ вақитқичә хиял-ойдурма сүпитидә қобул қилишти, чүнки сәяһәтчи тәсвирлигән барлиқ нәрсә шунчилик ғәлити туюлған еди.

				Афанасий Никитин – йәнә бир мәшһур сәяһәтчидур. Униң даңлиқ «Үч деңиз нери-сигә сәпәр» намлиқ китавида Һиндстанниң тәбиити, у йәрдә яшайдиған адәмләрниң урпи-адәтлири, динлири тоғрилиқ нурғун мәлуматлар бар. Мароккилиқ миссионер, содигәр Ибн Баттутани (толуқ исми – Ибн 

				Баттута Абу Абдаллаһ Муһәммәд ибн Абдал-лаһ әл-Лавати әт-Танҗи, 1304–1377-жж.) «Магелланғичә барлиқ заманниң улуғвар сәяһәтчиси» дәп атайду. У 24 жилда (1325–1349) қуруқлуқ вә деңизлар арқилиқ 120 миң км. йолни бесип өткән. Қара деңиз, Әрәпстан йерим арили, Эфиопиядә болди, шундақла оттура әсирлик европилиқларға намәлум болған җайлар – Бухара, Сәмәрқәнтни зи-ярәт қилди; Авғанстан тағлири арқилиқ Һиндстан, Җәнубий-Шәрқий Азия, Шәрқий Африкиға кәлди, экваторға йәтти. У барған әлләр тәсвирлири Оттура әсирләрдики әң толуқ географиялик әмгәк болуп һесап-линиду.

				Улуқ географиялик йеңи йәрләрни ечиш дәври – ХV әсирниң ахиридин ХVІІ әсирниң оттурисиғичә болған вақит дәп һесаплиниду. Мошу экспедицияләрни уюштурушниң аса-сий сәвәплири – Европида қиммәт-есил ме-талл вә ташларниң йетишмәслиги, йеңи сода йоллирини издәш, башқа әлләр билән васи-тичиларсиз сода қилиш хаһишидур. Йеңи йәрләрни пән-техника муваппәқийәтлири түпәйли тепиш мүмкин еди: ишәшлик ке-миләр ясилип, компасму кәшип қилинип, навигация усуллири мукәммәлләштүрүл-гән еди, шундақла йәниму ениқлаш зөрүр болған хәритиләр сизилған еди.

				Генуялик Христофор Колумб дәсләп-киләрдин болуп қедимий грекларниң Йәрниң шар тәхлит екәнлиги тоғрилиқ тәхминли-рини тәкшүрүшни, Һиндстан қирғақлириға йетиш үчүн ғәрипкә қарап үзүшни тәклип қилди. 1492-жили Христофор Колумб ғә-рипкә атланған экспедицияни башқуруп, 33 күндин кейин Багам араллириниң бири-ни ачти вә уни Сан-Сальвадор (Қутулдурғу-чи Әвлия) дәп атиди. Кейин у Куба, Гаити араллирини тапти. Мошу җайларға 4 экспе-диция уюштурсиму, Йеңи Аләмни (қитъә-ни) ачқанлиғини билгини йоқ (сәяһәтчи-ләрдин ким Колумбниң йеңи қитъәни ач-қанлиғини дәлиллиди?). Йеңи йәрләрни өзләштүрүштә Фернан Магелланниң экспе-дицияси новәттики қәдәмни ташлиди. У өзи башқурған флотилия 1519-жили бәш кемә билән Атлантик океани арқилиқ ғәрипкә атланди. Экспедиция йолда 14 ай болуп, әнди үч кемә билән башқа океанға йәтти. Магеллан уни Теч океан дәп атиди, чүнки 

			[image: ]
		

		
			
				[image: ]
			

			
				[image: ]
			

			
				[image: ]
			

			
				
					Элькано 

				Глоссарий: 

				• Навигация – кемә жүргүзүш маһарити тоғрилиқ пән.

			

		

		
			
				сәпәр вақтида бир қетимму боран чиқми-ди. Испанлар 1521-ж. мартта Филиппин араллириға йәтти (аралларниң заманивий нами). Бирақ йәрлик аһали билән җәңдә Магеллан һалак болди. Әнди экспедициягә Хуан Себастьян Элькано рәһбәрлик қилди. 1522-жили 8-сентябрьдә униң башқуруши-да 18 адәм аләмни дәсләпки айлинип чиқ-қан сәпирини тамамлап Испаниягә қайтип кәлди. Бу вақитта европилиқларға төрт қитъәла мәлум еди (қайсилири?).

				Йәр тоғрилиқ билим тәрәққиятиға Абу Насир Муһәммәд әл-Фарабий (870–950 жж.) зор һәссә қошти. У Отрар шәһиридә (әрәп-чә  – Фараб) туғулған. Шәһәр шу дәвирдә От-тура Азияниң чоң мәдәний мәркизи һесап-линатти. Әл-Фарабий Отрарда билим елип, кейин өз билимини Мисир, Сирия, Ирақта мукәммәлләштүрди. Билиминиң филосо-фиялик чоңқурлиғи вә қамуснамилиғи үчүн замандашлири әл-Фарабийни инсанийәт-ниң «Иккинчи устази» (Аристотельдин ке-йин) дәп атиған. Алимниң тәбиәтшунаслиқ тоғрилиқ ой-пикирлири математикилиқ һе-саплашларға асасланған. Бу җәһәттин униң юлтузлуқ асманни байқашлири, юлтузлар-ни пәриқ қилишни билиши, Күн билән Айниң тутулуш вақтини һесаплаш қаби-лийити алаһидә диққәткә сазавәрдур. У ма-тематикилиқ һесаплашлар арқилиқ шәһәр-ләрниң географиялик орнини ениқлатти. Әл-Фарабий қуяш саатини пайдилинип, Күн билән Айниң тутулуш вақтини математики-лиқ дәллик билән һесаплап чиққан. У Күн нурлирини түз сизиқ шәклидә, Йәрни сфера түридә тәсвирләп, андин кейин чәмбәр ра-диусини өлчәп, тутулуш вақтини һесаплап чиқарған. У мошу мәлуматларға асаслинип календарьни түзүп чиққан.

				Чоқан Вәлиханов – мәшһур қазақ али-ми, тарихчи, этнограф, фольклоршунас, сәяһәтчи вә мәрипәтчи. Қәшқәрийәгә дәсләп сәяһәт қилған, шу өлкиниң тәбиитини, ур-пи-адәтлирини, мәдәнийитини тәпсилий тәс-

					Чоқан Вәлиханов

				

			

			
				
					әл-Фарабий

					Джеймс Кук

				

			

			
				
					Абель Тасман

				

			

		

		
			
				15

			

		

	
		
			
				вирләп язди. 22 йешида Императорлуқ гео-графия җәмийитиниң һәқиқий әзаси болди.

				Вәлихановниң тәтқиқатлири Рус Гео-графия җәмийитиниң нәширлиридә беси-липчиқти, шундақла Берлинда (1862-ж.), Лондонда (1865) чиқти. Ч.Вәлихановниң бәш томлуқ әсәрләр топлими Алмутида 1961–1972-жиллири вә қайта 1984–1985-жиллири нәшир қилинған.

				ХVІІ әсирдә көплигән сәяһәтчиләр «на-мәләм җәнубий йәрни» (терра аустрали ин-когнито) издәп тепишқа атланған. 1644- ж.Абель Тасман – голландиялик деңиз үзгү-чиси – Австралияниң шималий вә ғәрбий қирғақ бойини хәритигә чүшәрди. Пәқәт Англияниң деңиз үзгүчиси Джеймс Кукниң ХVIII әсирдики сәяһитидин кейинла Австра-лия хәритидә өз тәсвиригә егә болди. Алтинчи 

						Рефлексия

						Йеңи йәрләр ечилғандин кейин илим-пәндә вә евро-пилиқлар һаятида қандақ йеңи нәрсиләр пәйда болди? Йеңи йәрләрни ечишниң өз сценарийиңларни йезип, шундақ кәшпиятларниң әһмийитини көрситиңлар.

						Интернет-ресурсларни пайдилинип, Шәриқ алимлири: әл-Би-руни, әл-Хорәзми, Закария әл-Казвини, Абу зайд әл-Балхи тоғрилиқ әхбаратни тепиңлар.

				материк – Антарктидини рус деңиз үзгүчилири М.П.Лазарев билән Ф.Ф.Беллинсгаузен «Мирный» вә «Восток» һәрбий корветлирида ачти.

				Һазирқи вақитта Йәр сәйярисидә намәлум йәрләр йоқ, лекин географлар алдида асасий вәзипә – тәбиәт вә униңдики барлиқ тәбиий комплекслар моҗут болуватқан һәм риваҗлиниватқан қа-нунларни үгиниш вәзиписи туриду. Мошу мәхсәттә 1957–1958-жж. Хәлиқара География жили (ХГЖ) чариси өткүзүлди. Униңға 65 әл қатнашти вә тәбиәтни үгиниш йоллири билән усуллири бәлгүлән-ди. Дунияниң барлиқ әллириниң географлири алдида тәбиәткә вәһ-ший мунасивәт қилишниң, адәмниң қоршиған муһитни ойланмай бузушиниң алдини елиш вәзиписи турмақта. Бизниң алдимизда турған вәзипә – биз өзимиз яшаватқан, Йәр дәп атилидиған өйни бузғучилардин болмаслиғимиз үчүн тәбиәт қанунлирини үгиниш вәзиписидур.

					Ф. Ф. Беллинсгаузен

				

			

		

		
			
				16

			

		

	
		
			
				§ 3. География билиминиң мәнбәлири

					Тирәк сөзләр:

				

			

			
				
					хәритә 

					рәсим

					сүрәт

					мәтин

				

			

		

		
			
				
					Бүгүн дәристә: 

					– силәр билимниң бирләмчи вә иккиләмчи мәнбәлирини;

					– «хәритә вә атлас» дегән немә екәнлигини;

					– мәзмуни, территорияни өз ичигә елиши вә масштаби бойичә хәритиләр қандақ болидиғанлиғини билидиған болисиләр;

					– силәр мәзмуни, территорияни өз ичигә елиши вә масштаби бойичә хәритиләрни ениқлашни үгинисиләр.

				

			

			
				[image: ]
			

		

		
			
				Бизгә география билиминиң мәнбәлири һәққидә билиш немә үчүн керәк?

				Биз әхбарат технологиялири әсиридә яшаватимиз. Бизни телевидение, интернет, һәрхил тонуп билиш қамуснамилири өз ил-кигә алған. Бу учур еқинини чүшиниш үчүн әхбарат мәнбәлириниң қандақ болидиған-лиғини билиш вә улардин тоғра пайдили-нишни үгиниш зөрүр.

				Әхбарат мәнбәлири бирләмчи вә икки-ләмчи болиду. Қошулуп улар толуқ билим бериду.

				Биз тәҗрибә, байқаш, эксперимент, тәс-вирләш тәдбирлирини жүргүзүп бирләмчи әхбаратни алсақ, униң арқилиқ билим алимиз. Хәритиләрдә, сүрәтләрдә, кита-пларда, Интернетта әкис әттүрүлгән билим иккиләмчи әхбарат мәнбәлири болуп һесап-линиду.

				География билиминиң әң асасий мән-бәси – хәритә. Қедимий замандин тартип адәм у яки башқа территорияни көрнәклик тәсәввур қилишқа урунған. Хәритә – у гео-графиялик әхбарат мәнбәсидур. У умумән сәйяримиздики вә Йәрниң кичигирәк участкилиридики җәриянлар, һадисиләр, объектлар тоғрилиқ һәрхил мәлуматларни өз ичигә алиду. Хәритиләр топлими атлас дәп атилиду. Хәритә арқилиқ кәлгүси сәяһәтләр йоллирини сизиш, йеңи мәлуматлар-ни йезиш мүмкин. Хәритиләр мәзмуни, масштаби вә территория көләмини көрситиш бойичә пәриқлиниду.

				Мәзмуни бойичә хәритиләр умумгеографиялик, тематикилиқ, комплеслиқ болиду. Умумгеографиялик (физикилиқ вә топографи-ялик) хәритиләрдә рельеф, пайдилиқ қезилма байлиқлар, дәрия-лар, көлләр вә б. тәсвирлиниду.

				Қандақ ойлайсиләр, немә үчүн новәтики хәритиләр тематики-лиқ дәп атилиду?

				Тематикилиқ хәритиләр мәлум бир мавзу-темиға беғишланған. Атласни қарап чиқип мисал кәлтүрүңлар.

				Тапшуруқ. Комплекслиқ хәритиләр дегән немә?

				Бу бирнәччә өз ара бағлинишқан тәбиәт һадисилири көрситил-гән хәритиләрдур.

				Тапшуруқ. Атластин комплекслиқ хәри-тини тепип, шәртлик бәлгүләр арқилиқ, хәритигә қарап немини билиш мүмкин екән-лигини ениқлаңлар.

				Силәрниң алдиңларда бирнәччә хәритә ятиду. Уларниң арисидики охшашлиқ бәлгүлирини ениқлаңлар вә пәриқлирини тепиңлар.

				Бу хәритиләр бир-биридин пәқәт мәз-муни бойичила әмәс, бәлки территорияни өз ичигә елиши вә масштаби бойичиму пәриқлиниду. Хәритиләр территорияни өз ичигә елиши бойичә, йәни тәсвирли-нидиған территорияниң көләми бойичә 3 топқа бөлүниду: пүткүл Йәр шари – дуни-явий хәритә; материк вә океанлар тәсвир-ләнсә – материк хәритиси; дөләт вә униң бөләклириниң хәритиси.

				Хәритиләр масштаби бойичә бөлүни-ду. Чоң масштаблиқ хәритиләрни (1:10 000дин 1:200 000 ғичә) геологлар, һәрбий-ләр, қурулушчилар, туристлар вә натонуш 

				2-сүрәт. Топографиялик хәритә

			

		

		
			
				Глоссарий: 

				• Хәритә – йәр бети-ниң кичиклитилгән тәсвири.

				• Атлас – хәритиләр топлими.

				• Масштаб – у хәри-тидә кесиндә сизиқ узунлуғиниң яки планда униң бир җайдики реал узун-лиғиниң нисбәт көр-сәткүчи.

				• Топографиялик хәритә – бир җай тәпсилий тәсвирләнгән хәритә.

				• Синоптикилиқ хәритә  – метео-станцияләрдики байқашлар нәтиҗили-ри көрситилгән хәритә.

					3-сүрәт. Сейсмограмма

				

			

		

		
			
				4-сүрәт. Йәр тәврәш нуқтиси вә эпицентри

			

		

		
			
				җайда жүрүш зөрүр болғанлар-ниң һәммиси пайдилиниду. Шундақла шәһәрләр, аһалилиқ җайлар, наһийәләр вә б. хәрити-лири чоң масштаблиқтур.

				Оттура масштаблиқ хәри-тиләр – 1:200000дин 1:1 000 000 ғичә, кичик масштаблиқлар – 1:1 000 000дин кичик хәритиләр-дур. Мундақ хәритиләрни дуния, материклар, океанлар, дөләтләр вә б. тоғрилиқ умумий тәсәввур қилиш үчүн пайдилиниду.

				Луғәтләр, қамуснамиләр, Интернеттики сайтлар, космостин чүширилгән сүрәтләр, рәсимләр, диаграммилар, рәңлик сүрәтләр, графикилар вә б. новәттики әхбарат мәнбәлиридур (3-сүрәт).

				Толуқ, һәртәрәплимилик билим елиш үчүн барлиқ әхбарат мән-бәлирини пайдилиниш зөрүр (4-сүрәт).

			

		

		
			
				
					[image: ]
				

				
					
						Рефлексия

						Хәритиләрни қарап чиқип, мошу билим мәнбәлиридин қандақ әхба-рат елиш мүмкин? дегән соалға җавап бериңлар.

						Қамуснамә муқавидин немини билиш мүмкин екәнлигини ениқлаңлар.

						«Сейсмограмма» сүритидә қандақ һадисә тәсвирләнгәнлигини қарап чиқип, эпицентр дегән немә, сейсмограммидин қандақ әхбарат елиш мүмкин екәнлигини сөзләп бериңлар.

					(гипоцентр)

				§ 4. Географиялик тәтқиқатлар усуллири 

				Тағ җинислириниң үлгилири

				Бизгә географиялик тәтқиқатлар усул-лири һәққидә билиш немә үчүн зөрүр?

				Усул – бир нәрсини нәзәрийәвий тәтқиқ қилиш яки әмәлгә ашуруш услубидур. Һәр қандақ башқа пән охшаш, географиядиму тәбиәтни үгиниш усуллири бар.

				Географиядә экспедициялик усул әң кона вә асас салғучи болуп һесаплиниду. Барлиқ йәрләрни тепип ечиш нәқ мошу усул түпәй-ли әмәлгә ашти. Сәяһәтчиләргә көргән бар-лиқ нәрсини әстә тутуп сақлаш зөрүр бол-ди. Шуниңдин новәттики усул – тәсвирләп йезиш пәйда болди. Һазирқи вақиттиму у әң асасий усулларниң бири болуп қалмақта, чүнки пәқәт йезишнила әмәс, бәлки әхба-ратни тоғра орунлаштурушниму, йезилған-ни селиштуруп хуласиләшниму көздә тути-ду. Һазир елинған барлиқ дерәкләрни пәқәт қәғәзгила йезип әмәс, бәлки видео, дикто-фон, һәрқандақ электронлуқ әсвапқа йези-велишқиму, һәрқандақ арилиққа бериш-киму болиду. Йезиштин авал, немини немә үчүн йезиш керәклигини чүшиниш лазим. Йезиш мәхсәтлири турақлиқ вә вақитлиқ, маршрутлиқ вә кәң көләмлик (мәйданлиқ) 

					сөзләр:

				

			

			
				
					усуллар:

					экспедициялик 

					тәсвирләп йезиш дала 

					тәтқиқатлири 

					эксперименти 

					картографиялик селиштуруш

				

			

		

		
			
				
					Бүгүн дәристә: 

					– силәр географиялик тәтқиқатлар усуллири һәққидә билисиләр;

					– силәр тәтқиқ қилиш усуллирини қоллинишни үгинисиләр, әхбаратниң бирләмчи көнүкмилирини егиләйсиләр.

				Глоссарий: 

				• Экспедиция – мәхсус бәлгүләнгән мәхсәт – илмий яки һәрбий мәхсәт билән сәпәргә чиқиш.

				• Эксперимент – (ла-тинчә experimentum – “синақ”, “тәҗрибә” – байқиғучи башқури-диған һаләттә һади-сини тәтқиқ қилиш усули.

				• Аэрофотосүрәткә чүшириш – самолет-та, вертолетта, дири-жабльда орнитилған аэрофотоаппарат арқилиқ террито-рияни йүз метрдин онлиған км-ғичә егизликтин сүрәткә чүшириш.

				болуши мүмкин. Өйдә олтирип тәбиәтни үгиниш мүмкин әмәс, шуңлашқа дала тәтқиқатлири вә байқаш усули әң муһим усул-ларниң бири болуп һесаплиниду. Тәтқиқатчи уни қоллинип пәқәт тәтқиқат объектини тәсвирләп йезипла әмәс, бәлки үлгиләрни жиғиши, өлчиши; дерәкләрни җәдвәл, графика, күндилик, хәритә яки башқа әхбарат йезиш әсваплириға чүширип йезивелиши лазим(1-җәдвәл).

				1-җәдвәл

				Сунғуч тағ җинислири классификацияси

				
					Җинислар топи

				

				
					Сунуқлар һәҗими, мм

				

				
					Порпаң мадди-лар

				

				
					Мәккәм маддилар

				

				
					дүгләк силиқ

				

				
					учлуқ чақмақ

				

				
					силиқ сунуқлар

				

				
					бөдүр, жирик су-нуқ-парчилар

				

				
					Қаттиқ сунудиған-лар (псефитлар)

				

				
					>200

				

				
					йоған таш

				

				
					йоған ташси-ман

				

				
					конгломератлар

				

				
					чоққа таш

				

				
					Брекчий

				

				
					чоққасиман

				

				
					200–10

				

				
					ушшақ таш

				

				
					йоған таш

				

				
					шехиллиқ таш

				

				
					шехиллиқ

				

				
					10–2

				

				
					йейит-ма таш

				

				
					дресва

				

				
					йейитма таш (граве-литлар)

				

				
					дресвилик 

				

				
					Қумлуқ (пасмит-лар)

				

				
					2–0,1

				

				
					қум

				

				
					қумлуқлар

				

				
					Алеврит-лар

				

				
					0,1–0,01

				

				
					алевритлар

				

				
					алевролитлар

				

				
					Плеритлар

				

				
					<0,01

				

				
					лай

				

				
					агриллитлар

				

				Һава райини байқаш мәзкүр усулниң зөрүрлигиниң рошән ми-сали болуп һесаплиниду. Байқаш үчүн метеостанцияләр, гидроло-гия станциялири, космос станциялири, сейсмостанцияләр уюшту-рулған. Уларниң иш нәтиҗилири графикилар, диаграммилар түридә көрситилип, синоптикилиқ хәритә түзүлиду.

				Тәбиәттә байқаш ишини үгиниш үчүн диққәтчанлиқ хисли-тини йетилдүрүш зөрүр вә уни синипта яки өйдә әмәлгә ашуруш мүмкин. Эксперимент – йәнә бир тәтқиқат усулидур. Уни тәбиәттә йүз бериватқан җәриянларни үгиниш үчүн қоллиниду. Бу усул-ниң мәхсити – у яки башқа җәриянларниң кейин қандақ тәрәққий қилишини алдин-ала ейтип бериштур. Мәсилән, климатниң иссип кетиши немигә елип келиши мүмкин екәнлигини молҗалаш.

				Тапшуруқ. Синипта эксперимент жүргүзүңлар.

					Каспий деңизи. Космостин чүшәргән

				

			

		

		
			
				Экспериментниң мәхсити: су мәнбәлири (һавуз) қирғақлири-да ташларниң немишкә силиқ болушини көрситиш. Силәргә: чәтлири учлуқ бирнәччә тәбиий таш сунуғи, силиқдаш қәғизи (қум қәғәз, наждачка, абразив), қум, силиқ ташлар керәк болиду. Экспериментниң бериши: чәтли-ри ғодур-бөдүр ташни елип, си-лиқдаш қәғизи билән таш қир-лирини сүркәп силиқдап, немә йүз беридиғанлиғини байқаңлар. Кейин қум қәғәз бетини қум билән селиштуруп қараңлар. Немишкә су мәнбәлириниң қир-ғақлиридики барлиқ ташлар силиқ? Хуласини дәптириңларға йе-зиңлар.

				Картография усули. У дәсләп жирақ өтмүштә пәйда болған: қе-димдики адәмләр ғар ташларда, дәрәқләрдә, сүйәкләрдә турушлуқ җайлирини тәсвирлигән. Хәритиләр – җайда нишан вә сәпәр қи-

					Җайниң плани (реҗиси)

				лишниң әң қолайлиқ мәнбәси әйнә шундақ пәйда болған. Һазирқи вақитта бу усул йәнә бир йөнилишкә егә болди. Бирнәччә һәрхил хәритини селиштуруп көплигән соалларға җавап тепиш мүмкин. Мәсилән, поқақ кесилиниң пәйда болуш сәвәви – хәритигә ағриқ тарқалған җайни чүширип су вә топиниң тәркивини физикилиқ хәритиләр билән селиштуруш нәтиҗисидә ениқланди. Су билән то-пида йод йетишмәйдиған җайларда адәмләрдә поқақ кесили кү-чийип кетидиғанлиғи рошән болди.

				Селиштуруш усулини тәбиәттә йүз бериватқан һадисиләр вә җәриянлар сәвәплирини ениқлаш үчүн қоллиниду.

				Тапшуруқ. Мәктәп әтрапидики өсүмлүкләрни селиштуруп, ох-шашлиқ вә пәриқлиниш бәлгүлирини тепиңлар. Немишкә шундақ екәнлигини чүшәндүрүңлар.

				Кейинки вақитта аэрофотосүрәтләрни, космостин чүшәргән сү-рәтләрни, компьютерлиқ модельлашни пайдилинип йеңи тәтқиқат усуллирини паал қоллинишқа башлиди (1-схема).

				Барлиқ мошу усуллар мону соалларға җавап беришкә ярдәм қилиши лазим: буниңдин кейин һалакәтләр вә катаклизмларға йол қоймаслиқ үчүн адәмләргә немә қилиш, қандақ чариләрни көрүш зөрүр?

				Тәкитләнгән усуллардин башқилириму: тарихий, статистики-лиқ, дистанциялик тәтқиқ қилиш усуллири, географиялик молҗа-лаш вә модельлаш усули моҗут. ХХІ әсирдә геоәхбарат усулиниң роли өсмәктә.

				ГЛОНАСС системиси пәқәт алимларғила әмәс, бәлки силәр билән бизгиму ярдәмләшмәктә.

				Тапшуруқ. Аләмшумул навигациялик спутник системисиниң (ГЛО-НАСС – Глобальная навигационная спутниковая система) адәттики һаятта қоллинилиши тоғрилиқ мәлуматларни жиғиңлар.

					Метеостанция

				

			

			
				
					Климатограмма

				1-схема 

				Географиялик тәтқиқатлар усуллири

			

		

		
			
				
					[image: ]
				

				
					
						Рефлексия

						Йәкүн чиқириш. Параграфни оқуп чиқип, татқиқат усуллирини йезип, төвәндики тәртиптә орунлаштуруңлар:

						а) пәйда болуш вақти;

						ә) тәтқиқ қилиш орни (җайда, синипта).

						Сүрәтләргә қарап чиқип, уларни қандақ тәтқиқат усуллириға ятқузуш мүмкин екәнлиги һәққидә җавап бериңлар.

					Селиштуруш

				

			

			
				
					Молҗалаш вә модельлаш

				

			

			
				
					Дистанциялик тәтқиқ қилиш

				

			

			
				
					Геоәхбарат

				

			

			
				
					Тарихий

				

			

			
				
					Картографиялик

				

			

			
				
					Географиялик тәтқиқатлар усуллири

				

			

			
				
					Байқаш

				

			

			
				
					Статистика

				Билим даирисини кәңәйтиш

				Һәвәс қилғучилар үчүн

				Улуқ географиялик кәшпиятлар дәвридә хәритиләргә наһайити нурғун арал вә рифлар чүширилди (лекин уларниң моҗут екәнлиги кейинирәк тәстиқләнмиди). Гоя Теч океанниң җәнубий бөлигидә моҗут дегән Табор ара-ли, яки Мария-Тереза рифи әйнә шундақ ойдурминиң әң атақлиқ мисалидур. Жюль Вернниң «Капитан Грантниң балилири», «Сирлиқ арал» романлириниң қәһриманлири әйнә шу аралда болуп қалиду вә язғучиниң өзиму бу аралниң барлиғиға һәқиқәтән ишинәтти. ХХ әсирниң оттурилирида арални издәп те-пиш муваппәқийәтсиз болсиму, бу рифни бәзибир заманивий хәритиләрдә тәсвирләш давам қилмақта. Мундақ арал-шәпиләрниң «пәйда болушиниң» бир нәччә сәвәплири бар: деңизчилар айсбергларни, миражларни, шундақла өсүмлүкләр өсүп қушлар уга салған вулканлиқ пемзидин һасил болған үзгүч (аралсиманларни) қуруқлуқ дәп ойлап қалған.

				Маһарәт-тәҗрибини вә логикилиқ ойлашни йетилдүриду

				1. Климатология, гидрология, топа географияси, биогеография қандақ тәтқиқат объектлири билән шуғуллинидиғанлиғи тоғрилиқ эссе йезиңлар яки сөзләп бериңлар.

				2. Медицина географиясиниң қандақ тәтқиқат объектлири билән шуғулли-нидиғанлиғини вә бу пәнниң асасий вәзиписи қандақлиғини топ болуп муһа-кимә қилиңлар.

				3. Җәдвәлни толтуруңлар:

				
					Географиялик кәшпиятларниң иҗабий ақивәтлири

				

				
					Географиялик кәшпиятларниң сәлбий ақивәтлири

				

				Сәяһәтчиләрниң көпчилиги Гималайға йетиш үчүн Һиндстанға яки Пак-станға учақта бариду. Андин кейин поезда, униңдин нери автойолда автомо-бильда жүриду вә ахирида пиядә маңиду. Шималдин Гималайға апиридиған йол қийинирақ, немишкә?

				4. Географиялик қаплар атмосфериниң, литосфериниң бир қисмини, шун-дақла пүткүл гидросферини вә биосферини өз даирисигә алиду. Мошу қа-пларға нисбәтән новәттики мону объектларни топлаңлар. Һәрбир қапқа ми-салларни мувапиқлаштуруңлар: йәр постиниң гранитлиқ қатлими, бриз, топ булут, магма, Ориноко дәрияси, қара топилиқ зона, Климанджаро теғи, баобаб, Виктория көли, Везувий вулканиниң ағзи, гольфстрим, гиппопотам, орманниң күлрәң тописи, экваторниң нәм орманлири, мәрмәр, пассатлар, вомбат.

				5. Мәктәп оқуғучилири Адил вә Әзиз язлиқ географиялик лагерьға бар-мақчи. Улар шәрқий регионниң климат вә гидрология алаһидиликлирини үги-нип Зайсан көли қирғиғида вақтини өткүзиду. Төвәндә бирнәччә әсвап көр-ситилгән. Балиларға өз вәзипилирини һәл қилиш үчүн әсвапларниң қайсиси беваситә керәк болиду? «Пайдилиқ» әсвапларниң намлирини җәдвәлгә йезип, курвиметр, йеғин өлчигүч, барометр, флюгер, нивелир, эхолот, анемометр, ги-грометр, қарөлчигүч рейкиси, бурға, GPS-навигатор, компас, буссоль, сейсмо-граф әсваплириниң һәрбиригә қисқичә тәриплимә бериңлар.

				
					Әсвап

				

				
					Өлчәш тәриплимиси

				

				
					Өлчәм бирлиги

				

				6. География хәритиси яки йезиқ: қайсиси дәсләп пәйда болған? Немишкә?

				7. Қандақ кәсип егилиригә география хәритилири керәк?

				8. Адәмләр география хәритилирини өзлириниң кәспий паалийитидә қандақ пайдилиниду? Турмуштичу?

				9. География хәритисини хәлиқара мунасивәт тили дәп атайду. Немишкә? Чүшәндүрүңлар.

				10. Өйүмдә география хәритиси бар. У немигә керәк?

				Мону сайтлардин силәр көп қизиқарлиқ мәлуматларни таписиләр: 

				http://nature.worldstreasure.com/

				http://ww. geo 2000.nm.ru/

				http://wwwzanimatika.narod.ru/Nachalka10.htm

			

		

		
			
				26

			

		

	
		
			[image: ]
		

		
			[image: ]
		

		
			
				[image: ]
			

			
				
					II бөлүм

				

			

			
				
					Бу бөлүмдин силәр “хәритә-схема” немә екәнлигини билисиләр;

					контурлиқ хәритиләрни түзүшниүгинисиләр; 

					хәритидин географиялик объектларни көрситишни үгинисиләр.

				

			

		

	
		
			
				География хәритилири

				§ 5. География хәритә-схемилири

			

		

		
			
				Тәбиәтшунаслиқ дәрислиридә силәр йәр бетини тәсвирләш усуллири һәққидә бил-диңлар. Ядиңларға елиңлар.

				Силәр тәбиәтшунаслиқ дәрислиридә қан-дақ хәритиләр билән тонуштуңлар? Қандақ шәртлик бәлгүләрни билисиләр?

				Улар немә үчүн керәк?

				Географияниң, һәрқандақ башқа пән ох-шаш, өз тили бар. Гәп география хәрити-си вә глобус һәққидә болмақта. Заманивий “хәритә – карта” нами латинчә charte – “хәт” дегәнни билдүридиған сөздин келип чиққан. Хәритиниң географияни оқутуштики роли бебаһа. Дәрисликләрдә картография васи-тилири хәритиләрдин, хәритә-схемилардин, хәритә-диаграммилиридин ибарәт.

				Хәритә-схема – у хәритә мәзмуни элементлири аддийлаштуру-луп, умумлаштурулуп тәсвирләнгән хәритә; у “хәритә” вә грекчә schema – “схема”, “план” сөзидин келип чиққан.

			

		

		
			
				
					Бүгүн дәристә: 

					– силәр “хәритә” вә “хәритә-схемилар” немә екәнлигини билисиләр;

					– силәр хәритиләр вә хәритә-схемилардин әхбарат елишни үгинисиләр. 

				Мошундақ хәритидин пайдилиналамсиләр?

					Тирәк 

					сөзләр:

				

			

			
				
					хәритә

					хәритә-схема

				

			

		

		
			
				Йол хәритиси

				бөлүм

			

		

		
			
				Картография вә гео-графиялик мәлу-матлар базиси

				У йәр бетиниң масштабқа җиддий риайә қилмай, көпинчә граду-слиқ торсиз түзүлгән чертежи. Хәритә-схема тәсвирлиниватқан һадисиләрниң вә география объектлириниң әң хас бәлгүлирини әкис әттүрүп, улар тоғрилиқ көрнәклик тәсәввур қилишни йени-кләштүриду (5-сүрәт).

				Қедимий дуниядики картографиялик тәсвирләр интайин аддий болуп, схемиларни әслитәтти. Шу дәвирдә йә картография пәни, йә хәритә сизиш асаслириму йоқ еди. Мәсилән, қедимий дунияда һәрбий һәрикәтләр үчүн бәлгүләнгән хәри-тиләр сизилатти. Униңға йол хәри-тиси мисал болалайду. Униңда шу дәвирдә мәлум болған “пүткүл” ду-ния көрситилгән: ғәриптә Британия араллиридин тартип шәриқтә Ганг дәриясиниң қуюлмисиғичә; шимал вә җәнуп тәрәптә океанлар тәсвир-ләнгән. Бу хәритидә картография-лик торлар йоқ, аһалилиқ җайлар арилиғи хата көрситилгән, масшта-би йоқ. Дәриялар ғәриптин шәриққә яки шәриқтин ғәрипкә қарап ақиду. Бу хәритиниң вәзиписи – йол көрси-тиш. Униңда йолларни бойлап ли-ния-сизиқлар узунлиғи йезилған, 

			

		

		
			
				5-сүрәт. Қазақстандики жиллиқ йеғин-йешиниң хәритә-схемиси

			

		

		
			[image: ]
		

		
			
				
					Каспий деңизиниң дүгләк хәритә-схемиси

				Шималий Қазақстан ихтисадий райониниң хәритә-схемиси

			

		

		
			
				бу линияләр үзүлгән җайлар болса станцияләрни көрситиду. Йол хәритилири әмәлий еһтияҗларни наһайити яхши қанаәтләндүргән.

				Әрәп хәритә түзгүчилири сизған хәритиләр өз алаһидилигигә егә вә җайни тәсвирләш җәһәттин Европа картографияси принци-плиридин пәриқлиниду. География объектлири шәклидин қәтъий нәзәр түз вә әгир сизиқлар түридә тәсвирләнгән. Бәзидә мундақ фигурилар чәмбәр, тикбулуңлуқ, үчбулуңлуқ түридә қәтъий гео-метриялик шәкилгә егә. Заманивий хәритә-схемилар әң йеңи хәри-тиләргә асаслинип түзүлиду.

				Тапшуруқ. Дүгләк хәритидә Каспий деңизини қандақ бәлгүли-ри бойичә билиш мүмкин?

				География хәритә-схемилирини қоллиниш. Қошумчә әхбарат-ни елиш вә билимни чоңқурлитиш үчүн дәрисликләрдә ениқ мав-зу бойичә хәритә-схемилар берилиду. Хәритә-схемилар – ярдәмчи графикилиқ материал болуп, бәзибир тәбиий һадисиләрни, геогра-фия объектлириниң орунлишишини чүшинишкә ярдәмлишиду.

				Рельефни үгәнгән чағда мәлум бир территорияниң орографики-лиқ схемилирини пайдилинишқа болиду. Мәсилән, Алтайниң Қа-зақстандики қисминиң хәритә-схемисини елишқа болиду.

				Климатни үгәнгән чағда йеғин-йешинниң тәхсим қилиниши, температура, климат бәлбағлири бойичә хәритә-схемилар берилиду.

				Иҗтимаий вә ихтисадий географияни үгәнгән чағда хәритә-схе-милар алаһидә орунни егиләйду.

				Оқуғучилар ишни контурлуқ хәритиләр билән орунлиғанда хәритә-схема түзиду, чүнки у объектларниң дәл тәсвири болмиси-му, бирақ чүшинишлик һәм көрнәкликтур.

						Рефлексия

						Немишкә хәритиниң география пәниниң тили дәп атилишини чүшәндүрүңлар.

						Хәритә-схема хәритидин қандақ пәриқлиниду?

						Қедимий дуниядики хәритиләрниң схемиларға охшап келиши-ни қандақ чүшәндүрүш мүмкин?

						Немишкә дәрисликтә хәритиләр әмәс, бәлки хәритә-схемилар берилиду?

				Қазақстанлиқ Алтайниң орографияси

					Бүгүн дәристә: 

					– силәр материклар вә океанлар номенкла-турисиниң немә екәнлигини билисиләр;

					– силәр география объектлирини хәритиләрдә ениқлашни үгинисиләр;

					– җәдвәлләрдә география объектлирини топлап тәсвирләшни үгинисиләр.

				Килиманджаро – “пақирайдиған тағ”, қитъәниң әң егиз чоққиси

					сөзләр:

				

			

			
				
					номенклатура 

					материклар

					(қитъәләр)

				

			

		

		
			
				§ 6. Африка, Австралия вә Антарктидиниң географиялик номенклатуриси

				Қандақ ойлайсиләр, география пәнини үгинишниң әң бешидила номенклатурини билиш немишкә зөрүр?

				Лекин алди билән бу сөзниң немини бил-дүридиғанлиғини билиш керәк.

				Номенклатура – бу қандақту-бир пән, сәнъәт, техника саһалирида вә б. қоллини-диған намларниң, аталғуларниң тизими. Биз география пәни һәққидә ейтсақ, физи-килиқ хәритиниң номенклатурисини бил-сәңлар, дәрислик материалини чүшиниш оңай болиду.

				Тәбиәтшунаслиқни үгәнгәндә силәр ма-териклар, аләм бөләклири, океанлар билән тонуштуңлар. Шималий йерим шар мате-риклириға Евразия вә Шималий Америка, Җәнубий йерим шар материклириға болса Африка, Җәнубий Америка, Австралия, Антарктида ятиду.

				Африка Европидин Гибралтар боғу-зи арқилиқ бөлүнсә, Азиядин уни Баб-

				әл-Мандеб боғузи бөлүп туриду. Суэц боюни материкни Евразия билән бағлаштуриду. Шималда Африка Йәроттура деңизи, ши-мал-шәриқтә Қизил деңиз билән тутушиду. Бу йәрдә чоң йерим арал – Сомали бар. Мадагаскар материкниң әң йоған арилидур, шундақла Йешил тумшуқ араллири – Канар, Мадейра, Комор, Маскарен, Сейшель, Сокотра, Занзибар – моҗут. Чоң қолтуқлар – Гвинея, Сидра қолтуқлиридур.

				Африкиниң әң егиз нуқтиси – Килиманджаро вулкани (5895 м). Қизил деңизға туташқан Афор ойманлиғида материктики әң пәс җай – деңиз бетидин 153 метр төвән Ассал ойпаңлиғи бар.

				Африкиниң чәт шималида материкниң әң яш тағлири – Ат-лас; җәнупта – қедимий Кап тағлири бар; җәнуп-шәриқтә Әҗдиһа тағлири моҗут. Сахариниң мәркизидә Дарфур вә Аир платолири, Ахаггар вә Тибести идирлиқлири бар. Материкниң шәрқидә Эфиоп идирлиғи (пәс тағ), җәнуптарақта – Шәрқий Африка япилақ тағли-

				Атлас теғи – Африкиниң әң яш теғи 

				Сахаридики плато

				Кап теғи – Африкиниң қедимий теғи

				Антарктидиниң вулканлири

				ри һасил болған. Бу йәрдә шундақла вулканлиқ егиз чоққилар – Килиманджаро вә Кения моҗут. Гвинея қолтуғиниң қирғақ бо-йида техичә өчмигән Камерун вулкани бар. Материкниң мәркизий қисмида егиз дөңлүкләр билән новәтлишип йоған ойпаңлиқлар – Чад, Конго, Калахари орунлашқан.

				Африкида дуниядики әң узун дәрия – Нил (6671 км) ақиду. Жуқарқи бөлигидә дәрияни Ақ Нил дәп атайду, у Көк Нил билән қошулуп Нил болуп, Йәроттура деңизиға қуюлиду. Конго дәрияси пәқәт Африкидила әмәс, бәлки пүткүл Шәрқий йерим шардики 

				Австралия рельефи

			

		

		
			
				Чад көли

				сүйи әң көп дәрия вә у экваторни икки қетим кесип өтиду, төви-нидә Ливингстон су шақиратмиси бар. Ғәриптә Нигер дәрияси ақи-ду. Уму Конго охшаш Гвинея қолтуғиға қуюлиду. Замбези – Һинд океаниға қуюлидиған чоң дәрия болуп, униңда Виктория шақират-миси орунлашқан.

				Африкиниң барлиқ чоң көллири материкниң шәрқидә җайлашқан. Мәйдани бойичә әң йоған көл – Виктория көли. Шәрқий Африка япилақ тағлирида Альберта, Танганьика, Ньяса вә б. көллири бар. Эфиоп идирлиғидики Тана көлидин Көк Нил дәрияси башлиниду. Сахариниң җәнубий қисмида сүйи тейиз Чад көли бар (чоңқурлиғи 4–7м).

				Тапшуруқ: материкларниң физикилиқ хәритисини тәһлил қи-лип, география объектлирини җәдвәлгә өзәңлар йезиңлар.

				
					География объектлири

				

				
					Австралия

				

				
					Антарктида

				

				
					Чәттики нуқтилар, әң егиз вә әң пәс җайлар

				

				
					Тутушидиған океанлар, деңиз-лар, қолтуқлар, боғузлар

				

				
					Араллар, йерим араллар

				

				
					Материк рельефи

				

				
					Дәриялар, көлләр, музлуқлар

					Рефлексия

					Дәрислик мәтинини тәкшүрүп, география объектлирини тал-лап, җәдвәлгә йезиңлар:

				Әмәлий ишКонтурлуқ хәритини түзүшни үгинимиз

				Силәр хәритини оқушни, хәритидә география объектлириниң координатилирини ениқлашни билисиләр. Контурлуқ хәритә билән ишләшни, номенклатурини бәлгүләшни биләмсиләр?

				Контурлуқ хәритә билән ишләш үчүн география хәритиси билән ишлигәндики қаидиләргә әмәл қилиш зөрүр:

				– хәритиниң намини оқуш;

				– униң масштабини ениқлаш;

				– берилгән соал-һекайини оқуп, хәритидә немә, қандақ көрси-тилгәнлигини ениқлаш;

				– униңдин берилгән территорияни тепип, һекайә вә номенкла-турини пайдилинип униңда немә көрситилгәнлигини сөзләп бериш зөрүр;

				– әгәр соалға җавап бериш үчүн бир хәритә мәлуматлири йәт-күлүксиз болса, башқилирини пайдилиниш керәк.

				География хәритисини үгинип, зөрүр номерклатуриниң орун-лаштурулуши билән тонушуп, контурлуқ хәритә билән ишләшкә киришиш керәк.

				Көрсәтмә:

				– контурлуқ хәритидә қериндаш яки қара паста билән ишләш керәк;

				– чегариларни қизил сизиқ, дәрия, деңиз, көлләрниң бәлгүли-рини көк яки һаварәң сизиқ билән бөлүп көрситиш лазим;

				– тағ қирқилирини сизиқ түридә қоңур рәңдә, пәс түзләң, идир, япилақ тағларни – туюқ контур түридә бояш керәк.

				Умумий қобулланған шәртлик бәлгүләр (улар билән 6-синипта тонуштуңлар):

				– йезиқни ушшақ, лекин ениқ қилип басма һәрипләр билән язиду;

				– дәрия намини сизиқ әгилмилири, тағ қирқилирини уларниң йөнилиши бойичә язиду;

				– аһалилиқ җайлар, әлләрниң намлири градуслуқ торниң па-раллельлири бойичә йезилиду.

				Контурлуқ хәритиниң рәсмийити:

				– иш нами хәритиниң солдики жуқарқи булуңиға йезилиду;

				– керәк җавапни атластин тепип, ориентир-нишанларни (граду-слуқ тор, дәрия тармиғи вә б.) пайдилинип уни контурлуқ хәрити-дин издәп тепиш лазим;

				– атластики йезиқларни вә көрсәтмини үлгә сүпитидә пайдили-нип, объект намини контурлуқ хәритидә йезиш керәк;

				– контурлуқ хәритидә сизиқ, бояқ, рәң, үзүк сизиқ билән көр-ситилгәнләрниң һәммисини соал-һекайидә гәвдиләндүрүш лазим.

				Әмәлий иш

				География номенклатуриси объектлирини контурлуқ хәритигә чүшириш.

				Мәхсәт: 1. География объектлирини хәритидә орунлаштуруш алаһидиликлирини ениқлаш бойичә тәтқиқат иши.

				2. Нәзәрийәвий билимни әмәлий иш билән мустәһкәмләш.

				Тапшуруқлар: 1. Контурлуқ хәритигә Африкиниң номенклату-рисини чүшириш.

				2. Африка, Австралия вә Антарктидиниң физикилиқ хәритили-рини тәкшүрүп, материкларниң әң чәт нуқтилириниң, әң егиз вә әң пәс җайлириниң координатилирини ениқлап, дәптәрдә җәдвәл-ни толтуруш:

				§ 7. Җәнубий Америка вә Шималий Америкиниң географиялик номенклатуриси

				Америка материги қандақ география объектлирини бирләштүриду? 

				Җәнубий Америка Шималий Америка билән узун вә тар Панама боюни арқилиқ бағлишип, шималда Кариб деңизи билән туташқан. Җәнубида Отлуқ Йәр архипела-ги бар. У Җәнубий Америкидин Магеллан боғузи, Антрактидадин болса дуниядики әң кәң Дрейк боғузи арқилиқ бөлүнүп туриду. Бу йәрдә Фолкленд (Мальвин) араллириму бар. Шималида – Тринидад арали орун-лашқан. Материкқа Теч океандики Галапа-гос араллириму тәәллуқ.

				Материкниң ғәрбидә егиз Анд тағлири созулған. Җәнубий Америкиниң вә Ғәрбий йерим шарниң әң егиз нуқтиси – Аконкагуа теғи (6960 м). Андларда вулканлар – Чим-борасо, Котопахи, Руис бар.

				Шәриқтә әң чоң пәс түзләңләр – Ама-зон, Ориноко, Ла-Плато бар. Шәриқтики көтирәңгү участкиларға Бразилия вә Гвиа-на япилақ тағлири мувапиқ келиду.

			

		

		
			
				
					Бүгүн дәристә: 

					– силәр Җәнубий вә Шималий Америкиниң географиялик номенклатурисини билисиләр;

					– силәр хәритидин географиялик номенклатурини көрситип беришни үгинисиләр;

					– силәр география объектлирини топлап җәдвәлдә көрситишни үгинисиләр.

				Отлуқ Йәр арали

				Дуниядики сүйи әң көп дәрия – Амазонка – Мараньон вә Укая-ли дәриялириниң қошулушидин башлиниду. Түзләң территориядә Ориноко вә Парана дәриялири ақиду. Җәнубий Америка дәрия-лирида шақиратмилар нурғун. Оринокиға қошулидиған дәриялар-ниң биридә дуниядики әң егиз шақиратма – Анхель (1054 м) орун-лашқан. Шундақла материктики әң кәң икки шақиратма – Парана дәриясидики Гуахира вә Игуасу дәриясидики Игуасу шақиратми-лири мәлум. Андларда дуниядики әң егиз тағлиқ көл – Титикака бар, җәнуптарақ Поопо көли орунлашқан. Материкниң шималида Маракайбо көли җайлашқан.

				Шималий Америка Евра-зиядин Беринг боғузи арқилиқ бөлүнгән. Шималда Канада Арк-тикиси архипелаги, дунияди-ки әң йоған арал – Гренландия орунлашқан. Бофорт вә Баффин деңизлири бар. Гудзон қолтуғи қуруқлуққа чоңқур ичкириләп киргән. Шәрқидә Ньюфаундленд арали орунлашқан. Җәнупта кәң Мексика қолтуғи, униңдин җәнуптарақ – Кариб деңизи бар. Алеут араллири Беринг деңи-зини Теч океандин бөлүп тури-ду. Ғәрбидә Калифорния қол-туғи бар. Аппалач тағлиридин 

				Галапагос араллири – дуниядики әң гөзәл архипелагларниң бири

					Анхель – дунияниң әң егиз шақиратмиси

				Котопахи – Эквадорниң әң егиз вә һәрикәттики вулкани (5897 м)

				Ориноко дәриясиниң вадиси

			

		

		
			
				шимал-шәриқтә Йеңи Шотландия йерим арилиниң қирғақ бойи йенида Фанди қолтуғи моҗут. У дуниядики әң егиз – 18 метрғичә долқунлири билән мәлумдур.

				Ғәриптә Аляска вә Калифорния, шимал-шәриқтә – Лабрадор, җәнуп-шәриқтә – Флорида вә Юкатан йерим араллири бар.

				Материкниң оттурисида Мәркизий түзләңләр, улардин җәнупта-рақ Миссисипи пәс түзлиңи орунлашқан. Мәркизий түзләңләрдин ғәриптә Кордильер теғи алдида Улуқ түзләңләр җайлашқан.

				Җәнуп-шәриқтә әң егиз чоққиси Митчелл билән оттура егиз тағлар – Аппалачлар орунлашқан. Шу җайда дуниядики әң йоған вә әң узун өңкүрләрниң бири – Мамонт өңкүри бар. Ғәриптә Теч океанниң қирғақлирини бойлап әң егиз нуқтиси – Мак-Кинли теғи (6194 м) билән Кордильер тағлири созулуп ятиду. Кордильер икки тармаққа: ғәрбий Кордильер вә шәрқий Ғарлиқ тағлар дәп 

				Гранд-Каньон – бу аддий җира әмәс 

				Мамонт өңкүри 

			

		

		
			
				Ниагара шақиратмиси

			

		

		
			
				бөлүниду. Уларниң арисини егиз платолар – Колорадо вә Колум-бия  бөлүп туриду. Ғарлиқ тағларда Йеллоустон вулканлиқ платоси орунлашқан. Материктики әң пәс җай – Кордильерда җайлашқан тағлар ара Өлүм Вадиси ойпаңлиғидур вә у җай деңиз бетидин 86 метр төвән.

				Теч океанниң қирғақ бойидики Кордильерда өчмигән Орисаба, Попокатепетль вулканлири бар.

				Шималий Муз океаниға қуюлидиған чоң дәрия Маккензи дәп атилиду. Мексика қолтуғиға қуюлидиған әң чоң дәрия – у Мис-суриниң сүйи қошулидиған Миссисипидур. Онтарио көлидин Ат-лантик океаниниң чоң дәрияси – Әвлия Лаврентий дәрияси еқип чиқиду. Эри вә Онтарио көллири арилиғида Ниагара шақиратмиси билән Ниагара дәрияси бар. Теч океан бассейни дәриялири арисида Юкон, Колумбия, Колорадо дәриялириму бар. Колорадо дәрияси өзиниң оттура еқинида чоңқур сай – Чоң Каньонни (Гранд-Каньон) һасил қилған.

				Материкта көлләр нурғун: шималида Виннипег, Йоған Ейиқ, Йоған Қуллар көли, Атабаска көли бар. Мәркизий түзләңдә дуния-ниң әң улуғвар көл системиси – Улуқ Америка көллири: дунияди-ки мәйдани бойичә әң чоң тузсиз сулуқ Жуқарқи көл, Мичиган, Гурон, Эри, Онтарио орунлашқан. Кордильерда Чоң Бассейн идир-лиғида Чоң Тузлуқ көл бар.

				Тапшуруқ: дәрислик мәтинидин материктики яки дуниядики барлиқ әң пәс, әң егиз, әң узун, әң чоңқур нуқтиларни таллавелип, контурлуқ хәритигә чүшириңлар.

				Рефлексия

				Дәрислик мәтинини оқуп география объектлирини таллаве-лип, җәдвәлгә йезиңлар:

				
					Материклар

					География объектлири

				

				
					Җәнубий Америка

				

				
					Шималий Америка

				

				
					1. Тағлар

				

				
					2. Түзләңләр

				

				
					3. Дәриялар

				

				
					4. Көлләр

				

			

		

		
			
				Өлүм вадиси

			

		

		
			
				Колорадо дәрияси

				§ 8. Евразияниң географиялик номенклатуриси

				Евразия материгиниң қандақ география объектлирини билисиләр?

				Евразия аләмниң икки бөлиги – Евро-па вә Азиядин тәркип тапқан. Уларниң от-туридики чегара Урал тағлириниң шәрқий етигини, Жем (Эмба) дәриясини, Каспий деңизиниң шималий қирғақлирини бой-лап, Кума-Маныч ойманлиғи, Азов вә Қара деңизлар, Босфор боғузи, Мәрмәр деңизи, Дарданелл боғузи арқилиқ өтиду. Еврази-ядә Йәр йүзидики әң егиз чоққа – Джомо-лунгма яки Эверест (8848 м) вә сәйяридики әң төвән җай – Өлүк деңиз (–405 м) орун-лашқан.

				Евразияниң шималида Шималий Муз океаниниң деңизлири – Норвег, Баренц, Карск, Лаптевлар, Шәрқий Сибирь деңизлири бар. Евразияниң ши-малий бөлигиниң әң чоң араллири – Шпицберген, Йеңи Йәр.

				Евразияниң ғәрбий бөлиги Атлантик океаниниң деңизлири – Шималий, Балтиқ, Йәроттура, Қара, Азов деңизлири вә Бискай қолтуғи билән тутушқан. Чоң араллар – Ирландия, Улуқбрита-ния – Евразиягә тәәллуқ. Йәроттура деңизида Сицилия, Сардиния, Корсика, Мальта, Кипр, Крит араллири бар.

				Шәриқтә Евразия қирғақлири билән чәт деңизлар – Беринг, Охот, Япон, Сериқ, Шәрқий Хитай, Җәнубий Хитай деңизлири ту-тушқан. Теч океанниң ғәрбидә Алеут, Сахалин, Япония араллири қатар орунлашқан. Япония архипелагида әң чоңлири – Хоккайдо, Хонсю, Сикоку, Кюсю араллиридур. Җәнуптарақ Филиппин, шун-дақла Чоң Зонд араллири бар. Кейинкисиниң тәркивигә Суматра, Ява, Сулавеси, Калимантан араллири кириду.

				Җәнуптин материкқа икки қолтуқ – Парс вә Бенгал тутушқан. Евразияниң җәнубида шундақла Қизил вә Әрәп деңизлири бар. Чоң араллириниң бири – Шри-Ланка. 

				Шималда йерим араллар – Скандинавия, Кола, Таймир, Чу-котка – Шималий Муз океани билән тутушқан; шәриқтә Камчат-ка, Корея, җәнуп-шәриқтә Һиндхитай йерим араллири Теч океанға чегарилашқан; җәнупта Һинд океани қирғақлири Һиндстан йерим арилиға тутушқан, бу йәрдә дуниядики әң чоң йерим араллар – Әрәп, Малакка – бар. Йәроттура деңизиға Балқан, Апеннин, Пи-

					сөзләр:

				

			

			
				
					араллар

					архипелаглар

					йерим араллар

				

			

		

		
			
				
					Бүгүн дәристә: 

					– силәр Евразия номенклатурисини билисиләр;

					– силәр хәритидин номенклатура объектлирини көрситип беришни үгинисиләр.

				Хуанхэ яки Сериқ дәрия

					Өлүк деңиз

				

			

		

		
			
				реней йерим араллири, шундақла Қара деңизға Кичик Азия ту-тушқан.

				Европиниң шәрқини Шәрқий Европа түзләңлири егиләйду. Скандинавия йерим арилида Скандинав тағлири, орунлашқан. Бу тағлар җәнуптин әң егиз тағлар – Пиреней вә Европиниң әң егиз чоққиси Монблан орунлашқан Альп тағлири билән чәклини-ду. Шәриқтә Карпат тағлири созулуп ятиду. Европини Азиядин Урал тағлири бөлүп туриду. Апеннин йерим арилида – Апеннин тағлири бар. Тағлардин Оттура Дунай вә Төвәнки Дунай түз-ләңлири башлиниду. Европида Везувий, Этна, Гекла вулканлирибар.

				Азиядә әң егиз тағлар – Мәр-кизий Азиядә – Памир, Һин-дқуш, Гималай тағлири; Тибәт, Иран, Әрмән идирлиқлири орун-лашқан. Қара вә Каспий деңиз-лири арисида Кавказ, Каспий деңизидин шәриқтәрәктә Копет-дағ җайлашқан. Памирдин ши-мал-шәриқ йөнилишидә Тиян-шань (Тәңритағ), Йәттису Али-теғи, Тарбағатай, Саур, Алтай, Саян, Байкөл (Байқал) йениди-ки вә Байкөл нерисидики тағ-лар созулуп ятиду. Шимал-шә-риқтә Анадыр, Чукотка идир-

			

		

		
			
				44

			

		

	
		
			
				лиқлири орунлашқан. Азияниң шәрқий четини бойлап Сихотэ-Алинь тағлири созулған. Камчаткида – Оттура қирқа, Коряк идирлиғи; Шәрқий Сибирьда Верхоян вә Чер қирқилири бар. Таймир йерим арилида Бирранга тағлири көрүнүп туриду.

				Азия түзләңлири – Оттура Сибирь япилақ тағлири, Ғәрбий Сибирь пәс түзлиңи, Туран түзлиңидин ибарәт. Каспий вә Арал деңизлири арилиғида Үстүрт платоси, Маңғыстав йерим арилида – Қазақстандики әң төвән җай – Қарақия ойманлиғи (–132 м) орун-лашқан. Мәркизий Қазақстанда Сарыарқа пәс тағлири бар.

				Деңизлар чәтлиридә Шималий Сибирь, Улуқ хитай түзләңли-ри орунлашқан. Тағлар алдидики кәң әгилмиләрдә Һинд-Ганг вә Месопотамия пәс түзләңлири шәкилләнгән. Җәнупта – кәң Декан 

				Парс қолтуғи

				Фудзияма вулкани 

				япилақ тағлири бар. Азиядә Ключевская Сопка, Фудзияма, Крака-тау вулканлири моҗут.

				Евразиядә сәйяримизниң чоң дәриялириниң көпчилиги орун-лашқан. Россия вә Қазақстанниң дәриялири: Иртиш билән Обь, Иртишқа қуюлидиған Тобыл вә Есил (Россиядә – Тобол вә Ишим), шундақла Шималий Двина, Печора, Енисей, Лена, Яна, Индигир-ка, Колыма Шималий Муз океаниға қуюлиду.

				Ғәрбий Европиниң әң чоң дәриялири – Дунай, Рейн; ғәриптә – Темза, Сена, шәриқтә – Висла, Одра, Эльба. Шәрқий Европа түз-лиңидә Днепр, Дон, Җәнубий Бук, Прут ақиду. 

				Теч океан дәриялири – Янцзы, Хуанхэ, Меконг; мөтидил кәңликтә Амур дәрияси ақиду. Һинд океаниға Ганг, Брахмапутра, Һинд, Тигр вә Евфрат қуюлиду.

				Шәрқий Европа түзлиңиниң җәнубий-шәрқий қисминиң, Оттура Азия вә Қазақстанниң дәриялири еқини йоқ көлләргә өз сүйини қуйиду. Европиниң әң узун вә сүйи мол дәрияси – Волга (униңға Ока, Кама қу-юлиду) Каспий деңизиға қую-лиду. Яйиқ (Россиядә – Урал) дәриясиму Каспийға өз сүйини қуйиду. Балқаш көлигә Или дәрияси, Арал деңизиға Сир-дәрия, Амудәрия қуюлиду.

				Индонезиядики Кракатау вулкани

			

		

		
			
				Скандинавия йерим арали

					Байқал көли

				Каспий деңизи дунияниң әң чоң көлидур. Туран түзлиңидә Арал деңизи орунлашқан. Ду-ниядики әң чоңқур, мол сулуқ вә қедимий көл – Байкалдур (Байкөл). Қазақстанда Балқаш, Зайсан көллири бар. Европиниң чоң көллири – Ладога, Онега (Россия) вә Венерн (Швеция). Тәңритағдики Иссиқкөл вә Ал-тайдики Марқакөл – тағлиқ чоң көлләрдур.

				Тапшуруқ: Дәрислик мәтинидин барлиқ әң чоңқур, әң төвән, әң егиз объектларни таллавелиңлар.

					Дәрислик мәтинидин география объектлирини хиллап, җәдвәлгә йезиңлар:

					
						География объектлири

					

					
						Евразия

					

					
						Деңизлар

					

					
						Қолтуқлар

					

					
						Боғузлар

					

					
						Араллар

					

					
						Тағлар

					

					
						Вулканлар

					

					
						Түзләңләр

					

					
						Япилақ тағлар

					

					
						Идирлиқлар

					

					
						Плато

					

					
						Дәриялар

					

					
						Көлләр

					Каракия ойпиңи

					Билим даирисини кәңәйтиш 

					Һәвәс қилғучилар үчүн

					1. Ф.Магеллан өзиниң аләмни айлиниш сәпири вақтида Җәнубий Амери-киниң җәнубий четини айлинип өткәндә нурғун янған отларни көриду. Бир-лири бу отларни қейиқларда йеқилған дәп һесаплайду. Лекин, һәр һалда бу Магелланға архипелагни Отлар Йери яки Отлуқ Йәр дәп аташқа асас болди.

					2. Титикака көлиниң нами кечуа һиндейлириниң тилидики “кока” – ғар-ташлар вә “тити” – рудини қезиш (күмүч яки қәләй) сөзлиридин ибарәт. Йәни умумән буни “рудилиқ ғар ташлар” дәп чүшинишкә болиду.

					3. Колумб 1492-жили Америкидин Испания короли вә король аялиға мун-дақ дәп язған: “Мән Алийҗанаплириға қәсәм ичимәнки, умумән аләмдә бу-лардин яхши хәлиқ йоқ. Улар хошнилирини худди өзлиридәк яхши көриду”. Һиндейлар европилиқларға өзлирини шундақ көрсәткән. Әнди уларни беси-валған европилиқлар өзлирини қандақ көрсәтти? Өзиниң иккинчи қетимлиқ сәпири вақтида Колумб Эспаньола аралиниң миллиондин ошуқ турғунлириға җанбеши селиғини салған.

					4. Аляска йерим арали өз намини алеутларниң “алахсах” сөзидин алған (у “китлар макани, кит нурғун” дегәнни билдүриду).

					Турин папируси – заманимизғичә сақланған әң кона топографиялик хәритә. Уни фараон Рамзес ІV ниң буйруғи билән сизған. Хәритидә пирамиди-ларни селишқа таш алидиған тағ көрситилгән.

					5. Материкниң җәнубидики әң чәтки нуқта – Жиңнә тумшуғи деңизда йеқин арилиқта байқалған магнитлиқ аномалия нәтиҗисидә даңқи чиқти: тумшуқ йенидин кемиләр өткәндә компас тилиниң йөнилиши чапсан өзгирип турған.

					6. Баб-әл-Мандеб боғузи оттура әсирләрдин тартип мәлум вә әрәпчидин тәрҗимә қилғанда “қайғу қапқиси” дегәнни билдүриду. Әрәп ривайити бо-йичә, у вәйранчилиқ елип кәлгән йәр тәврәш вақтида адәмләр һалак болуп шундақ атилип кәткән.

					7. Австралия – климат қурғақчилиғи бойичә алдинқи орунни егиләйду. Дәрия вә көлләрниң көпчилиги пәқәт қаттиқ йеғин-йешиндин кейинла суға толиду. Дәриялар чөл вә йерим чөл қумлуқлириға сиңип кетиду.

					8. Норвегиягә қарашлиқ Лофотен араллирида А дәп атилидиған чаққан бир йеза бар. Бу дуниядики аһалилиқ җайлар ичидики әң қисқа нам.

					9. Азия, ривайәт бойичә, титан худа Океанниң қизлириниң бири.

					10. Қарақия ойманлиғиниң иккинчи нами – Батур (Батыр).

				Маһарәт-тәҗрибини вә логикилиқ ойлашни йетилдүриду

				1. Мәтинни оқуп чиқиңлар.

				“...Швамбранияниң дәсләпки хәритисини Оська сизди. У чиш давалаш бой-ичә қандақту-бир рекламидин үч йилтизлиқ йоған бир чишни көчирип сизди. Чиш лала гүлгә, Нибелунглар таҗиға вә Швамбрания сөзиниң баш һәрипи – “Ш” һәрипигә охшатти. Хәритидики Швамбраниягә чиш тәсвири берилди. Океанни сизип араллар орунлаштурулди. Чиш чөрисидә “Акіанъ” сөзи йезил-ди. Йәнә “пляж”, тардәк созулған Хальма дәрияси, әл пайтәхти – Швамбраэна, Аргонск, Драндзонск шәһәрлири, Чәт әл бухтиси, пристань, “әву қирғақ”, тағлар вә ахирида “Йәр дүгләклинидиған җай” көрситилди (Лев Кассиль. “Кондуит вә Швамбрания”).

				• Мошу үзүндидә тәсвирләнгән хәритини сизиңлар.

				• Өзәңларниң Швамбранияләңларни, йәни һечбир хәритидә йоқ, лекин хиялиңларда бар әлни ойлап тапаламсиләр? Көрүп беқиңлар! Униңға нам, география, флора, фауна, – умумән һәммә нәрсини ойлап тепип униң хәрити-сини сизип көрүңлар.

				2. Мәтинни оқуп чиқиңлар.

				“...Атақлиқ капитанлар клубиниң әзалири экватор сизиғи тәң иккигә бөлгән Дуниявий океанниң йоған көк чәмбири үстигә иңишти. Шималий вә Җәнубий қутупларниң ақ чоққиси Георгий Седов, Руал Амудсен, Роберт Скоттларни, көчмә муз үстидики станцияләрни, кеңәш қутупчилириниң мисли көрүлмигән батурлиғини, қәһриманлиғини әскә чүширәтти. Тумшуқ, арал, қолтуқлар нам-лири хиял-тәсәввур һәм хатирини ойғитатти... Мексика қолтуғи, Йәккилиниш арили, Бенгал қолтуғи, Ямайка, Мадейра, Таити, Тикси порти, Йеңи Йәр, Син-гапур, Шаһзадилар араллири... География хәритиси!... Униңдики океанлар вә деңизлар Витус, Беринг, Семен Дежнев, Фаддей Беллинсгаузен, Михаил Ла-зарев, Иван Крузенштерн, Васко да Гама, Христофор Колумб, Фернан Магел-ланларниң ривайәткә айланған деңиз сәпәрлириниң йоллири билән сизилған еди... География хәритиси!.. Кимду-ким униң билән сәйяһәткә чиқмиса, хәри-тигә қарап арман қилмиған болса; бу мәшғулатқа қизиқмай, шундақла деңиз долқуни шавқунини, чайкилар авазини, шамалниң ушқетишини аңлимиған болса; хәритигә қарап су фонтанлирини чиқириватқан китларни тәсәввур қил-миса, – ундақ кишидин һечқандақ кәшпиятни вә мөҗүзиләрни күтмәңлар!.. (Вл.Крепсниң вә К.Минцниң “Атақлиқ капитанлар клуби” китави бойичә). 

				• Мәтиндә көрситилгән барлиқ география объектлирини тепип уларни контурлуқ хәритигә чүшириңлар.

				3. Мәтинни оқуп чиқиңлар.

				“У пүтүн вә ағзи тар, пухта йепилған ботулка еди. У шундақ силиқ едики, қолдин серилип чиқип кетәтти. Ағзини чеқип ечиш үчүн болқини қоллинишқа 

				тоғра кәлди. Чеқилған ботулкиниң ичидә қандақту ақ қәғәз көрүнүп туратти. Гленарван қәғәз парчилирини тәкшүрүшкә башлиди.

				– Бу, – деди у, – үч һәрхил һөҗҗәт; әтималим, үч тилда: француз, немис, инглиз тиллирида йезилған һөҗҗәтниң үч көчүрмиси болса керәк. Өчүп кәт-мигән сөзләрни селиштуруп биз оқуп көрүшкә тиришип бақайли...

				Гленарван бирнәччә минуттин кейин өз достлириға қәғәзни бәрди. Униңда мундақ дәп йезилған еди: “...7-июньда... 62 үч мачтилиқ... Глаз... дин... җән... йерим шар... Патагон... йенида һалакәткә учри... икки матрос... капита... Грант... қирғаққа... йеқинл... тириш... 37 11 градус кәңлик... узунлуқ... ярдәм күтим... болмиса...”.

				• Силәр капитан Грантниң хетини әслигә кәлтүрүп, толуқлап, кейин җавави билән селиштуруңлар. Әгәр билмисәңлар, Жюль Вернниң “Капитан Грантниң балилири” романини оқуп чиқиңлар.

				 III бөлүм

			

		

		
			
				Силәр Йәрниң түзүлүшини, сти-хиялик апәтләр түрлирини, кли-мат алаһидиликлирини, тәбиий комплексларни, топа түрлирини вә өсүмлүк һәм һайванат дуниясиниң өз ара бағлинишини үгинисиләр.

					Бүгүн дәристә: 

					– силәр “литосфера”, “астеносфера”, “мантия”, “Йәр ядроси” тоғрилиқ билисиләр;

					– силәр география объектлирини селиштурушни үгинисиләр.

				Физикилиқ география

					Тирәк 

					сөзләр:

				

			

			
				
					йәр пости 

					мантия 

					ядро

				

			

		

		
			
				Литосфера

				§ 9. Йәрниң түзүлүши

				Адәмләр немишкә Йәрниң түзүлүшини үгиниду?

				Күн әтрапида айлинидиған сәккиз сәйя-риниң бири – Йәр сәйяриси. У бизниң өй-үмиз, шуңлашқа бизгә униң қандақ қу-рулғанлиғини, униңда қандақ җәриянлар, һадисиләр йүз беридиғанлиғини билиш зөрүр.

				Йәрниң түзүлүши

				Сәйяримиз үч асасий қатламға: йәр постиға, мантиягә вә ядроға егә (6-сүрәт).

				Литосфера (грекчә lithos – таш) – Йәрниң таш қепи болуп, йәр постидин вә мантия-ниң жуқарқи қатлимидин ибарәт.

				Йәр масштабида йәр пости – непиз пленкидур. Униң оттура қелинлиғи – 35 км-ға йеқин. У минераллардин вә тағ җинис-лиридин тәркип тапқан.

				Йәр постини мантияниң жу-қарқи қатлимидин бөлүп турған чегара “Мохоровичичниң үстки бети” (қисқартип “Мохо бети”) дәп атилиду.

				Астеносфера – жуқарқи ман-тияниң ерип кәткән қатлими. Униң бойичә горизонталлиқ йө-нилиштә литосфера йөткилиду.

				Мантия (грекчә “мантион” – плащ түридики кәң, узун ки-йим) – Мохоровичичниң бөлүни-шидин тартип ядро чегарисиғичә йәр шариниң бир бөлиги болуп, 2900 км чоңқурлуқта орун-лашқан. 

						6-сүрәт. Йәрниң түзүлүши

					Океанлиқ қап

				

			

			
				
					Жуқарқи

					мантия

					мантия

				Ядро 2900 дин 6371 км-ғичә чоңқурлуқта җайлашқан. Йәни, униң радиуси Йәр радиусиниң йеримидин көпирәгини егиләйду. Сейсмология мәлуматлири бойичә, алимлар ядрониң ташқи бөли-гидики маддилар ерип кәткән, һәрикәтчан һаләттә болуп, униңда сәйяриниң айлиниши нәтиҗисидә электр токлири һасил болуп, улар Йәрниң магнитлиқ мәйданини пәйда қилиду; ядрониң ички бөлиги қаттиқтур дәп тәхмин қилиду.

				Қанчә чоңқурлиғансири бесим вә температура өсиду; ядроди-ки температура, һесаплашлар бойичә, 5000°С-ға йеқинни тәшкил қилиду. Йәр пости, мантия вә ядро минераллардин ибарәт. Йәр-ниң һасил болуши җәриянида хелә еғир элементлар (төмүр, никель вә б.) “чөкүп” Йәр ядросини вә мантияниң төвәнки қатламлири-ни шәкилләндүрди. Хелә йеник элементлар (кремний, алюминий) “жуқури чиқип” мантияниң жуқарқи қатламлирини, йәр постини тәшкил қилди. Йәр ядроси асасән кремний арилашқан төмүр вә никельдин ибарәт.

				Йәр постиниң түзүлүши

				Тапшуруқ. Сүрәткә қарап тәтқиқат ишини жүргүзүңлар. Соал-ларға җавап берип йәр постиниң тәсвирини түзүңлар.

				Йәр постиниң материклиқ вә океанлиқ чегарисини ениқлаңлар. Йәр постиниң қелинлиғи қандақ:

				а) материкларда; ә) океан астида.

				Йәр постиниң қандақ тағ җинислиридин ибарәт екәнлигини ениқлаңлар:

				а) океан асти маддилири; ә) қитъә маддилири.

				Йәр постиниң икки түриниң қандақ пәриқлинидиғанлиғи һәққидә хуласә чиқириңлар.

				Литосфериниң әң жуқарқи бөлиги – у йәр пости (7-сүрәт). Униң һәрхил участкилардики түзүлүши вә қелинлиғи пәриқлиниду. 

			

		

		
			
				7-сүрәт. Йәр постиниң түзүлүши

					Базальтлиқ қатлам

				

			

			
				
					Төвәнки мантия

				

			

			
				
					“Мохоровичичниң үстки бети” чегариси

				

			

			
				
					70 км

				

			

			
				
					30 км

				

			

			
				
					10-15 км

				

			

			
				
					Гранитлиқ қатлам

				

			

			
				
					Тинма қатлам

				

			

			
				
					Океан

				

			

			
				
					Жуқарқи мантия

				Әгәр глобусқа қарисақ, қуруқлуқ вә су бепаян кәңликтә – қуруқлуқ материкларға, су океанларға топланғанлиғини көрүмиз. Йәр пос-тиниң материкларға вә океанларға бөлүнүши тәсадипи әмәс, у йәр постиниң түзүлүшигә бағлинишлиқтур. Материклиқ постниң қе-линлиғи оттура һесапта 30–40 км, лекин тағлар астида 70 км-ға йетиду. Океанлиқ пост непиз – 3–7 км. Материклиқ постта үч қат-лам: жуқарқи – тинма, оттура – гранитлиқ (өз хусусийити бойичә таза гранитқа йеқин), төвәнки – базальтлиқ (асасән базальттин ибарәт) қатламлар бар. Океанлиқ пост пәқәт икки қатлам – тинма вә базальтлиқ қатламлардин ибарәт.

				Йәр постини қандақ үгиниду

				Геологлар илгиридинла тағ җинислири көрүнгән йәрләрдә, йәни түплүк тағ җинислири (ойпаң, тағ қапталлири, тик қирғақлар) көрүнүп турған җайларда иш елип бариду. Бәзи йәрләрдә қудуқ колайду (бурғилайду). Әң чоңқур қудуқ (15 км) Кола йерим арили-да бурғиланди. Йәр постиниң түзүлүшини үгинишкә пайдилиқ қе-зилма байлиқларни елиш үчүн колайдиған шахтиларниму пайди-линиду.

				Лекин бу усуллар пәқәт йәр постиниң жуқарқи бөлигини қу-руқлуқтила тәтқиқ қилишқа мүмкинчилик бериду. Техиму чоңқур-луқта тәкшүрүшкә геофизика пәни ярдәмлишиду, һазир болса әң чоңқур йәр астини тонуп билишкә сейсмология – йәр тәврәшләр тоғрилиқ илим имканийәт бәрмәктә.

				Кейики вақитта йәр постини үгиниш үчүн спутниклардин (кос-мостин) келивақан әхбаратни пайдилиниш мүмкин болди. Улар-ниң ярдими билән һәтта Дуниявий океанниң 600–700 метрғичә чоңқурлуқтики тегиниң фотосүрәтлирини елиш мүмкин.

					Рефлексия

					Физикилиқ хәритини үгинип әң чоңқур қудуқ бурғиланған йе-рим арални тепиңлар.

				§ 10. Литосфериниң маддилиқ тәркиви

				Немишкә йәр постиниң таш тәркиви қат-тиқ вә юмшақ, еғир вә йеник болуп, рәңги һәрхил?

				Минерал (латинчә minera – “руда”) – у химиялик вә физикилиқ хусусийити бир хил тәбиий мадда. 3 миңға йеқин минерал мәлум.

				Тағ җинислири бирнәччә минералдин ибарәт. Уларниң хусусийәтлири тәркивигә, йетиш чоңқурлуғиға, түзүлүш шараитиға бағлиқтур. Минераллар һәрхил түрдә – әң кичик данлиқлиридин йоған кристал-ларғичә түзүлиду. 

				Йәр пости үч асасий түрдики тағ җини-слири: магмилиқ, тинма, метаморфлиқ җи-нислардин тәркип тапқан.

				Магмилиқ җинис-қәвәт Йәрниң чоңқур зонилиридин магма етилип чиқип қатқан-дин кейин һасил болиду. Әгәр магма йәр постиға сиңип чоңқурлиқтики жуқури бе-сим шараитида аста қатидиған болса, ин-трузивлиқ тағ җинислири: гранит, габбро вә б. һасил болиду.

				Гранит – интрузив магмилиқ җинислар түригә хас маддидур. У үч асасий минерал: дала шпати, слюда вә кварцтин ибарәт. Маг-миниң чәксиз чоңқурлуқта миллионлиған жил мабайнида аста со-вуши габброниң – йоған данлиқ җинисниң һасил болушиға елип келиду.

				Магма етилғанда вә чапсан совуп қатқанда йәр бетидә эффузив-лиқ җинислар: базальт, вулканлиқ туф вә б. һасил болиду.

				Нурғунлиған пайдилиқ қезил-ма байлиқлар: титан-магний, хром, мис-никель вә б. рудилар, алмаз-лар вә башқа қиммәт баһалиқ есил ташларниң һасил болуши магмилиқ минераллар билән бағлинишлиқтур.

				Тинма тағ җинислири беваситә йәр бетидә һәрхил йоллар билән һа-сил болиду. 

			

		

		
			
				
					Бүгүн дәристә: 

					– силәр магмилиқ вә тинма, метаморфлиқ тағ җинислириниң түзүлүш йоллирини;

					– гранит, һак, көмүр, мәрмәрниң пәриқ, алаһидә бәлгүлирини;

					– пайдилиқ қезилма байлиқлар намлирини билисиләр.

					– логикилиқ схемиларни түзүшни үгинисиләр.

					тинма тағ җинислири 

					метаморфлуқ тағ җинислири

				Биринчи топ – органикилиқ маддилар (һак, бор, таш көмүр вә б.) – организмларниң һаятлиқ паалийити нәтиҗисидә түзүлиду. Мәсилән, һак нурғун миллионлиған жиллар илгири моҗут болған ушшақ деңиз организмлириниң скелетлиридин һасил болған. Көмүр өсүмлүкләрниң чиң қатланған қалдуқлиридин ибарәт. Нефть су өт-мәс қаттиқ җинислар қатламлири астида көмүлүп қалған вә жуқу-ри температура, бесим, бактерияләр тәсиригә учриған органикилиқ қалдуқлардин һасил болған.

				Иккинчи топ – бузулуп сунидиған тағ җинислири: лай, қум, таш-топа вә б. – һәрхил тағ маддилириниң бузулушидин вә униңдин кейинки қатлинишидин һасил болған. 

				Үчинчи топ: бокситлар, фосфоритлар, тузларниң келип чиқиши химиялик болуп, улар су муһитида көп йүз беридиған химиялик реак-цияләр нәтиҗисидә һасил болған. Көплигән тинма маддилар – нефть, газ, көмүр, торф, бокситлар, фосфоритлар, тузлар, төмүр вә марга-нец рудилири, һәрхил қурулуш материаллири баһалиқ пайдилиққезилмилардур.

				Метаморфлуқ тағ җинислири. Тағ җинислири қанчә пухта бол-мисун, башқа шараитқа дучар болғанда улар өзгиришкә башлайду. Йәр бетидики тағ җинислири бәзидә тектоникилиқ һәрикәт нәтиҗи-сидә чоңқурлуққа чүшүп кетип, үстигә чиққан башқа тағ җинис-лири қатламлириниң бесимида өзгириши мүмкин. Бу өзгиришләр интайин аста – онлиған яки йүзлигән мил-лион жил давамида йүз бериду.

				Жуқури температура вә бесим, шундақла қайнақ еритмилар, мантиядин көтирили-ватқан газлар тәсиридин тағ җинислири йеңи хусусийәтләргә егә болиду: һак мәр-мәргә, қумлуқ топа кварцитқа, лайтопа – лайлиқ сланецқа, гранит – гнейсқа айлини-ду вә һаказа.

				Дәсләпки җинислар тәркивиниң яки хусусийәтлириниң өзгириши нәтиҗисидә 

				һасил болған тағ җинислири метаморфлуқ (грекчә метаморфоз – өзгириш, айлиниш) дәп атилиду.

				Тағ җинислириниң метаморфизми җәри-янида һәрхил пайдилиқ қезилмилар: алтун, графит, отқа чидамлиқ маддилар вә б. һасил болиду. Алимлар тағ җинислирини үгинип, Йәрдә һәрхил вақитта йүз бәргән җәриянлар һәққидә пикир ейталайду.

					Рефлексия

					Дәрислик материалини оқуп логикилиқ схемиларни толуқтур:

					1.  → эффузивлиқ → туф.

					2. Магмилиқ→  → гранит.

					3.  → органикилиқ → .

					4. Тинма→  → лай.

					5.  →  → тузлар.

					6. Метаморфлуқ → .

					7.  → мәрмәр. 

				Глоссарий: 

				• Тағ җинислири – йәр постини түзгүчи тәбиий минералогия агрегатлири.

				§ 11. Йәрниң тектоникилиқ түзүлүши

				Немишкә материклар бетидә тағлар вә түзләңләр бар?

				Йәр постиниң вә униң бетиниң йетили-ши Йәрниң геологиялик тарихи давамида нурғун миллионлиған жилға созулған. Йәр пости вә униң бети мошу вақитта, рельеф заманивий түргә егә болмиғичә, үзлүксиз өзгирип турған. Лекин бу һәрикәт һазирму давамлашмақта.

				Йәр постиниң узақ вақит һасил болуши-ни геологиялик дәвир дәп атиди.

				Геология – у йәр постиниң һасил болу-ши вақтидин тартип Йәрниң түзүлүшини вә тәрәққият тарихини үгиниш билән шуғул-линидиған пән.

				Материклар, шу җүмлидин уларниң су асти чәтлири вә океан ойманлиқлири – йәр постиниң әң чоң қурулмилиқ эле-ментлиридур. Рельефниң әң чоң бәлгүлири геологиялик түзүлишиниң вә тектоники-лиқ қурулмиларниң алаһидиликлири билән ениқлиниду. Литосфера тахтилири-плити-лириниң қозғилиши нәтиҗисидә материк-ларда рельефниң чоң шәкиллиритүзүлди.

				Атластики “Йәр постиниң түзүлүши” хәритиси бойичә қандақ йоған литосфера тахти-лириниң тоқунушидин қандақ чоң тағ системилириниң һасил болғанлиғини ениқлаңлар.

				Литосфера тахтилириниң тү-зүлиши бирхил әмәс. Уларниң чәк даирисидә нисбәтән турақлиқ участкилар – платформилар вә һәрикәтчан, қатламлиқ бәлбағ-лар – геосинклинальлар бар. Қу-руқлуқ рельефиниң интайин чоң 

			

		

		
			
				
					Бүгүн дәристә: 

					– силәр йеңи чүшәнчиләр: “платфор-ма”, “геосинклиналь”, “қалқан”, “грабен”, “рифт-лар”, “горст” һәққидә; 

					геология пәниниң неми-ни үгинидиғанлиғи һәқ-қидә;

					йәр постиниң қурулми-лиқ элементлири һәққидә

					билисиләр;

					– силәр әхбаратни сүрәтләр бойичә тәһлил қилишни үгинисиләр.

				8-сүрәт. Платформиларниң түзүлүши

			

		

		
			
				шәкиллири – түзләңләр вә тағларниң орунлишиши литосфера тахтилириниң түзүлишигә бағлиқтур. Түзләңлик – рельефи бар җайлар қатлам һасил қилиш җәриянлири тохтиған йәр постиниң турақлиқ участкилири – платформиларға орунлашқан. Евразиядә Шәрқий Европа вә Сибирь платформилири әң қедимий һесап-линиду.

				“Йәр постиниң түзүлүши” хәритиси бойичә башқа материклар-дики қедимий платформиларни ениқлаңлар.

				Платформиниң түзүлүши. Платформа асасини қедимий магми-лиқ вә метаморфлуқ җинислардин – гранит, кварцит, кристаллиқ сланецлардин түзүлгән қаттиқ һул тәшкил қилиду. Һул адәттә го-ризонталлиқ ятқан тинма җинислар қепи билән йепилған (8-сүрәт). Қатламлиқ участка үстигә чиққан қедимий платформа участкили-рини қалқан дәп атайду.

				Тапшуруқ. “Йәр постиниң түзүлүши” хәритиси бойичә қандақ платформиларда “қалқанлар” шәкилләнгәнлигини ениқлаңлар.

				Евразиядә Сибирь платформисида Оттура Сибирь япилақ тағ идир-лиғи шәкилләнгән. Униңда хелә кәң мәйданни вулканлиқ шәкилләр – Сибирь траппилири (зор һәҗимлик басқучлар) егиләйду.

				Тағлиқ җайлар хелә мурәккәп геологиялик түзүлүши билән пәриқлиниду. Тағлар йәр постиниң әң һәрикәтчан участкилири-да һасил болған. Буниңда тектоникилиқ җәриянлар нәтиҗисидә тағ җинислири қатламлинип, сунуп, йерилип ташлиниду. Мошу тектоникилиқ қурулмилар һәрхил вақитта литосфера тахтилири бир-бири билән тоқунушқанда, уларниң чәт қисимлирида пәйда болған. Қатланма бәлбағлар бәзидә литосфера тахтисиниң ички қисимлирида болиду. Урал тағлири шуниң мисалидур. Бу қачан-ду-бир чағда мошу йәрдә икки тахтиниң чегариси өткәнлигини ис-патлайду. Улар кейинирәк хелә йоған тахтиға айланған.

				Тектоникилиқ қозғилиш нәтиҗисидә хелә кичик тектоники-лиқ қурулмилар һасил болиду. Грабен (немисчә graben – “ой, яр”) йәр постиниң йериқ бойичә басқуч тәхлит төвән чүшкән участки-си болуп, рельефта ойманлиқни һасил қилиду. (Байқал грабени, Шәрқий Африка грабени).

				Тапшуруқ. Дунияниң физикилиқ хәритиси бойичә грабенларда қандақ физикилиқ-географиялик объектларниң һасил болидиған-лиғини ениқлаңлар.

				Горст (немисчә horst – “егизлик, дөң”) – қоршап турған объект-ларға нисбәтән көтирәңгү һаләттә турған йәр пости участкиси.

				Рифтлар – йүзлигән, миңлиған километрға созулған грабенлар системиси болуп, уларни бойлап йәр пости аҗрайду. Чоң рифт-ларни рифт системилири дәп атайду (Шәрқий Африка, Байқал). Океанлиқ рифтлар зонисида океанлиқ йәр постиниң түзүлүши йүз бериду. Рифтлиқ зонилар бәзидә қуруқлуқта давамлишиду.

				Қандақ тәбиәт һадисилири һазирму йәр постиниң қозғилиши йүз бериватқанлиғини испатлайду? Мундақ һәрикәт-қозғилишлар неотектоникилиқ дәп атилиду. Тағ һасил қилғучи күчләрниң мун-дақ һәрхил көрүнүшлири Йәрдә тағ тизмилириниң хилму-хил 

						Рефлексия

						Йәр постиниң миллионлиған жиллар мабайнида йетилгәнли-гини дәлилләңлар. Литосфера тахтилириниң өз һәҗимини өз-гәртидиғанлиғини қандақ мәлуматлар испатлайду?

						Йәр пости шәкилләнгәндә йәр бетиниң бир участкилири көти-рилсә, башқилири чөкиду. Мундақ тектоникилиқ қурулмилар қандақ атилиду? Уларда қандақ рельеф шәкиллири түзүлиду?

						Көлләр немишкә интайин чоңқур болиду?

						Сүрәткә қараңлар. Тахтилар аҗриған җайда қандақ деңиз һа-сил болған?

				шәкиллириниң – анчә егиз әмәс дөңдин тартип мурәккәп тағ қирқи-сиғичә вә һәтта пүтүнсүрүк тағ тизмисиғичә – пәйда болушиға елип кәлди. Мәсилән, Или Алитеғи қирқиси Тәңритағ – Тияншань тағ тизмисиниң бир бөлиги болуп һесаплиниду.

				Түз рельеф шәкиллири (пәстүзләңләр, егизликләр, түзләңләр, япилақ тағлиқ идирлар) бар платформилар вә йеши һәрхил тағлар шәкилләнгән геосинклинальлар асасий тектоникилиқ қурулмилар болуп һесаплиниду.

				§ 12. Литосфериниң тектоникилиқ һәрикити

				Қандақ ойлайсиләр, йәр постиниң бети һава шари охшаш тәкшиму яки у бирик-түрүлүп “тикилгән” айрим бөләкләрдин ибарәтму вә футбол поңзигигә охшамду? 

				Алимлар йәр пости түзүлгән вақиттин тартип тахтиларниң һәрикити материклар, океанларниң орнини, көрүнүшини вә һәҗи-мини өзгәртип турған дәп һесаплайду. 

				Йәр постиниң һәрикитини үгинидиған пән тектоника дәп атилиду.

				Алимларниң көпчилигиниң һесапли-шичә, Йәрдә дәсләп океанниңкигә охшаш пост һасил болди, андин кейин у ички җәриянларниң тәсиридин қатламлинип тағ участкилирини пәйда қилған. Пост техиму қелинлап, материкларниң чәтлири қелип-лашти. Йәр пости тәрәққиятиниң тарихи өзидә нурғун сирларни йошурған. Көплигән тәхминләр вә нәзәрийәләр моҗут. Шулар-ниң бири – қитъәләрниң көчүши (дрейфи) концепциясини – немис геофизиги А.Веге-нер 1912-ж. түзүп чиққан. У литосфера тах-тилири нәзәрийәси үчүн асас болди. Униңға мувапиқ, литосфера сәйяримизниң бир пүтүн қепи әмәс, бәлки қелинлиғи 60тин 100 км-ғичә болған бирнәччә интайин йоған блоклардин (тахтилардин) ибарәттур.

				Тапшуруқ. “Йәр постиниң түзүлиши” хәритисини (“тектоники-лиқ хәритә”) пайдилинип йоған 7 литосфера тахтисини ениқлаңлар.

				Блоклар астеносферида горизонталлиқ һаләт-тә аста йөткилиду. Бу һәрикәт бир участкилар-ни қисилишқа, башқилирини болса, аҗрап ке-тишкә елип келиду.

				Буниңдин тәхминән 250 млн. жил авал Йәр-ниң барлиқ материклири бир пүтүн интайин зор Пангея қитъәсигә бирләшкән еди. 200 млн. жил-дәк илгири у қуруқлуқниң икки чоң массивиға: җәнупта Гондваниға (бу аталғу Һиндстанниң мәркизий қисмидики тарихий өлкиниң намидин келип чиққан) вә шималда Лавразиягә бөлүнүп 

			

		

		
			
				
					Бүгүн дәристә: 

					– силәр йәттә асасий литосфера тахтисиниң намлирини;

					– тектоника пәни немини үгинидиғанлиғини;

					– қитъәләрниң “көчүши” нәзәрийәсиниң асасий қаидилирини;

					– “Пангея”, “Лавразия” чүшәнчилирини билисиләр;

					– силәр “Йәр постиниң түзүлүши” хәритисини тәһлил қилишни үгинисиләр.

				кәткән. Мошу икки қитъәму бө-лүнүп, уларниң бөләклири бол-са, уларниң арисидики деңиз тегиниң кәңийиши нәтиҗисидә һәртәрәпкә аҗрап кәткән.

				Тапшуруқ. Хәритини пайди-линип, Лавразия билән Гонд-вана оттурисида немә һасил болғанлиғини ениқлаңлар. Ма-териклар қандақ бөләкләргә бөлүнди?

				Океанлар тегидә – литосфера тахтилири аҗрашқан вә океанлиқ пост йеңиланған зонилар – оттура океанлиқ тағ қирқилири шәкилләнди. Тағ қирқилириниң оқини бойлап көпинчә чоңқур сай-рифтлиқ вадилар өтиду. Уларни көплигән тар, тоғрисиға ятқан йериқлар қисқа блокларға кесип ташлиған. Йериқлар рифтқа һәрхил йөнилиштә йөткилишкә мүмкинчилик бериду, шуңлашқа уларни трансформлиқ дәп атайду. Вулканларниң ағзи вә қирқилардики йериқлар арқилиқ магма үзлүксиз ақиду. У суниң күчлүк бесимидин етилип чиқмастин худди қутичидин паста чиққандәк, аста қисилип ақиду. Магма соғ суға арилишип “ястуқ тәхлит” лава түридә – дүгләк вә зич қара базальт болуп совуп қатиду. Йәр тегидин чиқиватқан магма йеңи постни түзүп, конисини нери силҗитиду. Бу һадисә “деңиз тегиниң нери силҗиши” яки спрединг дәп аталди (9-сүрәт).

				Тағ қирқилириниң мәркизий җайида океанлиқ пост төвән чөкүп рифтлиқ вади һасил болиду. Литосфера тахтилири тоқунушқанда океанлиқ пост қитъә пости астиға чүшиду (субдукция җәрияни) вә мантиягә чөкиду. Субдукция зонисида (10-сүрәт) көпинчә чоңқур- сулуқ но һасил болиду. Мантиядә океанлиқ пост җинислириниң бир бөлиги ерип, һо билән арилишип яңливаштин жуқурисида 

				10-сүрәт. Субдукция җәрияни

			

		

		
			
				[image: ]
			

			
				
					9-сүрәт. Спрединг

				ятқан қитъә тахтиси арқилиқ өтүп көтирилиду вә вулканларниң қудрәтлик партлап етилишиға сәвәп болиду. Субдукция нәтиҗи-сидә Теч океанни қоршап турған өчмигән вулканларниң интайин зор бәлбеғи – Отлуқ чәмбәр һасил болди.

				Атлантик океани жилиға 3–4 см кәңийиду. Теч океанниң бәзи җайлирида океанниң теги 10 см-ғичә нери силҗимақта. Йәр пости-ниң бир участкисида литосфера тахтилириниң аҗрап кетиш җәрияни башқа участкида литосфера тахтилириниң қисилиши билән йүз бериду. Литосфера тахтилириниң қисилиш җәрияни материкларда яки аралларда рельефниң тағлиқ шәкиллириниң вә келип чиқиши вулканлиқ араллар доғисиниң һасил болуши билән биллә йүз бериду. Коллизия – қитъә тахтилириниң тоқу-нуши болуп, у һәрқачан постниң миҗилип тағ тизмилириниң түзүлүшигә елип келиду (11-сүрәт). Тетис океаниниң йепилип Һинд-Австралия тахтисиниң Евразия тахтиси билән тоқунуши нәтиҗисидә һасил болған Альп-Гималай тағлири бәлбеғи коллизиямисалидур.

				Шундақ қилип, һазирқи һәрбир материкниң асасини қедимий платформа һасил қилған (әң йоған вә мурәккәп түзүлгән, тәрки-видә бирнәччә платформилиқ ядро бар Евразия материгидин баш-қилири).

				Океан ойманлиқлириниң “йеши” һәрхил. Теч океан ойманлиғи йәр постиниң әң қедимий қурулмиси болуп һесаплиниду. Башқа океанлар ойманлиқлири хелә яш, улар оттура вә йеңи қатламли-ниш дәвирлиридә түзүлгән.

			

		

		
			
				11-сүрәт. Коллизия

			

		

		
			[image: ]
		

		
			
				Тағ қирқиси

			

		

		
			
				Тағ етигиди-ки пүкләнмә

			

		

		
			
				Литосфера

			

		

		
			
				Литосфера

			

		

		
			
				Континенталлиқ тахта

			

		

		
			
				Континенталлиқ тахта

			

		

		
			
				64

			

		

	
		
			
				Литосфера тахтилири тектоникиси нуқтәий нәзәридин, йәр постиниң һасил болуши оттура-океанлиқ тағ қирқилирида йүз бе-риду. “Жутулуши” болса, литосферидики маддиларниң айлиниши җәриянида чоңқур сулуқ ноларда йүз бериду.

				Рефлексия

				“Йәр постиниң түзүлүши” хәритисини вә параграф материалини үгинип, кластер түзүңлар:

				Логикилиқ схемиларни аяқлаштуруңлар:

					Магма көтирил-мәктә

				

			

			
				
					“Ястуқ” тәхлит лава түридә қатиду

				

			

			
				
					Шәкиллән-дүриду...

				

			

			
				
					Тахтилар тоқуну-шиду

					Океанлиқ пост қитъә постиға...

				Нери сил-җитиду

			

		

		
			
				...һасил қилиду

			

		

		
			
				65

			

		

	
		
			[image: ]
		

		
			
				§ 13. Литосфера катаклизмлири. Йәр тәврәшләр

				Стихиялик апәтләр – тәбиәт һадисилири болуп, улар пәвқуладдә вәзийәтләрни пәй-да қилиду, адәмләрниң бир қелиптики һаят паалийитини, объектларниң ишини бузиду.

				Тапшуруқ. Стихиялик апәтләр түрлири-ни тәһлил қилип, уларниң арисидин лито-сферида йүз беридиғанлирини таллап көр-ситиңлар.

				Стихиялик апәтләр түрлири: йәр тәврәш, су бесиш, сәл кетиш, лай-топа көчүши, қар тосқуни, вулканларниң етилиши, қурғақчи-лиқ, ураган, боран, орманниң от кетиши.

				Стихиялик апәтләр туюқсиз пәйда бо-луп, пәвқуладдә характерға егә. Улар бе-налар вә қурулушларни вәйран қилиши, ишләп чиқириш җәриянлирини бузуши, адәмләр вә һайванларниң һалак болушиға елип келиши мүмкин. 

				Йәр тәврәш – әң хәтәрлик вә вәйран қилғучи стихиялик апәт. 

				Сейсмология – (грекчә seismos – “йәр тәврәш”, logos – “пән”) – йәр тәврәшни вә Йәрниң ички қурулушини үгинидиған пән. Алим-лар сейсмикилиқ станцияләрдә мәхсус әсвапларни пайдилинип тәбиәтниң мошу ховуплуқ һадисисини тәтқиқ қилиду. Шундақ әсвапларниң бири – сейсмографни ХХ әсир бешида рус алими Б.Б.Голицын кәшип қилған. Әсвапниң асасий вәзиписи – Йәрниң силкинишлирини йезивелиш.

				Адәмләр йәр тәврәшләр тоғрилиқ қедимий заманлардин тартип билиду. Улар һәққидә фантастикилиқ һекайиләр чөчәкләрдә вә ри-вайәтләрдә учришиду. Мәсилән, қедимий Америкида киче хәлқидә адәмгә қарши чиқип “исиян” көтәргән нәрсиләр тоғрилиқ, өйләр-ниң өзлүгидин вәйран болуши вә шамал чиқмисиму дәрәқләрниң еғаңлиши һәққидә ривайәтләр сақланған. Йәр тәврәшләр немишкә йүз бериду? Уларниң пәйда болушиниң сәвәви йәр пости участкиси-ниң чапсан силҗип йөткилишидин ибарәт. Мундақ һәрикәт лито-сфера тахтилириниң қозғилиши, вулканлар нолири бойичә магми-ниң еқиши вә б. нәтиҗисидә пәйда болуши мүмкин (12-сүрәт).

				Йәр асти силкинишлири пәйда болидиған җай йәр тәврәш очиғи, униң мәркизий қисми – гипоцентр дәп атилиду. Гипоцентр үсти-дики Йәр бетидики нуқта (җай) эпицентр (грекчә гипо – “асти”, эпи – “үсти”) дәп атилиду. Эпицентрда әң күчлүк йәр асти силки-

			

		

		
			
				
					Бүгүн дәристә: 

					– силәр стихиялик апәтләр түрлирини;

					– йәр тәврәш сәвәплирини;

					– йәр тәврәш вә башқа литосфера катаклизмлириниң авқивәтлирини билисиләр;

					– силәр йәр тәврәшниң Йәр бетидики һәрикитини тәрипләшни үгинисиләр.

					сөзләр:

				

			

			
				
					сейсмология 

					йәр тәврәш

				нишлири ройхәткә елиниду. Йәр тәврәшләр күчини 12 балл шкалиси бойичә баһалайду.

				Йәр асти силкинишлири күчини баһа-лаш икки усул билән жүргүзилиду. Йәр тәврәш энергияси яки йәр бетидики сил-кинишниң аз-көплиги, яки магнитудиси ениқлиниду. Шундақла йәр тәврәшниң вәй-ранчилиқ күчини көрситидиған балл билән һесаплайдиған җәдвәл бар. 

				Тапшуруқ. Җәдвәлни тәһлил қилип, йәр үстидә йәр тәврәшниң қандақ күч билән көрү-нидиғанлиғини ениқлаңлар.

				Адәмләр вә қурулушлар үчүн пәқәт йәр силкинишлирила ховуплуқ әмәс. Йәр тәврәш пәйда қилған стихиялик һадисләр: цунами, таш-топа көчүши, йәрниң йерилиши, сәл вә башқа апәтләрму интайин хәтәрликтур.

				Һәр жили Йәр йүзидә миллионғичә йәр тәврәшләр йүз бериду. Лекин уларниң көп-чилиги чоң әмәс. Уларниң нурғун қисми океанлар тегидә йүз бери-ду, шуңлашқа һалакәтлик ақивәтләргә елип кәлмәйду (әгәр океан астида болған йәр тәврәш цунамисиз болса). Зор вәйранчилиқлар-ни пәйда қилиши мүмкин күчлүк йәр тәврәшләр икки һәптидә бир қетим болуп туриду, һалакәтлик йәр тәврәшләр болса тәхминән 10 жилда бир қетим йүз бериду.

				Йәр тәврәшләрниң көпчилиги сәйяримизниң сейсмикилиқ бәл-бағлири дәп атилидиған мәлум бир җайлирида болуп туриду. Теч океанниң қирғақлирини бойлап Теч океан сейсмикилиқ бәлбеғи, 

			

		

		
			
				Глоссарий: 

				• Цунами (япончә – долқун) – егизлиги 30 метрғичә, хусусән тар бухтиларда интайин егиз болидиған долқунлар. Улар деңиз тегидики йәр тәврәшләрдә пәй-да болуп, қирғаққа йетип бир яки бир- нәччә зор долқунни һасил қилиду.

				• Ғулаш, көчүш – һәҗими чоң тағ җинислириниң тағ қаптилидин аҗрап төвәнгә чапсан силҗиши.

			

		

		
			
				12-сүрәт. Йәр тәврәшләр вә уларниң ақивәтлири

					Таш-топа көчүши

				

			

			
				
					Йәр-топиниң 

					суюлуши

				

			

			
				
					Йәр 

					қепиниң йерилған җайи

					Гипоцентр

					Йәрниң йерилиши

				

			

			
				
					Беналарниң бузулуши, от кетиш, вәһимә

				Евразияниң җәнубий қисмида болса – Альп-Гималай (Йәроттура – Азиялик) бәлбеғи орунлашқан.

				Тапшуруқ. “Йәр постиниң түзүлүши” хәритиси бойичә йәнә қандақ сейсмикилиқ бәлбағлар өтидиғанлиғини ениқлаңлар.

				Йәр тәврәшләр болуп туридиған җайлар йәр шарида тәкши орунлашмиған. Сейсмикилиқ паал җайларни ениқлаш үчүн йәр тәврәш эпицентрлирини хәритигә сизиду. Мундақ сейсмикилиқ хәритидә болупму йәр асти силкинишлири пат-пат болидиған зо-ниларни бөлүп көрситиду.

				
					Балл

				

				
					Нами

				

				
					Тәриплимиси

				

				
					1

				

				
					Сезилмәс

				

				
					Пәқәт сейсмограф сезиду

				

				
					2

				

				
					Интайин аҗиз

				

				
					Пәқәт җим-җитлиқта сезилиду

				

				
					3

				

				
					Аҗиз

				

				
					Бәзибир адәмләрла сезиду

					Оттура

				

				
					Қача-қомуч, әйнәк шилдирлайду

				

				
					5

				

				
					Хелә күчлүк

				

				
					Җиһазлар еғаңлап, сугакта йериқ пәйда болиду

				

				
					6

				

				
					Күчлүк

				

				
					Нәрсиләр ғулайду

					Интайин күчлүк

				

				
					Тамда йериқлар пәйда болиду

					Вәйран қилғучи

				

				
					Топрақ йерилиду

					Йоқ қилғучи

				

				
					Өйләр бузулиду

					Бузғучи

				

				
					Рельслар әгилип кетиду

					Һалакәтлик

				

				
					Йәрдә йериқлар пәйда болиду

					Зор һалакәтлик

				

				
					Дәриялар еқинини өзгәртишкә башлайду

					Рефлексия

					Дәрисликниң 13-параграфидики мәтинни оқуп, сүрәтләрни көрүп әмәлий ишни орунлаңлар; һәрбир сүрәтни тәһлил қи-лиңлар; икки сүрәтни селиштуруп цунами долқунлириниң пәйда болуш сәвәплирини чүшәндүрүңлар.

				§ 14. Вулканлар, гейзерлар вә иссиқ су мәнбәлири

				Ойлап көрүңлар, “Биз отлуқ сәйярида яшаймиз” дәп ейтишқа боламду? 

				“Вулкан” дегән немә?

				Йәрниң ички энергиясиниң һәрикити нәтиҗисидә магма йәр постиға кириду вә йәр бетидә өзгириду. Вулкан ерип кәткән тағ җинислири һәм йәр асти газлири үстигә чиқидиған йәр постидики каналлар (нолар) вә йериқлар үстидә һасил болиду (13-сүрәт). Адәттә мундақ җайда, етилған лава еқинли-ри мәһсулатлиридин, күл қатламлиридин, вулкан атқан маддилардин қәвәтләнгән тағ (дөң) пәйда болиду.

				Вулканниң түзүлүши. Йәр астида магми-лиқ очақ һасил болиду. Вулкан материали (магма) маңидиған канал но дәп атилиду. Вулканниң чоққисида адәттә ойман, кра-тер-воронка (грекчидин – “қача”) болиду. Униңдин от чачирап турған лава етилип чиқиду.

				Лава (итальянчә Lava – “бастуримән”) – йәр үстигә чиққан вә өз газлириниң бир қис-мидин айрилған отлуқ суюқ масса; вулкан кратеридин яки йериқлардин еқип чиққан магма қатқандин кейин һәр хил эффузив-лиқ җинисларни һасил қилиду.

			

		

		
			
				
					Бүгүн дәристә: 

					– силәр вулканниң түзүлүшини;

					– вулкан һәрикити ақивәтлирини;

					– вулканларниң орунлишиш географиясини;

					– иссиқ су мәнбәлириниң һасил болуш сәвәплирини билисиләр;

					– силәр хәритидин вулканларни тепип уларни контурлуқ хәритигә чүширишни үгинисиләр.

					сөзләр:

				

			

			
				
					Йәрниң иссиқ участкилири вулканлар

					гейзерлар

					иссиқ су мәнбәлири

				

			

		

		
			
				Вулканлиқ лава

			

		

		
			[image: ]
		

		
			
				69

			

		

	
		
			[image: ]
		

		
			
				Ойлап көрүңлар, вулканниң етилишиниң ақивәтлири қандақ болуши мүмкин?

				1902-жили Кариб деңизиди-ки Мартиника арилида Мон-Пеле вулкани етилғанда күл, һо, газ зор һәҗимдә топлинип, уни “көй-дүргүч қара булут” дәп атиған. У вулкан қаптили билән интайин тез чүшүп, Сен-Пьер портини бесип қалған. Шу чағда 28 миң адәм һалак болған. Лава еқи-ни музлуқларни чапсан еритип, нәтиҗидә күчлүк сәл еқинлири һасил болиду вә улар саатиға 180 км-ғичә илдамлиқ билән меңиши мүмкин. Мәсилән, Колумбиядә Руис вулканиниң етилиши нәтиҗисидә лава йүз миңлиған кубметр қарни еритқан. Пәйда болған лай-таш (сәл) еқинлири Армеро шәһи-рини 23 миң адәм аһалиси билән йоқатқан. Гавай араллирида, Ис-ландиядә вулканлар нурғун. Улар оттура-океанлиқ тағ қирқилири үчүн характерлиқтур. Евразиядики әң егиз вулкан – Камчатка йе-рим арилидики Ключевская Сопка вулкани.

				Тапшуруқ. Физикилиқ хәритини пайдилинип, Ключевская Сопка вулканиниң егизлигини ениқлаңлар.

				Өчмигән вә өчкән вулканлар. Етилип чиқип инсанийәт хатирисидә сақланған вулканларни өчмигән, һәрикәттики вулканлар дәп атайду.

				Қайси океанда һәрикәттики вулканлар көп? Мисал кәл-түрүңлар.

				Инсанийәт хатирисидә етилмай сақли-нип қалған вулканлар өчкән вулканлар дәп һесаплиниду. Мәсилән, Африкиниң әң егиз чоққиси – Килиманджаро – өчкән вулкан. Евразиядиму өчкән вулкан бар. У Кавказ тағлириниң әң егиз нуқтисидур.

				Тапшуруқ. Физикилиқ хәритә бойичә Евразияниң өчкән вулканиниң намини, егизлигини ениқлаңлар.

				Иссиқ су мәнбәлири вә гейзерлар. Вул-канлар бар регионларда йәр асти сулирини магма исситиду. Йәр асти иссиқ сулириниң йәр үстигә чиқиш җайлири термаллиқ мән-бәләр дәп атилиду. Бәзибир иссиқ су мән-

			

		

		
			
				Глоссарий: 

				• вулкан – Йәр үс-тидики геологиялик һасилат болуп, йәр постидики йериқлар вә айрим каналлар астида пәйда болиду; улар арқилиқ йәр тегидин дайим яки вақти-вақтида иссиқ һолар, газлар, тағ җи-нислириниң сунуқли-ри, вулканлиқ күл вә лава етилип чиқиду.

			

		

		
			
				
					13-сүрәт. Вулканлар 

				Гейзер

			

		

		
			
				бәлири мәлум бир вақит арилиғида қайнаватқан су вә һони жуқури атиду. Шундақ вақти-вақтида фонтан атидиған мәнбәләр гейзерлар дәп атилиду. Камчаткида атақлиқ Гейзерлар вадиси бар. Бу йәрдә кичик гейзерларму моҗут, улар иссиқ су фонтанлирини бари-йоқи 20–30 см егизликкә атиду. “Великан” гейзери болса суни 100 мет-рғичә егизликкә атиду.

				Тапшуруқ. Қошумчә әхбарат мәнбәлирини пайдилинип, гей-зерларниң “иши” билән тонушуш үчүн қәйәргә бериш мүмкин екәнлигини ениқлаңлар.

				Йәр асти иссиқ сулирини адәмләр электр энергиясини елиш, турушлуқ өйләрни вә теплициларни исситиш үчүн пайдилиниду.

					Рефлексия

					Йерим шарлар хәритисигә қарап, мону вулканларниң коорди-натилири қандақ екәнлигини ениқлаңлар: 

					а) Ключевская Сопка; 

					ә) Эльбрус; 

					б) Везувий; 

					в) Килиманджаро. 

					Тапқан объектларни контурлуқ хәритидә; өчмигән вулканлар-ни қизил юлтузчә, өчкәнләрни көк юлтузчә билән бәлгүләңлар.

					1963-жили 14-ноябрьда Исландия аралиниң җәнубий қирғақ бойи йенида йеңи арал пәйда болди. Униң пәйда болуши сәвәвини чүшәндүрүңлар.

				§ 15. Пәвқуладдә вәзийәтләрдә өзини тутуш қаидилири

				Пәвқуладдә вәзийәтләрдә немә үчүн өзини тутуш қаидилирини билиш вә орун-лаш зөрүр?

				Геологиялик һадисә сүпитидә йәр тәврәш Йәр астидики һазирқи теңи тектоникилиқ һәрикәтләр тоғрилиқ учур берип туриду. Йәр тәврәш еғир ихтисадий вә иҗтима-ий ақивәтлири билән биллә пәвқладә вәзи-йәтләргә елип келидиған әң қорқунучлуқ стихиялик апәтләрниң биридур. Терри-ториясиниң 30%-дин ошуғи сейсмики-лиқ паал болуп һесаплинидиған Қазақстан Җумһурийити үчүн аһалини геологиялик һалакәтләрдин һимайә қилиш – әң қийин вәзипә болуп санилиду. Уларниң ховупи нефть, энергетика саһалириниң вә санаәт-ниң башқа түрлириниң чоң иншаәтлириниң селинишиға бағлиқ жилдин-жилға күчәй-мәктә. 

				Тапшуруқ. Қазақстанниң физикилиқ хәритисидин сейсмикилиқ паал наһийәләр-ни көрситиңлар. Адәмниң паалийитигә бағлиқ (нефть вә газ чиқириш, чоң су амбарлирини селиш вә б.) йәр тәвриши еһтимал наһийәләрни көрситиңлар.

				1911-жили 4-январьда эпицентри Алмута йенида, магнитуди-си 8,2 болған һалакәтлик Кемин йәр тәвриши йүз бәрди. У пәқәт күчи бойичила әмәс, бәлки қаттиқ силкинишләрниң тарқилиши мәйдани бойичиму пәриқлинип, Или Алитеғиниң җәнубий һәм Күнгәй Алитеғиниң шималий қапталлирини өз ичигә алған. Мошу җайларда умумий узунлуғи 200 км-чә йериқлар системиси һасил болди. Әтрап адәттин ташқири өзгиришләргә дучар болди. Йәр үсти қатламлири силҗишқа башлиған. Йәр тәврәш нәтиҗисидә Верный шәһиридә вә униң әтрапида әмәлиятта сақ бирму өй қал-миди. Күчлүк силкинишләр йүз берип йәр постида йериқлар пәйда болди. Бу йәр тәврәшниң интайин күчлүк болғанлиғини (10 балл-дин жуқури) көрситиду.

				Тапшуруқ. Қандақ ойлайсиләр, йәр тәвригәндә тағларда қан-дақ һадисиләр йүз бәрди?

				Күчлүк йәр тәврәшләр вақтида нурғун адәмләрниң һалак болу-ши – беналарниң ғулиши, от кетишләр, көчкүн, сәл кетишләр, су бесиш, цунами вә башқа апәтләр нәтиҗисидур.

			

		

		
			
				
					Бүгүн дәристә:  

					– силәр Қазақстандики сейсмикилиқ бәлбағларниң орунлишиши;

					– йәр тәврәш ақивәтлири;

					– йәр тәвригәндә өзини тутуш қаидилири;

					– йәр тәврәш ақивәтлири сүпитидики сәл кетиш вә лай-таш көчкини тоғрилиқ билисиләр.

				Адәм тәбиәтниң стихиялик һадисилириниң алдини алалмайду, лекин әқилгә мувапиқ һәрикәтлинип улардин өзини һимайә қила-лайду.

				Тапшуруқ. Ата-анаңлар билән йәр тәврәш вақтидики иш-һәрикәт планини ойлаштуруңлар. Бехәтәрлик учришиш җайини ениқлаңлар: йеқинлириңларниң телефон номерлирини йезиве-лиңлар.

				Бәхитсиз әһвалларниң асасий сәвәплири – беналарниң айрим бөләклириниң ғулиши, әйнәк вә еғир нәрсиләрниң чеқилип, ғули-

				ши, электр симлириниң үзүлүши, аһали арисида қорқуп питираш вә хаватирлинип, алақзадә болушқа башлиши.

				Йәр тәврәш вақтида немә қилмаслиқ керәк:

				1. Вақиримаслиқ вә ишикләр алдида қалаймиқанчилиқ уюштур-маслиқ.

				2. Лифттин пайдиланмаслиқ.

				3. Балконларға чиқмаслиқ.

				4. Деризиләрдин, жуқарқи қәвәтләрдин яки балконлардин сәк-римәслик.

				5. Электр-мәиший әсвапларни пайдиланмаслиқ.

				Әгәр силәр бена ичидә қалсаңлар, олтиривелиңлар вә бир қо-луңлар билән бешиңларни йепип, мәккәм бирнәрсини тутуве-лиңлар, үстәл астиға йошурунушқиму яки ички бөлмини бөли-диған там йенида турушқиму болиду, муһими – деризиләрдин вә еғир җиһазлардин жирақ болуңлар.

				Әгәр силәр автомобильда болсаңлар, очуқ җайда тохтап қе-лиңлар, силкинишләр тохтимиғичә автомобильдин чиқмаңлар. Өйдә һәрқачан қошумчә ичимлик су, бузулмайдиған озуқ-түлүк (консервилар, қурутулған нан вә б.) болуши лазим.

				Әгәр силәр җараһәтләнсәңлар яки дога астида қалсаңлар, хатирҗәмлик сақлаңлар, ярдәмгә чақириш үчүн барлиқ чари-ни көрүңлар: силәрни тепивалмиғичә едәнни тақилдитиңлар яки ушқетиңлар. Силәрниң янчуғиңларда ушқатқуч болғини әвзәл. 

				Ядиңларда болсун: ярдәм келиду, әң муһими – уни күтүш. Өзәңлар-ни тутуш қаидилирини үгиниңлар вә һаятиңларни сақлаңлар.

				Йәр тәврәшләр пат-пат сәл кетиш вә лай-таш көчүшлирини пәй-да қилиду.

				Сәл – лайдин башлап йоған ташлардин ибарәт тағ җинисли-риниң сунуқлири су билән нурғун мөлчәрдә арилашқан вақитлиқ еқин болуп, у тағ дәриялири қинлирида, сай-җилғиларда туюқсиз пәйда болиду.

				Һәрқачан ядиңларда болсун, сәл еқиниға чүшүп қалған адәмниң қутулуп кетиши тәс. Сәл еқинидин пәқәт униңға йеқинлашмайла сақ қелиш мүмкин. Сәл кетиш ховупи моҗут вақитта тағларға сәпәргә чиқмаңлар.

				Лай топа-таш көчкини – топа-лай вә тағ җинислири массисиниң тағ, яр қапталлиридин; деңиз, көл, дәрияларниң тик қирғақлири-дин еғирлиқ күчи тәсиридин төвәнгә серилип йөткилиши (силҗи-ши). Уни адәмниң паалийити: партлаш ишлири, йәр һайдаш, дәрәқ кесиш, еғир беналарни селиш, ойман колаш вә б. пәйда қилиши мүмкин. Шундақла жуқури сейсмикилиқ бәлбағда лай-таш көчки-ни ховупи моҗут. Униңға қарши туруш тәс, һәтта мүмкин әмәс.

				2004-жили 14-мартта Или Алитеғида Алмута вилайити Талғир наһийәсидики Талдыбулақ сейи бассейнида шундақ көчкинләрниң бири йүз бәрди. Көчкин ховупи тоғрилиқ алдин-ала билиш наһайи-ти муһим вә көчкин хәтәрлиги моҗут зониларда жүрмәслик, бо-лупму турғун өйләрни салмаслиқ керәк.

					Рефлексия

					Қазақстанниң физикилиқ хәритисини тәһлил қилиңлар вә йәр тәврәш, көчкин, сәл кетишләр пәйда болуши мүмкин җайлар-ни ениқлаңлар. Жирик йәр тәврәшләр еғир ихтисадий вә иҗти-маий ақивәтләргә елип келиду дегән ибарини чүшәндүрүңлар. 

				Әмәлий иш

				Литосфера объектлирини тәтқиқ қилиш

				Литосфера пүтүнләй әгилмә йериқ-сунуқлар билән кесилгән вә мозаикини әслитиду. Мундақ селиштурушниң тоғра-натоғрилиғи-ни чүшәндүрүңлар.

				Силәр бу дәристә атласниң физикилиқ вә тектоникилиқ хәрити-лирини тәтқиқ қилип, Йәр материклирида рельефниң қандақ һәр-хил, көп түрлүк екәнлигигә көз йәткүзисиләр.

				Униң үчүн силәр бир қатар тапшуруқларни орунлишиңлар зөрүр.

				1. Атлас хәритилирини пайдилинип, йәр постиниң түзүлүши билән рельефниң асасий шәкиллириниң тарқилиши оттурисидики бағлинишлиқни ениқлаңлар.

				Дәптириңларға җәдвәлни толтуруңлар.

				
					Йәр постиниң түзүлүши

				

				
					Рельефниң тегишлик шәкиллири

				

				
					Мутлақ егиз-лиги

				

				
					Қедимий платформилар

				

				
					Шәрқий Европа

				

				
					Шәрқий Европа түзлиңи

				

				
					200–500 м

				

				
					Җәнубий Америка

				

				
					Африка

				

				
					Һинд

				

				
					1. Улуқ Хитай түзлиңи

				

				
					2. Миссисипи пәс түзлиңи

				

				
					Йәр постиниң түзүлиши

				

				
					Рельефниң тегиш-лик шәкиллири

				

				
					Мутлақ егизлиги

				

				
					Қатламлиқ җайлар

				

				
					Әң қедимий

				

				
					1. Евразия

					2. Африка

					3. Австралия

					4. Шималий Америка

				

				
					Әҗдиһа

				

				
					2000–3000 м

				

				
					Йеңи

				

				
					1. Евразия

					2. Африка

					3. Җәнубий Америка

					4. Шималий Америка

				

				
					Ениқлинидиған бағлиниш-лиқ һәққидә умумий хуласә

				2. Җүмлиләрни тәһлил қилиңлар.

				Йәрниң ички энергиясиниң һәрикити нәтиҗисидә магма йәр постиға кирип үстигә йейилип ақиду. Йәр бетидә қандақ рельеф шәкиллири һасил болиду? Мисалларни кәлтүрүңлар.

				3. Океанлар тегиниң рельефини төвәндики тәртиптә селишту-руңлар:

				– қайси океанда чоңқур суда әң узун қандақ тағ қирқиси шәкил-ләнгәнлигини ениқлаңлар. Униң узунлиғини ениқлаңлар.

				– мувапиқлиқни ениқлаңлар: 

				океан → чоңқур судики но → чоңқурлуқ. Мәсилән, Теч океан → Мариан → 11 022 м. Нолар: Пуэрто-Рика, Зонд, Филиппин, Ку-риль-Камчатка.

				4. Материклардики әң егиз нуқта вә океанлардики әң чоңқур җай арисидики егизлик амплитудисини һесаплап чиқириңлар. Координатлирини ениқлаңлар. Иш нәтиҗисини дәптәргә йезиңлар.

				Билим даирисини кәңәйтиш

				Һәвәс қилғучилар үчүн

				Йәрниң түзүлишини тәсвирлигәндә мантия суюқ дәп ейтишиду, лекин әмәлиятта бу суюқлуқ адәттики әйнәккә қариғанда хелила қоюқтур. Әмәлий җәһәттин у қаттиқ җисимдин пәриқләнмәйду. Мантиягә йәткичә бурғилиған-дики асасий қийинчилиқ температуриниң өсүши болуп, шу түпәйли җаб-дуқларниң иштин чиқиши чапсанлайду. Шундақтиму Японияниң “Тикю” илмий бурғилаш кемиси тәхминән 2020-жили мантиягә тутушқан йәр пости қәвити – астеносферини тәтқиқ қилиш үчүн мантиягичә бурғилап йәтмәкчи. Бу иш океанда жүргүзилиду, чүнки униңда йәр пости қитъәдикигә қариғанда непи-зирақтур.

				Маһарәт-тәҗрибини вә логикилиқ ойлашни йетилдүриду

				1. Мәтинни оқуп, соалларға җавап бериңлар.

				“...Униң (тәхминниң) һимайичилири пәқәт бирла соал, қаттиқ йәр пости-ниң қелинлиғи қандақ дегән мәсилә бойичила муназирә қилишти; бирлири постниң қелинлиғи қириқ-әллик километрғичә, башқилири уни йүз километр дәп һесаплашти, үчинчилири болса, һәтта 1275тин 2220 км-ғичә, йәни йәр ра-диусиниң бәштин биридин үчтин биригичә дәп талашти...

				Шуңлашқа ХІХ әсирниң 2-йеримида Йәр қаттиқ, лекин қелин әмәс постқа, қаттиқ ядроға егә вә уларниң арисида ериған җинисларниң хелила қелин қәвити – оливин бәлбеғи дәп аталмиш моҗут дегән төртинчи тәхмин тәрәп-дарлири нурғун болди” (“Плутония”, В.А.Обручев. 1915-ж).

				•	ХХ әсир бешида Йәрниң ички түзүлүши тоғрилиқ қанчә тәхмин болди?

				•	Һазир “оливин бәлбеғи” қандақ атилиду?

				•	Немишкә һазир көплигән алимлар бирла тәхминни яқлайду?

				•	Силәр мошу жуқуридики үзүндигә немини қошқан болар едиңлар.

				2. Мәтинни оқуп, соалларға җавап бериңлар.

				Сәйярида һәр күни бирнәччә йүзлигән йәр тәврәш йүз бериду, бирақ бәзи-лирила вәйранчилиқ елип келиду. Чили вә Япония йәр тәврәшләр сани бой-ичә алдинқи орунда туриду. Уларда һәр күни оттура һесапта 3кичә йәр тәврәш ройхәткә елиниду. Алимлар бу йәрләрни “йәр шариниң гүләңгүч торлири” дәп атайду. Анд, Гималий, Кавказ, Тәңритағ, Альпта пат-пат күчлүк йәр тәврәшләр йүз берип туриду. Танганьика көли әтрапидики өлкә интайин тиничсиз җай һесаплиниду. Бу йәрдә йәр тәврәш сани жилиға бирнәччә йүзгә йетиду, лекин уларниң күчи аҗиз – уларни пәқәт әсвапларла сезәләйду.

				•	Мәтиндә ейтилған барлиқ җайларни атап чиқиңлар.

				•	Бу җайларда йәрниң тәвриши қандақ жәриянларға бағлинишлиқ?

				•	Бу җайлар қандақ тахтиларниң қийилишида орунлашқан?

				•	Үзүндидә кәлтүрүлгән җайларда йәр тәврәшләр немишкә һәрхил үзүлүш билән йүз бериду?

				Рельефниң шәкиллиниши субдукция вә спрединг билән бағлинишлиқ җайларни көрситиңлар.

				3. Алимлар Қизил деңиз тегини зор диққәт билән үгәнмәктә. Бу йәрдики қирғаққа йеқин җайларда көп йерини йериқлар тиливәткән қитъәниң непиз пости бар екәнлиги ениқланди. Деңиз оттурисидики йериқ җайда интайин яш океанлиқ пост түзүлгән. Униң йеши, бәш миллион жилдин көп әмәс, дәп һеса-плайду алимлар. Бу фактлар немә һәққидә гувалиқ қилиду?

				Қошумчә әхбаратни төвәндикиләрдин елишқа болиду: 

				www.geography.about.com:www.unesco.kz;http://myglog.ru/

				Атмосфера

				§ 16. Атмосфера вә униң тәркивий бөләклири

			

		

		
			
				Немишкә биз “һава океаниниң” тегидә яшаймиз дәп ейтиду?

				Атмосфериниң әһмийити. Йәрни газ қепи – атмосфера (грекчә atmos – “һо”, sphaira – “шар”) қоршап туриду. У Йәр билән бир пүтүнлүк сүпитидә биллә айлиниду. Атмосфера бизни космосниң зиянлиқ тәси-ридин: ховуплуқ космос нурлиридин, метео-ритлардин (улар Йәр бетигә йәтмәй көйүп кетиду) һимайә қилиду. Атмосфера сәйяри-мизни һәддидин ошуқ иссип вә совуп кетиш-тин сақлайду. У пәқәт Йәрдики барлиқ җан-лиқ организмларни һимайә қилипла қалмай, бәлки уларниң нәпәс елишиниму тәминләйду.

				Йәрниң тартилиш күчи атмосферини сәйяримиз йенида тутуп туриду. Атмосфера һавасини тәшкил қилидиған газлар зәрри-лириниң һәрикити болса уларниң Йәр бе-тигә ғулап чүшүп кетишигә йол қоймайду. Қандақ газларниң зәррилири “һава” дәп атилидиған арилашмини тәшкил қилиду?

				Атмосфериниң тәркиви. Һәқиқәтән, Йәр атмосфериси асасән азот вә кислородтин ибарәт. Атмосфера һавасиниң 78%-ни азот, 21%-ни кислород, бари-йоқи 1%-ни башқа барлиқ газлар қошулуп тәшкил қилиду. Улар – көмүр гази (углерод оксиди С2О), су һори, озон, гелий, аргон, водород вә башқа газлар.

				Тапшуруқ. Әгәр азот билән кислород биллә 99,03-ни, аргон 0,93%-ни, гелий, во-дород вә б. газлар 0,01%-ни тәшкил қилса, атмосферидики көмүр газиниң миқдарини ениқлаңлар.

				Атмосфериниң түзүлүши. Йәр бетидин жирақлиғансири атмосфера һавасиниң тәр-киви, униң зичлиғи, температуриси, униң тәркивидики су һори, күл вә б. арилашми-ларниң миқдари өзгириду. Алимлар атмо-

			

		

		
			
				
					Бүгүн дәристә: 

					– силәр атмосфериниң тәркиви, түзүлиши, әһмийити;

					– Қазақстанда метеохизмәтлирини уюштуруш мәхсәтлири тоғрилиқ билисиләр;

					– силәр җанлиқ организмлар һаятида кислород вә көмүр газиниң әһмийитини чүшәндүрүшни үгинисиләр.

				Глоссарий: 

				• Озон – атмосферида кислородтин электр-лиқ разрядлар вақти-да (чақмақ чаққанда) вә күн нурлири тәси-ридин һасил боли-диған газ.

				Униң асасий массиси 20–25 км егизликтә топланған. У – “озон-луқ экран”. У барлиқ җанлиқларға һа-лакәтлик ультрагүл-нәпширәң шолиларни өзидә сиңдүриду. Озон қәвитиниң пүтүнлигиниң бузулу-ши “озон йочуғиниң” пәйда болушиға елип келиду.

				сферида бирнәччә қәвәтни: тропосферини, стратосферини вә атмо-сфериниң жуқарқи қәвәтлирини (уларни мезосфера, термосфера, экзосфера һасил қилиду) бөлүп көрситиду (14-сүрәт).

				Тропосфера – атмосфериниң төвәнки қәвити, униң тәркивидә атмосфера һаваси массисиниң 80% бар. Бу қәвәтниң ениқ чегариси йоқ. Қутуплар үстидә тропосфера 8–9 км, экваторда 18 км-ғичә, мөтидил кәңликләрдә 10–12 км-ғичә егизликтә созулған.

				Тропосфера һаваси Йәр бетидин иссийду, шуңлашқа егизлигән-сири униң температуриси төвәнләйду (һәр километр көтирилгәнси-ри оттура һесапта 6°С совуйду). Барлиқ су һори дегидәк тропосфе-рида топланған, униңдин булут, кейин йеғин-йешин һасил болиду.

				Мошу сферида Йәр йүзи һава райи шәкиллиниду, атмосферида яшайдиған җанлиқ организмлар топланған.

				Стратосфера тропосфера үстидә орунлашқан. Униң жуқарқи чегариси 40–50 км егизликтә өтиду. Стратосфериниң төвәнки бөли-гидә температура – 45°-тин – 75°С-ғичә, егизлигәнсири температура +10°С-ғичә көтирилиду.

				Температура 20дин 30 км-ғичә егизликтә стратосферида озонниң топлиниши нәтиҗисидә көтирилиду. Непиз озон қәвити ультрагүл-нәпширәң күн шолилирини өзидә сиңдүрүп, бу һаваниң иссишиға елип келиду.

				Мезосфера вә термосфера атмосфериниң әң жуқарқи қәвәтли-рини тәшкил қилиду. Бу йәрдә һаваниң зичлиғи интайин төвән. Нәқ мошу җайда қутуплуқ яки шималий нурлиниш пәйда болиду.

						14-сүрәт. Атмосфериниң түзүлүши

					Метеорология җабдуғи

				

			

		

		
			
				[image: ]
			

			
				
					Рефлексия

					1.	Әгәр тағ етигидә һава температуриси +12°С, тағ чоққисида –8°С болса, тағниң тәхминән егизлигини ениқлаңлар.

					2.	Атмосферини немишкә Йәрниң “йепинчиси” дәп атайду?

					3.	“Озон йочуқлириниң” һасил болушидики адәмниң роли қандақ?

				Атмосферини үгиниш. Адәмниң паалийити атмосфера билән зич бағ-линишлиқ, шуңлашқа алимлар униң барлиқ хусусийәтлирини билишкә ти-ришиду. Атмосферини үгиниш вә һәр-хил тәшкилатларни һава райи һәм климат тоғрилиқ әхбарат билән тәмин-ләшни метеохизмәт атқуриду. Дуния-вий метеорология тәшкилати даири-сидә Дуниявий һава райи хизмити моҗут. У дуниявий үч метеорология мәркизини – Москвадики, Вашингтон-дики, Мельбурндики мәркәзләрни өз ичигә алиду.

				Қазақстанда дәсләпки метеорологиялик байқаш ишлири ХІХ әсирниң оттурисида жүргүзүлүшкә башлиди. 1848-жили Қазалы-да, 1856жили Қизилордида, 1859-жили Алмута вә Уральскида метеохизмити ройхәткә елинди. 1993-жили 13-апрельда Қазақстан Җумһурийити Дуниявий метеорология тәшкилатиниң (ДМТ) әзаси болди. 2008-жили декабрьдин тартип Қазақстан гидрометхизмити Астана шәһиридә орунлашти.

				Атмосфериниң қелинлиғини үгиниш үчүн һава шарлирини учи-рип, уларға һәрхил егизликтики атмосфериниң һалити тоғрилиқ мәлуматларни метеорология станциялиригә беридиған әсваплар–радиозондлар бәкитилгән. Әгәр жуқури егизликтики атмосфери-ниң һалити тоғрилиқ мәлуматларни елиш зөрүр болса, метеоро-логиялик ракетиларни пайдилиниду. Узақ муддәтлик молҗалаш җәдвәллирини түзүш үчүн Йәрниң сүнъий спутниклириниң дерәк-лирини пайдилиниду. Улар сәйяримизниң бетини вә атмосфериниң жуқарқи қәвәтлиридә йүз бериватқан җәриянларни фотосүрәткә чүшириду.

				§ 17. Һава температуриси 

				Йәрдики бирмунчә регионларда немиш-кә һәрқачан қар ятиду, башқа җайларда болса уни һечқачан көрмигән?

				Һава қандақ иссийду. Күн нурлири ат-мосферидин өтүп, Йәр бетигә чүшүп, уни исситиду, андин кейин униңдин иссиқ һа-ваға берилиду. Қуруқлуқ билән су һәрхил иссийду. Яз күни су мәнбәлири қирғиғи-да қум наһайити иссип кетиду, су болса – салқин. Кәчқурунлиғи болса, қуруқлуқ үсти чапсан совуйду, су болса илман болиду. Бу қум билән суниң күн иссиғини сиңдүрүш бойичә һәрхил физикилиқ хусусийәтләргә егә болушиға бағлиқтур. Су қуруқлуққа қа-риғанда аста иссийду вә алған иссиқлиқни аста қайтуриду.

				Һава температурисини өлчәш. Һава тем-пературисиниң өзгиришини метеорология станциялиридә байқайду. Һава температу-рисини өлчәш үчүн термометрларни пайди-линиду. Уларни йәр бетидин 2 метр егизлик-тә мәхсус җабдуқларға орнитиду. Җабдуқ (будка) термометрға күн нурлириниң уттур чүшмәслиги үчүн керәк, болмиса әсвап һава температурисини әмәс, бәлки өзиниң қанчә иссип кәткәнлигинила көрситиду.

				Тапшуруқ. Дәрисликтики җәдвәлни тәһ-лил қилип, әң төвән вә әң жуқури темпера-тура болидиған тәвлик вақтини атаңлар.

				Һава температурисиниң тәвлүк өзгирип туруши. Һава темпе-ратуриси тәвлүк давамида өзгирип туриду (2-схема). Әтигәнлиги 

			

		

		
			
				
					Бүгүн дәристә: 

					– силәр Йәрдики температуриниң өзгириш сәвәплири;

					– “тәвлик амплитудиси” чүшәнчиси тоғрилиқ билисиләр.

					Температура өзгириши-ниң амплитудиси

					Рефлексия

					Һәптә давамида температуриниң өзгиришини байқаңлар. Өз байқишиңлар мәлуматлири бойичә бир һәптидики температу-риниң графигини түзүп, мошу қәрәлдики оттура температури-ни вә һава температуриси амплитудисини ениқлаңлар.

				һәрқачан сәл соғ. Чүшкә йеқин йәр бети вә униңдин һаваму ис-сип кетиду, шуңлашқа күн да-вамида әң жуқури температура чүштин кейин байқилиду. Кәч-кә йеқин салқинлайду, чүнки йәр бети пәйдин-пәй совуйду. Әң төвән температура күн чиқиш алдида байқилиду.

				Һава температурисиниң тәв-лүк давамидики өзгиришлири асасән күн нурлириниң чүшүш булуңиға бағлиқ: нурлар қанчә тик чүшсә, йәр бети вә униңдин һаваму қаттиқ иссийду.

				Тәвлүк давамида температуриниң өзги-ришигә башқа амилларму, мәсилән, һава массилири тәсир қилиши мүмкин. Қазақ-станда Шималий Муз океанидин кәлгән һава массилири температуриниң төвәнли-шигә, Иран тәрәптин кәлгән тропикилиқ һава массилири болса – температуриниң жуқурилишиға елип келиду.

				Тәвлүк давамидики әң жуқури вә әң тө-вән һава температуриси оттурисидики пәриқ һава температурисиниң тәвлүк амплиту-диси дәп атилиду.

					Тәвлүк давамида һава темпера-турисиниң өзгириши

				

			

			
				
					2-схема 

				

			

		

		
			
				Глоссарий: 

				• Жил давамида һава температурисиниң 4 түри: экваторлуқ, тропикилиқ, мөтидил, қутуплуқ түрлири шәкиллиниду.

				• Оттура тәвлүк температуриси – бир тәвлүк давамидики оттура арифметики-лиқ температура.

				§ 18. Йәрдики температуриниң өзгириши

				Немишкә Йәрдә мәңгү яз вә мәңгү қиш территорияси моҗут?

				Жил давамида һава температурисиниң өзгирип туруши асасән күн нурлириниң йәр бетигә чүшүш булуңиға бағлиқ: нурлар қанчә тик чүшсә, йәр бети шунчә қаттиқ иссийду. Мувапиқ һалда һава температури-симу экватордин қутупларға қарап зонилиқ төвәнләйду.

				Бу қанунийәт дунияниң климатлиқ хәритилиридә көрнәклик әкис әттүрүлгән. Уларда әң иссиқ вә әң соғ айларниң (июль вә январь) изотермилири көрситилгән.

				Изотермилар – бу хәритидики мәлум бир вақит арилиғидики бирдәк һава темпе-ратуриси көрситилгән нуқтиларни қоши-диған сизиқлар (15-сүрәт).

				Оттура айлиқ температура. Һәрхил айларниң һава температурисини селишту-руш үчүн оттура айлиқ температурини пайдилиниду. Уни ениқлаш үчүн бир айди-ки барлиқ оттура тәвлүк температурилири жиғиндисини елиш керәк вә уни айдики күн саниға бөлүш керәк (3-схема).

			

		

		
			
				
					Бүгүн дәристә: 

					– силәр йәр бети температурисиниң өзгириш сәвәплири;

					– жиллиқ температура түрлири тоғрилиқ билисиләр;

					– силәр тәклип қилинған график бойичә амплитудини вә температурини ениқлашни үгинисиләр.

					15-сүрәт. Европидики январь изотермилири

				Астана шәһириниң оттура айлиқ температурилиқ графиги

				3-схема

			

		

		
			
				Әң иссиқ вә әң соғ айларниң оттура айлиқ температурилириниң пәрқи жиллиқ температурилар амплитудиси дәп атилиду.

				Һава температурисиниң жиллиқ өзгириши. Температуриниң жиллиқ өзгиришчанлиғи асасән җайниң географиялик кәңлигигә бағлиқтур. Экватор зонисида деңиз үстидики амплитуда бари-йоқи 1°С-ға тәң, қитъәләр үстидә –5–10°С. Мөтидил иссиқ бәлбағда жилниң төрт пәсли ениқ көрүниду. Қишта температура соғ, язда иссиқ, демәк, температуриларниң жиллиқ амплитудиси 30°С-ғичә көтирилиду.

				Охшаш кәңликтә жиллиқ амплитудиниң океандин жирақлиған-сири өсидиғанлиғиға диққәт ағдуруш керәк. Шималий йерим шар-да адәттә әң иссиқ ай июль, әң соғ ай – январь. Җәнубий йерим шарда, әксичә, июль адәттә әң соғ ай болса, январь әң иссиқ айдур.

				Тапшуруқ. Экваторда пүткүл жил давамида иссиқ. Немишкә? 

				Йәрдики һава температуриси пәқәт тәвлүк давамидила әмәс, бәлки жил мабайнидиму өзгирип туриду. Метеостанцияләрдә отту-ра температуриларнила әмәс, бәлки әң жуқури (максималлиқ) вә әң төвән (минималлиқ) һава температурисиниму ениқлайду.

				Оттура айлиқ һава температурилири әң жуқури вә әң төвән болғанда жил давамида температуриниң жиллиқ өзгирип туруши-ниң төрт асасий түрини пәриқ қилиду.

				Биринчиси – экваторлуқ түри; пүткүл жил давамида темпера-тура тәкши (24–25°С), максимум 27–28°С болиду.

				Иккинчиси – тропикилиқ түр; униңға һава температуриси-ниң бир максимуми (30°С-дин көп) вә бир минимуми (20°С-ға йеқин) хастур.

				Үчинчиси – мөтидил кәңликләр түри; униңға жил давамида температуриниң бир максимуми вә бир минунуми хас. Униң үстигә температура шундақ өзгиридуки, жиллиқ миқдари төрт мәвсүмгә бөлүниду.

				Төртинчиси – қутуплуқ түр; температура – бир максимум вә бир минимум. Униң үстигә пүткүл жил давамида яки жилға йеқин температура соғдур.

				Тапшуруқ. Бир җайниң оттура жиллиқ температурисини қан-дақ ениқлаш мүмкин?

				Йәр йүзидә температура интайин өзгиришчандур. Әң жуқури температура Шималий Африкида (+58,1°С), әң төвән – Антаркти-дида (–89,2°С); Шималий йерим шарда болса Шәрқий Сибирьдики тағлар арисидики ойманлиқта орунлашқан Оймяконда (–71°С) тем-пература ройхәткә елинған.

					Рефлексия

					Астанадики жиллиқ температуриниң өзгириши графигидин пайдилинип:

					а) Астанадики әң иссиқ вә әң соғ айниң оттура температуриси-ни; ә) Астана үчүн һава температурисиниң жиллиқ амплитуди-сини ениқлаңлар.

				§ 19. Атмосфера бесими

				Һава зичлиғи нәдә жуқури: тағдиму яки түзләңдиму?

				Атмосфера бесими һәққидә чүшәнчә.

				Һава – у газларниң арилашмиси, йәни өлчәш мүмкин мадда. Деңиз бети үстидики 1м3 һава массиси 1 кг 33 г дегидәк. Һәрқан-дақ нәрсә мәлум бир массиға егә вә башқа нәрсиләргә бесим көрситәләйду: дәрислик партини, парта едәнни басиду вә һаказа. Һаваму нәрсиләргә мәлум һалда бесим көр-ситиду, бизниң һәрбиримизни болса, у 15 тонна күч билән бесип туриду. Немишкә биз уни сәзмәймиз? Адәм һаваниң бесими-ни шуниң үчүн байқимайдуки, ташқиридин болған бесим адәм организми ичидә моҗут бесим билән тәңшилип туриду.

				Атмосфера бесими шундақ күчки, униң билән һава йәр бетини вә униңдики барлиқ нәрсиләрни бесип туриду.

				Атмосфера бесимини өлчәш. Бесимни өлчәш үчүн стационарларда (метеомәйдан-чиларда) симаплиқ қача барометрини яки дала шараитида: сәпәрдә, экспедицияләрдә металл барометр-анероидни (тәрҗимиси – суюқлуқсиз) пайдилиниду.

				Симаплиқ барометрниң қурулушини вә қандақ ишләйдиғанлиғини қарап чиқайли (16-сүрәт). Әгәр симапни егизлиги 1 м (1000 мм) вә бир чети кәп-шәләнгән әйнәк нәйчигә қуюп, очуқ тәрипини симап толтурулған қачиға патурса, у чағда нәйчидин симапниң азла қисми қачиға төкүлиду. Барлиқ симап төкүлмәйду, чүнки қачидики симапниң бетини һава бесип туриду. Атмосфера бесими өзгәргәндә симап нәй-чидә көтирилиду яки төвәнләйду.

				Һава температуриси 0°С вақтида 45° кәңликтә деңиз бетигә тәң һаләттә нәйчидики симапниң 760 мм бәлгүдә тохтайдиғанлиғи ениқланди. Мундақ шараиттики бесим бир қелиптики (нормал) атмосфера бесими (симап нәйчисиниң 760 мм-ри) дәп атилиду.

				Тапшуруқ. Қошумчә әхбаратни пайдилинип, барометр-ане-роидниң қурулуши вә ишлиши тоғрилиқ хәвәр тәйярлаңлар.

				Атмосфера бесиминиң өзгириши. Һава температурисиниң өз-гириши бесимниң өзгиришиниң асасий сәвәви болуп һесаплиниду. 

			

		

		
			
				
					Бүгүн дәристә:  

					– силәр атмосфера бесиминиң қандақ шәкиллиниши; бир қелиптики атмосфера бесими;

					– атмосфера бесимини өлчәш әсваплири тоғрилиқ билисиләр;

					– силәр егизлик билән атмосфера бесиминиң өзгиришини;

					– жуқури вә төвән атмосфера бесими бәлбағлирини ениқлашни үгинисиләр.

				Иссиғанда һава кәңийип, зичлиғи ази-йиду, йениклишиду вә мувапиқ һалда жуқуриға интилиду. Совуғанда һава қи-силиду, хелә зичлишиду вә еғирлишиду вә мувапиқ һалда төвәнгә интилиду.

				Таққа көтирилгәндә һаваниң зичлиғи азийиду. 10,5 м көтирилгәндә атмосфе-ра бесими синап нәйчисиниң 1 мм-ға төвәнләйду. Йәр бетигә бесим чүшкәндә у зонилар бойичә пәриқлинип бөлүниду. Төвән бесим үстүн үч бәлбағ вә жуқури бесим үстүн төрт бәлбағ атап көрситили-ду. Бесим бәлбағлири сәйярә үстигә күн иссиғиниң тәкши чүшмәслиги нәтиҗи-сидә вә Йәрниң өз оқи әтрапида айли-ниш күчиниң чәтниши тәсиридин пәйда болған. Чүшлиги күнниң егизлигиниң өзгириши билән атмосфера бесими бәлбағлири бир-дәм шималға, бирдәм җәнупқа йөткилиду. Бесимниң бөлүнүши-ниң умумий сәйярә бойичә схемиси төвәндикичә: экватор бойи-да – төвәнки бесим бәлбеғи; униңдин шималға вә җәнупқа қарап 30–40°-лиқ кәңликләрдә – жуқури бесим бәлбеғи; нерирақ 60–70°-лиқ кәңликтә – йәнә төвәнки бесим бәлбағлири; қутуп йенидики җайларда – жуқури бесим зонилири.

				Хәритидики йәр бетидики бесими охшаш нуқтиларни қошқучи сизиқлар изобарилар дәп атилиду.

				Тапшуруқ. Мону җүмлиләрни аяқлаштуруңлар:

				1. Хелә йеник һава еқимлири жуқури көтирилип (экватор йени-да) йәр үстидә ... ... атмосфера бесимиға егә зонини пәйда қилиду.

					16-сүрәт. Симаплиқ барометр 

				2. Хелә еғир һава еқимлири төвәнләп (тропиклар йенида) йәр үстидә ... ... атмосфера бесимиға егә зонини пәйда қилиду.

				Һава массилири. Жуқури вә төвән бесимлиқ бәлбағларниң бо-луши нурғун һава массисини һәрикәткә кәлтүриду. 

				Һава массилири қайси йөнилишкә қарап қозғилиду? 

				Һаваниң йөткилиши һава райиниң өзгиришигә елип келиду. 

				Йәр үстидики бирхил хусусийәтләргә егә зор һава қатламлири-ни һава массиси дәп атайду.

				Һава массисиниң хусусийәтлири у шәкиллинидиған җайға бағлиқ. Һава массилириниң төрт (асасий) түрини: экваторлуқ, тропикилиқ, мөтидил, арктикилиқ яки антарктикилиқ түрли-рини бөлүп көрситиду.

				Тапшуруқ. Һава массилириниң қандақ түри мону тәриплимигә мувапиқ келидиғанлиғини ениқлаңлар:

				а) пүткүл жил давамида иссиқ вә нәм ...;

				ә) интайин иссиқ, топа-чаңлиқ, қурғақчилиқ елип келиду ...;

				б) жил пәсли бойичә өз хусусийәтлирини өзгәртип туриду; қишта соғ, язда иссиқ. Әгәр деңиз үстидә шәкилләнсә – нәм; әгәр материк үстидә шәкилләнсә – қурғақ (қитъәлик) ...;

				в) бу һава массилири соғ, сүзүк, қурғақ. Әгәр улар Шималий Муз океани үстидә шәкилләнсә, уларни ... дәп атайду; Антарктида үстидә шәкилләнсә ... дәп атайду ... .

					Рефлексия

					Параграф материалини оқуп, өзәңлар турған җай үчүн бир қе-липтики атмосфера бесимини ениқлаңлар.

					Контурлуқ хәритидә жуқури вә төвән бесимлиқ бәлбағларни бөлүп көрситиңлар. Дәптәрдә “Һава массилириниң асасий түрлири” җәдвилини түзүңлар.

				§ 20. Шамал

				Һаваниң дайим һәрикәттә болидиған-лиғини дәлилләңлар.

				Һаваниң Йәр үстидә горизонталлиқ йөнилиштә йөткилип қозғилиши шамал дәп атилиду. Шамал илдамлиғи, күчи вә йөнилиши билән тәриплиниду.

				Тапшуруқ. Дәрисликтики “Бризниң һа-сил болуши” сүритини қарап чиқип, ша-малниң пәйда болуши сәвәвини тепиңлар.

				Дәптәргә кечилик бриз схемисини сизиң-лар. Деңиз вә қуруқлуқ үстидики темпера-турини вә атмосфера бесимини (тәхминән) бәлгүләңлар. Хуласәңларни дәрисликтики мәтин билән селиштуруңлар.

				Шамалниң пәйда болуш сәвәплири. Яз күни қуруқлуқ үсти наһайити иссийду. Қу-руқлуқ үстидә иссиған һава кәңийип йеник-ләйду. Су мәнбәси үстидә һава бу вақитта соғирақ, демәк, еғирирақ болиду. Әгәр су мәнбәси хелә чоң болса, у чағда тинич, ис-сиқ яз күни су мәнбәси тәрәптин чиққан йеник, сәлкин шамални сезишкә болиду. Сәлкин үстидики хелә соғ һава хелә жуқури бесимни һасил қилиду. Мундақ сәлкин ша-мал күндүзки бриз (французчә brise – “йе-ник шамал”) дәп атилиду. Кечилик бриз, 

			

		

		
			
				
					Бүгүн дәристә: 

					– силәр шамал дәп немә атилидиғанлиғини;

					– шамалниң пәйда болуш сәвәплирини;

					– шамалниң күчини вә йөнилишини ениқлайдиған әсвапларни билисиләр;

					– силәр шамал йөнилишлири көрсәткүчини сизишни, шамал йөнилишини ениқлашни үгинисиләр.

				әксичә, қуруқлуқтин чиқиду. Чүнки су хелә аста совуйду вә униң үстидики һава хелә иллиғирақ болиду.

				Шамал һәрқачан бесим жуқури зонидин бесим төвән зониға қа-рап чиқиду. Йәр бетидики хошна участкилар арисидики һава беси-миниң пәрқи қанчә чоң болса, шамал шунчә күчлүк чиқиду.

				Турақлиқ шамаллар. Бриз өз йөнилишини тәвликтә икки қе-тим: күндүзи вә кечиси өзгәртиду; муссон шамили өз йөнилишини жилиға икки қетим өзгәртиду. Қишта муссон қуруқлуқтин деңизға қарап, язда – деңиздин қуруқлуқ тәрәпкә чиқиду. Немә үчүн шун-дақлиғини чүшәндүрүңлар.

				Евразиядә муссонлар Теч океан қирғақлири бойида чиқиду. 

				Теч океан қирғақлири бойида жилниң қайси пәслидә йеғин-йе-шин әң көп яғиду?

				Тропик кәңликләрдин экватор тәрәпкә чиқидиған пассатлар ту-рақлиқ шамал болуп һесаплиниду. Ғәрип шамили мөтидил кәңлик-ләрдә һасил болуп, пүткүл жил давамида ғәрип йөнилиши тәрәпкә чиқиду.

				Қазақстанда эби шамили Хитайдики Эби-Нур көли ойманлиғи үстидә жуқури һава бесими, Алакөл (Қазақстан) үстидә болса төвән бесим һасил болғанда чиқиду. Бу шамал шәриқтин ғәрипкә егиз Йәттису (Җоңғар) Алитеғи системисидики Җоңғар (Йәттису) қап-қиси (сейи) билән қаттиқ чиқиду. Әтияз вә язда Алакөл көли үстидә жуқури һава бесими һасил болуп, сайқан шамили өз йөнилишини 

			

		

		
			
				Кечилик вә күндүзки бризни ениқлаңлар

				өзгәртиду. У шимал-ғәриптин җәнуп-шәриққә Эби-Нур көли тәрәпкә уриду.

				Шамал йөнилишини ениқлаш. Флюгер – шамал йөнилишини ениқ-лайдиған вә шамал күчини балл билән өлчәйдиған әсвап. Шамал чиқидиған йөнилиш упуқ тәрәплириниң намли-риға мувапиқ келиду: әгәр шимал-дин чиқса, у чағда шимал шамили, җәнуптин чиқса – җәнуп шамили дәп ейтиду. Бир җайдики шамал реҗиси-ниң графикилиқ тәсвири шамал йөни-лишлири көрсәткүчи (роза ветров; шамаллар өринги) дәп атилиду.

				Тапшуруқ. Шамал йөнилишлири көрсәткүчини сизиш. 

				Дәптәргә упуқниң асасий вә арилиқ тәрәплирини сизиңлар. Һәрбир сизиқни тәң кесиндиләргә бөлүңлар: бир кесиндә айниң бир күнигә мувапиқ келиду. Шамал йөнилишлири көрсәткүчиниң оттурисидики дүгләктә шамалсиз күнләр сани йезилған. Чекитләр-ни түз сизиқлар билән қошуңлар. 

				Шамал йөнилишлири көрсәткүчини сизиңлар: 

				Шимал шамили – 10 күн; 

				Җәнуп шамили – 5 күн; 

				Шималий-ғәрип шамили – 7 күн.

					Рефлексия

					Дәрислик мәтинини оқуп, сүрәтни қарап чиқип күндүзки бриз билән язлиқ муссон оттурисида қандақ умумийлиқ бар екән-лигини ениқлаңлар. Бриз вә муссонниң пәрқи немидә?

					Хәритидин эби вә сайқан шамили чиқидиған территорияни те-пиңлар.

						Шамалларниң йөнилиши “өрниги”

				§ 21. Һаваниң нәмлиги

				Силәр ямғурдин кейинки көлчәкләр қандақ йоқайдиғанлиғини байқидиңларму? Су нәгә кәтти?

				Атмосферидики су һори. Атмосфера һавасида һәрқачан су һориниң бирмунчә миқдари болиду. У атмосфериға йәр үсти-дин у иссиғанда нәмниң һо болуп көтирили-ши нәтиҗисидә келип чүшиду. Су һориниң 86%ға йеқини атмосфериға деңиз вә океан-лардин келиду. Һавада болуши мүмкин су һориниң миқдари униң температурисиға бағлиқтур.

				
					Һава t°С

				

				
					1 м3 һава тәркивидики су

				

				
					–20°С

				

				
					1 г-дин көп әмәс

				

				
					–10°С

				

				
					2,5 г-дин көп әмәс

				

				
					0°С

				

				
					5 г-дин көп әмәс

				

				
					+10°С

				

				
					9 г-дин көп әмәс

				

				
					+20°С

				

				
					17 г-дин көп әмәс

				

				
					+30°С

				

				
					30 г-дин көп әмәс

				

				Һава температуриси қанчә жуқури бол-са, униң тәркивидә су һори шунчә көп бо-лиду. Һава су һори билән қениққан вә қе-ниқмиған болуши мүмкин. Мәсилән, температура 10°С вақтида һәрбир м3 һава тәркивидә 5 г су һори болса, һава су һори билән қениқмиған; әгәр 9 г болса – қениққан болуп һесаплиниду. 

				Хуласә чиқириңлар: қандақ һава қениққан дәп атилиду?

				Мутлақ нәмлик – у 1 м3 һава тәркивидә болидиған су һориниң миқдари. У грамм билән өлчиниду. Мәсилән, әгәр мутлақ нәмлик 5 г десә, у чағда бу 1 м3 һавада 5 г су һори бар демәктур.

				Нисбий нәмлик. Су һори билән қениққан һава совуғанда су һәрқа-чан бөлүнүп чиқиду. Қениққан һаваниң нисбий нәмлиги 100%-ға тәң.

				Һавадики су һори миқдариниң, һава мәлум бир температури-да өзидә сақлиши мүмкин болған су һориниң миқдариға нисбити нисбий нәмлик дәп атилиду. Мәсилән, һава райи мәлуматлирини бәргәндә, нисбий нәмлик 70% дәп ейтса, у чағда бу температури-

			

		

		
			
				
					Бүгүн дәристә: 

					– силәр атмосферидики су һори;

					– һаваниң нәмлиги;

					– һаваниң нәмликлигини ениқлайдиған әсвап тоғрилиқ билисиләр;

					– силәр һаваниң қениқиш дәриҗисини, һаваниң мутлақ вә нисбий нәмлигини ениқлашни үгинисиләр.

					сөзләр:

					нисбий нәмлик

					нисбий нәмликни өлчәш

					қениққан һава

				да һава өзигә сиғдуралайдиған су һориниң пәқәт 70%нила өз тәркивидә тутуп туриду дегән сөз.

				Тапшуруқ. 

				1. Ойлап көрүңлар, немишкә экватор үс-тидә нисбий нәмлик һәрқачан жуқури – 90%ғайеқин?

				2. Җүмлиләрни аяқлаштуруңлар:

				а) Қутуп наһийәлиридә нисбий нәмлик ... , чүнки ...

				ә) Чөлләрдә нисбий нәмлик ... , чүнки ...

				Нисбий нәмликни өлчәш үчүн гигрометрни қоллиниду.

					Рефлексия

					1.	Һаваниң мутлақ вә нисбий нәмлигиниң пәрқи немидә?

					2.	Әгәр 1м3 һавада су һори миқдари 10 г болса, +20°С тепера-тура вақтидики һаваниң нисбий нәмлигини ениқлаңлар.

					3.	Қандақ шараитта нисбий нәмлик миқдари өсиду?

					4.	Әгәр һаваниң нисбий нәмлиги 80%ни тәшкил қилса, +10°С температура вақтидики 1м3 һавадики су һориниң миқдари-ни ениқлаңлар.

					Гигрометр

				§ 22. Булут түрлири. Йеғин-йешин

				Ямғур, қар, мөлдүр – йеғин-йешинниң бу түрлирини немә бириктүриду?

				Атмосфериниң қандақ қәвитидә йеғин-йешин шәкиллиниду?

				Булутлар. Тропосфера – йеғин-йешин һасил болидиған қәвәт. Униңда су үч һаләт-тә: қаттиқ, суюқ, газсиман һаләттә болиду.

				Тапшуруқ. Тәбиәттики су айлиниминиң қандақ йүз беридиғанлиғини әскә чүши-риңлар.

				Су һори билән бейиған йәр үстидики һава қатламлири жуқури көтирилиду.

				Тапшуруқ. Егизликтә һава температу-риси қандақ өзгириду?

				Жуқури көтириливатқан һава темпе-ратурисиниң төвәнлиши ақиветидә униң-дики су һориниң миқдари интайин көпийип, униң конденсацияси (латинчә – conden-satio – “қоюқлитимән”) йүз бериду: су һори наһайити ушшақ су тамчилириға айли-нип, булут һасил болиду. У һавада моҗут су тамчилиридин яки муз кристаллиридин яки һәр иккилисидин ибарәт болиду. Булут кичик вә йеник чағда, уни көтириливатқан һава еқимлири тутуп туриду. Тамча вә кри-сталлар йоғирип йәргә йеғин-йешин түридә: ямғур, қар, мөлдүр болуп яғиду. Йәр бети вә атмосфера оттурисида суниң үзлүксиз айлиними әйнә шундақ йүз бериду.

				Булут түрлири. Әң төвәнки вә еғир булутлар – қатламлиқ булу-тлардур. Улар йәр бетидин 2 км-ғичә егизликтә болиду. 2дин 8 км-ғичә егизликтә биз топ булутларни байқаймиз. Улар хелә йеник, һәрхил шәкиллик болуп, су яки Йәрниң иссиқ бетидин көтири-ливатқан һава еқинлири егизлигәнсири аста йоғириду. Әгәр улар тохтимай йоғиривәрсә, у чағда қарийип ямғурлуқ топ булутларға айлиниду. Улардин шақирап ямғур йеғип һава гүлдүрләйду (17-сүрәт).

				Әң егиз вә йеник булутлар мамуқ, пәй булутлар; улар муз крис-таллиридин ибарәт, чүнки йәр бетидин 6дин 18км-ғичә егизликтә орунлашқан.

				Булутлуқ – һава райиниң муһим тәриплимиси. Кечиси булутлуқ йәргә йеқин һава қатлими температурисиниң төвәнлишигә тосалғу-

			

		

		
			
				
					Бүгүн дәристә: 

					– силәр булутниң һасил болуши сәвәплири;

					– булут түрлири;

					– булутлуқ әһмийити;

					– йеғин-йешин түрлири вә уларниң һасил болуш алаһидиликлири тоғрилиқ билисиләр;

					– силәр булутлуқни, булут түрлирини ениқлашни;

					– йеғин-йешинниң һасил болуш сәвәплирини чүшәндүрүшни үгинисиләр.

				луқ қилиду. Күндүзи йәр бетиниң күн нуридин иссип кетишини азайтиду. Униңдин ташқири, булутлар атмосферилиқ йеғин-йешин мәнбәсидур.

				Булутлуқни 10 баллиқ система бойичә балл билән ипадиләйду. Мәсилән, 0 балл – һава очуқ, 3 балл – асманниң 30%-ни булут қа-плиған, 10 балл – пүткүл асман булут билән қапланған.

				Тапшуруқ. Дәрис өтүватқан күни булутлуқ қандақлиғини ениқлап, өткән күндики булутлуқ билән селиштуруңлар.

				Атмосферилиқ йеғин-йешин. Мәлум бир шараитта булут тамчи-лири хелә йоғирип еғирлишишқа башлайду. Улар әнди атмосфери-да тутулуп туралмай Йәргә ямғур түридә яғиду (18-сүрәт).

				18-сүрәт. Атмосферилиқ йеғин-йешин

			

		

		
			
				17-сүрәт. Булут түрлири

			

		

		
			
				[image: ]
			

			
				
					Пәйлик

				

			

			
				
					Жуқарқи ярус

				

			

			
				
					Оттура ярус

				

			

			
				
					Төвәнки ярус

				

			

			
				
					Пәйлик қатламлиқ

				

			

			
				
					Жуқури қатламлиқ

				

			

			
				
					Қатламлиқ топлуқ

				

			

			
				
					Қатламлиқ ямғур

				

			

			
				
					Топлуқ

				

			

			
				
					Ямғурлуқ топ

				

			

			
				
					Пәйлик топлуқ

				Шундақму болидуки, язда һава чапсан жуқури көтирилип, ямғурлуқ булутларни өзигә қошувелип, температуриси 0°С-дин төвән егизликкә көтириду. Ямғур тамчилири музлап мөлдүр тү-ридә яғиду. Қишта мөтидил вә егиз кәңликләрдә йеғин-йешин қар түридә яғиду.

				Тапшуруқ. Мошу мәзгилдә булутлардики су қандақ һаләттә бо-лиду? 

				Бу вақитта булут су тамчилиридин әмәс, бәлки интайин кичик кристаллар – муз жиңнилиридин ибарәт болуп, улар қошулуп қар учқунлирини һасил қилиду.

				Йеғин-йешин Йәргә пәқәт булутлардинла әмәс, бәлки беваситә һавадинму яғиду. У шәбнәм (тумансиман) – кичик һөл тамчилири болуп, әтигәнлиги салқин болғанда йәргә вә өсүмлүкләргә чүшиду.

				Топа кечиси 0°-тин төвән совуған һаләтләрдә қиру һасил болиду.

				Әгәр һаваниң нисбий нәмликлиги 100%-ға йеқинлап, униң тем-пературиси кәскин төвәнлисә, су һори йәр бетидә конденсатлини-ду вә туман һасил болиду. Уни орманда салқин кечидә яки пәс җайлар вә су мәнбәлири үстидә пат-пат байқаш мүмкин. Күндүзи туман адәттә сейилип кетиду. Ойлап көрүңлар, немишкә шундақ?

				Яққан йеғин-йешин миқдарини метеостанцияләрдә йеғин-йе-шин өлчигүч әсвап билән (осадкомер) өлчәйду.

					Рефлексия

					Экватордики вә қутуп кәңликлиридики һаваниң нисбий нәм-ликлиги 70–80%-ни тәшкил қилиду, лекин экваторда жилиға 2000 мм-дин ошуқ, қутуп кәңликлиридә болса 100–200 мм йеғин-йешин яғиду. Экваторда, қутуп кәңликлиридә, силәр турған җайда қандақ йеғин түри бесим? Немишкә? Чүшән-дүрүңлар.

					Сүрәтни пайдилинип, йеғин-йешинниң хилму-хиллиғи һәққидә эссе йезиңлар.

				§ 23. Һава райи вә климат

				Бүгүнки күнниң һава райи тоғрилиқ ей-тип бериңлар. Немишкә тропосферини һава райиниң “ашханиси” дәп атайду?

				Һәр күни әтигәнлиги кочиға чиқип биз “һава океаниға” чөкүмиз. Униң темпера-туриси, бесими бар, у сүзүк вә шундақла униң башқа тәриплимилириму бар. Шамал, ямғур, қар – бу һава райи һадисилири бо-луп, улар бизгә жил давамида “һәмра” бо-лиду.

				Әнди һава райи дегән немә?

				Һава райи – у мәлум территориядә мәлум вақиттики атмосфериниң төвәнки қәвити-ниң һалити. Һава райи һәр күни, бәзидә бир күн давамида һәтта бирнәччә қетим өзгири-ши мүмкин.

				Һава райи элементлири. Температура, бесим, һаваниң нәмликлиги, шамал, булу-тлуқ, йеғин-йешин, туман, гүлдүрмомилар вә б. – метерология элементлиридур. Улар-ни байқаш метеорология станциялиридә жүргүзүлиду, уларда һава райини молҗа-лаш үчүн мәлуматларни жиғиду.

				Тапшуруқ. Сүрәтләрдә қандақ һава райи түрлири тәсвирлән-гән?

				Атмосферида йүз беридиған җәриянларни үгинидиған пән метеорология дәп атилиду. Радио вә телевидение арқилиқ берили-диған һава райи мәлуматлиридин Йәрниң һәрхил җайлирида униң һәр түрлүк екәнлиги көрүнүп туриду.

				Һава райи түрлири. Метеоро-лог алимлар һава райиниң бир-нәччә түрини бөлүп көрситиду. Мәсилән: жилниң соғ пәсли – анчә соғ әмәс (–1 дин –3°С-ғичә), оттура дәриҗидики соғ (–4тин – 12°С-ғичә), хелә соғ (–13тин –22°-С- ғичә), қаттиқ соғ (–23°С-дин – 33°С-ғичә), интайин қаттиқ соғ (–34-тин – 43°С-ғичә), әшәддий соғ (–44°С-дин төвән). Әнди 2–0°С болса, 0°-тин өтүш, илман-ис-сиш.

			

		

		
			
				
					Бүгүн дәристә: 

					– силәр “һава райи”, “климат” ениқлимилири;

					– һава райиниң түрлири;

					– иссиқлиқ бәлбағлириниң чегарилири вә тәриплимиси тоғрилиқ билисиләр.

				Жилниң иссиқ пәслиниң һава райи: 0+3°С – соғ; +4тин+8°С-ғичә – салқин, 9дин+15°С-ғичә – оттура һал иссиқ, 16-дин +22°С-ғичә ис-сиқ, +23-тин 28°С-ғичә – хелә иссиқ, 29-дин +33°С-ғичә наһайити иссиқ, 34°С-дин жуқури – оттәк иссиқ.

				Тапшуруқ: мәлуматларни пайдилинип җәдвәлни толтуруңлар.

				
					Жилниң соғ пәсли һава райиниң түрлири

				

				
					Жилниң иссиқ пәсли һава райиниң түрлири

				

				
					Һава райи түрлири

				

				
					Температура

				

				
					Һава райи түрлири

				

				
					Температура

				

				Климат түрлирини бөлүп көрситиш асасиға қандақ һава райи элементи елинған? 

				Силәр турған җайда қишта қандақ һава райи түри бесим, яз-дичу?

				Хәритидин Йәр шаридики: а) пүткүл жил иссиқ; 

				ә) пүткүл жил соғ җайларни көрситиңлар.

				Климат. Алимлар онлиған жиллар давамида узақ вә турақлиқ байқаш ишини жүргүзүш арқилиқ мәлум бир җайдики жилниң мәлум бир вақтидики һава райиниң адәттики оттура һалитини ениқлиди. Климат мәлум бир җай үчүн хас һава райиниң алмишип турушиниң турақлиқ болушидин ибарәт.

				“Климат” аталғусини миладиғичә ІІ әсирдә дәсләп қедимий грек алими Гипарх қолланған. Грекчидин тәрҗимә қилғанда у 

						Рефлексия

						Параграф материалини тәһлил қилип, контурлуқ хәритидә ис-сиқлиқ бәлбағлириниң чегарилирини сизиңлар. Қизил рәңдә әң иссиқ бәлбағ, йешил рәңдә мөтидил бәлбағ, көк рәңдә қу-туп бәлбеғи территориясини бояңлар.

						Һава райиниң өзгиришини байқаңлар. Параграфтики мәлу-матларни пайдилинип, һава райи түрлирини ениқлаңлар вә нәтиҗилирини “байқаш күндилигигә” йезиңлар.

				Глоссарий: 

				• климат – у мәлум бир җайға хас һава райиниң көп жиллиқ режими.

			

		

		
			
				“янтийиш” дегәнни билдүриду. Қедимий грек алимлири күн нурлириниң янтийи-шиға (чүшүш булуңи) йәр бетидики тәбиәт (климат) шараитлири бағлинишлиқ екән-лигини билгән. Кәңликкә бағлиқ бәш аса-сий иссиқлиқ бәлбеғини – бир иссиқ, икки мөтидил, икки соғ бәлбағлирини бөлүп көр-ситиду.

				Иссиқлиқ бәлбағлири. Йәр бетини вә униң үстидики һавани күн тәкши исситмайду. Экваторниң һәр икки тәрипигә орунлашқан тер-ритория күн иссиғини әң мол алиду. Пүткүл жил давамида Қуяш бу җайда упуқ үстидә егиз туруп, қуруқлуқ билән океанни қаттиқ исситиду. Бу территорияни тропикилиқ бәлбағ (интайин иссиқ) дәп атайду, чүнки у Шималий вә Җәнубий тропиклар оттурида ятиду. Йәрниң қутуплири йенида пүткүл жил давамида соғ. Һәтта язда бу йәрдә Қуяш упуқ үстидә төвән туриду. Бу территорияләр Йәрниң шималий вә җәнубий қутуп бәлбағлири дәп аталди. Улар қутуплар әтрапиға, мувапиқ һалда Шималий вә Җәнубий қутуп чәмбәрлири-дин шималирақ вә җәнубирақ җайлашқан. Тропикилиқ бәлбағ вә қутуп бәлбағлири оттурисида шималий вә җәнубий мөтидил бәл-бағлар орунлашқан. Улар мувапиқ һалда, Шималий вә Җәнубий тропиклар һәм қутуп чәмбәрлири билән чәклинип туриду.

				Қуруқлуқ вә деңизниң бөлүнүши, деңиз еқинлири, бесим ша-малларниң йөнилиши, җай рельефи, өсүмлүкләр – мошуларниң һәммиси шундақла климат характериға тәсир қилиду.

				Иссиқлиқ билән нәмликниң мәлум һалдики маслишиши кли-матниң һәрхил түрлириниң шәкиллинишигә асас болуп һесапли-ниду.

				§ 24. Қолайсиз атмосфера һадисилири

				Тапшуруқ. Атмосфера һадисилириниң қайсиси ховуплуқ, қайсиси қолайлиқ екән-лигини аҗритиңлар: ямғур, қутуплуқ нур-линиш, һава гүлдүри, шақиратма ямғур, бриз, ураган, қурғақчилиқ. Пикриңларни асаслаңлар.

				Һава “океани” көплигән алдин-ала би-лиш тәс хәтәрлик һадисиләргә толған. Алимлар, мәсилән, Шималий Америкидики торнадо, қурғақчилиқ, ураганлар вә б.-ни алдин-ала ейтиш үчүн һава райи элементли-рини, оптикилиқ вә электрлиқ һадисиләрни системилиқ рәвиштә назарәт қилип туриду.

				Тапшуруқ. Қошумчә әхбаратни пайди-линип, атмосферидики стихиялик һади-силәр, уларниң ақивәтлири вә улардин һи-майә йоллири тоғрилиқ хәвәр тәйярлаңлар.

				Силәр туридиған регион үчүн шақират-ма вә ақ йеғин ямғур қандақ муаммини һасил қилиду? Пәйда болған муаммилар-ни һәл қилиш үчүн қандақ чарә-тәдбирләр қоллинилиду?

				Йеғин-йешин интайин аз яғса, қурғақчилиқ йүз бериду. У дәриялар қинлириниң қуруп кетишигә, етизларда һосулниң йоқ болушиға, бәзибир һайванлар түрлириниң һалак болушиға елип келиду.

				Тапшуруқ. Қазақстанниң физикилиқ хәритисидин қуруп ке-тиватқан дәрияларни тепиңлар вә қурғақчилиқ ховупи моҗут регионларни ениқлаңлар.

				Үстүртниң җәнубида, Арал деңизиниң шәриқ-шималида, шәрқидә, Балқаш бойиниң шимал-ғәрбидә әң аз йеғин-йешин (100 мм-ғичә) яғиду. Сәйярида бирнәччә жилда бирла қетим йеғин-йешин яғидиған җайлар бар. Улар – Атакама вә Ливия чөллири.

				Һаваниң чақмақ чеқип гүлдүрлишиму атмосферилиқ һадисә болуп, у ямғурлуқ топ қара булутларниң, электр разрядлириниң (қаттиқ гүлдүрлигән аваз чиқип, чақмақ чеқиш) һасил болушиға беваситә бағлинишлиқтур. Чақмақ орманларға күчлүк от кетиш-ниму пәйда қилиши мүмкин.

				Қара қуюн (торнадо) – айлинип, қара булуттин йәр бетигичә со-зулидиған, воронка тәхлит қуюн булут. Униң түси күлрәңдин қара 

			

		

		
			
				
					Бүгүн дәристә: 

					– силәр йеғин-йешинға бағлиқ ховуплуқ һадисиләр;

					– шамалларға бағлиқ хәтәрлик һадисиләр;

					– Қазақстан зиминидики ховуплуқ тәбиәт һадисилири;

					– стихиялик һадисиләр-дин һимайә йоллири һәққидә билисиләр.

				рәңгичә өзгирип туриду. Шамалниң илдамлиғи саатиға 65–120 км-ға, бәзидә 300 км-ғичә йетиду. Мундақ шамал машиниларни, һәтта поезд вагонлирини көтирип воронкида айландуруветиду; у өй че-дирлирини жулуп, қаттиқ вәйранчилиқларға елип келиду.

				Чаң-топилиқ боран – топиниң үстки қәвитини учирип кетип, нурғун чаң-топа вә қумни көтирип кетидиған, қаттиқ вә узақ чиқи-диған шамал. Шималий Қазақстан далалирида чиқидиған чаң-то-пилиқ боранлар сани жилиға оттура һесапта 20–28 күнни тәш-кил қилиду. Чаң-топилиқ боранлар чиққан әң нурғун күн сани Шалқарда, Чоң Борсуқ қумлиғида вә җәнубий қумлуқ чөллиридә байқалди (60 күнгичә). 

				Көкмуз (тайғақ) – һава температуриси нольдин төвәнлигәндә туман яки ямғурдин кейин муз қатлими – тайғақ һасил болиду. У чарвичилиққа зор зиян йәткүзүши мүмкин, чүнки җут – мал ач қелип һалак болидиған апәтниң йүз беришиға елип келиду. Қатқан музниң еғирлиғидин электр симлири, алақә линиялири үзүлиду. Муз тайғақ хусусән транспортчиларда көп қийинчилиқларни пәйда қилиду.

				Қолайсиз климат һадисилириниң тәсири йәткүзгән зиянни азайтиш үчүн һава райини молҗалаш чоң әһмийәткә егә. У хо-вуплуқ тәбиий һадисиләрниң алдини елиш яки уларниң қолайсиз ақивәтлирини кемитиш үчүн алдин-ала чариләрни көрүшкә мүм-кинчилик бериду.

				Чаң-топилиқ боран

					Рефлексия

					Қошумчә әхбаратни пайдилинип, атмосферидики стихиялик һадисиләр, уларниң ақивәтлири вә улардин һимайә йоллири тоғрилиқ хәвәр тәйярлаңлар.

				Билим даирисини кәңәйтиш

				Һәвәс қилғучилар үчүн

				Йәр шари атмосферисиниң салмиғи 5 300 000 000 000 000 тонна. Әгәр, мәсилән, йәр атмосферисиниң салмиғиға тәң жүкни Алмутидин Балқашқа йәт-күзүш тәләп қилинса, әгәр һәр поезда 100дин вагон болуп пүткүл йолни 10 саатта бесип өтсә, у чағда бу жүкни тошувелишқа 4 млрд-чә жил керәк болар еди.

				Йәр билән һава аҗралмастур. Әгәр йәр атмосфериси Йәр билән биллә айланмиған болса, у чағда көплигән сәйяһәтләрни әмәлгә ашуруш интайин оңай болар еди. Йәр үстидин һава шарида көтирилип, Йәрниң керәк җайиға һава шари келип йәтсә қонуш йетәрлик болар еди.

				Температурини өлчәш әсваплирини ясаш урунушлири миладиниң беши-дила йүз бәргән еди. Пәқәт 1701-жили француз физиги Г.Амонтон шкалилиқ дәсләпки термометрни тәклип қилған. Немис физиги Д.Г.Фаренгейт 1714-жили, француз өлкәшунаси Р.А.Реомюр 1730-жили, швед астрономи вә физиги А.Цельсий 1742-жили техиму мукәммәл термометрларни кәшип қилди.

				Шималий қутупта Җәнубий қутуптикигә қариғанда хелә иссиқтур. Шима-лий қутуп деңиз бети билән тәң, Җәнубий қутуп болса, деңиз бетидин 3 км-дин егиз туриду. Шималий қутуп (полюс) язда нурғун иссиқ беридиған материклар билән әтраплиқ қоршалған; Шималий қутупқа иссиқ Гольфстрим еқининиң бир тармиғи келиду; Шималий қутупни Қуяш Җәнубий қутупқа қариғанда бир һәптә дегидәк узағирақ йорутиду.

				Һәҗими тәхминән 150 см2 келидиған чоң яштики адәмниң алиқиниға һава икки адәмниң массисиға тәң күч билән бесим чүшириду. Бу күчни адәм орга-низминиң ички өз бесими (униңдиму һава бар) тәңләштүрүп туриду. 

				Барометрни 1643-жили итальян Э.Торричелли кәшип қилған. Мошу жил-ни метеорология вуҗутқа кәлгән вақит дәп һесаплайду, чүнки барометрниң кәшип қилиниши билән һава райиниң өзгириши вә атмосфера бесими отту-рисида алақә барлиғи мәлум болди.

				Флюгер – әң қедимий метеорология әсваплириниң бири дәп һесаплиши-ду. Буниңдин 2000 жилчә илгири “шамал көрсәткүчини” ясап орнитиши идея-сини Шәриқтин Европиға қалгән. Қедимий Япония вә Хитайда флюгер әҗдиһа түригә егә еди. Оттура әсирлик Европа шәһәрлиридә егиз беналарниң чедири учлирини ғоразни тәсвирләйдиған флюгер билән зенәтләш адәткә айланған еди. Бу әсвап “һава райини ейтқучи ғораз” дәп аталди, чүнки шамал йөнили-шиниң өзгириши билән пат-патла һава райиму өзгирәтти.

				Нурғун адәмләр, еһтимал, мону соални натоғра чүшинип қелиши мүмкин: су қайсисида көп – булуттиму яки очуқ асмандиму? Гәрчә көплигән адәмләр су асасән булутта сақлиниду, чүнки нәқ булуттин ямғур яғиду, дәп ойлайдиған болсиму, әмәлиятта суниң нурғун қисми атмосферида көзгә көрүнмәс су һори түридә моҗут. Шу сәвәптин нәмлик сүпитидә бизгә мәлум су һориниң һавади-ки мөлчәри өскәндә тенимиздин тәр чиқишму көпийиду.

				Силәр бәзидә немишкә асманда учуватқан учақниң кәйнидә ақ из қали-диғанлиғи һәққидә ойлап көрдүңларму? Инверсиялик яки конденсатлиқ сүпи-

				тидә бизгә мәлум бу из учақ моторидин чиққан иссиқ вә һөл қалдуқ газлар хелә соғ ташқи һава билән арилашқанда һасил болиду. Биллә чиққан су һори музлап, худди соғ һава райидики бизниңму иссиқ нәпәсимиз охшаш, көзгә көрүниду.

				Қазақстанда Үстүрт платосида һава райини “ейтип беридиған” кона бир қудуқ бар. У ямғур, қар йеғиш алдида яки туман чүшкәндә, өз ичигә һавани тартиду; очуқ, қурғақ күни болса, әксичә, һавани сиртқа чиқириду. Әгәр шу пәйттә қудуққа баш кийимни ташлиса, у қудуқ сүйигә йәтмәй қайта жуқуриға ташлиниду. Чеқип елинған һак тахтилиридин тизип ясалған бу әҗайип қудуқни чопанлар тәбиий барометр сүпитидә пайдилиниду. У чопанларни һава райи-ниң бузулуши һәққидә өз мәзгилидә “хәвәрдар” қилип туриду.

				Маһарәт-тәҗрибини вә логикилиқ ойлашни йетилдүриду

				1. Китаптин үзүндини оқуп чиқип, соалларға җавап бериңлар.

				“...Май ейи келип өтүп кәтти, лекин узақ күткән баһарни техи елип кәл-миди. Қуяш шималда сәл төвәнләп, җәнупта көтирилип, упуқтин кәтмисиму, иссиқ тапти күчлүк болмай, қар пәқәт кеминиң җәнубий биқини тәрәптила вә қирғақтики тик ғарлардила еришқа башлиди. Уни аз дәп қуяшлиқ күнләрни пат-патла булутлуқ күнләр алмаштуруп турди; шамал күчийип, қар елип келип, бәзидә қаттиқ боран соқуп, худди қиш қайтип кәлгәндәкла билинәтти. Мошу йеңи яққан қар, қатлинип олтирип кәткән вә бирдинла күн дегәндәк иссиса, суға айлинишқа тәйяр турған кона қарниң ерип кетишигә тосалғулуқ қилатти. Қар пәқәт июньниң биринчи йеримидила ерип, ахири узақ күткән баһар кәл-ди”. (Владимир Обручев. “Плутония”. 1915-жил).

				Мәтиндә тәсвирләнгән метеорология элементлири һәққидә ейтиңлар. 

				Бу вақиәләр қандақ иссиқлиқ бәлбеғида йүз бәргән? 

				Қарниң немишкә пәқәт тик қирғақтики ғарларда ериғанлиғини чүшән-дүрүңлар. 

				Немишкә Қуяш Йәрни кечә-күндүз йорутсиму, уни исситмиған?

				2. Шпицберген архипелагини “арктикилиқ оазис” дәп атайду, униңға Арк-тикиға характерлиқ әмәс көплигән тәбиәт алаһидиликлири хастур. Хәритигә қарап нәқ қандақ алаһидиликләр екәнлигини ениқлаңлар. Уларниң моҗут-луғини қандақ чүшәндүрүш мүмкин?

				3. Әгәр Анд тағлири материкниң шәрқидә болса, Җәнубий Америкиниң климати қандақ өзгәргән болар еди?

				www.meteosputnik.ru:www.hobitus.com

				Мәнтиқилиқ (логикилиқ) тапшуруқ

				Атмосфера

				Мәхсәт. Оқуғучилар айрим метеорология элементлириниң (тем-пература, бесим, шамал, булутлуқ, йеғин-йешин, нәмлик) көрсәт-күчлиригә асаслинип графикилиқ синоптикилиқ материалларни түзиду. 

				Астана шәһиридики температуриниң өзгириш графиги

				1-тапшуруқ. Температура өзгиришиниң графигини тәһлил қи-лип монуларни ениқлаңлар:

				• оттура жиллиқ температурини;

				• жиллиқ амплитудини;

				• иссиқлиқ бәлбеғини.

				2-тапшуруқ. “Шамал йөнилишлири көрсәткүчи” сүритини пайдилинип, монуларни ениқлаңлар:

				• шамал қандақ йөнилишләргә егә;

				• шамалниң қандақ йөнилиши бесим.

				3-тапшуруқ. А, В, С пунктилирида бесим һәрхил болди. Бу ша-малниң чиқишиға елип кәлди. Әң күчлүк шамалниң қайси йөни-лиштә чиққанлиғини ениқлаңлар.

				4-тапшуруқ. Кәчқурунлиғи қоюқ туман транспортниң ишиға кашила болди. Туман немишкә ахшими пәйда болди? Чүшән-дүрүңлар.

				5-тапшуруқ. Йәрлик синоптикилиқ материалларға асаслинип, җәдвәлни толуқтуруңлар вә өзәңлар турған җайдики климат түри-ни ениқлаңлар.

				
					Температура

				

				
					Жиллиқ йеғин мөлчәри

				Гидросфера

				§ 25. Гидросфера вә униң тәркивий қисимлири, су ресурслириниң әһмийити

				Немишкә суни теҗәмлик пайдилиниш – пүткүл инсанийәтниң ғеми-борчи?

				Йәр қепиниң бири – гидросферидин (hydro – су, sphaira – қап) ибарәт. Су сәй-ярида 4 млрд. жил илгири пәйда болған. Вулканлар етилғанда магма билән биллә су һо түридә чиқип вә наһайити жуқури көти-рилип, булутларни һасил қилған. Улардин болса ямғур болуп яққан су пәс җайларға толуп-ташқан. Шундақ қилип миллион-лиған жиллар мабайнида океанлар, деңиз-лар, дәриялар, көлләр вә йәр асти сулири һасил болған. Суниң надир хусусийәтлири-ниң бири шуниңдин ибарәтки, у үч агре-гатлиқ һаләттә (суюқ, газ тәхлит, қаттиқ) болалайду. Су шундақла аста иссийду вә аста совуйду; униң мошу хусусийити түпәй-ли океан зор иссиқ топлиғучи мәнбәдур. У шуңлашқа материкларниң қишта қаттиқ совуп кетишигә, язда болса интайин ис-сип кетишигә йол қоймайду. Су – надир еритқучи, шуңлашқа у минераллиқ суни һасил қилиши вә қоршап турған муһитни, мәсилән, яр-кодаң охшаш бузуши мүмкин. Су Йәр йүзидики барлиқ җанлиқ, тирик ор-ганизмларға керәк. У шундақла дәһшәтлик һалакәтләр – цунами, су бесиш, сәл кетиш һадисилиригә сәвәп болиду. Су 0°–2°С темпе-ратурида тоңлайду, шуңлашқа көл, дәриялар бетидила муз қатиду. Һәҗими йоған су мәнбәлири, һәтта қаттиқ соғдиму та тегигичә тоңлимайду: бу болса җанлиқ организмлар – белиқ, моллюскилар-ниң вә б.-ниң сақлинип қелишиға мүмкинчилик бериду.

				Су пәқәт Йәрниң мустәқил сферилириниң бири – йәни гидро-сферини һасил қилипла қалмай, бәлки башқа сфериларғиму (лито-сфера, атмосфера, биосфера) сиңип кириду. Су улар билән интайин зич “мунасивәт бағлап”, кейин қайтқанда гидросфериға өзи башқа сферилардин алған хусусийәтләрниң бир қисмини бериду.

				Йәр үстиниң тәхминән 70-ни су қаплап туриду. Бу дуния йүзиниң физикилиқ хәритисигә дәсләп қариғандила көрүнүп туриду. Суниң 

			

		

		
			
				
					Бүгүн дәристә: 

					– силәр “гидросфера” чүшәнчиси; 

					Суниң хусусийәтлири вә Йәрдики барлиқ җанлиқлар үчүн әһмийити һәққидә билисиләр;

					– гидросфера бөләклирини селиштурушни;

					– тәбиәттики су айлиними вақтида йүз беридиған җәриянларни чүшәндүрүшни үгинисиләр.

				нурғун қисми Дуниявий океанда, бу Йәр йүзидики барлиқ суниң 96,4-ға йеқиндур. Лекин бу су – тузлуқ. Тузсиз су асасән – Антарк-тида, Гренландия музлирида вә тағлардики музлуқларда (1,86%). Дәрия, көлләрдә вә йәр астида тузсиз су интайин аз, униң қанчә екәнлигини өзәңлар һесаплап чиқиралайсиләр.

				Тапшуруқ. Дәптәргә мону схемини толтуруңлар.

				Тапшуруқ. Қуруқлуқниң вә суниң өз ара нисбитиниң чәмбәр диаграммисини түзүңлар.

				Су – Йәр сәйярисидики әң баһалиқ маддиларниң бири. Су түпәй-ли сәйяримиз, тәтқиқ қилинған, Йәр шариға йеқин барлиқ асман 

							Гидросфера

						

					

					
						
							Дуниявий океан

				Сүрәттә тәбиәтниң қандақ һадисилири тәсвирләнгән?

				җинислиридин нәқ өзидә һаят бар екәнли-ги билән пәриқлиниду. Шуңлашқа “су” вә “һаят” сөзлири оттурисиға тәңлик бәлгү-сини қоюшқа болиду. Әгәр адәм мәлум бир шараитта бари-йоқи 6–8% судин айрилса у чағда униң һаятиға җиддий ховуп туғулуши мүмкин. Адәм суни өз һаятиниң вә паали-йитиниң барлиқ саһалирида пайдилиниду.

				Тапшуруқ. Суни қоллиниш мисаллири-ни кәлтүрүңлар.

				Йәр йүзидә тузсиз су мәнбәлири интайин тәкши орунлашмиған. Ямғур күндә дегидәк яғидиған экватор орманлирида тузсиз су йе-тип ашиду, йеғин миқдари интайин аз чөл-ләрдә болса, тузсиз су наһайити аз. Инсани-йәт суни санаәттә, йеза егилигидә, турмушта көп пайдилиниду. Көпинчә суни теҗәмлик пайдиланмайду, сақлимайду, булғайду. Суни һимайә қилиш – умумән пүткүл ин-санийәтниң вәзиписи. Чүнки тәбиәттики су айлиними түпәйли Есил дәрияси сүйиниң бир тамчиси – Антарктидида, униңки болса Есилда пәйда болуши мүмкин. Су һимайи-си – бизниң умумий ишимиз.

					Рефлексия

					Тәмсилләрни оқуп, әһмийитини чүшәндүрүңлар. 

					“Су – етиз аниси, анисиз болса һаят йоқ” (Хитай тәмсили). 

					“Биз қудуқ қуруп кәтмигичә суни қәдир тутмаймиз” (Инглиз тәмсили). 

					“Тамчидин көл һасил болиду, тамчилимиса – чөл һасил боли-ду” (Өзбәк тәмсили).

					“Су – алтун, сучи – зәргар” (Қазақ тәмсили).

					“Суниң қәдрини қудуқ колиған биләр” (Уйғур тәмсили).

				Глоссарий: 

				• Гидросфера – Йәр-ниң су қепи.

				• Дуниявий океан  – материкларни қор-шап турған бепаян су кәңлиги. Тәркивидә Теч, Атлантик, Һинд, Шималий Муз океан-лири бар.

				• Қуруқлуқ сулири – Йәрниң су қепиниң бир бөлиги болуп, қуруқлуқта моҗут. Тәркивидә дәрия, көлләр, сазлиқлар, музлуқлар вә йәр асти сулири бар.

				• Деңиз – океанниң бир бөлиги.

				§ 26. Дуниявий океан (муһит)

			

		

		
			
				Немишкә елимиз океанға уттур чиқиш йолиға егә әмәслигигә қаримай, океан Қа-зақстан тәбиитигә тәсир қилиду?

				Су сәйяримизниң үстиниң 2/3 қисмини қаплап туриду. Көплигән алимлар су Йәрдә мантиядин пәйда болған дегән пикиргә қо-шулиду. Вулканлар етилғанда магма билән һо биллә чиқип, жуқури көтирилип, совуп, булутларни һасил қилған вә улардин ямғур яққан. Бу җәриянлар миллионлиған жил-лар давамлашқан, бу вақитта барлиқ пәс җайлар суға толған. ХХ әсирдә рус алими Юлий Михайлович Шокальский бепаян су кәңлигини Дуниявий океан дәп аташни тәк-лип қилди. Океан зор резервуар охшаш суни сақлапла қалмай, бәлки нәмниң пүт-күл сәйяриниң бетигә йөткилишигә сәвәп болуп, атмосферини нәм билән тәминләйду. У өз новитидә Йәрни тәминләйду. Шундақ қилип океан вә Йәр оттурисида пәқәт нәм алмаштурушла әмәс, бәлки иссиқму алма-штурулуп туриду. Шуңлашқа океанни “һава райиниң ашханиси” дәп атайду. У Йәрдики пүткүл һаятниң бөшүги-дур, чүнки һаят океанда пәйда болған, пәқәт кейинла қуруқлуққа чиққан. Океан сүйини бәзидә “суюқ руда” дәп атайду, чүнки униң тәркивидә интайин көп минераллар бар. Океан қирғақлирида мил-лионлиған адәмләр өз саламәтлигини яхшилайду, чүнки деңиз һа-васиниң вә су өзиниң шипалиқ хусусийәтлири қедимий заманлар-дин яхши мәлум.

				Дуниявий океанниң алаһидиликлирини үгинишкә қандақ тәтқиқат усуллири мүмкинчилик бәрди?

				Океанниң моҗутлуғини қедимий адәмләрму билгән: қедимий мисирлиқлар, греклар, әрәпләр, хитайлар вә башқа хәлиқләр вәкиллири океанни өзлириниң су сәпәрлири вақтида үгәнгән. Ке-йинки он жиллиқларда тәтқиқат кемилириниң әң йеңи техникиси вә космостин чүшәргән рәсимләр арқилиқ көплигән йеңилиқлар ечилди: Дуниявий океанниң теги тәтқиқ қилинди, су асти еқин-лири тепилди, чоңқурлуқларда һаятниң бар екәнлиги дәлилләнди.

				Дуниявий океанни һазир: Теч, Атлантик, Һинд, Шималий Муз океани дәп төрт бөләккә бөлиду. Океанлар арисидики чегара шәртлик, лекин мундақ төрткә бөлүш Дуниявий океанда нишан 

			

		

		
			
				
					Бүгүн дәристә:  

					– силәр Дуниявий океанниң келип чиқиши, әһмийити, бөләкләргә бөлүнүши тоғрилиқ билисиләр;

					– Дуниявий океанниң тәркивини вә географиялик орнини план бойичә тәрипләшни үгинисиләр.

				тепишни йеникләтти. 2000-жили Хәлиқара гидрография тәшкилати Дуниявий океанни бәшкә бөлүш (униңға Антарктика сулири-дики Җәнубий океанни қошуш) қарарини қобул қилди. Лекин бу қарар һазирғичә ра-тификацияләнмиди. Океанлар, өз новитидә, бөләкләрдин ибарәт. Улар – деңиз, қолтуқ вә боғузлар.

				Деңиз – океанниң бир бөлиги. Орун-лашқан йеригә қарап деңизлар чәтки, ички вә араллар ара дәп бөлүниду.

				Тапшуруқ. Атласқа қарап, деңизларниң қайсисини ички, чәтки вә араллар ара дәп аташқа болидиғанлиғини ениқлаңлар. Не-мишкә? Чүшәндүрүңлар.

				Қуруқлуқ билән су арисидики чегарини қирғақ линияси (сизиғи) дәп атайду. У асасән тәкши болмайду, көпинчә уни қолтуқлар ти-лип йерим аралларни һасил қилиду.

				Қолтуқ – у океанниң қуруқлуққа ички-риләп чоңқур киргән, океандин көп бөләк-ләнмигән бир қисми. Деңиз вә қолтуқлар көпинчә бир-биригә охшап келиду. Бәзи һаләтләрдә океанниң бир қисмини деңиз, башқа әһвалларда қол-туқ дәп атайду.

				Тапшуруқ. Дуния хәритисидин мәйдани тәхминән бирдәк қолтуқ вә деңизни тепиңлар.

				Қедимий заманлардин тартип адәмләр деңиз яки қолтуқни чаташ-туруп өзлиричә нам берип хаталишип кәлди, чүнки улар су объекти-ниң һәҗими вә алаһидиликлири тоғрилиқ ениқ билмәтти.

				Боғуз – су кәңликлирини (деңиз вә б.) қошидиған вә қуруқлуқни бөлүп туридиған хелила тар су объекти. Мадагаскар арали вә Афри-ка материги оттурисидики боғуз дуниядики әң узун; әнди Ан-тарктида вә Җәнубий Америка оттурисидики боғуз әң кәң вә әң чоңқур боғуз болуп һесаплиниду (уларни хәритидин тепиңлар). 

				Тапшуруқ. Европа вә Афри-ка, Шималий Америка вә Евра-зия арисидики боғузларни те-пип, контурлуқ хәритигә йезип көрситиңлар.

			

		

		
			
				
					Эхолотниң ишләш принципи

				Глоссарий: 

				• Дуниявий океан – бир пүтүн су кәң-лиги, гидросфериниң асасий қисми.

				• Ратификация – хәлиқара шәртна-миниң үзүл-кесил тәстиқлиниши.

				• Деңиз – океанниң бир бөлиги.

				• Эхолот – суниң чоңқурлиғини ениқлайдиған әсвап. Су тегидин тавуш долқуниниң қайтиши принципида ишләйду. Тавуш долқуниниң өтүш илдамлиғи се-кундиға 1500 м.

				Глоссарий: 

				• Арал – қуруқлуқниң барлиқ тәрипини су қоршиған бир бөлиги.

				• Йеримарал – қу-руқлуқниң үч тәри-пини су қоршиған бир бөлиги.

				• Чәт деңизлар – бу материкларниң су астида давамлашқан бөлигидә орун-лашқан вә океанлар тәрәптин араллар вә су астидики көтирәңгү җайлар билән чәклинип турған деңизлар.

				• Ички (йәр оттури-си) деңизлар – бу тар боғузлар арқилиқ океанларға қошулуп, қуруқлуққа интайин ичкириләп киргән деңизлар. Ички деңизлар, өз нови-тидә, материк ичи-дики вә материклар ара дәп бөлүниду.

				Қуруқлуқниң бети охшаш океанниң теги тәкши әмәс. Океан теги рельефиниң толуқ тәсвири эхолот кәшип қилинғандин кейинла мәлум болди (19-сүрәт). Һәрқандақ география объектиниң толуқ тәсвирини елиш үчүн бар-лиқ егилигән билимни тәкши бир схемида рәтләш зөрүр. Униң үчүн мошу объектларниң тәриплимиси йезилған планлар моҗут.

				Океанниң тәриплимиси плани.

				1.	Океан экваторға вә нольлиқ мери-дианға нисбәтән орунлашқан.

				2.	Материклар қирғақлириға туташқан.

				3.	Деңиз, қолтуқ, боғуз вә араллар.

				4.	Океан тегиниң алаһидиликлири (шельф зонисиниң кәңлиги, чоңқур судики нолар вә оттура океанлиқ тағ қирқилири).

				Океан еқинлири. Океан ресурслири. Ду-ниявий океан пүткүл сәйяриниң тәбиитигә зор тәсир қилиду, һава райи вә климатниң шәкиллинишигә паал қатнишиду, материк-ниң ички регионлириға нәм вә иссиқ елип келиду. Океан қуруқлуқ вә су оттурисидики кислород, көмүр гази, азот вә б. газларниң алмишишиға паал қатнишиду. Океан лито-сфера вә атмосфера билән өз ара һәрикәт қилип, қирғақ линияси тәсвирини өзгәрти-ду. Тәбиәттики су айлиниши түпәйли океан сүйи мурәккәп йолни бесип өтүп, океанға қайтип келиду (20-сүрәт). Океанниң өзини-

			

		

		
			
				19-сүрәт. Океан теги рельефи

				өзи тазилаш қабилийитигә қаримай (3000 жил), униңға һәр жили булғиғучи маддилар барғансири көп чүшмәктә. Суниң пакизлиғи-ни сақлаш – инсанийәт алдида турған әң муһим вәзипиләрниң би-ридур. Чүнки су – һаятлиқ мәнбәси!

					Рефлексия

					1.	Дуниявий океан чегарисини қарап чиқип, чоңидин башлап барлиқ океанларни рәтләп тизип чиқиңлар.

					2.	Океан теги сүритини қарап чиқип, қуруқлуқ рельефи шәкил-лири билән селиштуруңлар.

					
						Қуруқлуқ рельефи шәкиллири

					

					
						Океан теги рельефи шәкиллири

					

					
						Түзләңләр

					

					
						Тағлар

					

					
						Қуруқлуқтикигә охшайдиған-лири йоқ

					

					3.	План бойичә океан тәриплимисини түзүңлар (муәллимниң таллиши бойичә).

				20-сүрәт. Океанлар вә уларниң чегарилири

				§ 27. Cәйярә океанлири

				Теч океан – барлиқ океанлар ичидә әң чоңи, әң чоңқури вә сүйи әң иссиқ океан. 

				Океанниң мәйдани 180 млн.км2-ғичә, оттура чоңқурлиғи – 3980 м, әң чоңқур йери – 11 022 м (Мариан).

				Теч океан тегиниң рельефи интайин мурәккәп. Қирғақ саһили (шельф) бу йәр-дә башқа океанларға қариғанда азирақ мәй-данни егиләйду. Пәқәт Азия, Австралия, Йеңи Зеландия қирғақлири йенида яхши ипадиләнгән (21-сүрәт). 

				Деңизлар, боғузлар вә қолтуқлар асасән ғәриптә, Евразия вә Австралия қирғақлири йенида орунлашқан. Теч океанниң нурғун қисми экваторлуқ, субэкваторлуқ, тропики-лиқ географиялик бәлбағларда җайлашқан.

				Климати. Экватор йенида су темпе-ратуриси +26–29°С; қутуп кәңликлиридә +0,5°С-ғичә. Евразия қирғақлири йенида муссонлуқ климат бесим болуп, бу йәрләр-дә пат-патла күчлүк штормлар, ураган ша-

			

		

		
			
				
					Бүгүн дәристә: 

					– силәр океанларниң чегариси, мәйдани, әң чоң вә оттура чоңқурлуқлири, чоң еқинлири;

					– океан теги релье-финиң алаһиди-ликлири;

					– су температурисиниң өзгириши;

					– океанларниң әһмийити һәққидә билисиләр.

				21-сүрәт. Теч океанниң ресурслири

				мал-боранлар яки тайфунлар чиқип туриду. Экваторлуқ бәлбағниң ғәрбий қисмида йеғин-йешин әң көп яғиду (3 миң мм-ға йеқин); экватор билән җәнубий тропик арилиғидики шәрқий регионда әң аз яғиду.

				Теч океанниң шималий қисмида деңизда муз пәқәт қишта бо-лиду, Антарктида йенида болса пүткүл жил давамида муз туриду.

				Океанда суниң һәрикәт йөнилишиниң икки чоң чәмбири моҗут. Шималий чәмбәр Шималий Пассат, Куросио, Шималий Теч океан вә Калифорния еқинлирини; Җәнубий чәмбәр Җәнубий Пассат, Шәрқий Австралия, Ғәрбий шамал, Перу еқинлирини өз ичигә алиду. Атлантик океанидики Гольфстрим охшаш Куросио иссиқ еқини Япония қирғақлиридин башлинип, шимал-шәриққә ақиду. 40° шималий кәңликтә у Шималий Теч океан еқиниға қошулиду.

				Органикилиқ дунияси. Теч океан – Дуниявий океанниң әң қе-димий қисми, әң бай вә хилму-хил һаят шәкиллиригә егә. Өсүмлү-кләр жуқарқи 200 метрлиқ қәвәттә өсиду. Униңдин чоңқурлуқта пәқәт һайванатлар вә микроорганизмлар маканлайду. Болупму саһил зонисида вә қирғаққа йеқин тез җайларда һаят қайниған. Бу мөтидил кәңликләрдә қоңур су өсүмлүклири өсиду, моллюскилар, қурутлар, су чаянсиманлар вә б. маканлайду. 

				Пүткүл дуниядики олайдиған белиқниң вә алидиған деңиз мәһ-сулатлириниң йеримидин көпирәги Теч океанниң үлүшигә тоғра келиду. Униң территорияси арқилиқ материкларни бағлаштури-диған муһим деңиз вә һава йоллири өтиду.

				Номенклатуриси: рельеф – Мариан (яки Мария) ойманлиғи, Җәнубий Теч океан вә Шәрқий Течокеан көтирәңгүлүклири; деңиз-лар – Беринг, Охот, Япон, Җәнубий Хитай, Филиппин, Маҗан; боғузлар – Беринг, Татар, Лаперуз, Малакка, Басс, Торрес, Магел-лан, Дрейк; араллар – Калимантан, Суматра, Сулавеси, Ява, Япо-ния, Сахалин, Алеут, Гавайя; йерим араллар – Аляска, Чукотка, Калифорния, Камчатка, Һиндхитай, Малакка.

					Һазир белиқниң тәхминән 90%-ға йеқи-ни қирғақ йенидики суда тутулиду

					Деңиз ташпақилири иссиқ қумға тухум селиш үчүн жилиға бир қетим қу-руқлуққа чиқиду

					Һаварәң трепанг

				

			

		

		
			
				Атлантик океани – чоңлуғи бойичә иккинчи орунни егиләй-ду. У шималдин җәнупқа қарап Гренландиядин Антарктидиғичә созулған вә асасий қисми Ғәрбий йерим шарда орунлашқан. 

				Океанниң деңизлар билән биллә мәйдани 92 млн. км2-ға йеқин, оттура чоңқурлиғи – 3,6 миң м, әң чоңқур йери – Пуэрто Рико норида – 8742 м. Фанди қолтуғида кәлкүн долқунлар әң егиз – 18 м. Атлантик океани деңизлириниң көпчилиги ички деңизлар-дур. Атлантик океаниниң деңизлири билән қолтуқлириниң һәмми-си дегидәк Шималий йерим шарда орунлашқан.

				Океан тегиниң рельефи. Қирғақларни бойлап материкниң тар вә сүйи тез җайлириму бар. Исландия аралидин пүткүл океан арқилиқ униң оттуридин дегидәк дуниядики әң узун вә әң егиз 

					Брандт белиғи

				Командор араллиридики деңиз мөшүклири (котиклар)

			

		

		
			
				Деңиз юлтузлири – әң қедимий һайванатлар вәкиллири, 400 млн. жилдин ошуқ вақит илгири пәйда болған

				су асти көтирәңгүлиги – Оттура-Атлантик тағ қирқиси созулған. Униң егизлиги 2 км-ға йеқин, узунлуғи болса 18 миң км. 

				Атлантик океани Йәрниң барлиқ географиялик бәлбағлирида орунлашқан. Океанниң 40° шималий кәңлик билән 42° җәнубий кәңлик оттурисидики бесим бөлиги субтропик, тропик вә экватор-луқ климат бәлбеғида җайлашқан. Океанниң җәнубий қисимлири-да климат интайин қаттиқ, шималий бөләклиридә болса, соғ анчә күчлүк әмәс.

				Климати. Океанниң шималдин җәнупқа қарап хелә созу-луп йетишиға бағлиқ бу йәрдә, Теч океан билән селиштурғанда, кәңликләр оттурисида температуриниң һәрхил болушиға тәсир қи-лидиған меридианлиқ йөнилиштики еқинлар бөләклинип ақиду. Океан сүйи үстиниң оттура температуриси +16,5°С. Экватордики су бетиниң температуриси +27°–28°С, 60° шималий кәңликтә қишта +6°С, язда +10°С; 60° җәнубий кәңликтә қишта вә язда +1°Сға тәң.

				Еқинлар. Океан үсти еқинлири су айлинимлирини һасил қили-ду: шималий айлинимни – иссиқ Шималий Пассат вә Гольфстрим, шундақла соғ Канар еқинлири; җәнубий айлинимни – иссиқ Җәну-бий Пассат вә Бразилия, шундақла соғ Ғәрип Шамаллири, Бен-галия еқинлири һасил қилиду. Шималий Америкиниң шәрқий қирғақлирини бойлап соғ Лабрадор еқини ақиду.

				Атлантик океанниң органикилиқ дунияси Теч океанға қариған-да түрләргә анчә бай әмәс. Лекин униң мәһсулдарлиғи жуқури, хусусән мөтидил бәлбағ җайлири алаһидә мәһсулдарлиқтур. Пүт-күл аләмдә тутидиған белиқниң 2/5 қисми Атлантик океанға тоғра келиду. У асасән сельд, треска, деңиз окуни, мерлуза, тунец вә б. Мексика қолтуғи, Кариб, Шималий вә Йәроттура деңизлири саһи-лида нефть чиқириду. Атлантик океани дуниявий кемә қатниши бойичә йетәкчи орунни егиләйду.

			

		

		
			
				Фанди қолтуғи: а – суниң келиши; ә – суниң қайтиши 

			

		

		
			[image: ]
		

		
			[image: ]
		

		
			
				а

			

		

		
			
				ә

			

		

		
			
				118

			

		

	
		
			
				Номенклатуриси: деңизлар – Шималий, Балтиқ, Кариб, Қара, Йәроттура, Азов, Мәрмәр, Эгей, Адриатик; қолтуқлар – Гудзон, Мексика, Бискай, Гвинея; боғузлар – Дания, Девис, Скагеррак, Ла-Манш, Гибралтар, Босфор, Дарданелл, Панама канали; арал-лар – Исландия, Улуқбритания, Ирландия, Азор, Канар, Йешил тумшуқ, Куба, Гаити, Багам, Бермуд, Отлуқ Йәр; йерим арал-лар – Лабрадор, Флорида, Юкатан, Ютландия, Пиреней, Апеннин, Балқан, Кичик Азия.

				Һинд океани – Йәрдики океанлар ичидә чоңлуғи бойичә үчин-чиси. У төрт материк  – Евразия, Африка, Австралия, Антарктида қирғақлириға тутушқан. Шималий қисмида экватор кесип өтиду. Һинд океаниниң көп қисми Җәнубий йерим шарда орунлашқан. 

				Океан мәйдани 75 млн. км2, оттура чоңқурлиғи – 3,9 миң м-ға йеқин, әң чоңқур йери – Явай ойманлиғида – 7 729 м. Һинд океа-ниниң шималий қисмида Бенгал, Парс, Аден охшаш кәң қолтуқлар бар. Парс қолтуғи вә Әрәп деңизи өз ара Ормуз боғузи, Қизил вә Әрәп деңизлири болса – Баб-әл-Мандеб боғузи билән қошулған. Мо-замбик боғузи Мадагаскар аралини Африкидин бөлүп туриду.

				Рельефи. Қирғақ линияси океанниң шималий қисмида көп ти-линған. Һинд океанида араллар аз. Улардин келип чиқиши мате-риклиқ әң чоң араллар океан қирғақлириға йеқин орунлашқан. Мәсилән, Мадагаскар, Шри-Ланка, Сокотра. Океанниң очуқ қис-мида вулканлиқ Маскарен вә маҗанлиқ Мальдив араллири җай-лашқан.

				Һинд океани тегидә оттура-океанлиқ тағ қирқилири системиси моҗут. Шималдин җәнупқа қарап Әрәп-Һинд, Мәркизий Һинд вә Шәрқий Һинд су асти тағ қирқилири, җәнупта болса – Ғәрбий Һинд тағ қирқиси вә Австралия-Антарктика көтирәңгүлиги созулған.

				Климати. Океанниң шималий қисмида Һиндстан вә Һиндхитай йерим араллириниң қирғақлири йенида муссонлиқ климат бесим. Шуңлашқа бу җайда икки мәвсүм: иллиқ, тинич, қуяшлиқ қиш вә интайин иссиқ, булутлуқ, ямғурлуқ, боранлиқ яз ениқ ипадилән-гән. Тропик вә субтропик бәлбағларда пассатлар һөкүмранлиқ қи-лиду. Тропикларда яз вә күздә боран-чапқунлар (ураган) пат-пат болуп туриду.

				Мөтидил кәңликләрдә турақлиқ интайин күчлүк ғәрип шамили чиқиду. Йеғин-йешин мол – экватор бәлбеғида жилиға 2–3 миң мм. Әрәпстан йерим арили қирғақлири йенида, Қизил деңизда вә Парс қолтуғида йеғин-йешин интайин аз яғиду – жилиға 100 мм-дин аз. Мөтидил кәңликләрдә – жилиға 1 миң мм, Антарктида йенида 250 мм яғиду. 

				Шамал Антарктика музини 55° җ.к. (җәнубий кәңликкичә) елип келиду.

				Еқинлар. Һинд океанида иссиқ еқинлар: Җәнубий Пассат, Мадагаскар, Жиңнилиқ вә соғ еқинлар – Ғәрип Шамаллири, Ғәрбий Австралия шәкиллиниду.

				Органикилиқ дунияси. Океанниң тропик зонисида планктон мол, су теги бөлигидә болса – су өсүмлүклири өсиду. Чаянсиман-лар (лангустлар, креветкилар вә б.) топ-топ учришиду. Саһилдики маҗанлиқ рифларда һаят интайин хилму-хилдур. Шри-Ланка, Бахрейн араллириниң қирғақ йенидики сулирида вә Австралияниң шималий-ғәрбий қирғақлири йенида судин маҗан алиду. Океанниң шималий қисмида учқуч белиқ, тунец, акулилар көп, сардинелла, скумбрияму учришиду. Җәнубий қисмида – ақ қанлиқ белиқлар, кальмарлар нурғун, шундақла чишлиқ вә чишсиз китлар, деңиз пиллири, деңиз қапланлири маканлайду. Антарктида қирғақлири йенида Росс тюлени вә Уэддел тюленини учритиш мүмкин.

				Қедимий заманлардин тартип Һинд океани арқилиқ Европа әл-лиридин, Җәнубий-Ғәрбий Азия, Шәрқий Азия, Африкидин, Ав-стралиядин Җәнубий Азияниң деңиз бойидики әллиригә муһим сода йоллири өткән.

				Шималий Муз океани – йәр шаридики төрт океанниң ичидә әң кичиги. У Евразия вә Шималий Америка арилиғида орунлашқан. Қирғақ линияси интайин тилинған, бу йәрдә деңиз вә қолтуқлар нурғун, шундақла аралларму көп.

				Шималий Муз океани араллар сани бойичә Теч океандин кейин иккинчи орунни егиләйду.

				Тоққуз чәт деңизлар үлүшигә океанниң пүткүл бети мәйдани-ниң йерими тоғра келиду. Океанниң деңизлири саһиллиқ, чүнки материкларниң чәтки терри-ториялириниң төвән чүшүши нәтиҗисидә һасил болған. Әң чоң деңизи Норвегия деңизи, әң кичиги Ақ деңиз. У ички деңиз болуп һесаплиниду.

				Океан мәйдани – 14 млн. км2-дин көп, оттура чоңқурлиғи – 1220 м, әң чоңқур йери – 5527 м (Гренландия деңизида). 

				Океан тегиниң рельефи баш-қа океанлар билән селиштур-ғанда, тәкши әмәс, чоңқур йәр-

					Шималий Муз океани

					Шималий Муз океаниниң музлири

				лириму аз. Океан деңизлири материклиқ қирғаққа йеқин җайлар-ға орунлашқан, қирғақ саһили узун вә кәңлиги 1,3 миң км. Океан-ниң теги Ломоносов вә Менделеев су асти тағ қирқилири билән бөлүнгән.

				Климати. Шималий Муз океани үстидә арктикилиқ һава мас-силири шәкиллиниду. Климати арктикилиқ. Қишта оттура темпе-ратуриси –40°С-ғичә төвәнләйду, язда 0°С-ға йеқин. Оттура жиллиқ йеғин-йешин миқдари 100–200 мм арилиғида.

				Шималий Муз океаниниң өзигә хас алаһидилиги муз қәвити болуп, униң қелинлиғи 3–4 м; бәзидә униңдинму қелин болиду. Су вә шамал һәрикити нәтиҗисидә муз бесилип суниду вә муз қәви-тидә муз сунуқлири тағдәк догилинип кетиду. Уларни торослар дәп атайду. 

				Океанниң су бети температуриси жилниң көп қисмида –2°С-ға йеқин, пәқәт субарктикилиқ җайларда у +5–8°С-ғичә көтирилиду. Тузлуқлуғи – 33‰-ға йеқин.

				Шималий Муз океанидики Шималий Атлантик еқини Норве-гия иссиқ еқиниға алмишип, шуниң нәтиҗисидә Скандинавия вә 

				Ақ ейиқ – Арктикиниң йоған жиртқуч һайвини

			

		

		
			
				Моржлар қутуп деңизлирида маканлап, қирғақта вә музлуқларда ятақ җайлар-ни уюштуриду

				Арктикидики асасий кемә қатнаш магистрали – Шималий деңиз йоли

			

		

		
			
				Гренландия – Йәрниң әң чоң арали

				Арктикидиму һаят қайниған җайлар бар. “Қуш базири”дики чайкилар

			

		

		
			
				Баренц деңизи тегидики актинияләр

					Рефлексия

					Тапшуруқ. 27-параграфниң мәтинини тәһлил қилиңлар.

				

			

		

		
			
				Кола йерим араллириниң қирғақ бойи йенида климат хелә иссиқ; шуңлашқа океанниң қирғақ йенидики бөлигидә су тоңлимайду. Шәриқтин (Чукотка деңизидин) ғәрипкә ақидиған Трансарктика еқи-ни қутуп сүйини вә музлирини Атлантик океаниға елип келиду.

				Органикилиқ дунияси. Шималий Муз океанидики органики-лиқ дунияниң түр тәркиви температуриниң төвән болушиға, қутуп кечисигә вә муз қәвитигә бағлиқ анчә нурғун әмәс. Пәқәт Норвегия деңизи белиққа бай, дәриялар деңизға қуюлидиған җайларда бол-са, су өсүмлүклири мол. Океанда көп тутулидиған белиқ: треска, пикша, навага, палтус вә б. Сүт әмгүчиләр – тюлень, морж, ақ ейиқлар. Ғар ташлиқ қирғақларда ваң-чуңлуқ “қуш базарлири” җайлашқан.

				Ураган вә тайфунлар – вәйран қилғучи күчкә егә шамаллар. Улар океан билән биллә штормлиқ (кәлкүнлик) долқунни пәйда қилип, у қирғақни бесип чоң вәйранчилиқлар елип келиду вә адәм-ләр һаятини елип кетиду. Хитайчидин тайфун – чоң шамал дегән сөз.

				Әмәлий иш Дуниявий океан сүйиниң һәрикити

				Қайси океанда тайфун көп чиқиду?

				Қандақ әлләргә тайфун ховуп туғдуриду?

				Норвегия алими Тур Хейердал инкиларниң әҗдатлири адәттики сал билән суда чоң мусапини бесип өтәләтти дәп тәстиқлигән. Алим өз нәзәрийәсини испатлаш үчүн Перудин салда өзиниң бәш һәмра дости билән Теч океан араллириға қарап үзди. Уларниң сәпири 101 күнгә созулди – Хейердал өз пикрини дәлилләп бәрди.

				Еқинлар хәритисини қарап чиқиңлар. Хейердал экспедиция-сигә нишанға йетишкә “ярдәмләшкән” еқинлар намлирини йези-велиңлар. 

				Хәритидин Калифорния вә Канар еқинлирини тепиңлар. 

				Җәдвәлни тәһлил қилип, уларни селиштуруңлар.

				
					Асасий тәриплимиси

				

				
					Канар еқини

				

				
					Калифорния еқини

				

				
					Суниң температура һалити

					Еқинниң йөнилиши

				

				
					Экватор тәрәпкә

				

				
					Экватор тәрәпкә

				

				
					Тутушидиған материк-лири

				

				
					Африка, Җәнубий Евро-па

				

				
					Шималий Америка

				

				
					Материкниң қирғақ бойи

				

				
					ғәрбий

				

				
					ғәрбий

				

				
					Океанниң нами	

				

				
					Атлантик	

				

				
					Теч

				

				
					Океанниң қирғақ линияси

				

				
					шәрқий

				

				
					шәрқий

				

				Уларниң охшашлиғи, пәрқи немидә; қирғақ бойи үчүн әһмийи-ти қандақ? Хуласә чиқириңлар.

				Хәритидин Гольфстрим вә Куросио еқинлирини тепип, дәптәр-гә җәдвәлни толтуруңлар. 

				Мустәқил һалда селиштуруп, хуласә чиқириңлар.

				§ 28. Дуниявий океан сүйиниң хусусийәтлири

				Дуниявий океан сүйи хусусийәтлириниң өзгириши Қазақстан аһалисиниң һаятиға қандақ тәсир қилиши мүмкин?

				Дуниявий океан сүйиниң тәркиви бир-хил әмәс: униңдин қуруқлуқта бар барлиқ дегидәк маддилар тепилди. Суда газ, туз, минераллар ериған һаләттә моҗут. Океан сүйиниң тәми қериқ-тузлуқ, уни ичишкә тамамән болмайду. Әнди бәзибир ағриқлар-ни давалашқа пайдилинишқа болиду.

				Қандақ ағриқларни давалашқа деңиз сүйини пайдилинишқа болиду?

				Тузлуқлуқ – океан сүйиниң муһим ху-сусийити, у бир литр суда қанчә грамм туз ериғанлиғини көрситиду. У промилле ‰ яки грамм/литр бирлигидә өлчиниду. Ду-ниявий океан сүйиниң оттура тузлуқлуғи 35‰, лекин у һәммә җайда бирдәк әмәс. Судики туз миқдари бир қатар алаһиди-ликләргә: су вә һава температурисиға, яғидиған йеғин-йешин мөлчәригә, қуюли-диған дәриялар саниға, еқинларға бағлиқ. Океанға қуюлидиған дәриялар тузсиз су елип келиду, шуңлашқа мундақ җайлар йе-нидики су анчә тузлуқ әмәс. Еқинлар болса әтраптики судин тәркиви бойичә пәриқли-нидиған суни йәткүзүп туриду. Температу-ра жуқури җайларда су һоға айлинип, туз қалиду. Әң тузлуқ су Қизил деңизда, униң тузлуқлиғи – 42‰.

				Тапшуруқ. Хәритигә қарап Қизил деңиз сүйиниң тузлуқлуғиниң жуқури болуши сәвәплирини тепиңлар. 

				Немишкә мәшһур климатолог Александр Иванович Воейков океанни сәйяриниң “исситиш системиси” дәп атиған?

				Океанда су аста иссип, аста совуйду. Шуңлашқа у һәтта қишта Йәрниң күчлүк совуп кетишигә йол қоймайду. Океан сүйиниң от-тура температуриси +17°С, қуруқлуқниң болса +14°С. Океанниң муһим хусусийитиниң бири – температура болуп һесаплиниду. У экватордин қутупларға қарап, су бетидин чоңқурлиғиға қарап өзгириду. Күн нурлири 200 метр чоңқурлуққичила йетиду, шуң-

			

		

		
			
				
					Бүгүн дәристә: 

					– силәр Дуниявий океан сүйиниң хусусийәтлири;

					– Дуниявий океан сүйи хусусийәтлириниң әһмийити һәққидә билисиләр;

					– океан сүйиниң хусусийәтлиригә тәсир қилғучи амилларни ениқлашни үгинисиләр.

				Глоссарий: 

				• Хусусийәт – бир нәрсиниң пәриқ қилғучи алаһидилиги, бәлгүси

				• Промилле – миңдин бир үлүш, ‰ билән бәлгүлиниду.

					суниң тузлуқлиғи

					промилле

					су температуриси

				лашқа су температуриси униңдин нери төвәнләйду вә әң чоң чоңқур-луқта +2°С-ни тәшкил қилиду. Океан бети сүйиниң температуриси экватордин қутупларға қарап өзгириду.

				Су температуриси вә тузлуқлиғи суниң зичлиғиға тәсир қили-ду. Тузлуқ су хелә зич вә еғир (әгәр соғ су билән иссиқ суни селиш-турса, соғ су хелә еғирирақ болиду), шуңлашқа зичлиқ һәм су тем-пературисиға, һәм тузлуқлиғиға бағлиқтур.

				Су сәйяридики үч агрегатлиқ һаләттә болалайдиған аммибап мадда, шуңлашқа суниң йәнә бир хусусийити – у тоңлаш яки муз қетиши. Тузсиз су 0°, океан сүйи –2° температурида тоңлайду. Со-вуғансири океан сүйи еғирлишип төвәнләйду, жуқуриға болса хелә иссиқ су қәвити көтирилиду. Суниң мундақ арилишиши муз қе-тишқа тосалғулуқ қилиду, шуңлашқа пәқәт қиш узақ вә интайин соғ арктикилиқ вә антарктикилиқ кәңликләрдила муз қатиду. Бәзидә океанда қутуплуқ кәңликкә йеқин җайларда суда үзүп жүр-гән муз тағни көрүш мүмкин. У Антарктида вә Гренландияни қап-лиған музлуқлардин аҗриған зор муз парчиси – айсбергтур.

			

		

		
			
				Рефлексия

				Эксперимент жүргүзүңлар. Тузлуқ суниң тузсиз суға қариған-да хелә зич екәнлигини дәлилләңлар.

				Мәхсәт: суниң тузлуқлиғи билән зичлиғиниң өз ара бағлиниш-лиқлиғини чүшиниш үчүн шараит яритиш.

				Керәк нәрсиләр: сүзүк қача, туз, қошуқ, су вә тамақни бойиғуч. 

				Тузниң қениққан еритмисини тәйярлап, һазирлиған қачиға қуйимиз (пайдиланған су миқдарини өлчәп туруп). Шунчилик миқдардики суни бойиғуч билән бояп, боялған суни туз ерит-мисиға қошуқниң арқа йеқи билән алдиримай қуйимиз. Бо-ялға су тузлуқ суға арилашмайду. 

				Хуласини дәптәргә язимиз.

				§ 29. Океандики суниң һәрикити

			

		

		
			
				Немишкә океанда су дайим һәрикәттә болиду?

				Магеллан сәйяридики әң чоң океанни ачқандин кейин уни Теч океан дәп аташқа башлиди, чүнки аләмни айлинип чиқиш сәяһити вақтида экспедиция өз йолида һәт-та әң аҗиз штормға дучар болмиған. Океан-да мундақ һадисә наһайити кам учришиду, чүнки униңдики су дайим һәрикәттә боли-ду. Көпирәк долқунлар көтирилиду, улар-ниң пәйда болушиға шамал сәвәплик. Ша-мал күчигә бағлиқ долқунлар йә интайин кичик яки зор болиду. 

				Тапшуруқ. Сүрәткә қарап, мону соал-ларға җавап бериңлар: 

				Долқунниң егизлигини қандақ өлчәйду? 

				Долқунниң узунлиғини қандақ өлчәйду?

				Цунами шамал долқунидин пәриқлини-ду. Цунаминиң пәйда болушиниң сәвәви – йәр тәврәшләр. Океанда цунамини байқаш тәс, чүнки униң егизлиги 60–90 см-дин ашмайду. Лекин у йәргә йәткәндә егизли-ги 50 метрға йетиши мүмкин, чүнки униң илдамлиғи саатиға 50 тин 1000 км-ғичә йетиду. Қирғақни басқан цунами зор вәй-ранчилиқларға елип келиши мүмкин. Уни 

			

		

		
			
				
					Бүгүн дәристә: 

					– силәр – суниң асасий һәрикәт түрлирини билисиләр;

					– океан сүйиниң һәрики-тини классификацияләп чүшәндүрүшни үгинисиләр.

				Долқунниң элементлири

			

		

		
			
				Глоссарий: 

				• Долқун қири – долқунниң әң егиз чоққиси.

				• Тапан – долқунниң негизи.

				• Еқин – суниң океан-да яки деңизда гори-зонталлиқ йөнилиштә йөткилиши.

				Долқун өркиши

			

		

		
			
				Долқунниң тапини (теги)

			

		

		
			
				Долқунниң узунлуғи

			

		

		
			
				Долқунниң егизлиги

			

		

		
			
				Долқунниң егизлиги

			

		

		
			
				126

			

		

	
		
			
				зәхмиләнсиздүрүш, алдини елиш мүмкин әмәс. Адәмләрни уларға туғулидиған һалакәт һәққидә хәвәрдар қилиш – байқаш-назарәт хизмитиниң вәзиписи. 1946-жили 1-апрельда Гавайя араллирида йүз бәргән һалакәтлик цунамидин кейин АҚШда Миллий хәвәр бериш системиси қурулуп, у вақит өтүп хәлиқ ара тәшкилатқа ай-ланди. Униң мәхсити қирғақ бойи аһалисини цунаминиң йеқинлап келиши һәққидә тез агаһландуруштин ибарәт.

				Океандики су һәрикитиниң йәнә бир түри – долқун суниң қирғаққа келиши. Айниң тартилиш күчи – долқунниң қирғаққа келишиниң вә қайтишиниң асасий сәвәви. Бу һадисә тәвликтә 2 қетим йүз бериду: су бирдәм қирғақтин қайтиду, бирдә қайта ке-лиду. Бу хусусән йеңи ай туғулғанда вә толун ай вақтида күчлүк йүз бериду.

				Тапшуруқ. Сүрәтни көрүп мону соалларға җавап бериңлар: 

				Немишкә қирғаққа кәлгән суниң егизлиги бирдәк әмәс? 

				Немишкә суниң әң күчлүк келиши вә қайтиши бир айда икки қетимла йүз бериду?

				Йәр йүзидә суниң әң чоң егизликтә келиши Шималий Америки-ниң шәрқий қирғақ бойида, Фанди қолтуғида йүз бериду. Долқун-ниң егизлиги 18 метрға йетиду, йәни алтә қәвәтлик өйниң егизли-гигә тәң.

				Деңиз еқинлири – океанда горизонталлиқ йөнилиштә ақидиған интайин чоң су еқинлири. Уларни бәзидә “океан дәриялири”, дәпму атайду. Йүзлигән жиллар давамида су массилири бирла йөнилиштә ақиду. Уларниң һасил болушиниң асасий сәвәви – бу турақлиқ чиқидиған шамаллар билән океан сүйиниң зичлиғиниң һәрхил-лиғи. Океан еқинлири чәмбәрлик системини һасил қилиду. Улар 

			

		

		
			
				Суниң келиши вә қайтиши

						Рефлексия

						Мону үч пикирни оқуп чиқип, еқинларниң һасил болуш сәвәп-лирини ениқлаңлар:

						“Атлантик океанида Шималий Экватор еқини суни Кариб деңи-зиға вә Мексика қолтуғиға һайдайду. Улардин су тар Флорида боғузи арқилиқ еқип чиқип, һәммигә мәлум Гольфстрим еқи-нини башлап бериду. Теч океанда Шималий Экватор еқини һа-сил қилған күчлүк Куросио еқини худди шундақ башлиниду”.

						“Канар еқини суниң көпчилигини Испания вә Португалия қирғақлиридин, шундақла минералларға бай, чоңқурлиқтин чиқиватқан судин алиду. У дәсләп Африкиниң ғәрбий-шимал қирғақлирини бойлап вә Канар араллириниң йенидин өтүп җәнубий вә ғәрбий-җәнубий йөнилиштә ақиду һәм жил дава-мида мөтидил температурини сақлайду”.

						“Ғәрип шамаллири һайдайдиған еқинниң илдамлиғи тәвлүк-тә 15–25 милядин ибарәт. Униңдин Австралия йенида экватор тәрәпкә бир тармақ бөлүниду. Уни Ғәрбий Австралия еқини дәп атайду. Униң илдамлиғи 15–30 миля. Лекин у турақсиз еқин һесаплиниду. Тропик йенида Ғәрбий Австралия еқини Җәну-бий пассат еқини болуп өзгириду”.

				хәритидә көк вә қизил рәңдә көрситилгән, бу соғ вә иссиқ еқинлар бәлгүси.

				Тапшуруқ. 1. Гренландия деңизи сүйиниң температуриси +12°, еқин температуриси +10°. Еқин түрини ениқлаңлар (соғ, иссиқ). 2. Мексика қолтуғиниң су температуриси +20°, еқин температуриси +25°. Қандақ еқин екәнлигини ениқлаңлар. 

				Қайси еқин иссиқ, қайсиси соғ екәнлигини көрситидиған ениқлимини түзүңлар.

				Әгәр еқин экваторлуқ (тропикилиқ) бәлбағдин егизирәк кәңлик-ләргичә ақса, у иссиқ еқин, чүнки униң температуриси әтрапидики су температурисидин жуқури. Әксичә, егизликтики кәңликләрдин экватор тәрәпкә ақидиған еқинлар – соғ, чүнки уларниң температу-риси әтрапидики су температурисидин төвән. Еқин температуриси, әтрапидики су һалити тәсиридин пәйдин-пәй өзгириду. Шуңлашқа иссиқ вә соғ еқинлар арисидики пәриқ бәзидә пәқәт бир нәччә гра-дустинла ибарәт.

				§ 30. Дуниявий океанниң стихиялик апәтлири 

			

		

		
			
				Океан вә деңизларда күтүп турған хәтәр-ликләр һәққидә билиш немә үчүн зөрүр?

				Су – барлиқ җанлиқ организмларниң муқәррәр тәркивий қисмидур. Уларниң сәйя-римиздики һечбири сусиз моҗут болал-майду. Лекин суму адәмгә ховуп туғдуру-ши мүмкин: мәсилән, шамал долқунлири, цунами, суниң қирғақни бесиши, шундақла деңизларда яшайдиған һайванат дунияси-ниң вәкиллири.

				Океан бети камдин-кам қозғалмас һаләт-тә болиду. Униңда су дайим һәрикәттә бо-лиду. Океандики әң ховуплуқ һадисиләр-ниң бири – цунами. У чоң илдамлиққа вә интайин зор энергиягә егә, шуңлашқа өз йолида учриған әмәлиятта барлиқ нәрсини вәйран қилиду: цунами йоған деңиз кемили-рини худди тәмәштәк қирғаққа ташлайду, шәһәр-йезиларни йоқ қилиду. Цунами сүйи тейиз җайларға кәлгәндә, долқун илдам-лиғи пәсийиду, у гоя су тегидә тохтиғандәк болуп, су бәзидә қирғақтин бир нәччә кило-метр чекиниду.

				Тапшуруқ. Сүрәткә қарап мону соал-ларға җавап бериңлар: 

				Немишкә цунами йеқинлиғанда су дәр-ру океанға (деңизға) қайтиду? 

				Суниң океанға чапсан кетиватқанлиғи-ни көрсәңлар, немә қилиш зөрүр?

			

		

		
			
				
					Бүгүн дәристә: 

					– силәр океандики стихиялик апәтләр;

					– Дуниявий океандики хәтәрликләр тоғрилиқ билисиләр;

					– океан вә деңиз сулириға бағлиқ хәтәрликләрни классификацияләшни һәм һимайә йоллирини тәклип қилишни үгинисиләр.

				Глоссарий: 

				• Су бетиниң йеник тәвриниши

				Адәттики долқунларму адәмгә ховуп туғдуруши мүмкин. Йәрдә қаттиқ шамал чиқидиған җайлар нурғун. Океанни тәтқиқ қилған-да Дуниявий океандики штормлиқ долқунниң егизлиги 25 метрға, узунлуғи 250 метрға йетиши мүмкин екәнлиги ениқланди. Штор-мдин кейин океан бетидә суниң тәвриниши байқилиду. Тәвриниш долқунлири 800 метр вә бәзидә униңдинму көп узунлуққа созулуп, 4–5 км йәргә саатиға 100 км-дин ошуқ илдамлиқ билән йөткилиду. Океанда бу долқунлар анчә билинмәйду, лекин қирғаққа кәлгәндә долқунниң алдинқи қаптили жуқурилап гүлдүрләп қирғаққа уру-лиду. Мундақ һадисә зор кәлкүн долқун дәп атилиду. У қирғақни бузиду. Қирғақта орунлашқан қурулушларғиму вәйран болуш хо-вупи туғулуши мүмкин.

				Тапшуруқ. Долқунни сундурғуч яки кәскүч иншаәтлири қирғақни вәйранчилиқтин қандақ һимайә қилиду? Сүрәткә қарап җавап бериңлар.

				Океан сүйи долқунланғанда чөмүлүш ховуплуқ; лекин океан-да чөмүлгәндә әң чоң ховуп мәнбәси – у суниң қайтиш еқини-дур. Униң маһийити шуниңдин ибарәтки, қирғаққа йеқин бәзи җайларда океанға қайтидиған еқин һасил болиду. Униң кәңлиги 20–40 метрғичә, узунлуғи болса – 100–200 метрғичә болиду, бирақ бу еқин интайин күчлүк келиду. Һәтта бәзидә тәҗрибилик спорт-чиларға бой бәрмәйду. Долқун қирғаққа келип, айлинип қайта океанға яниду. У өзи билән судики барлиқ нәрсини биллә елип кетиду. Тәйярлиғи йоқ адәмләр пат-патла өз күчини артуқчә баһа-лап, нәқ шундақ ховуплуқ җайларда суға чүшиду. Чүнки уларға су бетидә долқун болмиғанлиқтин, мундақ йәр бехәтәрликтәк билини-ду. Шундақла хелә чоңқур әмәс җайларму ховуплуқтур. Қайтқучи еқинлар долқунниң шу мәзгилдики һәҗимигә, егиз-пәслигигә зич бағлинишлиқтур. Техи түнүгүнла тамамән бехәтәрлик көрүнгән җай, бүгүн ховуп туғдуруши мүмкин. Шуңлашқа қирғақта болған-да, қирғақ күзити хизмитиниң барлиқ тәләплирини җиддий орун-лаш керәк. Бехәтәрлик қандилири – һәммигә ортақ!

				Деңиздики су жиртқучли-ри  – океанда яки деңизда адәм-гә ховуп туғдуруши мүмкин. Ховуплуқ дәриҗиси бойичә ал-динқи орунда акула туриду. Скат, мурен, барракудаларму адәм үчүн хәтәрликтур. Адәт-тә жиртқуч белиқлар һәрхил шәкли, ярқин рәңги билән пәриқлиниду. Лекин уларға қол тәккүзүшниң өзи реал ховуп-тур. Судики хәтәрлик жиртқуч-

					Қирғақтики долқун сундурғучлар

				ларниң йәнә бир башқа түригә медуза ятиду. Океан яки деңизда чөмүлгәндә, үзгәндә униңға қол тәккүзүшкә болмайду. 

				Чөмүлүшкә болидиғанлиғини қандақ билиш мүмкин? Һазир көплигән пляжларда қайтиш еқининиң моҗутлиғини хәвәрдар қилидиған мәхсус бәлгүләрни орнитиду. Әгәр қизил байрақлар илинсә, бу чөмүлүшкә қәтъий болмайду демәктур. Ядиңларда бол-сун, силәрни, мәсилән, Вьетнамдикигә охшаш, қирғақта күч билән һечким тохтитип турмайду. Бирақ суға чүшүп пәқәт өз һаятиң-ларғила әмәс, бәлки қутулдурғучиларниң яки керәк болса силәр-гә ярдәмгә келиши мүмкин башқа адәмләрниңму һаятиға ховуп туғдурушиңлар мүмкин екәнлигини билгәйсиләр. 

				Шундақла мәлум бир вақиттила келидиған муссонлар вақтиди-му су асти еқини адәмгә ховуп туғдуруши еһтималдур.

				Суда чөмүлүш қаидилири:

				1. Суға чүшүш алдида пляжниң чөмүлүш үчүн очуқ екәнлигигә көз йәт-күзүңлар (қизил байрақлар суға чөмүлүшкә рухсәт әмәслигини көрсити-ду). 2. Алаһидә бәлгүләрниң нерисиға өтмәңлар. 3. Балиларниң һечқачан пляжда өзлигидин суға чөмүлүшигә болмайду (қарши еқинларниң болуши еһтимал). 4. Долқунниң келишигә пәхәс болуңлар. Һәрқачан нәзәрдин сирт қалдурмаңлар. 5. Деңиздин чиққанда арқаңлардин келиватқан долқунниң силәрни жиқитмаслиғиға еһтият болуңлар. 

				6. Һәрқачан йениңларда булавка болсун (әгәр қол яки аяқ тартилип қалса керәк болиду).

			

		

		
			[image: ]
		

		
			
				[image: ]
			

			
				
					Рефлексия

					Синипта муһакимә қилиңлар. “Чөмүлүшкә болушини қандақ билиш мүмкин” намлиқ мақалини оқуп, сүрәтләрни көрүңлар; немә үчүн өзәңларни нәқ шундақ тутуш лазимлиғи йезилған қаидиниң барлиқ маддилирини чүшәндүрүңлар.

				Суниң қайтиш еқини

				§ 31. Дуниявий океанниң муаммалири 

				Немә үчүн деңиз вә океанлар муаммали-ри һәққидә билиш зөрүр?

				Йәрни “сәйярә – океан” дәп аташ мүм-кин, у Теч океанниң оттуриси үстидә кос-мостин көрүнмәйду десиму болиду, чүнки Дуниявий океан сәйяримизниң пүткүл бе-тиниң 70%-ни егиләйду.

				Тапшуруқ. 1. Ойлинип, адәмниң қе-димда океанни қандақ пайдиланғанлиғи һәққидә җавап бериңлар. 2. Параграфниң “Адәмниң океанни пайдилиниши” бөлүми-ни оқуп чиқип, уни қисимларға бөлүп сәр-ләвһиләңлар.

				Адәмниң океанни пайдилиниши. Адәм-ләр қедимий заманлардинла океанни өз еһтияҗлири үчүн пайдиланған.

				Дуниявий океан асасий транспорт йо-лидур. Һазирқи вақитта барлиқ жүкниң 60%ни деңиз транспортида тошуйду: һәр күни миңлиған кемиләр океан кәңликли-ридә үзиду. Һәр жили аварияләр вақтида вә әхләтни қанунсиз ташлиғанда океанға йүз-лигән тонна қалдуқлар чүшиду. Уларниң көп қисми синтетикилиқ материаллардин тәйярланғанлиқтин, бу улар интайин аста бузулиду демәктур. 

				Дуниявий океан – тәбиий ресурслар ғәз-ниси. Қедимий адәмләр океан соғилирини: белиқ, моллюскиларни, су өсүмлүклирини вә б. пайдилинип кәлгән. Белиқ олашни вә башқа деңиз мәһсулатлирини елишни чәк-сиз жүргүзсә, бу океандики биологиялик массиниң азийишиға елип келиши мүмкин яки аддий ейтқанда, деңиз һайванатлири вә су өсүмлүклири йоқилип кетиши мүмкин. Бу йүз бәрмәслиги үчүн деңиз мәһсулатли-рини елиш ишини хәлиқ ара дәриҗидә рәт-кә селиш зөрүр.

				Биологиялик ресурслардин башқа Ду-ниявий океан минераллиқ байлиқларниң интайин көп миқдариға егә. Суда натрий, 

			

		

		
			
				Глоссарий: 

				•  Шельф зониси – материкниң океан астидики давами (у қирғақ бойида орун-лашқан)

					Дуниявий океан ресурслири деңиз транспорти Хәлиқара Геофизика жили

					Хәлиқара Геофизика 

					жилиниң эмблемиси

				

			

		

		
			
				
					Бүгүн дәристә: 

					– силәр Дуниявий океанниң муаммилири вә уларни һәл қилиш йоллири һәққидә билисиләр.

				магний, кальций, калий, йод вә көплигән башқа элементларниң тузлири бар. Шельф (саһил) зонисида нефть, тәбиий газ нурғун. Океан тегидә металлар рудилири ятиду. Уларниң миқдари қу-руқлуқтики рудилардин көп. Кейинки жилларда океанға “чүши-ватқан еғирлиқ – жүк” хелә өсти. Чүнки униң қирғақлири бой-идики җайларда һазир 3 млрд-тин көп адәм, йәни Йәр сәйяриси аһалисиниң йерими дегидәк яшимақта. Әгәр бу рәқәмгә туристлар-ни қошсақ, у чағда “деңиз турғунлириниң” сани хелила көпийиду.

				Инсанийәт океанни пәқәт биологиялик мәһсулат (белиқ, деңиз мәһсулатлири, су өсүмлүклири) елиш үчүнла пайдиланмайду, бәлки униң тегидин нефть, газ, металл рудилириниму еливатиду. Дәриялар океанға миңлиған тонна қаттиқ вә суюқ қалдуқларни вә әхләтни елип келиду. Шуңлашқа океанниң булғиниш мөлчәри кәскин өсти. Океандики суниң өзини-өзи толуқ тазилиши 3000 жилда мүмкин, лекин инсанийәт океанни шунчә шиддәтлик булғи-мақтики, океан өзиниң мундақ көп қалдуқларни йоқитишқа күчи йәтмәйду. Мошу муаммини һәл қилиш – сәйяримизда яшайдиған пүткүл аһалиниң вәзиписи. Мошу мәхсәт үчүн океанниң булғини-шини чәкләш, касипчилиқларни вә б. назарәт қилиш бойичә хәлиқ ара комитетлар қурулмақта.

				Океанни үгиниш. Дуниявий океан интайин көп тепишмақлар-ни сақлимақта. Уларни йешиш-тепиш үчүн океанни планлиқ вә системилиқ рәвиштә үгиниш зөрүр, лекин дунияниң һеч бир мәм-ликитигә пүткүл океанни ялғуз үгиниш қолидин кәлмәйду. 1957-жили 1-июльдин 1958-жили 31-декабрь давамида Хәлиқара илмий иттипақлар кеңишиниң қарари бойичә Хәлиқ ара Геофизика жили (ХГЖ) өткүзүлди. Бу җәриянда 67 мәмликәт охшаш программилар вә методикилар бойичә Дуниявий океанни вә униң үстидики атмо-сферини тәтқиқ қилди. Жиққан материал – надирдур. Һазирқи вақитта миңлиған алимлар, йүзлигән әлләр вә онлиған хәлиқара тәшкилатлар океанни үгиниш билән шуғулланмақта. 

				Дуниявий океан – пәқәт биологиялик вә минераллиқ ресурслар-ниң ғәзнисила әмәс, бәлки энергияниңму мәнбәсидур. Пүткүл аләм алимлири һазирниң өзидила океан энергиясини бехәтәрлик пайди-линиш имканийәтлирини үгәнмәктә.

				БДТниң қоршиған муһит вә тәрәққият бойичә Конвенциясидин үзүндә. Рио-де-Жанейро, 1992-жил 3–14 июнь.

				17.18. Деңиз муһитиниң әшәддий булғиниши бир қатар мәнбәләргә бағлинишлиқ болуши мүмкин. Әгәр деңиз муһитиниң паскинлишишиниң 70 пайизи йәр үсти мәнбәлириниң үлүшигә тоғра кәлсә, деңиз транспорти вә деңизға қалдуқларни ташлаш үлүши 10 пайиздур. Деңиз муһити үчүн әң чоң ховупни төвәндики паскинилаштурғучлар туғдурмақта (әһмийитиниң һәр хиллиқлиғиға қарап вә түрлүк дөләт яки регион шараитиға бағлиқ һалда): қалдуқ сулар, тәминләш элементлири, синтетикилиқ органикилиқ қошулмилар, кир, әхләт, пластмасса буюмлири, металлар, 

				Дуниявий океанни йәнә қандақ пайдилиниш мүмкин?

					Рефлексия

					Тур Хейердалниң: “Өлүк океан – у өлүк сәйярә” дегән сөзли-рини қандақ чүшинисиләр?

					БДТниң қоршиған муһит вә тәрәққият бойичә Конвенцияси-дин үзүндиләрни оқуп, мону соалларға җавап бериңлар: 

					1.	Параграфта үзүндилири кәлтүрүлгән Конвенция қандақ фо-румда қобулланған? 

					2.	Океанни булғайдиған амилларни 17.19. маддисидин елип зиянлиқ дәриҗиси бойичә тизимлаңлар. 

					3.	Океанниң нефть билән булғиниши униң үчүн әң зор хо-вуптин ибарәтму? 

					4.	Аһалиниң зичлиғи хәритиси бойичә океанниң қәйеридә булғиниш аз яки көп екәнлигини билиш мүмкинму? 

					5.	Қазақстанниң океанға уттур чиқиш йоли йоқ. Қазақстан-лиқлар униң тазилиғиниң сақлинишиға қандақ ярдәмлишә-ләйду?

				радионуклидлар, нефть/углеводородлар, полицикллиқ ароматлиқ углеводородлар (ПАУ). Йәрниң үсти мәнбәлиридин келип чүшидиған паскинлаштурғучларниң нурғуни деңиз муһити үчүн алаһидә ховуплуқ, чүнки улар бир мәзгилдә токсикилиқ, турақлиқ болуп, җанлиқ организмлардиму топлиниши мүмкин.

				17.19. Деңиз муһитиниң әшәддий булғиниши шундақла қуруқлуқтики паалийәтниң көплигән түрлиригиму бағлинишлиқ болуши мүмкин. Деңиз муһитиға аһалилиқ җайлар, йәрни пайдилиниш, қирғақ йенидики инфрақурулма қурулушлири, йеза вә орман егилиги, шәһәр қурулуши, туризм вә санаәт охшаш амиллар тәсир йәткүзүши мүмкин. Қирғақ йенидики зониниң эрозияси вә латқилиниш алаһидә ғәм-тәшвиш пәйда қилмақта.

				17.20. Деңиз муһитиниң паскинилишишиға шундақла кемә қатниши вә деңиздики паалийәт сәвәп болмақта. Һәр жили деңизда адәттики нефть тошуш, аварияләр вақтида вә қанунсиз қалдуқ төкүш нәтиҗисидә океанларға тәхминән 600 000 тонна нефть төкүлиду. Деңизда нефть вә газ чиқириш бойичә паалийәткә тохталсақ, һазирқи вақитта ишләватқан җайлардин қалдуқ ташлаш хәлиқара келишим бойичә рәткә селинмақта вә платформилардин қалдуқ ташлашни назарәт қилиш бойичә алтә регионлуқ конвенция муһакимидин өткүзүлмәктә. Деңизда нефтьни издәп тепиш вә чиқиришқа бағлиқ паалийәтниң қоршиған муһитқа тәсир қилиш характери вә дәриҗиси деңиз муһитиниң умумий булғиниши җәһәттин умумән анчә көп әмәс.

				Билим даирисини кәңәйтиш

				Һәвәс қилғучилар үчүн

				Океанлар сүйи тәркивидә 30 млрд тонниға йеқин күмүч бар, бу болса 1492-жилдин тартип пүткүл аләмдики адәмләр чиқарған күмүчтин 45 һәссә көп.

				Җәнубий Кореядә Япон деңизини “Шәрқий деңиз”, Шималий Кореядә болса – Шәрқий Корей деңизи дәп атайду.

				Сәйяридә Антарктида қирғиғи йенида – Уэдделл деңизида әң сүзүк деңиз сүйи рекорди нишанланди. Бу җайдики су әң таза, дистилляцияланған судин пәрқи йоқ. 79 м чоңқурлуққа чүширилгән ақ рәңлик нәрсини көз билән көрүш мүмкин.

				Йәр оттура деңизи – дуниядики әң паскина деңиз: һәр бир кубометр суда һәрхил қалдуқларниң 33 түри бар, һәрбир литр суға 10 г нефть мәһсулати, деңиз тегиниң һәрбир квадрат километриға – 1900дин көп һәрхил нәрсиләр тоғра келиду.

				Әң чапсан деңиз еқини – Норвегияниң қирғақ бойиға йеқин Солт-фиорд еқинидур. Униң илдамлиғи – саатиға 30 км-ға йеқин. Ғәрип шамаллири Ан-тарктида қирғиғиға һайдайдиған еқин сүйи мол Амазонка дәриясиға қариған-да 2000 һәссә көп суни елип келиду.

				Һәр жили тутқан белиққа қариғанда үч һәссә ошуқ әхләт океанға төкүлиду.

				Маһарәт-тәҗрибини вә логикилиқ ойлашни йетилдүриду 

				1.	Төвәндә көрситилгән объектларни, силәр һазир олтириватқан сини-птин қанчилик жирақта орунлашқанлиғини һесапқа елип, рәт билән тизиңлар: а) Саргас деңизи; ә) Сериқ деңиз; б) Йәрниң әң җәнубий деңизи; в) Евразияниң әң җәнубий нуқтиси.

				2.	Теч океанда, координатиси: кәңлиги 0°, ғәрбий узунлуғи 140° нуқтиси-да су асти йәр тәвриши йүз бәрди. Галапагос араллири аһалисиниң цунами уларниң қирғақлириға йетип кәлгичә, үлгириши үчүн қанчә саат вақти бар? Долқунниң тарқилиш илдамлиғи саатиға 500 км.

				3.	Мәтинни диққәт билән оқуп чиқип, мону соалларға җавап бериңлар: “...Жирақтики қара қирғақ тәрәптин худди қол йәлпигүчи йейилғандәк һал-қи-зил рәң йоруқ чүшкәндә, “қарамту чоюн” рәңлик океан бети тамамән тинич еди. “Устиханлиқ қирғақ” арали түвидә шунчә нурғун кемиләрни һалакәткә учратқан һәйран қаларлиқ иштик еқинларни, тағдәк долқунларни, су қайнам-лирини һасил қилғучи чоңқурлуқларниң, суниң зичлиғиниң, температури-синиң бәднам, туюқсиз өзгирип чиқиши интайин ховуплуқ еди... Жирақтики кәлкүнлүк долқунларниң шавқуни дәқиқиләп күчийип, қулақни ярғидәк еғир гүлдүргә айланди. Әлһасил, тәбиәтниң өзи Җәнубий Африка байлиқлирини әйнә шундақ ишәшлик һимайә қилидекән!” (И.Ефремов “Устира қири”).

				• Мәтиндә ейтилған океан сүйиниң хусусийәтлирини атаңлар.

				• Мәтиндә суниң қандақ һәрикити баян қилинған?

				• Мошу үзүндә бойичә, роман қәһриманлирини қандақ хәтәрликләр күтүп туруши мүмкин?

				§ 32. Биосфера вә униң тәркивий бөләклири

				Җанлиқ организмларниң йәр үстини өз-гәртиштики роли қандақ?

				Биосфера (грекчә bios – “һаят”, sphaira – “шар”) – Йәрниң ташқи қепи болуп, у сәй-яридики барлиқ җанлиқ организмларни өз ичигә алиду. У шундақла җанлиқ организм-ларниң тарқилиш даириси. Дәсләпки қетим “биосфера” аталғусини Австрия геологи Э.Зюсса қолланди. 1926-жили кеңәш али-ми В.И.Вернадскийниң “Биосфера” китави нәширдин чиқип, буниңдин кейин мошу тәлимат илим-пәндә кәң тарқалди.

				Җанлиқ организмлар пүткүл гидросфе-рида, океанниң әң чоңқур, 11 миң метрдин ошуқ чоңқур тегигичә, маканлайду. Тро-посфериниң төвәнки қәвитидә, Йәр бети-дин 100 м-ғичә егизликтә организмлар ин-тайин нурғун. Кондор қуши 7 км егизликкә көтирәләйду, һава еқимлири болса – микро-организмларни 10 км-ғичә егизликкә көтириду. Шундақла тро-посфериниң жуқарқи қәвитидә организмлар моҗут. Йәрасти сули-ри билән организмлар 3 км-ғичә төвән чүшиши мүмкин.

				Тапшуруқ. Атмосферида, Йәр бетидә, литосфера вә гидросфе-рида җанлиқ организмларниң моҗут болуши схемисини сизиңлар.

				Микроорганизмлар Исландия гейзерлиридинму тепилди (уларда температура 93°С-ға йетиду). Бирмунчә бактерияләрниң спорилири болса 0°тин төвән – 253°С-диму һаятлиқ паалийитини сақлайду.

				Биосфера пүткүл сәйяриниң тәрәққий етишиниң мурәккәп җәри-яни нәтиҗисидә һасил болған. У Йәрдә буниңдин 3,8 млрд. жил ил-гири дегидәк пәйда болған. Бирақ Йәрдә җанлиқ организмларниң паал тәрәққияти пәқәт 500–600 млн. жил бурун башланған. Сәйярә тәрәққиятиниң дәсләпки басқучлирида атмосфера тәркивидә кисло-род аз болған. Пәқәт өсүмлүкләр пәйда болуп өскәндин кейинла ат-мосфера кислород билән пәйдин-пәй қениқип, бу һайванатларниң көплигән топлириниң йетилиши үчүн шәрт-шараитниң бири болди.

				Қуруқлуқниң яки су мәнбәсиниң тәбиий шараити бирхил мәлум бир участкисида моҗут өсүмлүкләр, һайванатлар, могулар, микро-организмлар биоценозни (грекчә bios – “һаят”, koinos – “умумий”) тәшкил қилиду. Уларниң һәммиси өзара вә моҗутлуқ муһити билән бағлинишлиқтур. Бу алақиниң негизи өсүмлүкләрдур. Биоценоз биогеографияниң асасий чүшәнчилириниң бири болуп һесаплиниду.

					Бүгүн дәристә: 

					– силәр “биосфера”;

					– “биоценоз” чүшәнчилири;

					– биосфериниң Йәрниң башқа қаплириға тәсири;

					– йәр қаплириниң бир-биригә тәсири тоғрилиқ билисиләр.

					сөзләр:

					организмлар 

					биоценоз

					Рефлексия

					Биосфериниң адәмләр һаятидики, силәр туридиған җайдики роли қандақ?

				Биосфера сәйяриниң барлиқ қаплири билән өз ара һәрикәт қи-лиду. Сәйяримизда һаят тәңпуңлуғини атмосфериниң газ тәркиви, деңиз сүйи вә тузсиз су тәркиви сақлап туриду, улар шундақла климатқа вә топа үнүмдарлиғиға тәсир йәткүзиду.

				Җанлиқ организмларниң атмосфериға тәсири. Өсүмлүкләр фотосинтез җәриянида зор роль ойнап, Йәрдики барлиқ җан-лиқларниң нәпәс елиши үчүн зөрүр болған кислород билән һавани бейитиду. Өсүмлүкләр һавани чаң-топидин, машиниларниң исли-ридин, башқа паскинилаштурғучи маддилардин тазилайду. 

				Өсүмлүкләрниң нурғуни ағриқ пәйда қилғучи бактерияләрни йоқитиду. Шуңлашқа қариғайлиқ орманларда өпкиси ағрийдиған бемарларни давалайдиған санаторийларни салиду.

				Җанлиқ организмларниң гидросфериға тәсири. Деңиз вә океанлар-ниң жуқарқи су қәвәтлиридә өсидиған йешил су өсүмлүклири (водо-росльлар) дайим көмүр газини сиңдүрүп кислородни бөлүп чиқириду. Шундақла газ алмишиш җәриянида интайин кичик организмларму чоң роль ойнайду. Су өсүмлүклири вә планктон деңиз һайванатли-ри үчүн озуқтур. Коралларму (маҗанлар) җанлиқ организмларға ятиду. Улар риф вә аралларни һасил қилиду. Австралияниң шәрқий қирғақлири йенида маҗанлар колониялири Чоң Барьер рифини һа-сил қилған. Униң узунлуғи – 2000 км., кәңлиги – 150 км. Дунивий океан сүйиниң тузлуқлиғи 200 млн жил мабайнида өзгәрмиди, чүнки һайванатлар океанға дәриялар арқилиқ келидиған тузларни өзлиригә сиңдүриду. Болупму кальцийни өз скелети, қепини, йепилмисини түзүш үчүн пайдилиниду.

				Җанлиқ организмларниң литосфериға тәсири. Өсүмлүкләр қу-руқлуқ үстидә өсүп көпийип, һайванатлар болса уни маканлап, топи-ниң алаһидә непиз қәвитиниң һасил болушиға зор тәсир йәткүзиду.

				Йәр қаплириниң бир-биригә тәсири. Литосфера, атмосфера вә гидросфера җанлиқ организмларниң паалийити түпәйли бир-би-ригә йеқинлишиду, тутушиду вә өзара һәрикәткә чүшиду. Мәсилән, топа өз тәркивигә киридиған тағ җинислирида һасил болиду. Су топиға сиңип органикилиқ вә минераллиқ маддиларни еритиду. Өсүмлүкләр болса мошу суни сиңирип озуқлуқ маддиларни алиду. Улар болса мошу өсүмлүкләрни йәйдиған һайванатларға берилиду. Суда атмосфера кислороди ерийду, у судики һайванатлар билән өсүмлүкләргә һаҗәт. Атмосферисиз сәйярида һаятлиқ болмайду. Фотосинтез җәрияни сусиз, күн нурисиз, иссиқсиз йүз бәрмәйду.

				§ 33. Топа. Тәркиви вә қурулмиси

				Топини немә үчүн үгиниш зөрүр?

				Топиниң һасил болуши. Йәр постиниң суниң, һаваниң вә җанлиқ организмлар-ниң бирләшкән тәсир-һәрикити билән қайта ишләнгән, үнүмдарлиққа егә үстки қәвити топа дәп атилиду. Топиниң һасил болуши – бу тинма җинисларниң үстки қатлими-ниң топиға айлиниши. Топашунаслиқ или-миниң асасини салғучи В.В.Докучаевниң пикричә, топиниң һасил болушиниң аса-сий амиллири – тағ җинислири, рельеф, климат, су, өсүмлүкләр, һайванатлар. То-пиниң түзүлүши тағ җинислириниң үстки қатлиминиң юмшитилишидин башлиниду. Буниңда һасил болидиған шехил, қум топа түзгүчи җинис болуп һесаплиниду. Топини түзүшкә җанлиқ организмлар қатнишиду. Бу җәриян микроорганизмларниң паалийи-тигә вә климат амиллириға (нәм, иссиқлиқ вә б.) бағлиқ башлиниду. Су юмшақ җи-нислардин минераллиқ маддиларни жуюп чиқирип, уларни өсүмлүкләр сиңдүрүва-лиду. Микроорганизмлар чоңқурлап кирип топа түзгүчи җинисни өзгәртиду. Уларниң (бактерияләр, су өсүмлүклири, аддийлар, могулар) тәсир-һәрикитидин өсүмлүкләр вә һайванатларниң органикилиқ қалдуқли-ри топиниң үнүмдарлиғини ашуридиған гумусқа яки чириндиға айлиниду. Топини һасил қилишқа сазаң қурутлар, йәр қазғуч һайванатлар, топида моҗут һәр хил һашарәтләрниң личинкилири қатнишиду. Улар ор-ганикилиқ вә минераллиқ маддиларни юмшитип арилаштуриду.

				Топиниң түзүлүшигә климатниң тәсири интайин чоң. Чөлләр вә йерим чөлләрниң иссиқ вә қурғақ климати шараитида нәм йетиш-мигәнликтин өсүмлүкләр интайин шалаң өсиду, бу өсүмлүкләрниң вегетациялик басқучи қисқа болиду. Шуңлашқа бу җайларда чи-ринда аз һасил болиду, лекин минераллиқ тузлар топлиниду. Гу-мус мол һасил болуши үчүн әң қолайлиқ шараит далаларда моҗут.

				Топиниң һасил болушиға рельефму тәсир қилиду, бу униң нәм-линиш шараитиға бағлинишлиқтур. Тағларда қапталларниң экс-позицияси (шәкли) чоң әһмийәткә егә. Терискәй (шимал) қаптал-ларда гумуси нурғун қарачилан топа һасил болиду. Тағниң күнгәй 

			

		

		
			
				
					Бүгүн дәристә: 

					– силәр “топа, топилиқ профиль, гумус, үнүмдарлиқ, топа һасил қилғучи амиллар, топа қурулмиси” чүшәнчилири һәққидә билисиләр;

					– силәр топиниң түзүлүшиниң изчиллиғини;

					– топини түзүштики һәр бир амилниң ролини;

					– топа қурулмисини;

					– топиниң һәрбир горизонтиниң тәриплимисини ениқлашни үгинисиләр.

				(җәнуп) қапталлирида гумуси ин-тайин аз, йетилмигән вә қувәтсиз топа түзүлиду. Тик қапталларда бузулған материал тутулмай төвәнгә силҗийду вә тәкши йәрдә топлиниду.

				Топиниң асасий хусусийити – үнүмдарлиқ – топиниң өсүмлүкләр-ниң өсүп йетилишини тәминләш қа-билийити. Чиринда топа профилиниң (топиниң тик кесиндиси) әң жуқарқи қәвитидә топлиниду. 

				Топиниң минераллиқ бөлиги – униң һәҗими һәрхил – тозаң зәррилиридин йоғанирақ қумлириғичә – механики-лиқ тәркиви дәп атилиду. Топа ме-ханикилиқ тәркиви бойичә сериқ, лайлиқ, арилаш, қум арилаш, қумлуқ дәп бөлүниду. Асасән сериқ, лайлиқ, қум арилаш топа учришиду. Улар се-риқ вә қумлуқ фракцияләрниң ари-лашмиси; әгәр сериқ топа көпирәк болса, арилаш сериқ, қумлуқ көп бол-са, арилаш қумлуқ болиду.

				Тапшуруқ: бир очум топини елип, һөлләп жуғирип созмақ қилип, андин әгиңлар. Әгәр дүгләк шәкил чиқса, бу таза лай; әгәр дүгләк йерилишқа башлиса – бу арилаш сериқ; әгәр йәнә әгип андин созғанда әгилмә йеридә йерилса, арилаш қумлуқ. Таза қуруқ қумдин болса һечнәрсә чиқмайду.

				Топиниң һәр хил шәкиллик вә һәҗимлик түгүрләргә парчили-ниш қабилийитини топиниң қурулмиси дәп атайду. Топиниң әң яхши қурулмиси – түгүрлүк вә данлиқ. Топа қурулмиси һава вә суни яхши өткүзиду; өсүмлүкләр йилтизлирини кислород билән тәминләйду. Қурулмисиз топа һөл болғанда суни өткүзмәйдиған қелин қатламға айлиниду. Бу һаләт лайлиқ сериқ топиға хас. Қум-луқ топа болса, суни өзидә туталмайду, униңда әмәлиятта гумус топланмайду.

				Топа профили топа шәкилләнгәндә һасил болидиған горизонт-лардин ибарәт. Топа горизонтлири баш латин һәриплири билән бәлгүлиниду: 

				А – чиринда горизонти (гумуслиқ) – өсүмлүкләрниң вә һайва-натларниң топланған қалдуқлири гумусқа айланғанда һасил бо-

					Маддиларниң жуюлуп кетиши

				лиду. Гумуслуқ горизонтниң рәңги қарамту, түви тәрипидә болса очуғирақ рәңлик, чүнки чиринда тәркиви азирақ; 

				В – өткүнчи горизонт. У әң қелин, кальцийға бай, рәңги һәрхил, униңдин ташқири – төмүр вә алюминий қошулмилири учришиду; 

				С – һасил қилғучи тағ җиниси.

				Йеғин-йешин аз яғидиған вә өсүмлүк интайин шалаң җайларда топа қәвити непиз вә тәркивидә гумус аз. Әнди иссиқлиқ, йеғин-йешин мөлчәри йетәрлик вә чөп-кокат яхши өсидиған җайларда, әксичә, қувәтлик, үнүмдарлиғи жуқури топа түзүлиду. Бу топа қәвитиниң қелинлиғи һәрхил – тундрада 5 см, далалиқ қара то-пида 1,8 м. Шуңлашқа йәр шарида топа үнүмдарлиғи экватордин қутупларға қарап муқәррәр рәвиштә өзгирип туриду.

					Рефлексия

					Дәрислик мәтинини оқуп чиқип, мону соалларға җавап бе-риңлар.

					1. Топиниң түзүлүши қандақ амилларға бағлиқ?

					2. Топиниң түзүлүшидә шамалниң учирип кетиш роли қандақ?

					3. Гумус қандақ һасил болиду?

					4. Қурулмилиқ топа қурулмисиз топидин қандақ пәриқлиниду?

					5. Топа қандақ горизонтлардин ибарәт?

				§ 34. Қазақстандики топа түрлири

				Немишкә топини “әлниң байлиғи” дәп атайду?

				Қазақстанниң түзләң территориясидә тәбиәт зонилириға мувапиқ топиниң бир нәччә асасий түрлири: орманниң күлрәң, отлақларниң қара тописи, қара чилан, қиз-ғуч-каштан, қоңур, күлрәң қоңур, күлрәң топа түрлири бар (21-сүрәт). Улардин башқа зонилиқ әмәс топиму пат-пат учришиду. У – елимизниң барлиқ тәбиәт зонилирида худди араллардәк чечилма топа, у пүткүл топа қәвитидә һәрхиллиқни һасил қилиду.

				Орманлиқ дала зонисида дәрәқләр, чатқаллар астида күлрәң орман тописи әң көп тарқалған. Гумуслиқ горизонт қәвити 30–60 см, гумус үлүши 3, 50%.

				Қара чилан дала тописиниң зонилиқ түри, у орманлиқ далада учришиду. Орман-лиқ дала зонисида чөп-кокат астида асасән отлақларниң қара чилан тописи учришиду. Униң гумуслиқ горизонти қәвити – 60–70 см, гумус үлүши болса – 8–12%. У Қазақстан зиминидики әң үнүмдарлиқ топа. Елимиз территориясидә қара чилан топиниң өзи аддий қара топа вә җәнубий қара топа болуп икки түргә бөлүниду.

				Аддий қара топа Ғәрбий-Сибирь түзлиңиниң җәнубий чәт бө-лигидә вә Сарыарқиниң шималида, Умумий Сыртниң даирисидә, 

			

		

		
			
				
					Бүгүн дәристә:  

					– силәр Қазақстандики топиға хас алаһидиликләр; топа географияси тоғрилиқ билисиләр;

					– топа хәритиси билән ишләшни үгинисиләр.

				21-сүрәт. Қазақстандики топа түрлири

				1 – күлрәң; 2 – қарачилан; 3 – каштанлиқ; 4 – күлрәң-қоңур.

			

		

		
			
				141

			

		

	
		
			[image: ]
		

		
			
				Муғалжарниң шималида, Зауралье вә Торғай платосиниң шима-лий қисмида моҗут. Жилиға 300дин 330 мм-ғичә йеғин яғиду, топидики гумус тәркиви – 7–8%. Аддий қара топа отлақлардики қара чилан топидин кейинки әң үнүмдарлиқ топиға ятиду вә толуқ һайдалған.

				Җәнубий қара топа (гумуси аз) жилиға оттура һесапта 250–300 мм йеғин-йешин яғидиған хелә қурғақ климатта түзүлгән. Ғәрбий Сибирь пәс түзлиңи, Торғай платосида, Сарыарқиниң шималида учришиду, йәни аддий қаратопа зонисидин җәнуптарақ тарқалған. Гумуслиқ горизонт қәвити оттура һесапта 40–60 см, гумус тәркиви болса 4,6–6,0% болуп, бу йәрләрму толуқ һайдалған.

				Каштанлиқ қизғуч топа қурғақ дала вә йерим чөлдә тарқалған. Бу топа: қарамту каштанлиқ, каштанлиқ, очуқ каштанлиқ дәп қо-шумчә түргә бөлүниду.

				Қарамту каштанлиқ топа Ғәрбий Сибирь пәс түзлиңиниң җәну-бий четини, Сарыарқиниң шималий йерим бөлигини, Каспий йени пәс түзлиңизниң шималий қисмини, Урал алди платосини, Муғал-жар, Торғай платолирини, Иртиш йени түзлиңизниң җәнубий-ғәр-бий қисмини егиләйду. Бу топиниң тәркивидә 3,4–4,5% гумус бар. Гумуслиқ горизонтт қәвити – 40–60 см. Бу йәрләр һайдалған.

				Каштанлиқ топа ғәриптин шәриққә йейилип ятиду вә Каспий далаларни, Муғалжар, Торғай платолирини, Сарыарқа, Иртиш йени түзлиңини егиләйду. Гумуслиқ горизонти 35–40 см, гумус тәркиви – 2,5–3,5%. Бу йәрләр қисмән һайдалған, асасән мал от-лиғи, йеғин мол жиллири пичәнлик сүпитидә пайдилинилиду.

				Очуқ каштанлиқ топа йерим чөлдә түзүлгән. Бу топа Каспий йени пәс түзлиңидә, Уралалди платосиниң җәнубий қисмида, Муғалжар, Торғай платолирида, Сарыарқиниң хелә көп бөлигидә учришиду, шундақла Зайсан ойманлиғи, Чиңғиз тағлири тәрәпкә Қалба тағ қирқилириниң етәклирини бойлап созулуп ятиду. Гумус-лиқ горизонт қәвити 30–40 см, гумус тәркиви 1,5–2,5%. Асасән мал отлиғи сүпитидә пайдилиниду, суғирилма җайларда мал озуғи зираәтлирини өстүриду.

				Чөл зонисида қоңур, күлрәң-қоңур, күлрәң топа түзүлгән. 

				Қоңур топа чөл зонисиниң 48%ни егиләйду, Каспий йени пәс түзлиңиниң җәнубий қисмини, Маңғыстау йерим арилиниң шима-лий четини, Үстүрт платосини, Урал алди платосиниң җәнубий бө-лигини, Арал бойиниң шималий тәрипини, Сарыарқиниң җәнубий чәтлирини, Алтай вә Тарбағатайниң тағ етәклиридики түзләңләрни өз ичигә алиду. Бу территориягә шортаңлиқ топа хас, у пүткүл зона мәйданиниң 55%тәшкил қилиду. Гумуслиқ горизонт қәвити 33–35 см, гумус тәркиви 1–1,5%.

				Күлрәң-қоңур топа Каспий қирғақ бойидин Арал ойманлиғиғичә кәң даирә болуп созулған. Бу йәрниң тописи тузлуқ йәр билән ари-

				лаш болуп, шортаңлар мәйдани 46%ни тәшкил қилиду. Күлрәң-қоңур топиниң гумуслиқ горизонтиниң оттура қелинлиғи 30–33 см, гумус тәркиви 0,7–1,1%. Қоңур вә күлрәң-қоңур топилиқ йәр отлақ сүпитидә пайдилинилиду, бәзи җайлар пәқәт суғарғандила деханчилиққа ярайду.

				Күлрәң топа асасән Шималий вә Ғәрбий Тяньшаньниң етәкли-ридә түзүлгән. Латқа (лесс) топа түзгүчи җинистин ибарәт. Қа-зақстанда аддий күлрәң вә очуқ күлрәң дәп бөлүнидиған күлрәң топиниң икки түри моҗут. Дәсләпкисиниң гумуслиқ горизонт қәвити 45–50 см, гумус тәркиви 1,5–2,0%. Очуқ күлрәң топиниң гумуслиқ горизонт қәвити анчә қелин әмәс, гумус тәркиви – 1,0–1,5%.

				Күлрәң топа шорлуқ әмәс. Суғирилидиған йәрләрдә техники-лиқ, данлиқ зираәтләр, шундақла йәл-йемиш, қоғун-тавуз вә башқа зираәтләр өстүрүлиду. Бу йәрләрни пайдиланғанда эрозиягә қарши чарә-тәдбирләргә (жуқарқи қәвәт топини шамалниң учирип кети-шидин, жуюлуп кетишидин сақлаш) әмәл қилиш зөрүр.

				Шорлуқ топа башқилиридин топа профилиниң зич қатламли-ниши, түгүрлүк қурулмиси билән пәриқлиниду. Бу топа нәмләш-кәндә көпүп кәтсә, қурғақ шараитта хелә қелинлишиду. Уларда туз топлиниду.

				Шортаңлар (шортопрақ) чөл зонисида хелә көп мәйданни егиләйду, күчлүк минераллашқан йәр асти сулири топа қәвитигә йеқин ятқанда тузи көп җинислардин түзүлиду.

					Рефлексия

					1.	Дәрислик мәтинини оқуп чиқип асасән чөл вә йерим чөл зонилирида шорлуқ топиниң түзүлүши сәвәвини чүшән-дүрүңлар.

					2.	Топа үнүмдарлиғи бәлгүсини ениқлап, мәктивиңлар әтрапидики топиниң үнүмдарлиғиға баһа бериңлар.

					3.	Топиниң асасий алаһидиликлирини таллавелип, җәдвәлни толтириңлар:

					
						Топиниң асасий вә қо-шумчә түрлири

					

					
						күлрәң

					

					
						қарачилан

					

					
						каштан-лиқ

					

					
						күлрәң-қоңур

					

					
						Улар түзүлгән тәбиәт зонилири

					

					
						%лиқ гумус тәркиви

					

					
						Гумуслиқ горизонт қәвити

				§ 35. Топиниң экологиялик муаммалири

				Топиниң экологиялик муаммалирини немә пәйда қилиду?

				ХХ әсирниң 2-йеримида, адәмниң қор-шиған муһитқа, җүмлидин топиғиму тәсири алаһидә күчәйгән вақитта, экологиялик му-аммилар кәскинләшти. Адәмниң топиға тә-сири пәқәт уни ишләш җәриянидила әмәлгә ашурулмайду. Топиниң сезиләрлик өзгири-ши орманни кесиш, мал беқиш, суни тәх-сим қилишниң өзгириши, тәбиий муһитниң булғиниши вә адәм паалийитиниң башқа нурғун тәрәплири тәсиридинму йүз бериду.

				Кейинки вақитта минераллиқ оғутлар-ни, пестицидлар вә гербицидларни теҗәмсиз пайдилиниш һәм уларни қоллиниш техноло-гиясигә әмәл қилмаслиқ нәтиҗисидә топиниң химиялик булғиниши йүз бәрмәктә. Топиниң нефть мәһсулатлири вә еғир металлар билән булғинишиму сәлбий тәсир йәткүзмәктә.

				Топиниң бузулуши яки эрозияси су вә шамал эрозияси дәп бөлүниду. Уни де-фляция дәпму атайду. Шамал эрозиясини пат-патла эол эрозияси (Эол – грекларниң шамал худаси) дәпму атайду.Топа қәвити-ниң начарлиши Қазақстандиму йүз бәрди. Қа-зақстанниң дала вә орманлиқ дала зонилирида тиң вә боз йәрләрни өзләштүрүш мәзгилидә, Қазақстанниң топрақшунас алимлириниң тәтқиқатлириниң нәтиҗилири бойичә, топа қатлими интайин чоң өзгиришкә дучар болған: гумус тәркиви 20–30%-ға азайған, униң сүпи-ти начарлиған. Һайдилидиған йәрләрниң фи-зикилиқ (экологиялик) әһвали интайин еғир һаләттә болмақта. 

				Топини қоғдаш чарә-тәдбирлиригә әмәл қилмиғанда, қар ериғанда әгиз су көп кетип топиниң үстки қәвити жуюлуп кетиду. Су еқини тәсиридин гу-мусқа бай топиниң әң жуқарқи қатлими тәкши йоқайду. Бу эрозия шуниң үчүн интайин ховуплуқки, у дәсләпки вақитта анчә байқал-майду, пәқәт топа рәңги өзгәргәндила көрүниду. Су эрозияси топи-ниң озуқлуқ маддилардин тез айрилишиға вә нәмни сақлаш қаби-лийитиниң, шундақла өсүмлүкләрниң йоқилишиға елип келиду. Бу болса, топа қәвитиниң бузулушини чапсанлитиду.

			

		

		
			
				
					Бүгүн дәристә: 

					– силәр “деградация”, “дефляция”, “топа мелиорацияси” чүшәнчилири; 

					топа қәвитини сақлашқа бағлиқ мелиорация ишлири тоғрилиқ билисиләр;

					Тирәк 

					сөзләр:

				

			

			
				
					топа эрозияси 

					деградация 

					дефляция 

					мелиорация

				

			

		

		
			
				Глоссарий: 

				•Топа деградацияси – топиниң түзүлүши вә үнүмдарлиқ болуши шараитини начарлитидиған қан-дақтубир қолайсиз амилниң тәсиридин топиниң өзгириши.

				• Дефляция – топи-ниң үстки қәвитиниң учирилип, жуюлуп кетиши.

				• Мелиорация – йеза егилиги үчүн пайдили-нидиған йәрни яхши-лаш бойичә барлиқ чарә-тәдбирләр.

				Дала зонисиға дайим дефляция ховуп туғдуриду, бу топа қурул-мисини шамалниң учирип кетишигә бағлиқтур. Топиниң жуқарқи қатлиминиң, бәзидә пүткүл һайдалған йәр қәвитиниң учартилип кетиши шуниңға елип келидуки, топа тәркивидә түгүрләр, гумус, өсүмлүкләрниң өсүши үчүн зөрүр асасий элементлар азийиду. Униңдин башқа, шамал терилгән зираәтләр астидин топини учи-рип, өсүмлүкләрниң йилтизлирини ялиңачлайду. Шуниң нәтиҗи-сидә өсүмлүкләр өлиду. Шамал вә су эрозияси гумуслиқ горизонт қәвитиниң непизлишиға, гумусниң вә б. озуқлуқ маддиларниң азийишиға елип келиду.

				Суғириш нормилириға әмәл қилмаслиқ, суғириш сүйиниң сүпи-тиниң начарлиғи тәкрар шортаңлишиш мәйданиниң көпийишигә, бәзидә топа деградациясигә елип келиду. Елимизниң топа қәвити топа географиясиниң асасий қанунлириға беқинишлиқ һалда, фи-зикилиқ-географиялик шараитқа вә антропогенлиқ паалийәткә зич бағлинишлиқтур.

				Топиниң үнүмдарлиқ қәвитини сақлаш үчүн һәрхил топа қоғдаш чарә-тәдбирлири: агротехникилиқ, орман өстүрүш, мелио-рациялик, гидротехникилиқ, тәшкилий-егилик чарилири моҗут.

				Агротехникилиқ чариләр йәрни қапталға тоғрисидин һайдап культивацияләштин; Т.С.Мальцевниң усули бойичә еңизниң то-писини ағдурмай һайдаштин ибарәттур. Шу вақитта топини мустәһкәмләйдиған еңиз сақлинип қалиду. Шундақла қумлуқ вә арилаш топилиқ йәрни мәхсус пәрвиш қилиш лазим.

				Орман-мелиорация чарилири етизларни шамалдин һимайә қилғучи дәрәқләр полосасини өстүрүштин ибарәт. 

				Гидротехникилиқ чарә-тәдбирләр яр елишқа, җираларниң пәй-да болушиға, ташқин, сәл һадисилиригә қарши туруш үчүн зөрүр.

				Тәшкилий-егилик чарә-тәдбирлири топа эрозиясигә бағлиқ планларни түзүштин ибарәт. Бу планлар асасида егиликтә эрози-ягә қарши күришиш системиси ишлинип чиқиду.

				Топа өзини вә үнүмдарлиғини сақлаш үчүн қазақстанлиқ алим-лар бир қатар мелиорация чарә-тәдбирлирини (латинчидин мелио-рация – “яхшилаш”) ишләп чиқти. Улар – қар тохтитиш, лазим болса шор йәрни туздин тазилаш, қапталларни мустәһкәмләш, қумлуқларға көчәт тикиш, яр кетишкә йол қоймаслиқ, дәрәқ по-лосалирини һасил қилиш вә б.

					Рефлексия

					1. Дәрислик мәтинини оқуп чиқип, җәдвәлни толтуруңлар:

					
						Топа қоғдаш чарә-тәдбирлири

					

					
						Бу чарә-тәдбирләрниң мәзмуни

					

					2. Регионимизда экологиялик муаммиларниң пәйда болуши сәвәплирини синипта муһакимә қилиңлар.

				Тәбиий-территориялик комплекслар

				§ 36. Тәбиий-территориялик комплексниң шәкиллиниши

				“Тәбиәт кучиғида дәм алдуқ” ибариси немини билдүриду? Силәр “тәбиәт” сөзини қандақ чүшинисиләр?

				Йәр шариниң литосфера, атмосфера, гид-росфера тутушуп өзара һәрикәт қилидиған бөлигидә мурәккәп тәбиий комплекс  – гео-графиялик қап моҗут. У Йәрниң пүтүн вә үзүлмәс қепидур. У тропосферини (оттура һесапта деңиз бетидин 10 км егизликтә), қелин гидросферини, биосферини вә лито-сфериниң жуқарқи қәвитини (материкларда оттура чоңқурлуғи 4–5 км) өз ичигә алиду. (Литосфериниң үстки қатлими тинма җи-нислар қепиға мувапиқ келиду). Географи-ялик қапниң умумий қелинлиғи – 20дин 30–35 км-ғичә. Униңда тағ җинислири, су, һава, топа, өсүмлүкләр, бактерияләр, һай-ванатлар өзара һәрикәттә болиду. Йәрниң географиялик қепи күн энергиясиниң тәси-ридин шәкиллинип, органикилиқ һаятниң тәрәққий етиши билән тәриплиниду.

				Географиялик қапниң тәрәққият тари-хида үч басқучни: биогенлиқтин илгәрки, биогенлиқ, һазирқи заман (антропогенлиқ) басқучлирини бөлүп қараштуриду.

				Дәсләпки басқуч – у әң узақ басқуч (тәх-минән 3 млрд жил) болуп, униңда геосфе-рилар әндила шәкиллинип пәқәт әң аддий организмлар моҗут болған. Иккинчи басқуч (570 млн. жилдәк) җанлиқ организмларниң географиялик қаптики йетәкчи роли билән бағлинишлиқ. Бу дәвирдә атмосфериниң газ тәркиви хелә өзгәрди, органогенлиқ тағ җи-нислириниң (һак, латқа вә б.) топлиниши йүз бәрди. Бу дәвирниң ахирида адәм пәйда болди. Буниңдин 40 миң жил илгири дегидәк һазирқи заман дәври башланди, чүнки адәм географиялик қапниң тәрәққиятиға паал тәсир қилишқа башлиди.

			

		

		
			
				
					Бүгүн дәристә: 

					– силәр географиялик қап; 

					тәбиий-территориялик комплекс; 

					ТТКниң тәбиий компонентлири тоғрилиқ билисиләр;

					– ТТК компонентлири оттурисида өз ара алақини орнитишни үгинисиләр.

				Глоссарий: 

				• Комплекс – латин-чидин тәрҗимиси – “четилиш, тоқулуш” дегәнни билдүриду.

					Тирәк 

					сөзләр:

				

			

			
				
					географиялик қап 

					тәбиий комплекс 

					тәбиәт компонентлири

				Географиялик қапниң асасий алаһидилиги шуниңдин ибарәтки, униң даирисидә һаят пәйда болған вә та һазирғичә давам қилмақта. Шундақ қилип, жирақ өтмүштә географиялик қапта өсүмлүкләр вуҗутқа келип, һайванат дунияси пәйда болди. Адәм һаятиму шу қапқа бағлинишлиқтур.

				Географиялик қапта барлиқ тәбиәт элементлири (компо-нентлири): рельеф, климат, ички сулар, топа, өсүмлүкләр, һайва-нат дунияси оттурисида зич өзара бағлиниш моҗут. Улар дайим өзара мадда вә энергия алмаштуруп туриду (22-сүрәт):

				– су минералларни вә тағ җинислирини еритиду;

				– гидросфера сүйи биосферидики җанлиқ организмларниң бир қисмидин ибарәт;

				– су һо түридә Йәр атмосферисиниң төвәнки қәвитидә дайим моҗут;

				– литосфериниң минераллири вә тағ җинислири һәр қачан җан-лиқ организмларда, атмосферида (чаң, қум), суда болиду;

				– биосфера организмлири көмүр газини өзигә сиңдүриду;

			

		

		
			
				22-сүрәт. Тәбиий комплекс компонентлириниң өз ара һәрикәтлиниш схемиси (орманлиқ зона мисалида):

				1 – күн радиацияси; 2 – күн радиациясиниң өсүмлүкләр үстидин һөлни һоға айланду-рушқа сәрип қилиниши; 3 – күн радиациясиниң өсүмлүкләрниң органикилиқ бирик-миләрни түзүшигә сәрип қилиниши; 4 – атмосферилиқ йеғин-йешин; 5 – топидин суниң һоға айлиниши; 6 – суниң топиға сиңиши; 7 – йәр үсти су еқини; 8 – көлдин суниң һоға айлиниши; 9 – микроорганизмлар; 10 – тағда музлуқниң ериши.

				– биосфера организмлириниң қалдуқлири океанлар тегидә жиғилип литосфериниң тинма җинислириниң қелин қатлимини һасил қилиду;

				– атмосфера билән гидросферида кислород биосфера организм-лириниң асасий һаят мәнбәси болуп һесаплиниду.

				Мошу тәбиәт элементлири тәбиий комплексларни (қисқартип  – тәбиий комплекс яки ТК) – йәр үсти участкилирини тәшкил қили-ду. Улар тәбиәт компонентлириниң алаһидилиги билән пәриқли-ниду. Уларниң һәр бири өз қанунийәтлири бойичә тәрәққий етиду. Компонентларниң өз ара һәрикәтлинишиму ТКниң түзүлүшигә елип келиду. 

				Тәбиәт компонентлири узақ тәрәққият йолини бесип өтти, шуңлашқа уларниң маслишиши тәсадипи әмәс, бәлки қанунийдур. Компонентларниң өз ара һәрикәтлиниши уларни бирпүтүн систе-миға бирләштүрүп, униңда барлиқ бөләклири бир биригә бағлини-шлиқ вә бир биригә тәсир қилиду. Қуруқлуқта ТКни тәбиий-тер-риториялик комплекслар (ТТК), океанда болса – тәбиий-аквалиқ комплекслар дәп атайду.

				Әң чоң тәбиий комплекс – у географиялик қап. Уму қуруқлуқниң тәбиий-территориялик комплекси вә Дуниявий океанниң тәби-ий-аквалиқ комплекси болуп бөлүниду. Дуниявий океанниң үсти су температурисиға, тузлуқлиғиға, һәрхил җайлиридики өсүмлүк вә һайванат дуниясиға бағлиқ географиялик бәлбағлар билән зо-ниларға бөлүниду. Қуруқлуқ физикилиқ-географиялик өлкиләр-гә, географиялик бәлбағлар вә зониларға, кичик зониларға, чәт җайларға бөлүниду.

					Рефлексия

					Дәрислик мәтинини оқуп чиқип, географиялик қап кластерини түзүңлар. 

					Сүрәтни пайдилинип, тәбиий комплексниң компонентлири от-турисидики өзара бағлинишни дәлилләңлар.

				§ 37. Тәбиий комплексларниң түрлири

				Силәрчә “ландшафт” сөзи немини бил-дүриду?

				Географиялик ландшафт – һәр түрлүк, өзигә хас бәлгүлири билән тәриплинидиған территория болуп, униңда тәбиәт элементли-ри: рельеф, топа, ички сулар, климат алаһи-диликлири, өсүмлүк вә һайванат дуния-си, өзиниң егилик паалийити билән адәм һәммиси бир пүтүн болуп бирикип, өз ара һәрикәтлинип, бир-биригә тәсир йәткүзиду.

				Ландшафтлар – өзлирини қоршап турған башқа регионлардин бөләк турған кичигирәк регионлардин вә миңлиған километрларға созулған пүтүнсүрүк зонилардин ибарәт болуши мүмкин. Тәбиий комплексларниң экватордин қутупларға қарап өзгириши сәйярилиқ (планетарлиқ) қанунийәт дәп атилиду. Буни ениқлиған улуқ рус алими В.В.Докучаевтур. Физикилиқ-географиялик бәлбағлар билән зониларниң шәкиллини-шиниң сәвәви – Йәрниң шар шәклидә вә Күндин келидиған иссиқ-лиқ миқдариниң һәр түрлүк болушидин ибарәттур.

				Физикилиқ-географиялик әл (географиялик әл) – қуруқлуқни географиялик зониларға бөлүшниң әң-чоң регионлуқ бирликлири-ниң бири. У материкниң географиялик орни, орфографияси, климат алаһидиликлири билән тәриплинидиған бир бөлигидин ибарәт бе-паян территориядур. Қазақстан территорияси Шәрқий Европа түз-лиңиниң, тағлиқ Уралниң, Ғәрбий Сибирь пәс түзлиңиниң, Туран, Саян-Алтай, Оттура Азия территориясиниң бир қисмини өз ичи-гә алиду. Бу йәрдә Қазақ қатламлиқ-идирлиқ даласи орунлашқан. 

				Физикилиқ-географиялик бәлбағ яки географиялик бәлбағ-ре-гионларға бөлүшниң чоң бирлиги. Төвәндики бәлбағлар бар: аркти-килиқ, субарктикилиқ, мөтидил, субтропикилиқ, тропикилиқ, суб-экваторлуқ, экваторлуқ. Барлиқ мошу бәлбағлар (экваторлуқтин башқилири) икки қетим – шималий вә җәнубий йерим шарларда тәкрарлиниду (җәнубий йерим шардики арктикилиқ вә субаркти-килиқ орниға – антарктикилиқ вә субантарктикилиқ). Қазақстан мөтидил географиялик бәлбағда орунлашқан.

				Географиялик бәлбағ иссиқлиқ тәңпуңлуғи бойичә бир-биригә йеқин географиялик зонилар (тәбиәт зонилири) системисини өз ичигә алиду. Тәбиәт зониси – топиниң, өсүмлүкләрниң, һайванат дуниясиниң бир хиллиқлиғи бағлинишлиқ болған температура вә нәмлик шараитлири охшаш дегидәк территориядур. Зониларниң шәкиллинишигә климат, йәни иссиқлиқ вә нәмлик нисбити тәсир 

			

		

		
			
				
					Бүгүн дәристә: 

					– силәр тәбиий комплексларниң барлиқ түрлири;

					– тәбиәт бәлбағлири һәққидә билисиләр;

					– Қазақстанниң тәбиәт зонилирини бөлүп қарашни үгинисиләр.

					сөзләр:

					географиялик бәлбағлар

				қилиду. Тәбиәт зонилири өз намлирини өсүмлүкләрниң өсүп йе-тилишигә бағлиқ алған. Чүнки өсүмлүкләр башқа компонентлар билән селиштурғанда шу зонидики тәбиәт алаһидиликлирини ениғирақ көрситиду. Мәсилән, әгәр температура жуқури болуп йеғин-йешин нурғун яғса, экваторлуқ орманлар зониси шәкил-линиду; әгәр температура жуқури, бирақ йеғин-йешин аз яғса, у чағда чөлләр шәкиллиниду. Түзләңләрдә тәбиәт зонилири экватор-дин қутупларға қарап бир бирини алмаштуруп кәңлик йөнилиштә созулуп ятиду. Лекин бәзидә рельеф, деңизлардин жирақ болуш уларниң йөнилишигә өзгиришләрни елип келиду.

				Қазақстанда төрт зона бар – улар орманлиқ-дала, йерим чөл-лүк, дала вә чөллүк дәп бөлүниду.

				Географиялик зониларниң шәкиллиниш территориясидә кли-матта яки рельефта өзгиришләр байқилиду, шуңлашқа қошумчә зониларни бөлүп қараштуриду. Мәсилән, Қазақстанда нәмлик ре-жими қошумчә зониларға бөлүшниң асасий өлчими болуп һеса-плиниду. Шуңлашқа дала зониси қошумчә зониларға; шималий вә җәнубий далаларға бөлүниду.

				Қошумчә зонилар өз новитидә географиялик орниға бағлиқ өл-киләргә бөлүниду. Мәсилән, Қазақстан территориясидә улар мун-дақ бөлүнгән: 

				Ғәрбий Сибирь ели → Тобол-Иртиш дияри → дала зониси → мөтидил-қурғақ қошумчә зона → Қостанай өлкиси.

				Тағларда, температуриниң төвәнлишигә, егизликтә бесим-ниң өзгиришигә вә қаптал экспозициясигә бағлинишлиқ тәбиий комплекслар бир бирини изчил алмаштуруп туриду. Түзләңдики кәңлик зонисидин пәриқләнгән һалда, тағлар үчүн “егизлик бәл-беғи” аталғусини қоллиниду. Тағларниң тәбиий комплекслирини бөлүшниң асасий тәбиәт қанунийити – у егизлик бәлбеғи.

				Дуниявий океанда йерим шарларға бағлинишлиқ һалда барлиқ географиялик бәлбағлар бар. Улар: шималий вә җәнубий қутуп, шималий вә җәнубий субқутуп, мөтидил, шималий вә җәнубий суб-торопик, шималий вә җәнубий тропик вә бир экватор бәлбеғи бар.

				Йәр шарида 6 материк бар. Материклар бир-биридин су кәңли-ги билән бөлүнгән. Уларниң һәр биридә географиялик бәлбағлар вә алаһидә тәбиәт ландшафтлири бар. Уларниң алаһидиликлири кейинки параграфларда қарилиду.

					Рефлексия

					Дәрислик мәтинини оқуп чиқип, мону соалларға җавап бе-риңлар:

					1. Географиялик бәлбағлар вә зониларниң шәкиллинишиниң сәвәви немидин ибарәт?

					2. Немишкә тәбиәт зонилириниң шәкиллинишигә һәммидин көпирәк климат тәсир қилса, уларниң намлирини өсүмлү-кләрниң өсүш алаһидиликлиригә қарап бериду?

				§ 38. Арктикилиқ вә субарктикилиқ географиялик бәлбағларниң тәбиий-территориялик комплекслири

				Арктика шараитида қандақ һайванат-лар яшалайду?

				Арктикилиқ географиялик бәлбағ. Евра-зия вә Шималий Америкиниң арктикилиқ араллириниң нурғун қисми вә Евразияниң шималий қирғақ бойиниң тар даириси арк-тикилиқ муз чөллири зонисида ятиду. Бу территориядә барлиқ йәрдә қелинлиғи бир нәччә йүз метрлиқ мәңгү (көп жиллиқ) тоң моҗут.

				Пүткүл жил давамида арктикилиқ һава массилири һөкүмранлиқ қилиду. Узақ, қаттиқ қишни оттура тәвлик температури-си +2°С, +3°С-дин ашмайдиған қисқа, соғ яз алмаштуриду. Иссиқлиқниң көп қисми қар билән пәсиллик тоңниң еришиға сәрип қилиниду. Жиллиқ йеғин-йешин миқдари 200мм-дин ашмайду. Бу йәрни муз қаплап ятиду. Араллар арисида йәр шаридики әң чоң арал – Гренландия алаһидә орунни егиләйду. Униң территориясиниң 3/4 қис-мини қелинлиғи 2000 м-ғичә болған музлуқ қаплап туриду.

				Қисқа вә соғ яз өсүмлүкләрниң начар өсүшигә вә түр тәркивиниң кам болушиға тәсир қилиду. Арктикиниң тоң чөллүк зо-нисиниң қисқа вә соғ яз вақтида қар һәм муз ерип кетидиған йәрлиридә криофитлиқ (соғқа чидамлиқ), егизлиги 5–10 см, көпин-чә ястуқтәхлит чөп-кокатлар өсиду. Улар – ләйлигүл, фиппсияләр, ялпузсиманлар. Бу өсүмлүкләр йәккә яки топ өсиду. Шундақла ақуш лишайниклар, көк-йешил су өсүмлү-клири, чатқанлиқ лишайниклар, азирақ – мохлар учришиду.

				Силәр туридиған җайда криофитлиқ өсүмлүкләр өсәмду?

				Һайванат дуниясиму бай әмәс. Сүт әм-гүчиләрдин ақ ейиқ, түлкә, лемминг, қу-туп бөрилири бар. Шундақла Шималий 

			

		

		
			
				
					Бүгүн дәристә: 

					– силәр тәбиәт зонилириниң орунлишиш алаһидиликлири:

					– топа қәвитиниң вә өсүмлүкләр қатлиминиң һәм һайванат дуниясиниң моҗутлуғи алаһидиликлири;

					– Евразия вә Шимавлий Америкиниң тәбиәт зонилириға хас эндемик өсүмлүкләр вә һайванатлар һәққидә билисиләр.

					– концепциялик җәдвәлни толтиришни үгинисиләр.

				Глоссарий: 

				• Мәңгү тоң – дайим тоң қетип турған вә пәқәт қисқа яз пәсли вақтида жуқурисила 

				ерийдиған топа қәвити.

					Аддий тюлень

					Қанатлиқ гагарка

				Америкида қедимий муз дәвридин тартип сақлинип қалған эндемик, мускуслуқ, би-зон тәхлит һайван буқа-қой (овцебык) учри-шиду. Қирғақ йенидики тағ қапталлирида язлиғи интайин көп “қуш базарлири” пәй-да болиду. Қушлар – кайра, сүңгүч, гага, чайка, деңиз қуши (поморник), қутуп өди-ги. Қирғақ йенидики суда гренландия кити, тюлени, морж вә б. бар. Башқа һайванатлар охшаш ақ ейиқниңму һаяти деңиз билән бағлинишлиқ. Әнди сүсәр түлкә, лемминг, шимал буғисиниң һаяти қуруқлуқ билән бағлинишлиқ.

				Субарктикилиқ бәлбағда Арктика архи-пелаги араллириниң нурғуни, Гренландия-ниң муз қаплимиған чәт җайлири вә Шима-лий Америка материгиниң шимали, Гудзон қолтуғиниң қирғақ бойи, Лабрадон йерим арилиниң вә Ньюфаундленд арилиниң ши-малий бөлиги орунлашқан. Субарктикилиқ бәлбағда қишлиғи қурғақ, соғ арктикилиқ һава массилири, язлиғи – нәм, мөтидил һава райи бесим. Шуңлашқа йеғин-йешин асасән язлиғи яғиду. Шималий Америки-ниң субарктикилиқ бәлбеғида январьниң от-тура температуриси –25°С, –30°С, июльниң +5°, +7°С. Йеғин-йешин миқдари ғәриптин шәриққә қарап жилиға 600дин 300 мм-ғичә азийиду.

				Евразияниң субарктикилиқ бәлбеғи-ниң ғәрбий вә шәрқий тәрәплири кәскин пәриқлиниду. Ғәрбий тәрипи үчүн хелә иссиқ вә нәм климат хас. Скандинавия вә 

				Орманлиқ тундра

			

		

		
			
				Кола йерим араллириниң қирғақ бойиниң шималий қисмиға, шун-дақла Исландия арилиға иссиқ Шималий Атлантик еқини күчлүк тәсир қилиду. Бу йәрдә қиш нисбәтән иллиқ вә температуриниң жиллиқ өзгириш амплитудиси чоң әмәс; январьдики оттура айлиқ һава температуриси –8°С, июльда болса +8°С-ға йеқин; бир жилда 550 мм йеғин-йешин яғиду. Бәлбағниң шәрқий тәрипидә климат қитъәлик (континенталлиқ) болуп, униңға қишниң интайин соғ бо-луши хастур; январьда температура –45°, –48°С-ға йетиду, июльда +12°С. Теч океанниң қирғақ бойиға йеқин җайларда температура хелә көтирилиду. Шәрқий бөлигидә жилиға 350 мм йеғин-йешин яғиду. Бу территория Шималий Муз океаниниң тәсир даирисидә җайлашқан.

				Бу географиялик бәлбағда тундра вә орманлиқ тундра зонилири созулуп ятиду. 

				Тундра – көлләр, сазлиқлар вә кичик дәриялар интайин нурғун, орманлири йоқ кәңлик. Язлиғи иссиқниң азлиғи, соғ шамал-лар чиқидиған узақ қиш шараити вә қарниң ялаң-қелин йеғиши өсүмүкниң өсүп йетилишигә өз тәсирини йәткүзиду. Шуңлашқа тундраниң үнүмдарлиғи төвән тописида пака криофитлиқ шәкил-ләр: пака чатқанлар – қутупниң кичик қейинлири, тал, йәл-йе-мишлиқ – қасирақ, қара бөлҗүргән, вероника, багульник өсиду. Йешилзарлардин – бирмунчә данлиқ чөп түрлири, қомучсиманлар, пәйгүллүкләр, шундақла мох вә лишайниклар өсиду.

				Нурғун һайванатлар қишта тундрадин кетип қалиду. Омуртқи-лиқлардин тундраға хас һайванатлар: шимал буғиси, сүсәр, түлкә, 

				қутуп бөриси, лемминг, ақ кәклик, ақ қарғуяпилақ, ақ ғаз. Шима-лий Америка тундрасида – шимал буғиси (карибу), қой-буқа бар.

				Тундрадин җәнуптарақ орманлиқ тундра тар даирә болуп со-зулған. Униңда айрим дәрәқләр яки топ-топ қариғайлар, шундақла арча арилаш лишайниклар вә б. тундра өсүмлүклири өсиду. Ту-рақлиқ маканлайдиған һайванатлар: ақ ейиқ, шимал буғиси, түл-кә, лемминг, қутуп бөриси, қутуп ласкиси, ақ тошқан, қундуз; қушлар: ақ қарғуяпилақ, лачин, кәклик. Язда бу йәргә тайгини маканлайдиған түлкә, орман бөриси, қоңур ейиқ, росомаха вә б. келиду. Шималий Америкида болса гризли ейиғи вә б. бар.

					Дәрислик мәтинини оқуп, атлас хәритисигә қарап, җәдвәл-ни толтуруңлар:

				Глоссарий: 

				• Эндемиклар – пәқәт кичигирәк территория чекидила тарқилип өсидиған өсүмлүкләр вә һайва-натларниң айрим түрлири

					жиңнә йопурмақлиқ дәрәқләр

					кәң йопурмақлиқ дәрәқләр

					эндемиклар

					Улуқ дала ели

				

			

		

		
			
				§ 39–40. Мөтидил географиялик бәлбағ орманлириниң, далалириниң, орманлиқ далалириниң тәбиий-территориялик комплекслири

			

		

		
			
				
					Бүгүн дәристә: 

					– силәр географиялик бәлбағниң мөтидил тәбиәт зонилириниң шәкиллиниш алаһидиликлири: 

					– материклар бойичә түрләр тәркиви;

					– айрим материкларниң эндемик өсүмлүклири, һайванатлири;

					– тәбиәт зонилириниң топа қәвити, өсүмлүкләр қатлими; һайванат дуниясиниң орунлишиши;

					– тәбиәт зонилиридики тәбиий компонентларниң өз ара мунасивити тоғрилиқ билисиләр.

				Мөтидил географиялик бәлбағда орман-ларниң охшаш болуши мүмкинму?

				Мөтидил бәлбағ орманлири Евразиядә вә Шималий Америкида хелә көп мәйдан-ни егиләйду. Шималий қисмида – тайга, җәнуптарақ – арилаш вә кәң йопурмақлиқ орманлар өсиду. Мөтидил бәлбағниң орман зонисида пүткүл жил давамида мөтидил һава массилири һөкүмранлиқ қилиду, жил пәсиллири ярқин намайән болиду. Январь-ниң оттура температуриси барлиқ җайлар-да төвән, бәзи йәрләрдә – 40°С-ғичә болиду, июльда +10°С-тин +20°С-ғичә; географиялик орниға бағлиқ йеғин-йешин миқдари жилиға 300дин 1000 мм-ғичә өзгирип туриду. Қишта өсүмлүкләр вегетацияси тохтайду, бир нәч-чә ай қар қаплап ятиду. Икки материкниң мөтидил бәлбеғи орманлириниң ландшафт-лири өсүмлүклириниң вә һайванатлириниң түр тәркиви бойичә пәриқлиниду.

				Тайга. Евразиядә Скандинавия йерим арилиниң тайгиси қариғай вә қизил қа-риғай орманлиридин ибарәт. Шәрқий Евро-па тайгисида әмәлиятта көпжиллиқ тоң йоқ, бу йәрниң тописи күлрәң. Бу йәргә хас дәрәқ түрлири – қейин көп арилишип өскән чатқанлар: вероника, багульник, һәртүр-лүк йәл-йемишлик чатқанлар билән биллә қариғай вә қизил қариғай өсиду. Ғәрбий Сибирьда қариғай вә қизил қариғай билән пихта, Сибирь кедри (кедрлиқ қизил қа-риғай) биллә өсиду. Шәрқий Сибирьда бол-са, йопурмақлиқ қариғай көп. У көп жил-лиқ тоңға яхши маслашқан.

				Йопурмақлиқ қариғай – тайгидики қишлиғи өзиниң жиңнә йопурмақлирини ташлайдиған ялғуз дәрәқ. Жиңнә йопур-мақлиқларға көпинчә ушшақ йопурмақлиқ 

				қейин вә қара терәк арилишип кәткән. Тайгиниң һайванат дунияси бай вә хилму-хил: түрләр сани бойичә ғаҗилиғучилар көп; мойлуқ һайванатлар: сүсәр, қундуз, булғун, түлкә, күзән, тошқан, тийинларму нурғун; йоған һайванатлар – қоңур ейиқ, лось, росомаха, кабарга. Қушлар: қирғавул, қур, чил, клест, кедр қуши, витвилдақ, тоқулдақ, қарғуяпилақ.

				Шималий Америка тайгиси Теч океан-ниң қирғақ бойини егиләйду, андин Корди-льер тағлири қапталлириниң төвән тәрипигә өтүп, униңдин шәриқ тәрәптә түзләңгә туту-шиду. Асасән күлрәң топида өсидиған жиңнә йопурмақлиқ дәрәқ түрлиридин ибарәт. Уларниң арисида қара вә ақ қариғай, баль-замлиқ пихта, қизил қариғайниң бир нәччә түри вә америка қариғийи бесим. Теч океан-ниң қирғақ бойи үчүн йоған дәрәқләр – егизлиги 80–100 метрға йетидиған ситхин қариғийи, дуглас пихтиси, қатламлиқ туя арчиси хастур. Америка тайгисида қара ейиқ яки барибал, күлрәң ейиқ яки гризли, канада сүләвсини, америкилиқ лось, орман бизони, борсуқ, скунс, ондатра, орман бөри-си, қизил түлкә маканлайду.

				Арилаш орманлар. Европида вә Шәрқий Азиядә тайга зонисидин җәнуптарақта арилаш орманлар зониси орунлашқан. Жиңнә йопурмақлиқ дәрәқләр билән кәң йопурмақлиқлар – емән, липа, қарияғач-лар арилишип өсиду. Бу орманларда қара чимлиқ-күлрәң топа түзүлиду. Ғәрбий Си-бирьниң арилаш орманлирида кәң йопур-мақлиқлар орнини қейин вә қара терәк егиләйду.

				Шималий Америкиниң арилаш орман-лири пәқәт шәриқтә Улуқ көлләргә вә Ат-лантик океаниниң қирғақ бойиға тутушқан җайларда өсиду. Орманларниң асасий дәрәқ түрлири – хемлок вә қәнт ерәни; иссиқ сөй-гүч дәрәқләрму – бук, явайи үҗүм (чеқир) учришиду. Канадиниң Улуқ түзләңлиридә 

				қара терәк, бальзамлиқ сувадан, сериқ-ақ яки қәғәзлик қейинлар билән жиңнә йопур-мақлиқ-кичик йопурмақлиқ орманлар бе-симирақ. Улар қара чимлиқ-күлрәң топида өсиду.

				Кәң йопурмақлиқ орманлар. Евразиядә кәң йопурмақлиқ орманлар зониси пәқәт Уралғичә созулған. Иссиқлиқ вә йеғин-йе-шин миқдари мол, йетәрлик Ғәрбий Европи-да орманниң қоңур тописида бук дәрәқлири көп; уларға қапақ терәк вә седә арилишип өсиду. Шәрқий Европида бук орманлири-ни күлрәң орман тописида өсидиған емән вә липа алмаштуриду. Бу дәрәқ түрлири яз иссиғиға, қурғақ һаваға төзүмлүк. Бу йәрдә шундақла ерән түрлири өсиду. Егиз дәрәқләр астида хилму-хил чатқан өсүмлү-кләр нурғун. Бу орманларниң чөп-кокат-лири кәң йопурмақлиқ болуп келиду. Бу җайларда тошқан, түлкә, тийин, қундуз, есил буға, зубр, аһу, пака буға вә б. һайва-натлар маканлайду. Қушлардин йешил-тоқулдақ, қариғоҗа, тал қуши (сайриғуч), қушқачлар көп.

				Материкниң азиялик қисмида кәң йо-пурмақлиқ орманлар пәқәт шәриқтә, мус-сонлиқ климат зонисида сақланған. Өсүмлү-кләр тәркиви Европиға қариғанда хелә бай. Бу орманларға жиңнә йопурмақлиқ дәрәқ түрлири вә лианилар хастур. Егиз дәрәқләр астида амур үзүми, актинидия, аралия, ли-монсиман, шундақла папортник вә хәр хил егиз кокатлар өсиду. Һайванатлири – йол-вас, чипар буға, изюбр (җур), борсуқсиман ишт, росомаха, тулум чашқан, булғун, бор-суқ, қоңур ейиқ, ғулҗа, қаван, орманниң манҗур мөшүги; көплигән қуш түрлири арисида мандарин өдәк, япон турнилири учришиду.

				Шималий Америкиниң кәң йопурмақлиқ орманлири асасән Аппалач тағлири даири-сидә өсиду. Асасий дәрәқ түрлири – каштан, 

				каштанлиқ емән, егизлиги 60 м-ғичә сериқ чечәклик дәрәқ вә чинар. Емәнлик (дуб) орманлар чоң мәйданни егиләйду. Бу йәрдә емәнниң онға йеқин түрлири (қизил, ақ, қара, мевиси йоған вә б.) учришиду. Һайванат дунияси өзлүк алаһидиликкә егә – мәсилән, вапити буғиси, виргиния буғиси, барибал ейиғи, қедимий дикобраз, виргиния опоссуми. Бу йәрләрдә қоңур орман тописи түзүлиду.

				Тапшуруқ. Қазақстанни Улуқ дала ели дәп атайду. Бу ибарини қандақ чүшинисиләр?

				Евразиядә, орман зонисидин җәнупқа қарап, температуриниң өсүшидин вә йеғин-йешин миқдариниң азийишидин далалар вә орманлиқ далалар шәкилләнгән. Орманлиқ дала континенталлиқ климатқа егә Шәрқий Европа вә Ғәрбий Сибирь түзләңлири даири-сидә туташ полоса болуп созулған. Қазақстанда, әлниң шималида өсүмлүк түрлири интайин һәр хилдур. Дәрәқ түрлири Уралғичә кәң йопурмақлиқлардин ибарәт (емән, липа, седә, ольха вә Сибирьда кичик йопурмақлиқлар – қара терәк, қейин). Орманлиқ даланиң һайванат дуниясида орманда яшайдиғанлири дала һайванатлири билән арилаш маканлайду; қандақту бир алаһидә орманлиқ дала шәкиллири моҗут әмәс.

				Шималий Америкидики орманлиқ далалар тайгидин җәнупта-рақ орунлашқан. Тәбиий өсүмлүкләрдин данлиқлири, җүмлидин егизлиги 2 м-ғичә пөпүклүк чөп, һиндей кокити, шивақ, канада вейниги бесимирақ болуп, улар емәнзарлар билән маслашқан.

				Далалар – бу ормансиз кәңликләр. Улар Евразиядә қоюқ һәм зич йилтиз системилиқ данлиқ өсүмлүкләрдин ибарәт. Улар – ши-вақ, инчикә ғоллуқлар, шундақла қашқа бедә, ялпузсиман, вейник, башқа өсүмлү-кләр. Хилму-хил чөп-кокатлар, чатқанлар көп учришиду. Улар өскән җайларда ду-ниядики әң қара чилан топа түзүлиду; да-лалар вә орманлиқ далалар толуқ дегидәк һайдалған. Уларниң өсүмлүк вә һайванат дунияси қоруқлар территориялиридә сақ-ланған.

				Дала зонисида угида яшайдиған яки интайин илдам маңидиған һайванатлар көп тарқалған. Дала зонисиға хас һайва-нат түрлири – түлкә-қарсақ, манул, дала-ниң сесиқ күзини, давған, тулум чашқан, дала чашқанлири вә б. Антилопилардин – сайгаклар; қушлардин – доғдақ, дала қа-риғоҗилири, дала бүркүти, ақ қарчиға вә б.: беғирлиғучилардин – дала илини, ча, қара иланлар.

				Тапшуруқ. Силәр туридиған йәрдә қан-дақ өсүмлүкләр өсиду вә қандақ һайванат-лар маканлайду? Мәтиндә ейтилған өсүм-лүкләрдин вә һайванатлардин қайсилири силәргә тонуш?

				Шималий Америкида Мәркизий түзләңләрниң ғәрбидә, қарачи-лан топида чөп-кокити егиз өскән далалар яки прерияләр шәкил-ләнгән. Уларда һәр түрлүк өсүмлүкләр, һиндей кокити, шивақ, тикәнләр, канада вейниги вә б. өсиду. Улуқ түзләңләрдә прерияләр адәттики қара чилан вә каштан топилиқ далалар билән алмишиду. Бу йәрдә егизлиги оттура – 0,5–1 м. чөп-кокатлар мол өсиду. Ши-малий Америкидики далалар билән орманлиқ далаларниң тәбиий қияпити тоғрилиқ пәқәт кичигирәк қоруқ участкилири бойичила мулаһизә қилиш мүмкин. Дала вә орманлиқ дала зонисиниң һайва-нат дунияси – бизон, ача мүңгүз буға, дала түлкиси, отлақ иштли-ри, сесиқ күзән, тошқан, дикобраз, чашқан, койот, скунс; йоған қушлар – дала вә отлақ қирғавул, чиллири. Җәнубий Америкиниң отлақ далалирини пампа дәп атайду. У Ла-Плата пәс түзлиңи үчүн хастур. Далаларда нәм климат шараитида үнүмдарлиқ қара чилан топа түзүлгән. Җәнубий Америка памписи – шивақ вә пампа чөпи, явайи териқ һәм башқа данлиқ өсүмлүкләр түрлири өскән зор, чәк-сиз түзләңдур. Пампиниң очуқ кәңликлиригә чапсан жүгрәйдиған һайванат түрлири – пампа буғиси, мөшүги, броненосец, ламилар хастур. Нутрий вә вискач билән биллә ғаҗилиғучиларму көп, қу-шлар нурғун, пат-пат нанду төгә қушиму учришиду.

				Чөл шараитида қандақ өсүмлүкләр вә һайванатлар моҗут болалайду?

				Йерим чөлләр Евразияниң мәркизий регионлирида җайлашқан. Уларға боранлиқ соғ қиш, иссиқ яз, ялаң қар қәвити хас, топа 1,5–2 м-ғичә чоңқурлуқта тоңлайду. Шуңлашқа бу йәрләрдә һәр хил әмән түрлири, қериқ кокат, тырсик, камфоросма, биюргун, эфемерлар (ялпузсиман, сериқ чечәк) нурғун өсиду; һәр түрлүк чатқан-лар – қараған, жулғунларму бар. Йерим чөлләрниң зонилиқ тописи – очуқ-каш-танлиқ, шундақла қоңур, йерим чөлгә хас топа түзүлгән. Һайванат дуниясиму өзлүк алаһидиликкә егә. Бу йәрдә сесиқ күзән, узун қуйруқлуқ чашқан, тулум чашқан, салпаң қулақ кирпә; жиртқучлар – булғун, түлкә-қарсақ, бөрә, түлкә, борсуқлар; туяқ-лиқлардин сайгак бар. Қушлар ичидә кичик қариғоҗилар әң көп санилиду.

				Җәнубий Америкиниң йерим чөлләр зониси материкниң җәнубида орунлашқан. Бу шараити еғир регионни Патагония дәп атайду. Бу йәрдики қоңур топида қурғақ данлиқ от-кокат, көпинчә ястуқ шәкиллик тикәнлик чатқанлар өсиду. Йерим чөлдә пампидикигә охшашла һайванатлар ма-канлайду.

				Мөтидил кәңликләрдә орунлашқан Азия чөллири асасән Шәрқий Европа вә Туран түзләңлириниң җәнуп-шәрқидә ятиду. Бу йәрдә һәр түрлүк чөлләр учришиду: қумлуқ, ташлиқ, шехиллиқ, сериқ топилиқ, шортаңлиқ. Барлиқ чөлләргә интайин иссиқ яз (чүшлүги көләңгүдә +40, +44°С), температуриси минуслуқ соғ қиш хас. Асасий тописи – күлрәң-қоңур, пәқәт күлрәң топилиқ җайлириму учришиду. Өсүмлүклири – шалаң өсидиған әмән, шивақ, янтақ; шундақла сериқ чечәк, ләйлигүл, ғаз пийизи. Тописи шорлуқ төвән җайларда жулғун, шехиллиқ йәрдә ташлиқ жулғун өсиду. Шортаңлиқларда – сарисазан, солерос, қериқ 

			

		

		
			
				§ 41–42. Мөтидил вә субтропик географиялик бәлбағларниң чөл вә йерим чөллириниң тәбиий-территориялик комплекслири

			

		

		
			
				
					Бүгүн дәристә:  

					–  силәр мөтидил вә субтропик бәлбағларниң чөллириниң вә йерим чөллириниң түзүлүш алаһидиликлири; чөлләр вә йерим чөлләрниң топа қәвити, өсүмлүклири, һайванат дуниясиниң алаһидиликлири тоғрилиқ билисиләр;

					– тәбиәт зонилиридики тәбиий компонентларниң өз ара алақисини ениқлашни үгинисиләр.

				башақлиқлар; дәрәқсиманлардин – қара вә ақ зак, чатқанлардин – тамариск, қараған, қум акацияси өсиду.

				Мөтидил кәңликләр чөллириниң көп-лигән һайванатлири қишлиғи уйқиға ке-тиду, язлиғи болса уларниң пааллиғи өсүмлүкләрниң қуруп кетишидин кәскин төвәнләйду. Сесиқ күзәнниң, мәсилән, паал һәрикәт қилиши әтиязда вә яз бешида 3–3,5 ай давамидила байқилиду. Бу йәрдә антилопилардин – җәрән, қоруқта болса – қуланлар маканлайду. Қушлардин зак қушқичи, чөл қуши; беғирлиғучилардин – ташпақа, илан, кәсләнчүкләр; һашарәтләр-дин – өмчүк, дө, чаян, тарантул, қарақурт-лар нурғун.

				Мөтидил бәлбағ чөллириниң дәрия ва-дилирида дәрәқсиман чатқаллиқлар (Қазақ-станда уларни тоқайлар дәп атайду); терәк-симанлардин – тораңғу; йейилма сулуқ отлақлар вә қомучлуқ сазлиқлар учришиду.

				Субтропиклар чөллиридә қиш хелә ил-лиқ, яз болса қайнақ иссиқ. Бу йәрдә жу-қурида аталған өсүмлүкләр вә һайванатлар-дин башқа күлрәң варанлар, зәһәрлик илан-лар – эфа, гюрза маканлайду.

				Мәтиндики өсүмлүк вә һайванатлардин қайсилири силәргә тонуш?

			

		

		
			
				Шималий Америкида мөтидил бәлбағ чөллири материклар ичкирисидә орун-лашқан, Колумбия платосиниң ғәрбий қисмини вә Чоң Бассейнни егиләйду. Бу чөлләр түри – асасән қара әмән, шивақ, лойла кокатлиқ. Шорлуқ вә нәмлик пәслик-лиридә егизлиги 1,5 м-ғичә яғлиқ дәрәқ, терискән тикән чатқанлири өсиду. Бу чөлләр тописи күлрәң-қоңур. Һайванатлири – ғаҗилиғучилар – кенгуру тәхлит йоған қара чашқанлар, тулум чашқанлар, сесиқ күзәнләр, тошқанлар; беғир-лиғучилар – чөл ташпақиси, илан, кәсләнчүкләр. Бу чөлләр асасән әтияз вә күздә отлақ сүпитидә пайдилинилиду.

				Тапшуруқ. Туристларни Йәроттура деңизиниң қирғақ бойи не-миси билән қизиқтуриду?

				иссиқ, қурғақ яз хастур. Қиш болса, иллиқ, нәм вә мошу пүткүл территория океандин кәлгән нәм, мөтидил һава массилириниң тә-сиридә болиду.

				Бу зона өсүмлүклири климатниң иссиқ вә қурғақ шараитиға маслашқан. Бу йәр-дә қоңур топа түзүлгән. Евразия үчүн мәңгү йешил емән, явайи зәйтүн дәрәқли-ри, есил лавр, француз териги, әсли каш-тан, җәнубий қизил қариғай – пиния, кипарислар хастур. Егиз дәрәқләр астида падуб, ғар чатқини, җәмшит, бөлҗүргән дәриғи учришиду. Явайи йоған һайванлар азийип кәткән. Явайи кроликлар, башқа ғаҗилиғучилар, шундақла өшкә, тағ теки-си учришиду; беғирлиғучилар: илан, кәс-ләнчүк, хамелеонлар көп. Қушлардин – жиртқучлири – гриф, бүркүт; кам учрайдиған түрлири – көк сеғизған, испан қушқичи.

				Тағлиқ Қирим. Жиңнә йопурмақлиқ орман

			

		

		
			
				Қаттиқ йопурмақлиқ мәңгү йешил ор-манлар вә чатқанлар зониси Евразияниң, Африкиниң Йәр оттура деңизи бойини, Аф-рикиниң әң җәнубий қисмини, шундақла Шималий вә Җәнубий Америкиниң Теч океан қирғақ бойини егиләйду. Бу зона үчүн континенталлиқ тропик һава бесим болған 

				Шималий Африкиниң өсүмлүк дунияси түрлири антропогенлиқ паалийәт тәсиридин интайин өзгәргән. Тәбиий өсүмлүкләрдин зәйтүн, пистә дәрәқлири вә б. шалаңлишип кәткән. Ташлиқ емән, пробка емәни, алеппо қизил қариғийи вә бербер туяси орманлири өсиду. Һайванат дунияси арилаш көчмә характерлиқ. Тағларда қаван, түлкә вә б. европа һайванатлири, бербер буғиси, бербер маймуни (магот) учришиду.

				Җәнупта дәрәқ түрлири – кап зәйтүн дәриғи, күмүч дәрәқ, африка яңиғи, кап каштани, сериқ дәрәқ вә б. өсиду. Һайванат дунияси бай, лекин йоғанлири йоқитилған (кап шири, канна вә бубал антилопилири). Пил, бәзи қушлар сақланған. Бу йәрдә көплигән европа қушлири – йеза қалиғачлири, қара вә ақ ләгләкләр қишлайду. Тағларда җурлар, тағ зебриси, қаплан, кап дамани, павианлар сақланған.

				Қаттиқ йопурмақлиқ мәңгү йешил орманлар вә чатқаллиқлар Теч океан қирғақ бойида, тәхминән 42° шималий кәңликтин Калифорния йерим арилиниң шималиғичә, АҚШниң җәнубий-ғәрбий чәт бөлигидә орунлашқан. Улар субтропик жиңнә йопурмақлиқ орманларниң сақланған әң қедимий дәрәқлириниң көплиги билән пәриқлиниду. Бу йәрдә секвойяниң икки түри (қизилдәрәқ) өсиду. Айрим дәрәқләрниң йеши 1300 жилдин ошуқ вә 100 м-ғичә егиз өсиду, ғолниң диаметри болса – 5–6 м. Башқа түри – зор секвойя яки мамонт дәриғи, униң йеши 4000 жил, ғолиниң диаметри 10 м-дин көп, егизлиги 120 м. Бу йәрдә шундақла чапараль, қизил қариғай, дугласия, қизил терәк, бөлҗүргән дәриғи вә б. өсиду.

				Рефлексия

				1.	Дәрислик мәтинини вә атлас хәритисини пайдилинип, җәдвәлни толтуруңлар:

				
					Географиялик зонилар

				

				
					Орни

				

				
					Климат алаһидилик-лири

				

				
					Топа 

				

				
					Өсиду: 

				

				
					Яшайду

				

				
					Өсүмлүкләр

				

				
					Һайванатлар

				

				2.	Қошумчә әдәбиятни, Интернетни пайдилинип, мону мавзу-лар бойичә хвәр тәйярлаңлар:

					а) үгиниватқан тәбиәт зонилириниң эндемиклири;

					ә) материк тәбиитиниң өзгиришидики адәмниң роли.

				§ 43-44. Тропик географиялик бәлбағларниң тәбиий-территориялик комплекслири. Чөлләр

			

		

		
			
				Тропик чөллири мөтидил географиялик бәлбағлар чөллиридин қандақ пәриқлиниду?

				Тропик чөллири. Евразиядә Әрәпстан йерим арилиниң әң чоң түзләңлик қумлуқ чөли – Руб-әл-Хали, шундақла Һинд дәри-ясиниң төвәнки еқини бойидики Тар чөли бөләклинип туриду. Өсүмлүклири интайин шалаң; нурғун кәңликни һечбир өсүмлүк йоқ бархан дөңлири егиләйду. Пәқәт бәзи җайларда барханларниң қапталлирида зән-җир тикән, аристида, явайи териқ; пәсли-кләрдә асасән айрим чатқанлар, ретама, ян-тақ; сәл қелин топида – мисир каперслири өсиду. Әрәпстан чөллириниң эндемиклири – қум, чөп чашқанлири; туяқлиқлардин – әрәп антилописи – орикс.

				Шималий Америкиниң мәркизий қис-мида (Кордильер тағлириниң ичкириси, Шималий Мексика, шундақла Мексика идирлиғи, Калифорния йерим арилиниң көп қисми, Калифорния қолтуғиниң шималий қирғақ бойи) от-чөпи пака далалар вә йерим чөлләр орунлашқан. Мексика идирлиғи чөллириниң қияпитини кактус вә юккилар бәлгүләйду. Бу йәрләрдә койотлар, узунқулақ түлкә, чипарскунс, кенгуру тәхлит йоған чашқан, антилопасиман сесиқ күзәнләр, чаянсиман тулум чашқанлар, иланлар, игуана кә-сләнчүклири маканлайду.

				Африкида тропик чөл вә йерим чөл зонилири саваннилардин шималға вә җәнупқа қарап чоң мәйданни егиләйду. Бу йәрләрдә қурғақ континенталлиқ тропик һава массилири һөкүмранлиқ қи-лиду. Зона үчүн интайин қурғақ һава, сәйярә бойичә әң жуқури язлиқ температура хас һадисә. Бу чөлләр материкниң шималий қисмида әң чоң мәйданни егиләйду. Мошу йәрдә дуниядики әң чоң чөл – Сахара орунлашқан. 

				Униң территорияси жил давамида шималий-шәрқий пассатниң тәсир даирисидә болиду. Сахарида самум дәп атайдиған чаң-то-пилиқ вә қумлуқ боранлар адәттә жилниң соғ пәслидә байқили-ду. Территорияниң көп қисмида йеғин-йешинниң оттура миқдари 

			

		

		
			
				
					Бүгүн дәристә: 

					– силәр материкларда ТТКниң орунлишиш алаһидиликлири;

					– тәбиәт зонилириниң тописи, өсүмлүклири вә һайванатлири;

					– Шималий Америкиниң тәбиәт зонилириға хас эндемик өсүмлүкләр, һайванатлар тоғрилиқ билисиләр.

				жилиға 20 мм-дин аз. Чөлдә ямғур интайин кам яғиду. Сахариниң ши-малий-җәнубий чәтлиридә – 200 мм-ғичә миқдарда яғиду. Температури-ниң жуқарқи тәвлик амплитудиси +20°С-ға (бәзидә +30°С) йетиду. Йәр-лик аһали эрг дәп атайдиған қумлуқ чөлләр нурғун. Пәқәт ялаң таштин ибарәт ташлиқ чөлләрму бар. Мундақ чөлләр Алжирда, Ливиядә бар. Йәр-лик аһали уларни хамада дәп атайду.

				Нәм йетишмигәнликтин чөлдә өсүмлүкләр наһайити аз. Өсүмлүкләр-ниң йопурмақлирини тикән алма-штурған яки бойи интайин пака вә йилтизлири чоңқур кәткән. Бәзи бир өсүмлүкләр шор топидиму өсиду. Нил дәриясиниң төвәнки еқини бойида явайи папирус вә қомуч учришиду. Чөл һайванлири еғир шараитқа маслашқан. Бу йәрдә чил бөрә, гиена, фенек-түлкә, антилопа, бир өркәшлик төгә, шундақла ушшақ зәһәрлик һа-шарәтләр, кәсләнчүкләр, ғаҗлиғучилар, зәһәрлик иланлар макан-лайду.

				Атлантик океанниң Африкидики вә Теч океанниң Җәнубий Америкидики қирғақ бойида (Җәнубий йерим шарда) дуниядики әң соғ вә шараити қаттиқ чөлләр – Намиб вә Атакама чөллири орунлашқан. Соғ еқинлар тәсиридин әң иссиқ айниң оттура тем-пературиси +17°С, +19°С, әң соғ айниң +12°С, +13°С. Жилиға 10–25 мм миқдарда йеғин-йешин яғиду. Океандин тағ қирқи-лири бөлүп турған Атакама чөлигә жиллап бир тамчиму ямғур яғмайду. Шундақтиму һаваниң нәмлиги хелә жуқури, туман көпчүшиду.

				Һинд кобриси

			

		

		
			
				Мангуст

			

		

		
			
				Бир өркәшлик төгә

				Чөлләрдә өсүмлүкләр интайин аз. Бу йәрдә сүтлигән, ғоллуқ өсүмлүкләр учришиду. Атакама чөлидә үнүмдарсиз ташлиқ топи-да бәзи җайларда кактуслар өсиду. Намиб чөлидә болса, вельви-чия алаһидә бир өсүмлүктур. Униң ғоли йәрдин бари-йоқи 50 см көтирилип турсиму, ғолиниң диаметри – 1,2 м. Униң пәқәт икки йопурмиғила бар. Һәрбир йопурмақниң узунлуғи 6 м-ға, кәңлиги 1 м-ға йетиду. Вельвичия “сәккиз путлуқ – өсүмлүк” дәпму атили-ду. Туман бу йәрдә нәмниң асасий мәнбәсидур. Вельвичия нәмни йопурмақлири билән сиңдүриду. Униң һаятлиғиниң узақлиғи – 2000 жилғичә. Атакама чөлидә шундақла тилландсия, ломас, как-тус вә б. учришиду.

				Шималий Америка чөли

			

		

		
			
				Намиб чөлидики давған-сурикатлар

			

		

		
			
				Патагония мараси

				Һайванатлири – беғирлиғучилар: аяқлири қирлиқ кәсләнчүк, қум кәсләнчүги, геккон; һәрхил ғаҗилиғучилар – кичик чашқан, қисқа қулақ қум чашқини вә б. Ушшақ жиртқучлар – сурикати-лар яки “йәр –адәмсиманлар” топлишип яшайду. Улар угилири алдида тик туруп, алдинқи қоллирини икки йениға чүширип жи-рақтин қариғанда кичик адәмләргә охшап кетиду. Улардин башқа чипар генетта, гиенилар маканлайду.

				Калахари Африкиниң башқа чөллири билән селиштурғанда нәм-лиги хелә жуқури чөл. Жиллиқ йеғин-йешин миқдари – ғәрбидә – 100 мм, шәрқидә 500 мм-ғичә. Калахарида қумлуқ, кичик шорлуқ ойманлиқлар нурғун. Бу йәр-дә алоэ, тикәнлик өсүмлүкләр, явайи тавуз өсиду. Йәрлик аһа-ли тавуз ширнисини ичимлик сүпитидә пайдилиниду. Шун-дақла пәқәт отлайдиған һайван-ларла әмәс, бәлки жиртқучлар-му тавузни яхши көриду.

				Австралия материклар ари-сида чөлләрниң селиштурма мәйдани бойичә биринчи орун-ни егиләйду. Тропик чөлләр материкниң пүткүл мәркизий бөлигини егиләп, Һинд океа-

			

		

		
			
				Чөл

			

		

		
			
				
					
						[image: ]
					

				

			

			
				
					Карру чөлидики алоэ дәриғи

				Рефлексия

				1.	Дәрислик мәтинини вә атлас хәритисини пайдилинип җәдвәлни толтуруңлар.

				
					Географиялик зонилар

				

				
					Орни

				

				
					Климат алаһидилик-лири

				

				
					Топа 

				

				
					Өсиду: 

				

				
					Яшайду

				

				
					Өсүмлүкләр

				

				
					Һайванатлар

				

				2.	Қошумчә әдәбиятни, Интернетни пайдилинип мону мавзу-лар бойичә хәвәрләр тәйярлаңлар:

					а) үгиниватқан тәбиәт зонилириниң эндемиклири;

					ә) материк тәбиитиниң өзгиришидики адәмниң роли.

			

		

		
			
				ни қирғақлириғичә созулған. Өсүмлүклири – акацияләр, бәзи йәрләрдә эвкалиптлар, данлиқ зираәтләрдин ибарәт. Ташлиқ чөлләрдә егизлиги 2–6 м мәңгү йешил тикәнлик чатқанлар – акация тәхлит мулга-скраблар өсиду. Һайванатлири – йоған се-риқ кенгуру, валлаби, халтилиқ қарғу чашқан, кенгурусиман йоған чашқан, халтилиқ қуй-руғи узун чашқанлар.

				§ 45. Субэкваторлуқ географиялик бәлбағниң тәбиий-территориялик комплекслири

				Силәр саваннилар һәққидә немә били-силәр? Улар қәйәрдә орунлашқан? Улар үчүн қандақ өсүмлүкләр вә һайванатлар хас?

				Саваннилар – орманлири йоқ, от-чөп егиз өскән кәңликләр; уларда пәқәт жил-ниң қурғақ вақтида йопурмақ ташлайдиған дәрәқләр топлишип, бәзидә ялғуз өсиду. Жилниң асасий алаһидилиги экваторлуқ вә тропик һава массилириниң мәвсүмлүк ал-мишип турушидин ибарәт. Бу пүткүл жил давамида температуриниң жуқури болуши билән нәм яз вә қурғақ қиш пәсли арисида чоң пәриқни пәйда қилиду. Йеғин-йешин-ниң миқдари, қурғақ мәвсүмниң узақлиғи бойичә саванниларниң үч қошумчә зониси: қурғақ (чөлләшкән), типлиқ вә нәм зонили-ри ениқ байқилиду.

				Африкида саваннилар зониси икки тро-пик арисида орунлашқан вә территорияниң 40%-ни егиләйду.

				Нәм мол саваннилар экваторға йеқин җайлашқан. Бу йәрдә ямғурлуқ мәвсүм 7–8 айға созулған вә қизил ферраллит-лиқ топа түзүлгән. Бу йәрдә пака, йопур-мақ ташлайдиған дәрәқләр топлишип өси-диған, от-чөпи егиз йетилидиған саванна җайлашқан. От-кокатлири ичидә егизлиги 5 м-ғичә болидиған пил кокити, сақаллиқ чөп (3–4 м) вә пака өсидиған от-чөпләр нурғун. Дәрәқ түрлири – зәйтүн дәриғи, тамаринд, сейба (пахта дәриғи) вә б.

				Типлиқ саванниларда (ямғурлуқ мәвсүм 5–6 айға созулиду) қи-зил-қоңур топа түзүлгән. От-чөплири арисида егизлиги 1–1,5 м-ғичә өсидиған сақаллиқ чөп мол. У қурғақ мәвсүмдә толуқ қу-руп кәтмәстин, ямғур йеғиши билән чапсан қайта өсидиған баһа-лиқ мал озуғи өсүмлүгидур. Бу саванниларда шундақла баобаблар нурғун. Уларниң ғоллири йоған, диаметри 30 м-ғичә болуп, өзидә суни губка тәхлит сақлалайду. Баобабниң узун йилтизлири нәмни 

				Глоссарий: 

				• Галереялик ор-манлар – бу орман зонисиниң сиртида ақидиған дәриялар бойида тар полоса түридә созулған ор-манлар.

			

		

		
			
				
					Бүгүн дәристә: 

					– силәр саванниларниң географиялик орниниң алаһидиликлири; 

					– саванниларниң шәкиллиниш шараити;

					– саванниларниң өсүмлүк вә һайванат дуниясиниң алаһидиликлири;

					– саванниларниң асасий топа түрлириниң түзүлүш алаһидиликлири һәққидә билисиләр.

				Африка саванниси

				чоңқур йәр астидин шорувалиду. Егиз ко-катлар арисида худди йоған зонтиклар ох-шаш шахариған акацияләр егиз көтирилип туриду. Уларниң йопурмақлири адәттә ки-чик, қаттиқ, төвән саңгилап туриду; ғол-лирини қелин қовзақ қаплиған. Улардин башқа бу йәрдә яғлиқ дәрәқ, йәлпигүчси-ман пальма, дәрия вадилирида болса бәзидә чатқанлар вә лианилар өсиду.

				Қурғақ саваннида ямғурлуқ мәвсүм 3–4 айға созулиду. Бу қошумчә зона тописи – қи-зил-қоңур, гумуси аз. Өсүмлүклири – пака бойлуқ данлиқ от-чөп, шалаң өскән тикән-лик чатқанлар, егизлиги 5–10 м. дәрәқ-ләрдин ибарәт. Хусусән қелин йопурмақлиқ шахлири зонтик тәхлит акацияләр нурғун. Вегетация басқучи бари-йоқи 2–3 айға со-зулиду. Қурғақчилиқ мәвсүмдә чөп қуруп кетиду вә дәрәқләр ғазаң болиду. Пәқәт ақ акация ямғурлуқ мәвсүмдә топурмақ ташлайду.

				Саванниларда нурғун сүтәмгүч һайванат-лар пада болуп отлап, нәм вә қурғақ пәсил-ләрниң алмишип турушиға маслишип җай-җайға йөткилип маканлайду. Улар су вә озуқ издәп чоң мусапиләргә көчүп жүрәләй-ду. Мошу тәбиәт зонисида туяқлиқ йоған 

				һайванатлар яшайду, чүнки бу йәрдә асасән чөп-кокат мол өсиду. Антилопилар нурғун: қилич мүңгүзлүк, ат антилописи, йоған кан-на, аһу, гну антилописи, йоған вә кичик кудулар вә б. Саванниниң өзлүк вәкиллири – жирафлар. Улар егизлиги 5,5 м-ғичә акацияләр вә чатқанларниң йопурмақлирини йәйду. Қуруқлуқниң әң йоған һайва-натлири – пиллар, шундақла мүңгүз тумшуқлар, зебрилар. Дәриялар-ниң сазлиқ пәс җайлиридики суда тимсақлар, бегемотлар, буйволлар, йоған вә су өшкилири, импала антилописи көп. Дәрияларниң қирғақ бойида көплигән қушлар: турнилар, фламинго, пеликанлар макан-лайду. Африка саваннилирида шундақла әң йоған қуш – төгә қуш, марабу, катип-қуш; саванниниң әң кичик қуши – нектарлиқ қуш бар. Жиртқучлири – шир, гепард, гиена, чил бөрә, қапланлар.

				Азия саваннилири Һиндстан йерим арилида, Һиндхитайниң ички өлкилиридә, Филиппин араллириниң җәнуп-ғәрбидә, Ява арилиниң шәрқий бөлигидә, Кичик Зонд араллирида орунлашқан. Бу йәрдә көплигән өсүмлүкләр қурғақ қиш пәслидә йопурмақ ташлайду. Саванниларға хас өсүмлүкләр: егизлиги 1–3 м қаттиқ кокатлар – императлар, темедлар, явайи қәнт қомучи нурғун. Бәзи йәрләрдә тикәнлик акацияләр, бамбукзарлиқлар, ялғуз өскән тика дәрәқлири, пальмира пальмилири сақланған.

				Һайванатлири – маймун, буйвол, явайи буқа, пил, мүңгүзтум-шуқ, йолвас, қапланлар. Қушлири – тавус, қирғавул, мүңгүз тум-шуқлуқ қушлар. Саванна тописи – қизил-қоңур, гумус нурғун.

				Җәнубий Америкида саваннилар зониси Ориноко пәс түзлиңи-ни егиләйду. Уни бу йәрдә льянос дәп атайду. Шундақла Гвиана вә Бразилия япилақ тағ идирлириниң нурғун бөлигини саванна егиләйду. Бразилия саваннисини кампос дәп атайду. Кампоста пу-тақлири интайин қаттиқ, қовзиғидин терә әйләш үчүн зөрүр хам әшия алидиған кебрачо (“палтини сунду-рувәт”) дәриғи өсиду. Хелә қурғақ йәр-лиридә мимоза, кактус, сүтлигән, ғоли туңшәкиллик ботулка дәрәқлири көп өскән. Бразилия идирлиғи кактусниң вәтинидур. Шималий йерим шар саван-нилири – льяносларда пальма, акация, егиз өсидиған кокатлар мол. Дәрия вади-лирида улар галереялиқ орманлар билән алмишиду. Саванниларниң топа қәвити ферраллитлиқ қизи рәңдин қизил-қоңур рәңликкә авушиду. Җәнубий Амери-ка саваннилирида кичик буғилар, явайи 

					Җәнубий Америка капибари

					Австралия коалиси

					Австралия өдәк тумшуғи

				чошқа – пекарилар, броненосецлар, чөмүлә йегүчләр, тапирлар, нурғун ғаҗилиғучилар маканлайду. Қушлардин нанду төгә қуши, жиртқучлардин – ягуар вә пумалар бар.

				Мәркизий Америкиниң егиз платоли-ри – тропик саваннилар; Мексика қолтуғи-ниң қирғақ бойи саваннилири қизил рәңлик вә қоңур-қизил топида өскән нәм тропик ор-манлардин ибарәт. Һайванатлири: маймун, дикобраз, ленивец, опоссум, нутрия, бор-суқ, тотиқуш, тукан, колибрилар.

				Австралия саваннилири үчүн қизил-қоңур топида өскән эвкалипт, акация, казу-аринлар хастур. Бу йәрдә кенгуру, эму төгә қуши маканлайду. Көл-дәрияларда қуш нурғун, җүмлидин қара рәңлик аққушму бар. Чатқанлиқларда эндемик тоху, австра-лия доғдиғи, тотиқушниң бир нәччә түри, қара қуш, сеғизған вә б. маканлайду.

				Рефлексия

				Дәрислик мәтинини оқуп, атлас хәритисигә қарап, җәдвәлни толтуруңлар:

				§ 46. Экваторлуқ географиялик бәлбағниң тәбиий-территориялик комплекслири. Өзгәрмә-нәм орманлар. Нәм экватор орманлири

			

		

		
			
				Силәр экватордики адәм өтәлмәс орман-ларни қандақ тәсәввур қилисиләр?

				Субэкваторлуқ бәлбағ үчүн өзгәрмә-нәм орманлар хас. Улар Һиндстан, Һиндхитай вә Малакка йерим арилиниң муссонлиқ ша-раитида яхши өскән. Бу орманларда қим-мәт баһалиқ яғач тәйярлайдиған сал вә тик дәрәқлири нурғун. Орманниң оттура ярусида қизил вә ақ сәндал, атлас, төмүр дәрәқлири, төвәнки яруста терминалия, мимоза, бамбук өсиду. Су басқан җайлар-да мангр орманлири өскән. Ганг вә Брахма-путра дельтиси үчүн очуқ йилтизлиқ сун-дра өскән орманлар хастур. Өзгәрмә-нәм орманниң тописи – қизил ферраллитлиқ. Бу орман вә саванниларда һинд пили, һинд мүңгүзтумшуғи, нильгау антилописи, буй-вол, дикобраз, гиена, мангуст; маймунлар – макакарезуслар, гульманлар; беғирлиғучи-лар – кобра, варанлар маканлайду.

				Нәм экватор орманлири пүткүл жил да-вамида экваторлуқ һава массилири һөкүм-ранлиқ қилидиған шараитта түзүлгән. Жиллиқ температура амплитудиси +4°С даи-рисидә өзгирип туриду, тәвлик температуриси +8°, +10°С-дин аш-майду. Ямғур асасән тәвликниң 2-йеримида күндә дегидәк яғиду. Бу нәм экватор орманлирини “бир мәвсүмлүк тәбиәт зониси” дәп атайду. Көп яруслиқ орман дәрәқлири, мәңгү йешил дәрәқ йопур-мақлири, көплигән өсүмлүкләр жил давамида көкләп-чечәкләп мевә бериду. Жуқарқи яруста 1000дин көп өсүмлүк түри өсиду. Бу ярустики дәрәқләрниң егизлиги 80 м-ғичә йетиду. Улар ярқин күн йоруғиға интилип өсиду, йопурмақлири – қаттиқ, бөдүр. От-тура яруста ғол ичи юмшақ, чапсан өсидиған дәрәқ түрлири бе-сим. Егизлиги – 20–40 м, жуқуридики йопурмақ йепилмиси тар, әгилмә келиду. Төвәнки яруста аста өсидиған, көләңгүгә төзүмлүк, егизлиги 10–15 м-ғичә дәрәқләр көп. Уларниң көпчилигиниң ғол ичи қаттиқ вә еғир. Дәрәқләр астида һәр хил чатқанлар, дәрәқси-ман папортниклар, бананлар өсиду. Дәрәқләрни лианилар, созулуп 

			

		

		
			
				
					Бүгүн дәристә:  

					– силәр һәрхил материклардики нәм экватор орманлириниң географиялик орни;

					– тәбиәт зонилириниң топа, өсүмлүклири, һайванат дуниясиниң алаһидиликлири;

					– тәбиәт зонилириниң тәбиий компонентлириниң өз ара алақиси тоғрилиқ билисиләр.

				йөгилип, шахлардин ағамчидәк саңгилап турған өсүмлүкләр ора-валған; дәрәқләрдә орхидеяләр нурғун өскән. Кокат қәвити начар. Қизил-сериқ ферраллитлиқ топа – артуқ нәмләнгән вә көпинчә саз-лашқан йәр нурғун. Экваторлуқ орман ичи зәй вә қараңғу.

				Африкида нәм экватор орманлири Конго ойманлиғини вә Гви-нея қолтуғиниң қирғақ бойини егилигән. Уларға қизил дәрәқ, сапе-ле, һәрхил фикус охшаш дәрәқләр хастур. Төвәнки яруста қиммәт баһалиқ яғач тәйярлайдиған дәрәқләр – эбен дәриғи, қизил, қара, сәндал, каучук бәргүчи дәрәқләр; зәйтүн вә шарап пальмилири, кола, кофе дәрәқлири вә б. нурғун.

				Нәм экватор орманлирида һайванатлар арисида карлик буй-волларни, окапи антилопилирини (жираф нәсиллик), карлик беге-мотларни, орман чошқилирини учритиш мүмкин. Бу орманларда шундақла эндемик һесаплинидиған горилла, шимпанзелар; егиз дәрәқләрдин мевә елип, йопурмақ йәйдиған павианлар, мартышки-лар вә б. маймунлар нурғун. Бирдин-бир йоған жиртқуч – у қаплан (леопард). Қушлар, беғирлиғучилар, җүмлидин зәһәрлик иланлар, һашарәтләр вә омуртқисизларму көп. Көл вә дәрияларға йеқин җайларда цеце чивини бар; у адәм вә өй һайванлири үчүн хәтәрлик уйқа ағриғини таратқучидур.

				Җәнубий Америкида нәм экватор орманлири Амазонка дәри-яси бассейнида экваторниң һәр икки тәрипидә орунлашқан. Пор-тугалияликләр бу орманларни сельва дәп атиған. Орманларни 

				һәрхил өсүмлүкләр тәшкил қилған. Улар – дәрәқсиман папортни-клар, гевейя, пальма, қоғун дәриғи, какао, әң йеник дәрәқ – бальз (испанчидин тәрҗимиси – сал) дәрәқләр. Чоңқур тинич җайларда су бетидә виктория-регияниң интайин йоған, дүгләк йопурмақли-ри ләйләп жүриду. Униң йопурмақлири (диаметри 2 м-ғичә) 50 кг-ғичә салмақни көтирәләйду. Җәнубий Америкиниң экваторлуқ орманлири – какаониң (шоколад дәриғи) вә ширнисидин каучук алидиған гевейяниң вәтини.

				Көплигән һайванатлар дәрәқтә яшашқа маслашқан. Орманлар-да маймунларниң 380 түри, ленивецлар, дәрәқ дикобразлири, опо-ссумлар бар. Опоссум – Австралияниң сиртидики халтилиқ һайван-ларниң бу йәрдики бирдин-бир вәкили. У ташқи түри бойичә узун қуйруқлуқ йоған чашқанға охшайду, өз балилирини қосиғидики қатламлиқ терисидә елип жүриду.

				Амазонкиниң сазлиқ қирғақлири бойида дуниядики әң йоған илан – анаконда бар. Униң әң чоң узунлуғи 11,4 м-ға йетиду, ле-кин адәттики узунлуғи – 5–6 м. Эндемиклар арисида Йәр йүзи-дики әң йоған ғаҗилиғучи һайван – су чошқиси капибара мошу йәрдә, салмиғи 50 кг-ға йетиду. Амазонка сүйидә электрлиқ угорь (узунлуғи 1–3 м, салмиғи 40 кг-ғичә), дуниядики әң жиртқуч бе-лиқ-пиранья маканлайду. Униң 50тин көп түри бар, улар көпинчә топлишип жүриду (оттура узунлуғи 30 см). Бу йәрдә сәйяридики әң кичик қуш – салмиғи бари-йоқи 2 г, һәридин сәл йоғанирақ ко-либри қуши бар. Адәм өтәлмәс қелин чатқанлар арисида ягуар, та-пирлар маканлайду, күн чүшидиған дәрәқ шахлирида сансиз қуш вә һашарәтләр учуп, өмүләп жүриду.

			

		

		
			
				Нәм экваторлуқ орман

					Рефлексия

					1. Дәрислик мәтинини оқуп, җәдвәлни толтуруңлар:

					
						Географиялик зонилар

					

					
						Орни

					

					
						Климат алаһидилик-лири

					

					
						Топа 

					

					
						Өсиду: 

					

					
						Яшайду

					

					
						Өсүмлүкләр

					

					
						Һайванатлар

					

					2. Дәрислик мәтинидин көпяруслиқ һәққидә тәсвирләрни те-пип, уни схема түриду көрситиңлар.

				

			

			
				[image: ]
			

		

		
			
				Азияниң нәм экваторлуқ орманлири униң Шәрқий-Җәнубий қисмидики араллирида орунлашқан. Өсүмлүк дунияси қелин көп яруслиқ дәрәқләрдин ибарәт. Бу йәрдә пальминиң, бамбукниң 300чә түри бар. Көплигән аралларда эндемик өсүмлүкләр өси-ду. Жуқарқи ярус өсүмлүклири – фикус, дәрәқсиман папортни-клар; төвинидә – бамбук, панданус, лианилар. Шундақла егизлиги 240 м-ға йетидиған ротанг пальмисиму өсиду. Эпифитлар (пара-зит өсүмлүкләр) – орхидеяләр, реффлезия. Кейинкисиниң салмиғи 7 кг, диаметри 1 м-ғичә дуниядики әң йоған вә чирайлиқ қизил гүли бар.

				Һайванат дуниясида эндемиклар: алтә қанатлиқлар, узунтапан-лиқлар, тупайя, орангутанг, гиббон, тимсақ-гавиал, учидиған йоған илан, варанлар нурғун. Шундақла һинд пили, мүңгүзтумшуғи, та-пир, ейиқ, чошқа, йолвас, қаплан, макака, дикобраз, йоған панда, кичик панда маканлайду. Қушлири – тавус, явайи тоху, қирғавул, мүңгүз тумшуқ қушлар.

				Билим даирисини кәңәйтиш

				Һәвәс қилғучилар үчүн

				Койот Шималий Америкиниң авази әң үнлүк һайвинидур. Койотлар топ-лишип һувлиса – бу бир мәзгилдә уларниң адити һәм “хошнилириға” хәвәр йәткүзүш усулидур.

				Йеқинқи вақитқичә учарқушлар Сахарини тәхминән 40 саатта учуп өтүп, йолда қонмай учиду дәп һесаплинатти. Тәтқиқатлар шуни көрсәттики, қушлар-ниң көпчилиги пәқәт түндә учидекән. Улар күндүзи иссиқ чөлдә дәм алиду. Сахариниң оазислири интайин кичик, шуңлашқа қушлар Сенегалниң шимали-дики Җудж резерватиға йәткичә, уссулиғини қандуралмайду. Бу паркта үч мл-н.-дәк су қушлири турақлиқ маканлайду вә миллионлиған учар қушлар вақит-лиқ қониду.

				1. Гепард – йәр бетидики һазирқи һайванатлар арисидила әмәс, бәлки сәй-яримизни илгири-кейин маканлиған барлиқ һайванатлар ичидики әң жүгриги болса керәк. Униңға саатиға 90 км илдамлиққа йетиш үчүн 3–4 секунд йетәр-лик. Шундақла бу униң мүмкинчилигиниң чеки әмәс: ройхәткә елинған рекор-ди саатиға 110 км-дин көпирәкни тәшкил қилиду.

				2. Әгәр баобабниң ғолиниң оттурисини толуқ елип ташлисиму (мәсилән, Африкида бирмунчә баобабларда кафе вә автобус тохталмилирини ясавалған), бу дәрәқ өсүп, чөчәкләп, мевә беришини тохтатмайду.

				3. Раффлезияниң чечәклиши – ботаниклар үчүн әң қизиқарлиқ көрүнүшләр-ниң биридур. Вегетативлиқ бөләклири йоқ бу паразит йоқ йәрдин зор гүл бо-луп пәйда болиду вә чидиғусиз сесиқ пурақ чиқирип, шундақла изсиз йоқап кетиду. У бари-йоқи үч күн чечәкләйду.

				4. Капибара үчүн суға йерим чилишип турған өсүмлүкләр һәм макан, һәм озуқтур. Бу ғаҗилиғучиниң су басқан отлақларни яхши көрүши уни туяқлиқ һайванатларниң риқабәтчилигидин қутулдурған. Чиши капибара өзиниңму яки башқисиниңму – торайларни беқишқа дайим тәйяр.

				Шималий деңиз йоли – Арктикидики асасий кемә қатнаш йоли. У Шималий Муз океаниниң Евразия қирғақлириға тутушидиған деңизлири арқилиқ өтиду. Бу йол Европиниң вә Жирақ Шәриқниң портлирини бағлаштуриду. Навигация узақлиғи – 2–4 ай.

				Шималий деңиз йоли 1878–1879-жж. Н.Норденшельдниң швед экспеди-цияси билән ғәриптин шәриққә қарап бирқишлап дәсләпки қетим ечилған еди. 1932-ж. болса, О.Ю.Шмидтниң экспедицияси “Сибиряков” кемисидә бу йолни дәсләпки қетим бир навигациядила бесип өтти.

				Шималий қутуп – у Йәрниң хиялән оқиниң Шималий йерим шардики йәр бети билән қийилишқан нуқтиси болуп, у Шималий Муз океаниниң мәркизидә орунлашқан. Шималий қутуп (полюс) нуқтисиға дәсләп америкилиқлар – Фре-дерик Кук 1908-ж. вә Роберт Пири 1909-ж. йәтти.

				Маһарәт-тәҗрибини вә логикилиқ ойлашни йетилдүриду

				1. “Амазонка – дәриялар мәликиси”. 

				Амазонка үчүн өсүмлүк вә һайванат дунияси түрлириниң һәрхил болу-ши һәм чөчәкләрдики байлиқлар хастур. Лекин дәрияниң оң қирғиғида кәң тарқалған өсүмлүкләр вә һайванатларниң айрим түрлири сол қирғиғида та-мамән йоқ вә бу һадисә әксичидур. Немишкә шундақ?

				2. Өсүмлүк вә һайванатлар тизимини түзгәндә бир чечилаңғу алим бир мунчә өсүмлүкләр өсидиған вә һайванатлар маканлайдиған җайларни чата-штуруп қойған. Униң Евразия далалири тәбиәт зонисиниң вә Африка саван-нисиниң һайванатлирини һәм өсүмлүклирини классификацияләш үстидә иш-лигәнлиги мәлум. Хаталиқларни түзәшкә ярдәмлишип, объектларни тегишлик җайлириға орунлаштуруңлар, әгәр артуқлири болса – еливетиңлар. 

				(Қоңур ейиқ, сүләвсин, дала чашқини, тушканчик, данлиқ өсүмлүкләр, бао-баб, зебра, тошқан, тюлень, түлкә, шир, коала, кенгуру, анаконда).

				3. Мартниң ахирида океан арқилиқ учуп өткән учақ еғир һава шараитида йолидин адишип түндә бир кәң дәрияниң қини йенидики тейиз йәргә қонушқа мәҗбур болди. Экипаж әзалиридин вә йолувчилардин һеч ким җапа чәкмиди, пәқәт навигация әсваплирила җиддий бузулған болуп чиқти. 

				Әтигәнлиги метеошараит яхшиланди. Күн упуқтин чапсан көтирилип, чүш-кә йеқин адәмниң беши үстидә дегидәк турди. Йәнә адашмаслиқ үчүн дәрия қирғиғини бойлап жүрүш қарар қилинди. Чүнки әтрапни лианилар оравалған, адәм өтәлмәс орман қоршиған еди. Лекин бу йолму бехәтәр болмиди: туюқсиз қирғақтин тимсақлар суға чүшәтти, әтрапта сансиз һашарәтләр учатти, өмүләт-ти, сәкрәтти. Йопурмақлар арисидин бәзидә кичигирәк һайванатлар байқи-латти.

				Учақ қандақ чоң дәрия бассейниға амалсиз қонди? Бу қандақ тәбиәт зони-си? Униңда қандақ флора вә фауна вәкиллири өсиду вә маканлайду?

				Атлас хәритисини пайдилинип, қандақ тәбиәт зонилирида мону география объектлириниң орунлашқанлиғини ениқлаңлар:

				 

				
					География объектлири

				

				
					Тәбиәт зониси 

				

				
					Амазонка дәрияси

					Астана шәһири

					Тараз шәһири

					Калифорния йерим арили (Шималий Америка)

					Қаһирә шәһири (Африка)

					Байкал көли

				

				4. Мошу тәбиәт зонилирини шималдин җәнупқа қарап орунлаштуруңлар (экваторлуқ орманлар, тундра, тайга, саванна, мөтидил кәңликләр чөллири, далалири; йопурмақлири қаттиқ орманлар, чатқанлар).

				5. Су массиси дегән немә? Униң хусусийәтлири қандақ?

				6. Дуниявий океанниң су бетиниң температуриси қандақ, немишкә өзгири-диғанлиғини чүшәндүрүңлар.

				7. Океан сүйиниң тузлуқлиғи миқдарини қандақ амиллар бәлгүләйду?

				8. Балтиқ деңизиниң 1 л сүйидә оттура һесапта 18 г туз, Қизил деңизниң 1 л сүйидә болса – 41 г. Дуниявий океан сүйиниң оттура һесаптики тузлуқ мөлчәриниң өзгиришиниң сәвәви немидә?

				9. Иссиқ вә соғ су еқинлири дегән немә? Еқинлар һасил болидиған океан-ларни вә еқинлар намини мисалға кәлтүрүңлар.

				10. Шималий Европа қирғақлири йенидин өтидиған вә температуриси +12ºС Шималий Атлантик су еқини немишкә иссиқ, әнди Африка қирғақлири йенидики вә су температуриси +19ºС. Канар еқини болса – соғ еқин дәп һеса-плиниду?

				11. Мариан ойманлиғиниң чоңқурлии – 11022 м. Һәр бир км чоңқурлиған-сири океан сүйиниң температуриси 5ºСға төвәнләйду. Әгәр су бетиниң темпе-ратуриси +26ºС болса, Мариан ойманлиғи тегидики су температуриси қандақ болиду?

				12. Организмлар үчүн әң қолайлиқ һаят шараити қәйәрдә – қуруқлуқтиму яки Дуниявий океан чоңқурлиқлиридиму? Өз пикриңларни асасландуруңлар.

				13. Дуниявий океанниң тәбиәт байлиқлириниң тәркивини минераллиқ, биологиялик, энергетикилиқ дәп бөлүп схема түридә көрситиңлар.

				14. Немә үчүн Дуниявий океанни “һаят бөшүги” дәп атайду?

				IV бөлүм

			

		

		
			
				Бу бөлүмдин силәр дунияда қанчә тил барлиғини, қандақ динлар дуниявий, қайсилири миллий динлар екәнлигини; 

				аләмниң қанчә материклири вә бөләклири барлиғини билисиләр.

				Аһали географияси

				§47. Дуния хәлиқлириниң тил аилилири вә топлири 

			

		

		
			
				Дуния хәлиқлириниң тил аилилири вә топлири һәққидә билиш немә үчүн зөрүр?

				Кона бир тәмсил-нәқилдә һәрбир йеңи үгәнгән тил бир қап күмүчкә, ана тили болса – бир қап алтунға тәң дәп ейтилиду. Йәни, адәмдә күмүч толған қаплар халиғи-ничә нурғун болуши мүмкин, әнди алтун тошқан қап болса – пәқәт бирла.

				Йәр сәйярисида һазирқи вақитта 7 млрд-тин көп адәм яшайду. Улар йәр йүзидә тәк-ши орунлашмиған. Адәмләр интайин аз яшайдиған регионларму, шундақла аһали зич орунлашқан дәп атилидиған территори-яләрму бар.

				Мундақ орунлишишқа немә тәсир қили-ду? Ойлинип җавап бериңлар.

				Хәлиқләр саниға вә тилиға қарап пәриқ-линиду. 

				Қандақ ойлайсиләр, йәр йүзидики 7 мил-лиардлиқ аһали нәччә тилда сөзлишиду?

				Тилшунас алимлар қедимий заманларда йәр йүзидә тиллар азла болуп, кейин улар-дин интайин нурғун тиллар йетилип чиққан дәп тәстиқлишиду. Һазирқи вақитта улар-ниң қанчә екәнлигини ениқ ейтиш мүмкин әмәс, чүнки мустәқил тиллар вә диалект-ларни ениқлашниң ениқ өлчәмлири йоқ. Шуңлашқа 3000дин 6000ғичә рәқәмни ей-тишиду. Әң көп тарқалған тиллар аз, улар-ниң сани 20дин көп.

			

		

		
			
				
					Бүгүн дәристә: 

					– силәр сәйярида қанчә тил барлиғини, әң чоң тил аилилири қандақ болидиғанлиғини билисиләр;

					– «тил аилилири вә уларниң тарқилиши» җәдвилидин пайдилинишни үгинисиләр.

				Глоссарий: 

				• Критерий (өлчәм)

				– пәриқ қилиш қаби-лийити, пикир ва-ситиси, өлчәм – бир нәрсиниң қоюлған тәләпләргә мува-пиқлиғини баһалаш бойичә қарар қобул-лаш бәлгүси, асаси, қаидиси.

				• Диалект – умум хәлиқ тилиниң чәклик бир топ шәхсләр қол-линидиған бир түри.

				Йәрлик шевә, хас тәләппуз, ләһҗә

					Иҗтимаий география

					Тирәк 

					сөзләр: 

				

			

			
				
					тил аилилири 

					тил топлири

				

			

		

		
			
				бөлүм

				Интернеттин яки башқа әхбарат мән-бәлиридин дуниядики әң көп тарқалған тиллар һәққидә мәлуматларни тепиңлар.

				Алимлар барлиқ тилларни тил аилили-ригә бөлгән, улар өз новитидә тил топлириға бөлүниду. Тилшунас алимлар йүздин ошуқ тил аилисини бөлүп қарайду; бәзи аилиләр бир нәччә тилдинла ибарәт болса, башқилири бирнәччә миң тилни өз ичигә алиду. Җәдвәлдә пәқәт әң чоң тил аилилири кәлтүрүлгән (2-җәдвәл).

				2-җәдвәл

				
					Тил аилиси

				

				
					Тарқилиши

				

				
					Қандақ тиллар кириду 

				

				
					Һиндевропилиқ 

				

				
					Европидин Һиндстанғичә, һазирқи заман, қитъәләр бойичә

				

				
					400дин ошуқ тил, уларда 3 млрд.-қа йеқин адәм сөзлишиду. Аилигә роман тиллири (испан, итальян, француз...), герман (инглиз, немис, швед...) балтиқ вә славян (рус, поляк...), һинд-а-рий (парс, һинд, курд, бенгали вә Түркиядин Шималий Һин-дстанғичә территориядә сөзли-шидиған башқа нурғун тиллар)

				

				
					Сина-тибәтлик

				

				
					Азия

				

				
					Хитайдики тиллар, тибәт вә бир-ма тиллири

				

				
					Нигер-конголез (ни-гер-кордофанлиқ, конго-кордофанлиқ)

				

				
					Субсахара 

					Африкиси

				

				
					Суахили, йоруба, шона, зулу (зулус тили)

				

				
					Афразиялик (афро-азиялик, се-мит-хамитлиқ)

				

				
					Йеқин Шәриқ, Шималий Аме-рика

				

				
					Семит тиллири (әрәп, иврит...), сомали тили

				

				
					Австронезиялик

				

				
					Шәрқий-Җәну-бий Азия, Тәй-вән, Теч океан, Мадагаскар

				

				
					Миңдин көп тил, җүмлидин филиппин, малагасия, Гавайя, фиджи тиллири

				

				
					Ураллиқ

				

				
					Мәркизий, Шәрқий, Ши-малий Европа, Шималий Азия

				

				
					венгер, фин, эстон, саам тил-лири, Россиядики бәзи тиллар (удмурт, марий, коми...)

				

				
					Алтайлиқ 

				

				
					Түркийәдин Си-биръғичә

				

				
					Түркий тиллар (түрк, қазақ, уйғур...), моңғол тиллири (моңғол...), тунгус-манҗур тил-лири, җүмлидин япон вә корей тиллири

				

			

		

		
			
				Глоссарий: 

				• Тил топи – умумий бәлгүләргә егә (то-мур, лексика вә фоне-тикилиқ мувапиқлиқ) уруқдаш тиллар топи.

				Қоллинидиған тилларниң әң нурғуни Йеңи Гвинеядә (дуния хәритисидин бу арал-ни тепиңлар); бу аралниң турғунлири 680 тилда, Европида болса – сәйяридики тил-ларниң пәқәт 3%-дила сөзлишиду.

				Қазақстанниң көплигән турғунлири бир нәччә тилниң өз егилири болғанлиқтин, өзлирини бай десиму болиду. Чүнки пара-граф бешида кәлтүрүлгән нәқилгә мувапиқ, уларда һәм алтун селинған қап, һәм күмүч тошқан қап һазирниң өзидә бар. Улар башқа тилларниму тиришип үгинип техиму бай болмақта.

			

		

		
			
				Рефлексия

				Җәдвәлгә диққәт билән қарап, мону соалларға җавап бе-риңлар:

				1. Қайси тил аилиси әң нурғун санлиқ?

				2. Қайси тил аилисиниң вәкиллири асасән Азиядә яшайду?

				3. Қазақ, уйғур тиллири қайси тил аилисигә ятиду?

			

		

		
			
				Глоссарий: 

				• Этнолингвистика – тилни мәдәнийәткә мунасивәтлик үгини-диған тилшунаслиқ йөнилиши.

				• Классификация – бирхил нәрсиләрни яки һадисиләрни бөлүш принципи.

				§ 48. Дуния йүзи аһалисиниң диний тәркиви 

				Немишкә һәрхил динлар тоғрилиқ би-лиш адәмгә зөрүр?

				Һазир сәйярида бир нәччә миңдин көп дин бар. Диндарларниң саниму һәр хил. Бир динға ишәнгүчиләрниң сани миллионлиған болса, башқисиниң миңдинму азирақ.

				Көплигән әлләрдә динға тәәллуқ болуш гражданларниң шәхсий иши болуп һесапли-ниду, шуңлашқа динға ишәнгүчиләрниң са-нини рәсмий һесапқа елиш пәқәт пикир сораш арқилиқла жүргүзүлиду. Динлар дуниявий вә миллий болуп бөлүниду. Диндарларниң сани бойичә үч дуниявий динни бөлүп көрсити-ду. Улар – буддизм, христианлиқ вә ислам. Бу динларға үч млрд-тәк адәм итаәт қилиду: христианлиққа – 2,1 млрд-тин көп, исламға – 1,5 млрд-қа йеқин, буддизмға 376 млн-ға йе-қин. Дуниявий динлар әмәлиятта аләмниң барлиқ әллиридә тарқалған.

				Ислам – әң яш дуниявий дин. У асасий икки еқимға – сүннә вә шийә болуп бөлүн-гән. Аләмдики мусулманларниң көпчилиги (84%) сүниләрдин (суннитлар) ибарәт. Ший-иләр (шиитлар) Иран, Ирақ, Әзәрбәйҗан, Бахрейн охшаш әлләрдә нурғун. Дунияниң 35 елидә мусулманлар аһалиниң көпчили-гини тәшкил қилиду. 28 әлдә болса ислам дөләт дини болуп һесаплиниду (тарқалған әллири – Албания, Македония, Босния, Герцеговина, Россия, Азия, Шималий Аф-рика әллири).

				Христианлиқ – әң көп тарқалған ду-ниявий дин. Христианлиқниң мундақ тар-мақлири бар: католицизм (Җәнубий Евро-па, Шималий вә Латин Америкиси, Азия (Филиппин) әллири); протестантизм (Ғәр-бий вә Шималий Европа, Шималий Америка әллири, Австралия); православие (Шәрқий Европа: Россия, Беларусь, Болғария, Сер-бия, Украина).

			

		

		
			
				
					Бүгүн дәристә: 

					– силәр қайси динларниң дуниявий, қайсилириниң миллий динлар екәнлигини билисиләр.

					Тирәк 

					сөзләр: 

				

			

			
				
					динлар

					ислам

					христианлиқ

					буддизм

					ибадәтханилар

				

			

		

		
			
				Глоссарий: 

				• Дин – латинчидин – итаәт, муқәддәс вә сиғиниш) – мәдәни-йәт, дуния қараш, дунияни сезиниш шәкиллириниң бири болуп, худаниң яки худаларниң моҗут-лиғиға, илаһийлиққа ишинишкә, әхлақ нормилириниң алийлаштурулушиға асасланған.

				• Вәсийәтләр – орун-лаш мәҗбурий болған жүрүш-туруш қаиди-лири.

				• Толерантлиқ яки төзүмлүк (латинчә tolerantia – чидам, сәвирлик, азап-оқу-бәтләрни қобуллаш, уларға ихтиярий тө-зүш) – социологиялик аталғу болуп, башқа дуния қарашқа, һаят тәрзигә, әхлақ вә урпи-адәтләргә төзүмлүк болушни билдүриду.

				Буддизм – Һиндстанда пәйда болған әң кона дуниявий дин. Буддичиларниң умумий санини ениқлаш тәс, чүнки буддизм дуни-ясиниң көплигән әллиридә динға тәәллуқлуқ ройхәтләрдә һесапқа елинмайду.

				Европида христианлиқ әң кәң тарқалған дин болуп һесаплини-ду; җүмлидин католицизм Европиниң җәнубий қисмида көпирәк, ғәрбий вә шәрқий бөләклиридә қисмән таралған; протестантизм – шималий, мәркизий вә ғәрбий бөлигидә; провославие – җәнубий-шәриқ қисмида таралған. Азиядә ислам дини әң көп тарқалған диндур. Диндарлар сани бойичә Индонезия әң чоң мусулман ели-дин ибарәт. Африкида, хусусән униң шималий қисмида ислам һөкүмранлиқ қилиду. Җәнубий Африка Җумһурийитидә (ҖАҖ) протестантлиқ, Эфиопиядә христианлиқ бесимирақ. Австралиядә диндарлар арисида протестантлар вә католиклар нурғун; абориген-лар – иптидаий динларниң вәкиллири. Дуниядики барлиқ католи-кларниң йеримидин көпирәги вә протестантларниң хелә көп қисми Америкида яшайду.

				Миллий динлар, адәттә, бир әлниңла зәминидә тарқалған. Мә-силән, синтоизм – японларниң, конфуцийлик – хитайларниң дини.

				Индуизмға сәйяримизниң бир млрд-тин көп турғунлири (һәр алтинчи адәм дегидәк) сиғиниду. Бу динға ишәнгүчиләр – Һин-дстан, Пакстан, Бангладеш, Непал, Шри-Ланкида нурғун.

				Конфуцийлиқ – Хитайниң бир дини. Униң асасий қаидиси – этика, әхлақ вә дөләтни башқуруш мәсилилири (1-диаграмма).

				Даосизм – Хитайниң башқа бир дини. Даосизмға ишәнгүчиләр-ниң асасий мәхсити – узақ яшаш.

				Қазақстан һәр қандақ динға төзүмлүк мунасивәт бағлашниң үл-

			

		

		
			
				Дуниявий вә әнъәнивий динлар йетәкчилириниң ІІІ қурултийи

				гиси болмақта. Астанада – Вәтинимизниң пайтәхтидә – бир кочи-да мусулман мечити, православ чиркоси, католик ибадәтханиси, йәһүдий синагогиси орунлашқан.

				Қандақ динлар дуниявий, қайсилири миллий болуп һесаплини-ду? Немишкә?

					Рефлексия

					Соалларға җавап бериңлар:

					1. Қазақстанда қандақ динларға ишәнгүчиләр яшайду?

					2. Һәрхил динлар вәкиллирини немә бирләштүриду?

					3. «Һәвәс қилғучилар үчүн» бөлүмидики нәқилни оқуп, униң параграфтики мавзуға қандақ бағлинишлиқ екәнлигини муһакимә қилиңлар.

				1 – христианлар

				2 – мусулманлар

				3 – индуистлар

				4 – буддичилар

				5 – конфуцийчилар

				6 – атеистлар

			

		

		
			
				млн. адәм

			

		

		
			
				1-диаграмма. Дунияда динларниң тарқилиши, 2012-ж.

			

		

		
			
				1-диаграмма

				§ 49. Дунияниң тарихий-мәдәний регионлири 

				Бизгә дунияниң тарихий-мәдәний ре-гионлири һәққидә билиш немә үчүн зөрүр?

				Тигр вә Евфрат, Нил, Хуанхэ вә Янцзы дәриялириниң, Йәроттура деңиз бойи вади-лирида қедимий цивилизацияләрниң қал-дуқлири тепилмақта. Бу цивилизацияләр бөләклинип тәрәққий қилған, шуңлашқа от-тура әсирләрдә бир-бири һәққидә аз биләтти.

				Ойлап көрүңлар, немишкә қедимий ци-вилизацияләр нәқ шу йәрләрдә вуҗутқа кәлгән?

				Йәр йүзини аләмниң бөләклиригә бөлүш қедимий греклар заманидила башланған еди. Аләм бөләклири – қуруқлуқ участки-лиридин ибарәт. Уларни Йәрниң шу җайли-риниң мәдәнийити, тарихи, тәбиити тоғри-лиқ қедимий заманлардики билимләргә асаслинип бөлүп көрсәткән еди. Қедимий греклар аләмниң үч бөлигини: Европа, Аф-рика вә Азияни биләтти.

				Йеңи йәрләрниң ечилишиға қарап йеңи территорияләргә нам бериш зөрүрийити пәйда болди. ХV әсирдә Кона вә Йеңи аләм дәп аталған регионлар пәйда болди. Илгиридин европилиқларға мәлум болған йәрләр – Европа, Азия вә Африкини өз ичигә алған территория Кона аләм дәп аталған еди. Колумб-ниң сәяһитидин кейин ечилған территорияләр – Америка, Австра-лия, Антарктида Йеңи аләм дәп аталди. Адәмниң Йәр йүзиниң бу регионлириға келиши билән мошу территорияләрни өзләштүрүш башланди.

				Һазирқи заманда территорияләрни әң чоң бирликләр – аләмниң бөләклири дәп бөлүштин башлайду. Андин кейин умумий тарихқа, географиялик бирликкә егә дунияниң тарихий-мәдәний регионли-ри дегән намға егә кичигирәк регионларни бөлүп қарайду.

				Азияни Шималий (Сибирь, Жирақ Шәриқ), Шәрқий Җәну-бий -Шәриқ, Җәнубий, Җәнубий-Ғәрип (яки Оттура Шәриқ) вә Мәркизий Азия дәп бөлиду. Җәнубий-Ғәрип, Җәнубий вә Җәну-бий-Шәриқ Азия территориялири илгиридин қелиплашқан вә һәр қайсиси тегишлик географиялик регионларға ятидиған әлләрни өз ичигә алиду. Шималий Азиягә Россияниң азиялик қисми яти-

			

		

		
			
				
					Бүгүн дәристә:  

					– силәр қуруқлуқниң материкларға бөлүнүши;

					– аләм бөләклири вә тарихий-мәдәний регионлар һәққидә билисиләр;

					– хәритидин материкларни, аләм бөләклирини, тарихий-мәдәний регионларни тепип көрситишни үгинисиләр.

					Тирәк 

					сөзләр: 

				

			

			
				
					дуния регионлири

					аләм 

					бөләклири

				Глоссарий: 

				• Материклар – қуруқлуқ түридә Дуниявий океан бе-тидин жуқури турған йәр постиниң чоң массивлири. Материк сөзи русчә “мате-рый”, йәни мәккәм, йоған дегән сөздин келип чиққан.

			

		

		
			
				Материклар

			

		

		
			
				Дуния регионлири

			

		

		
			
				ду. Шәрқий Азиягә Япония, КХДҖ, Корея Җумһурийити, Хитай, Моңғулстан территориялири кириду, гәрчә физикилиқ география вә тарих нуқтәий нәзәридин алсақ, Моңғулстан вә Ғәрбий Хитай (ШУАР) – бу Мәркизий Азия. Һазирқи вақитта Қазақстан, Өз-бәкстан, Қирғизстан, Таҗикстан, Түркмәнстанму Мәркизий Ази-ягә ятқузулиду. Европида Шималий, Оттура, Җәнубий вә Шәрқий Европа бөлүнүп туриду.

				Шималий, Мәркизий вә Латин Америкиси – Америка регион-лири. Австралия вә униң йенидики араллар Австралия вә Океа-ния регионини тәшкил қилиду. Африкини икки регионға – Шима-лий вә Тропик дәп бөлиду. Һәр бир регион тәркивидә мәмликәтләр бар, сәйярида уларниң сани 230ға йеқин. Йеңи дөләтләрниң пәй-да болуши пүткүл Йәр тарихи давамида дайим йүз берип тури-

				Дуния регионлири

			

		

		
			
				ду, шуңлашқа тәхминән рәқәм кәлтүрүлиду. Мәмликәтләрниң һәр бири өз алаһидиликлиригә, өз чегарисиға егә, уларниң өз хош-нилири билән, мәсилән, Европа әллириниң оттурисидикигә охшаш, интайин зич алақилириниң болуши мүмкин. Шуниң билән бир вақитта бир региондики әлләр, мәсилән, Африка әллири охшаш, мутлақ һәрхил вә бир-биридин бөләкләнгән болушиму мүмкин.

				Қазақстан бир мәзгилдә аләмниң икки бөлигидә – Европида вә Азиядә орунлашқан. Қазақстан һөкүмити әлниң географиялик ор-нини һесапқа елип, барлиқ әлләр билән өзара пайдилиқ һәмкар-лиққа қаритилған сәясәт жүргүзмәктә.

					Рефлексия

					Хәритигә қарап, мону соалларға җавап бериңлар:

					1. Қанчә материк вә аләм бөләклири бар?

					2. Уларниң охшашлиқлири вә пәриқлири немидә?

					3. Аләмниң барлиқ бөләклириниң намлирини йезип, Интер-неттин улар тоғрилиқ әхбаратни тепиңлар.

				§ 50. Қазақстан хәлқиниң милләтләр ара вә конфессияләр ара разимәнлиги

			

		

		
			
				Қандақ ойлайсиләр, немишкә милләтләр ара вә конфессияләр ара разимәнликни мустәһкәмләш дөлитимиз тәрәққиятида әң асасий болуп һесаплиниду?

				Қазақстан Евразия қитъәсиниң мәрки-зидә орунлашқан. Елимиздә 17 млн-дин ошуқ адәм, 130 милләт вәкиллири яшайду, онлиған диний бирләшмиләр моҗут. Ислам вә православие Қазақстанниң асасий динли-ри болуп һесаплиниду. Қазақстанниң Аса-сий Қануни – Конституциядә – ҚҖниң бар-лиқ гражданлирини бирдәк һоқуқлар билән капаләтләндүридиған маддилар йезилған. Конституцияниң 19-маддисида: «Һәр ким-ниң өзиниң миллий, партиявий вә диний тәәллуқлиғини бәлгүләшкә, көрситишкә яки көрсәтмәсликкә һоқуқи бар» дәп көрси-тилгән. 22-маддида «Һәрким виждан әркин-лиги һоқуқиға егә» дәп тәкитләнгән.

				Қазақстан – зайирлиқ дөләт, лекин 1991-ж. қобулланған ҚҖниң «Диний ети-қат әркинлиги вә диний бирләшмиләр тоғ-рилиқ» Қануни яш дөләтниң дәсләпки қанунлириниң бири болди. Барлиқ динлар-ниң асаси бир – у адәмләр оттурисида өза-ра чүшәнчини шәкилләндүрүштин ибарәт. Барлиқ адәмләр мутлақ һәр хил, лекин һәрбир киши интайин надир шәхс болуп һесаплиниду. Аилидә ана тилида сөзли-шиду, әҗдатларниң урпи-адәтлиригә әмәл қилишиду, лекин аилә ташқирисида қа-зақстанлиқлар биллә оқуйду, ишләйду, дәмалиду.

				Қазақстан мустәқиллигиниң дәсләп-ки күнлиридин башлап һәмминиң алдида турған асасий вәзипә елимиздә течлиқни вә турақлиқни сақлаштин ибарәт болди. 

			

		

		
			
				
					Бүгүн дәристә:  

					– силәр Қазақстан хәлқиниң милләтләр ара вә конфессияләр ара разимәнлигини мустәһкәмләш бойичә қандақ иш жүргүзүливатқанлиғи тоғрилиқ билисиләр.

				Глоссарий: 

				• Конфессия (лат. confessio – товва қилиш) яки диний етиқат – мәлум бир диний тәлимат даирисидики диний етиқат алаһидилиги; бир динға ишән-гүчиләрниң бирләш-миси.

				• Декларация – рәсмий, тәнтәнилик яки программилиқ билдүрүш (һөкүмәт, партия, хәлиқара тәшкилат вә б. нами-дин).

				Қазақстан һазирқи вақитта милләтләр ара вә конфессияләр ара разимәнликниң надир үлгиси болуп һесаплиниду. Течлиқ вә ха-тирҗәмлик, гражданлиқ разимәнлик, диний төзүмлүк, һәртүрлүк мәдәнийәт вәкиллириниң җәмийәт һаятиға тәң һоқуқлуқ қатни-шиши – мошу принциплар миллий сәяситимизниң асаси болди вә Қазақстанни дуниявий бирләшмидә пәриқләндүрүп туридиған бәлгүгә айланди. Милләтләр ара разимәнликниң сақлинишиға Қа-зақстан хәлқи Ассамблеясиниң қурулуши ярдәмләшти. У 1995-ж. 1-мартта тәшкил қилинди. Ассамблеяниң асасий вәзипилири: 

				– җумһурийәт гражданлириниң, ирқидин, миллитидин, тили-дин, динға мунасивитидин, иҗтимаий топларға тәәллуқлиғидин қәтъий нәзәр, һоқуқлири вә әркинликлири баравәрлигини; 

				– Қазақстан хәлиқлириниң миллий мәдәнийәтлириниң, тилли-риниң вә әнъәнилириниң һәртәрәплимә тәрәққий етишини; 

				– роһий бирлик идеялириниң шәкиллинип риваҗлинишини тәминләштин, хәлиқләр достлуғини һәм милләтләр ара разимән-ликни мустәһкәмләп сақлаштин ибарәт.

				Әлдики вә дуниядики турақлиқни тәминләш үчүн, Қазақстан-ниң Тунҗа Президенти Нурсултан Назарбаевниң тәшәббуси билән җумһурийәт пайтәхти Астанада дуниявий вә әнъәнивий динлар форумини өткүзүш тәшәббуси оттуриға қоюлди.

				Милләтләр ара разимәнлик – Қазақстан хәлқи 

				Қазақстанлиқлар течлиқ вә разимәнлик шараитида яшимақта

			

		

		
			
				Дөләт Рәһбириниң ойи бойичә, дуниявий вә әнъәнивий дин-лар йетәкчилириниң ишәнчә вә өзара чүшәнчә асасида болидиған диалоги бу саһада хәлиқара һәмкарлиқ үчүн кәң истиқбал ачи-ду һәм заманимизниң зорлуқ-зомбилиқ, диний экстремизм, терро-ризм охшаш сәлбий көрүнүшлирини йеңишкә ярдәмлишиду. Һа-зирқи вақитқичә 5 форум өткүзүлди. Диний йетәкчиләр инсанийәт үчүн течлиқ билән тәрәққиятни тәминләш, җәмийәттә турақлиқни сақлаш бойичә бирлишип һәрикәт қилиш тоғрилиқ билдүргән Де-кларация қобул қилинди. Қазақстан шундақ қилип, чәксиз һәм хилму хил көп мәдәнийәтләр алимидә барлиқ адәмләр течлиқ вә ра-зимәнлик шараитида яшиши лазим һәм яшалайдиған бирдин бир сәйярә – Йәр екәнлигини пүткүл дунияға намайиш қилди. Демәк, көп хилму-хиллиқ – әлләр оттурисидики диалог үчүн асас, шун-дақ диалогниң зөрүрлигини тәләп қиливатқан реаллиқ болуп һе-саплиниду. Чүнки шу нәрсә рошәнки, өзиниң мәлум бир этносқа, хәлиққә, милләткә тәәллуқлиғини чүшинидиған һәрбир адәм бу саһада шәкилләнгән нормиларға әмәл қилип, өзидә динларға, шун-дақла этнослар мәдәнийитигә һөрмәт билән қарашни шәкиллән-дүриду. Бу болса дөләттики течлиқниң вә разимәнликниң кепили болуп һесаплиниду.

					Рефлексия

					Нәқил ривайәтни оқуп чиқип, муһакимә қилиңлар. 

					«Бир күни бир устаз өз оқуғучилириниң бири билән кичигирәк, бирақ мәнзириси чирайлиқ бир көлниң яқисида олтарған еди. Һавада тәбиәтниң нәпис хушпурақлириниң һиди келип турат-ти, шамал тохтап, көлниң әйнәк кәби бети әтраптики барлиқ нәрсиләрни әҗайип ениқ әкис етип турди. Тәбиәтниң мукәм-мәллиги, униң тәңпуңлиғи һәм паклиғи адәмдә беихтияр уй-ғунлуқ (гармония) һәққидә ой қозғатти. Шуңлашқа бираз вақит өтүп устаз өз оқуғучисиға соал билән мураҗиәт қилди: «Ей-тқинә, адәмләрниң мунасивәтлиридә худди мошундақ уйғун-луқ қачан орнайду?» Дайим устазиға сәйлигә чиққанда һәмра болидиған яш вә әқиллик шагирти ойлинип қалди. Сәлдин кейин тәбиәтниң бир хиллиғиға һәм униң суда әкис етишигә қарап: «Мениңчә, барлиқ адәмләр бир пикиргә келип, охшаш ойлап, бир бирини әкис әттүридиған чағдила уларниң оттури-сида уйғунлуқ орнайду. Шу вақитта ихтилапларму, талашларму тохтайду» – дәп арман қилғандәк җавап қатти һәм қошумчә қилди – бирақ бу мүмкинму? Яқ – дәп ойлинип устази үн қат-ти, – бу мүмкин әмәс, керәкму әмәс. Чүнки бу һаләттә уйғун-луқ әмәс, бәлки адәмниң өзиниң ички «Мән» дегән хусусийити йоқап адәм шәхсийитидин айрилған болар еди. Улар бир бириниң пәқәт көләңгүси болуп қалар еди. Сәл үнсизликтин кейин устаз қошумчә қилди: – Һәр бир адәм башқисиниң өзиниң шәхсий ой-пикирлирини изһар қилиш һоқуқини һөр-мәтлигән чағдила кишиләр арисида уйғунлуқ орнайду».

					Хуласә чиқириңлар.

				Әмәлий иш Қазақстан аһалиси. Тонуштуруш

				Қазақстан аһалиси һәққидә билиш немә үчүн керәк?

				1-тапшуруқ. Дунияниң сәясий хәритисигә қараңлар. Қазақстан-ни тепиңлар. Мону соалларға җавапни дәптәргә йезиңлар: 

				1. Дунияниң қайси әллири мәйдани бойичә Қазақстандин йоған? 

				2. Қазақстанни қандақ әлгә ятқузуш мүмкин (чоң, оттура, ки-чик)?

				2-тапшуруқ. МДҺ әллириниң аһали саниниң җәдвилини тәһлил қилип, монуларни ениқлаңлар: 

				1. Қазақстан аһалисиниң санини. 

				2. Адәм сани Қазақстандин көп әлләрни. 

				3. Бу әлләр арисида Қазақстан нәччинчи орунда туридиған-лиғини.

				Аһалиниң мәмликәт территориясидә қандақ орунлашқанлиғи-ни чүшиниш үчүн «аһалиниң зичлиғи» дегән уқум бар.

				Аһалиниң зичлиғи – территорияниң 1км2ға тоғра келидиған турғунлар сани.

				3-тапшуруқ. Ениқлаңлар: 1. Әгәр қуруқлуқ мәйдани тәхминән 149 млн.кв.км, аһали сани 7 млрд. (тәхминән) болса, йәр йүзи аһали-синиң оттура зичлиғини. 2. Қазақстан аһалисиниң оттура зичлиғи-ни. 3. Мону көрсәткүчләрни селиштуруп Қазақстанни аһалиси зич орунлашқан әл дәп ейтиш мүмкинму? Җавапни асаслаңлар.

				
					БДТниң 2015-ж. 1-июльдики мәлумати, млн. адәм

				

				
					МДҺниң дөләтләрара статистики-лиқ комитети, 2015-ж. 1-январь, млн. адәм

				

				
					Мәйдани,кв. км 

				

				
					Әзәрбәйҗан

				

				
					9,8

				

				
					86 600

				

				
					Әрмәнстан

				

				
					3,0

				

				
					29 740

				

				
					Беларусь

				

				
					9,5

				

				
					207 600

				

				
					Қазақстан

				

				
					17,6

				

				
					2 724 900

				

				
					Қирғизстан

				

				
					5,9

				

				
					199 940

				

				
					Молдова

				

				
					4,1

				

				
					33 830

				

				
					Россия

				

				
					143,5

				

				
					17 098 240

				

				
					Таҗикстан

				

				
					8,5

				

				
					142 550

				

				
					Түркмәнстан

				

				
					5,4

				

				
					488 100

				

				
					Өзбәкстан

				

				
					29,9

				

				
					447 400

				

				
					Украина

				

				
					44,8

				

				
					603 550

				Қазақстан аһалиси тәкши орунлашмиған. Җәнупта аһали зичлиғи әң жуқури, ғәриптә вә мәркәздә – әң төвән. Немишкә шун-дақ? Ойлап җавап бериңлар вә хуласини дәптәргә йезиңлар.

				Қазақстан Җумһурийити – көп милләтлик дөләт. Түплүк аһа-ли – қазақлар, улар барлиқ аһалиниң 63%ни тәшкил қилиду, Қа-зақстанда қазақлардин башқа милләтләр вәкиллириму яшайду.

				4-тапшуруқ. Диаграммини тәһлил қилип, этносларни саниға қарап дәптәргә йезиңлар.

				Айрим этносларниң санлиқ үлүши, %

			

		

		
			
				Аһалиниң 60% шәһәрләрдә яшайду. Бу Мәркизий Азия әллири арисидики шәһәр аһалиси сани бойичә әң чоң көрсәткүч. Аһалиси әң көп шәһәр – Алмута (2 млн.чә.), иккинчи чоң шәһәр – у Қазақстан пайтәхти Астана. Қазақстанда 87 шәһәр бар.

				5-тапшуруқ. Өзәңлар яшайдиған вилайәттики шәһәрләрни йе-зиңлар.

				Қазақстан гражданлириниң саватлиқ дәриҗиси пүткүл чоң яштики аһалиниң 99,6%-ни тәшкил қилиду. Демәк, 15 яштин башлап әмәлиятта пүткүл аһали йезип, оқалайду. Билим бериш Қа-зақстан үчүн чоң әһмийәткә егә. 2011-ж. ЮНЕСКО Қазақстанниң бу йөнилиштики иш-һәрикитини жуқури баһалиди. Мошу тәшки-латниң докладида Қазақстанда оқуғучиларниң 100% башланғуч билим даирисигә тартилғанлиғи, чоң яштики аһалиниң саватлиқ дәриҗиси жуқури һәм җинислиқ баравәрлик моҗут екәнлиги тәкитләнди.

					қазақлар 66,48%

				

			

			
				
					руслар 20,61%

				

			

			
				
					өзбәкләр 3,11%

				

			

			
				
					украинлар 1,64%

				

			

			
				
					уйғурлар 1,45%

				

			

			
				
					татарлар 1,15%

				

			

			
				
					немислар 1,04%

				

			

			
				
					түркләр 0,61%

				

			

			
				
					әзәрбәйҗанлар 0,58%

				

			

			
				
					башқа этнослар 3,53%

				Көрсәтмини диққәт билән оқуп чиқип, тәклип қилинған мавзу-ларниң бири бойичә тонуштуруш рәсимини тәйярлаңлар:

				1. Қазақстан аһалиси.

				2. Мениң шәһирим (йезам) аһалиси.

				3. Мениң вилайитим аһалиси.

				Тонуштуруш рәсими төвәндикичә уюштурулуши лазим:

				Дәсләп – киришмә қисми. 1-слайд – рәсим-тонуштурушниң нами.

				План:

				1. Аһали сани. 

				2. Аһалиниң тәркиви: 

				– миллий, 

				– диний. 

				3. Шәһәр (йеза) аһалисиниң орунлишиши.

				Миллий тәркивини көрсәткәндә миллий кийим, таам түрлири, чөчәкләр, мақал-тәмсилләр вә б. тоғрилиқ слайдларни пайдили-нишқа болиду.

				Ахирқи слайд пайдиланған әдәбият – сайтлар, китаплар, йәни силәр әхбаратни тапқан мәнбәләр һәққидә болуши лазим.

				Кейин башқа оқуғучилар қойған соалларға җавап беришкә тәй-яр болушиңлар керәк.

				Слайдлар қандақ болуши лазим? 

				Һәр бир слайдниң баш тәрипигә униң мәзмуни йезилиши керәк. Мәсилән “Алмута вилайитиниң аһалиси”. Төвинидә сүрәтләр (чүшәндүрүш йезиқлири билән) туруши лазим. Анимацияниму лайиқ һалда пайдиланса болиду.

				Билим даирисини кәңәйтиш

				Һәвәс қилғучилар үчүн

				Бир күни бир нәччә су тошиғучи адәм бир қудуққа келип, челәклиригә таза су елип, суни һәр бири өз йезисида уларни күтүватқанларға апарди. Улар су елиш үчүн өз қачилири билән кәлди, лекин уларни жуюшни унтуп қапту. Биринчи йезидикиләр қачилирини бөлҗүргән ширниси, иккинчилири – бе-лиқ шорписи үчүн пайдиланған екән. Су тошиғучилар қачилар таза болсун дәп әскәрткән болсиму, турғунлар уларниң сөзигә қулақ салмиған. Су тошиғу-чилар кир қачиларға су қуюшни халимиған, лекин амал қанчә – адәмләрни уссузлиқтин өлүмгә қийғиси кәлмиди. Су қуюлди, бирақ илгири немә болса, су шуниң түсини алди. Шуңлашқа турғунлар өзлиригә әкәлгән су баштинла шундақ тәм пурап турди дәп ойлашти... Бир күни улар башқа йезилар турғун-лири билән учрашқанда өзлири ичкән суниң тәми вә хусусийәтлири һәққидә гәпләшти. Улар өзлири ичкән су һәр түрлүк болғанлиғини билгәндә, су һәр хил қудуқтин елинған дәп ойлашти. Шуңлашқа һәр қайсиси өз сүйи әң пакиз дәп бир биригә дәлилләшкә башлиди. Ахири улар җедәлләшти. Өз сүйини пакиз дәп һесаплимиған хошнилирини дүшмән көрди. Улар наданлиғи түпәйли су өзини әмәс, бәлки өзлири бәргән тәм вә рәңгә етивар бәргәнлигини билмигән еди.

				Маһарәт-тәҗрибини вә логикилиқ ойлашни йетилдүриду

				1. Европа – һәрхил тиллар – французчидин финн тилиғичә, португалчи-дин – румын тилиғичә нурғун тиллар мозаикиси тәхлиттур. Уларниң бәзилири тарих җәриянида сәйяһәтчиләр билән биллә океанни кесип өтти. Мәсилән, һазир Бразилиядә... , Аргентина вә Мексикида ..., Канадида ... тиллирида сөз-лишиду.

				2. Өзәңлар бир нәрсә билидиған тилларниң тизимини түзүңлар. Қизиқ, ти-зимиңларда қанчә тил болидекин?

				V бөлүм

			

		

		
			
				Бу бөлүмдин силәр әлләр ишләп чиқиришиниң яки егиликлириниң орунлаштурулуши тоғрилиқ били-силәр.

				Көмүр, қара чилан, қариғай, алтун, ейиқ, күн иссиғи, зак, музлуқ вә дәриялар – бу тәбиий ресурслар; уларни топларға бө-лүп, нам бериңлар

				Тәбиий ресурслар сәйярида адәмниң моҗут болушини тәминләйдиған барлиқ нәрсини өз ичигә алиду. Бу күн йоруғи, топа, су, һава, нефть, минераллар, өсүмлү-кләр вә һайванатлардур. Һазир Йәр йүзидә 7 млрд-тин көп адәм яшайду вә уларниң һәм-мисигә тамақ, су, һава, энергия мәнбәлири керәк. Тәбиәт яратқан вә адәм өзиниң еги-лик паалийитидә пайдилинидиған барлиқ нәрсиләр тәбиий ресурслар дәп атилиду.

				Пайдилинидиған тәбиий ресурсларниң тәркиви вақит өтүп хелә өзгириду. Мәсилән, инсан җәмийити тәрәққиятиниң дәсләпки басқучлирида биринчи новәттә биологиялик тәбиий ресурсларни, йәни өсүмлүкләрни вә һайванатларни пайдиланди. Иптидаий адәм очилиқ қилип, йилтиз, өсүмлүкләр-ни жиғди, белиқ тутти, өзини қоршиған 

			

		

		
			
				
					Бүгүн дәристә: 

					– силәр тәбиий ресурсларниң адәм үчүн әһмийити;

					– тәбиий ресурсларниң келип чиқиши, мөлчәри, егиликтә пайдилинилиши бойичә классификацияләш түрлири һәққидә билисиләр;

					– тәбиий ресурсларни топларға бөлүп классификацияләшни үгинисиләр.

				Ихтисадий география

			

		

		
			
				Тәбиий ресурслар

				§ 51. Тәбиий ресурслар классификацияси

				тәбиәтниң өзгиришлирини байқап турди. Новәттики басқучта адәм йәр (топа) вә агроклимат ресурслирини пайдилинишқа башлиди. Нәтиҗидә йеза егилиги риваҗлинишқа башлиди. Униң тәрәққий етиши болса, әмгәк қураллирни мукәммәлләштүрүшни тәләп қил-ди вә адәм металл елиш үчүн тәбиәт ресурслирини паал пайдили-нишқа башлиди. Җәмийәт тәрәққияти тарихида «төмүр дәври», «бронза дәври» дәп бөлүп көрситиш бекар әмәс. ХХ әсирни болса, «нефть әсири» дәп аташ мүмкин.

				Немишкә ХХ әсирни «нефть әсири» дәп атайду? ХХІ әсир қан-дақ атилиду?

				Орман ресурслири инсанийәт тәрәққиятиниң барлиқ басқучли-рида пайдилинилди. Орман массивлири – һәммидин авал сәйяри-дики кислородниң мәнбәсидур.

				Орманда йәнә қандақ ресурслар бар?

				Һазирқи дунияда дәрәқ – химия санаити тәрәққияти үчүн: қәғәз, дора-дәрмәкләрни вә б. чиқириш үчүн керәк хам әшия.

				Тәбиий ресурслар миқдари көп вә адәмниң уларни пайдили-ниш усуллириму һәрхил. Алимлар ресурсларни топларға бөлди, йәни мәлум бәлгүлири бойичә классификациялиди. Мәсилән, ке-лип чиқиши бойичә минераллиқ, йәр, су, биологиялик, климатлиқ ресурслар дәп бөлиду.

				Тапшуруқ: Қазақстандики тәбиий ресурсларниң орунлишиш қанунийәтлирини тәһлил қилиңлар.

				Дескрипторлар

				1. Ресурсларниң һәр бир түри бойичә мисалларни кәлтүрүңлар. 

				2. Қазақстанниң физикилиқ хәритисидин су ресурслири көп вә аз регионларни көрситиңлар. 

				3. Хәритигә қарап минераллиқ ресурслар: көмүр, нефть, төмүр рудисиниң қандақ бәлгүлинишини ениқлаңлар. 

				4. Хәритидин мошу пайдилиқ қезилмилар орунлашқан җайлар-ни тепиңлар.

				5. Қазақстанниң тәбиий ресурслириниң орунлишиш қануни-йәтлирини ениқлаңлар. 

				Тәбиий ресурслар түгәйдиған вә түгимәйдиған дәп бөлүниду. Дәсләпкилири – минераллиқ, йәр, биологиялик, су; кейинкили-ри – климатлиқ ресурслар. Өз новитидә түгәйдиған ресурслар әс-лигә кәлтүрүлидиған вә әслигә кәлтүрүлмәйдиған болуп бөлүниду. Дәсләпкилири – ишләп чиқириш җәриянида әслигә кәлтүрүш мүм-

				Орман вә су ресурслири

				кин биологиялик, йәр, су ресурсли-ридур. Әслигә кәлтүрүлмәйдиған ре-сурслар – минераллиқ ресурсларниң көпчилигидур.

				Тапшуруқ. Дәптәрдә «Түгәйдиған тәбиәт ресурслириниң классификаци-яси» кластерини түзүңлар. Тәбиий ре-сурслар, түгәйдиған вә түгимәйдиған ресурслар аталғулирини пайдили-ниңлар. Һәр топқа мисалларни кәл-түрүңлар.

				Тәбиий ресурслар елимизниң һәр хил егилик саһалирида пайдилини-лиду. Маддий ишләп чиқириш ресур-слири: а) санаәт (энергетикилиқ, ме-таллургиялик, биологиялик вә б.); ә) йеза егилиги (климатлиқ); б) қурулуш (қум, топа вә б.) ресурслиридур.

				Адәм санаторийларда, дәм елиш өйлиридә, туристлиқ базиларда дәм елиш, давалиниш, тәнни сағламла-штуруш вақтида тәбиәт ресурсли-рини – таза һава, узақ күн йоруғи, тағ, көлләр гөзәллигини вә б. тәбиәт объектлирини пайдилиниду. Адәм өз саламәтлигини яхшилайдиған вә дәм алидиған җайларни рекреациялик ресурслар дәп атайду. Қазақстанда дәм елиш үчүн әң қолайлиқ шара-ит чоң су амбарлири, дәриялар, көл-ләр қирғақлирида, мәнзирилик Алтай, Тянь-Шань тағлирида, «Қазақстан Швейцарияси» дәп пат-пат атайдиған Бурабай көли әтрапида яритилған. Климат шараити рекреация тәләплиригә җа-вап беридиған орманлиқ җайларму адәмләрниң сөйүмлүк дәм елиш орунлиридур.

			

		

		
			
				Рефлексия

				Қазақстанниң физикилиқ хәритисини пайдилинип «Қазақстан-ниң тәбиий ресурслириниң түрлири» җәдвилини түзүңлар.

					Нефть чиқириш

					Шамал энергиясини пайдилиниш

				

			

		

		
			
				202

			

		

	
		
			
				§ 52. Адәм – биосфериниң бир қисми

			

		

		
			
				
					Бүгүн дәристә: 

					– силәр экология пәни немини үгинидиғанлиғи;

					– җәмийәт вә тәбиәтниң өз ара тәсир қилиши муаммилирини пәйда қилғучи сәвәпләр;

					– тәбиий ресурсларни тоғра пайдилиниш дегән немә екәнлиги;

					– қоруқ, миллий паркларниң немә үчүн бәрпа қилиниши;

					– тәбиәтни қоғдаш вә қутулдуруш һәр бир адәмниң вәзиписи екәнлиги тоғрилиқ билисиләр.

					– силәр қоруқларни заказник вә миллий парклардин пәриқ қилишни үгинисиләр.

				Глоссарий: 

				• Қоруқ – тәбиий комплекслар әсли һа-литидә сақлинидиған территорияниң бир бөлиги.

			

		

		
			
				В.И.Вернадскийниң мону ибарисини қандақ чүшинисиләр: “Умумән инсанийәт қудрәтлик геологиялик күчкә айланмақта. Әнди униң алдида, униң тәпәккүри, әмгиги алдида бир пүтүнлүк сүпитидики әркин ой-лайдиған инсанийәт мәнпийитидә биосфе-рини қайта қуруш мәсилиси қоюлмақта...”

				Экология – җанлиқ организмларниң қоршиған муһит билән өз ара мунасивәтли-ри тоғрилиқ пән. Эколог алимлар немиш-кә өсүмлүкләрниң вә һайванатларниң қан-дақту-бир ениқ түрлири бир җайда өсүп йетилсә, башқа җайда уларниң йоқ екән-лигини чүшинишкә тиришмақта. Уларниң моҗут болуши үчүн қандақ шараит зөрүр екәнлигиниму ениқлимақта. Һазирқи һаят-ниң әң муһим мәсилилириниң бири – җә-мийәт билән тәбиәтниң өз ара мунасивити болмақта. Онлиған жиллар илгири уларниң оттурисидики реал өз ара бағлиниш көпин-чә биртәрәплимилик характерда болған еди. Инсанийәт тәбиәттин елипла, униң байлиқлирини айимай пайдилинипла, улар чәксиз вә мәңгү дәп беғәм һесаплап кәлди. Әң яхши әһвалларда бу өз ара бағлиниш йеқимлиқ болди: адәм тәбиәт гөзәллигидин бәһирлинип, уни сөйүшкә вә һөрмәтләшкә үндиди. Җәмийәт билән тәбиәтниң өз ара мунасивити таза нәзәрийәвий көз қараштин кәскин вә әң муһим муаммиға айланди, униң һәл қилинишиға болса әнди инсани-йәтниң келәчиги бағлиқ болмақта.

				Адәмниң егилик паалийити – тәбиәт тәрәққиятиға тәсир қилғучи алаһидә амил. Адәм пәқәт өзини қоршиған тәбиәткә масли-шипла қалмай, уни паал түрдә өзгәртмәктә.

				Адәмниң тәбиий ресурсларни қандақ пайдилинип тәбиәтни өзгәртиватқанлиғи-ни қәйәрдә көрдүңлар? Ядиңларға чүши-риңлар.

				Адәм тәбиәтни өзгәрткәндә өз паали-йитиниң ақивәтлирини молҗалиши, зөрүр болса, уларниң алдини елиши лазим. 

				Тапшуруқ. Ойлиниңлар. Әгәр 10 жил да-вамида бир етизлиқта буғдай өстүрүп, би-рақ оғут төкмисә, йәрни дәм алдурмиса, йөткәп териш усулини қолланмиса, йәр мол һосулни берәләмду? Мол һосул вә көп ки-рим елиш үчүн силәр немә қилаттиңлар?

				Немишкә? 

				Сәйярида начарлишиватқан тәбиий му-һит шараитида инсанийәтниң аман қели-шиниң аләмшумул экологиялик муамми-си пәйда болди. Бу тәбиий ресурсларниң қисқириши нәтиҗисидә вә тәбиий муһитниң булғиниши ақивитидә йүз бәрмәктә. Икки өз ара бағлинишлиқ муамма әйнә шундақ пәйда болди.

				Биринчидин, бу тәбиий ресурслар-ни тоғра пайдилиниш; иккинчидин, қор-шиған муһитниң булғиниши. Инсанийәт ахири тәбиәтни қоғдаш вә униң байлиқли-

			

		

		
			
				Глоссарий: 

				• Заказник – бу егилик паалийити-ниң айрим түрлири (овчилиқ, бир нәччә жил белиқ тутуш яки чөп чепиш) турақлиқ яки вақитлиқ бәки-тилгән территория (акватория) участки-си.

				• Миллий парк – бу қоғдилидиған тер-риторияләрниң бир түри; аз бузулған тәбиий ландшафт-ниң бир участкиси – униңда тәбиәтни қоғдаш вә назарәт астида дәм елиш маслашқан. Мәсилән, һәвәслик (тонуп-би-лиш) туризми.

			

		

		
			
				Ақсу-Жабағылы қоруғи

				Адәмниң тәбиәткә тәсир қилиш йол-лири

				Кислоталиқ-чүчүмәл ямғурлар

			

		

		
			
				Орманларни кесиш

			

		

		
			
				Атмосфериға оғилиқ маддиларни ташлаш

			

		

		
			
				Һавузларни паскинилаштуруш

			

		

		
			
				Топа эрозияси

			

		

		
			
				Белиқни көп тутуш

			

		

		
			
				Ов овлаштики вә егилик паалийәт-тики әқилгә мувапиқсизлиқлар

			

		

		
			
				Суни қинидин йөткәш

				рини тоғра пайдилиниш зөрүрлигини чүшәнди. Һазир қоғдили-диған территорияләрниң умумий мәйдани – 4,5 млн.км2, бу қу-руқлуқниң 3%-ни тәшкил қилиду. Қоғдилидиған территорияләр ичидә 1973-жилдин тартип бәрпа қилинишқа башлиған биосфера қоруқлири алаһидә әһмийәткә егә. Мундақ қоруқларниң умумий сани 300дин көп, улар дунияниң 76 елиниң барлиқ тәбиәт зонили-рида орунлашқан. Миллий парклар вә қоруқлар сани барғансири көпәймәктә.

				Дунияда Хәлиқара Тәбиәтни Қоғдаш Иттипақи (ХТҚИ, инглиз-чә аббревиатуриси – IVCN) әң чоң вә абройлуқ тәбиәтни қоғдаш тәшкилатидур. У он жилда бир қетим қоғдиливатқан территори-яләрниң Дуниявий қурултийини өткүзүп туриду. Уларда тәбиий экосистемиларни сақлаш саһасидики һазирқи әһвал мәсилилири муһакимә қилиниду вә келәчәккә планлар түзүлиду.

				Қазақстан Қоғдилидиған тәбиий территорияләрниң Дуниявий системисини тәрәққий әткүзүш ишида чоң роль ойнайду. Елимиз территориясидә 10 қоруқ, 50 тин көп заказник, көплигән миллий парклар, тәбиәт ядикарлиқлири қурулған.

				Мәктивиңларда, йезаңларда тәбиәтни қоғдаш бойичә қандақ ишлар жүргүзүлиду?

				Санаәт карханилирида тәбиий ресурсларни тоғра пайдилиниш мәхситидә қоршиған муһитни қоғдаш бойичә чариләр: қалдуқ су-ларни тазилаш, қалдуқсиз технологияләрни қоллиниш вә б. ча-риләр көздә тутулиду.

				Тәбиәтни қоғдаш вә қутулдуруш барлиқ адәмләрниң вәзипи-сидур. Бу сәйярида һазир яшаватқанларниң һәммиси вә кәлгүси әвлатлар үчүн керәктур.

					Рефлексия

					Адәмниң Йәр қаплириға: атмосфериға, гидросфериға, лито-сфериға, биосфериға тәсири һәққидә хәвәр тәйярлаңлар.

				Әмәлий иш 

				Тәбиий ресурслар – санаәт вә йеза егилиги тәрәққиятиниң асаслири

				Йә адәм булғиниш мөлчәрини азайтиду, йә булғиниш адәм са-нини азайтиду. Бу ибарини қандақ чүшинисиләр?

				Тәбиий ресурслар – бу тәбиәт ресурслири яки маддилири вә энергия түрлири болуп, улар адәмниң моҗут болушиниң васитили-ри болуп хизмәт қилиду вә егиликтә пайдилинилиду. Һәрхил гео-сфериларға тәәллуқлиғи бойичә литосфера, гидросфера, биосфера, климат (атмосфера) ресурслири дәп бөлиду.

				1. Һәрхил геосфериларға тәәллуқлиғи бойичә тәбиий ресурслар-ни классификацияләп җәдвәл түзүңлар: могу, дәрия, йеғин-йешин, көмүр, қариғай, бөрә, зак, илан, төмүр рудиси, алтун, көл.

				2. Қазақстанниң физикилиқ хәритисини тәһлил қилип, контур-луқ хәритигә 5 чоң дәрия вә көлни чүшириңлар. Шәртлик бәлгүни пайдилинип музлуқлар орунлашқан җайларни көрситиңлар.

				3. Дәптәргә толуқлап йезиңлар.

				а) су ресурслириға бай җайлар – ...

				ә) су ресурслири аз җайлар – ...

				б) тәрәққият үчүн су ресурслири зөрүр җайлар – ...

				4. Йәр шари дәриялири адәмниң дәсләпки йоллири болди. Ду-нияйүзиниң физикилиқ хәритисигә қарап материклардики кемә қатнаш дәриялирини ениқлаңлар. Җавапни җәдвәлгә йезиңлар.

				
					Материк

				

				
					Кемә қатнаш дәрияси

				

				Адәмләр тосма билән пәқәт дәрия сүйи дәриҗисини көтириш-нила үгәнгини йоқ. Улар тосмидин чүшкән суни электр энергияси-ни елишқа пайдилинишқа башлиди.

				Адәмләр электр энергиясини елиш үчүн дәрияларда немиләрни селишқа башлиди?

				5. Мәтинни оқуп чиқип тәһлил қилиңлар: тәбиий ресурсларни мувапиқ вә мувапиқсиз пайдилиниш түрлирини ениқлаңлар.

				Йеза егилиги зираәтлири өсидиған етиз һосулдарлиғини ашу-руш үчүн минераллиқ оғутларни пайдилиниду. Топида су билән ерип кетидиған, лекин өсүмлүкниң йилтиз системиси пайдилан-

				майдиған минераллиқ оғутниң бир қисми йәр асти сулириға сиңи-ду. Бәзидә етизларға зиянлиқ һашарәтләргә қарши оға-химикат-ларни чачиду. Йеғин-йешин яққандин кейин улар ерип, йәр асти сулириға арилишип кетиду.

				Қазақстанниң вә дунияниң деханчилиқ билән шуғуллинидиған регионлирини атаңлар.

				Иҗадий тапшуруқ: 

				Силәрниң региониңларда тәбиий ресурслар бар. Тәтқиқат жүргүзүп, уларни қандақ пайдилинидиғанлиғини ениқлаңлар. Тәтқиқат нәтиҗисини җәдвәлгә йезиңлар:

				
					Тәбиий ресурслар

				

				
					Мөлчәри

				

				
					Адәм қандақ пайдилиниду

				Иҗтимаий-ихтисадий ресурслар

				§ 53. Транспорт инфрақурулмиси. Төмүр йол транспорти

			

		

		
			
				Елимиз егилиги тәрәққиятида транспорт қандақ әһмийәткә егә? Силәр инфрақурул-ма һәққидә немә билисиләр?

				Инфрақурулма (латинчә infra – “төвәнки”, structure – “түзүлүш”, “орунлишиш”) – мад-дий ишләп чиқириш саһалириниң ишлиши вә җәмийәтниң һаят паалийитини тәминләш үчүн зөрүр иншаәтләр, беналар, системилар вә хизмәтләр бирикмиси. Ишләп чиқириш вә иҗтимаий инфрақурулмилири моҗут.

				Транспорт системиси ишләп чиқириш инфрақурулмисиға ятиду. Барлиқ қатнаш йоллири, транспорт карханилири вә транс-порт васитилири умумий дуниявий транс-порт системисини тәшкил қилиду. Дуни-явий транспортта 100 млн-дин көп адәм ишләйду. Транспорт системиси – өз ара транспорт түгүнлири билән бириккән бар-лиқ транспорт түрлириниң қошулмиси.

				Транспорт – һәрқандақ әл ихтисадиниң интайин муһим саһалириниң бири. Бу ду-ниявий егиликтики ишләп чиқириш алақи-лирини тәминләйдиған, жүк вә йолувчилар-ни тошуйдиған муһим системидур. Хусусән территорияси чоң дөләтләр үчүн барлиқ транспорт түрлирини тәрәққий әткүзүш муһимдур.

				Айрим әлләрдә транспорт инфрақурул-мисиниң тәрәққиятиға һәр хил амиллар: ихтисадий тәрәққият дәриҗиси, тәбиәт шараити, географиялик орни вә б. тәсир йәткүзи-ду. Тәрәққий қилған әлләрдә транспорт инфрақурулмиси яхши ри-ваҗланған.

				Қазақстанниң транспорт инфрақурулмисини төмүр йол, ав-томобиль, труба проводи, һава, су транспорти тәшкил қилиду. Бу комплекс тәркивигә онлиған чоң дөләтлик вә хусусий карха-

			

		

		
			
				
					Бүгүн дәристә: 

					– силәр инфрақурулма, транспорт түгүни, төмүр йол түгүни, магистраль, йолларниң көплиги;

					– Қазақстандики асасий магистральлар;

					– транспорт инфрақурулмиси элементлириниң алаһидиликлири тоғрилиқ билисиләр.

					– силәр контурлуқ хәритигә төмүр йол магистральлирини чүширишни үгинисиләр.

					магистраль «Қазақстан темір жолы»

					«Қазавтожол»

						Транспорт түрлири

					Төмүрйол

						Авиация

						Трубапроводи

				Глоссарий: 

				• Транспорт түгүни – бирнәччә транс-порт түрлири келип қошулидиған вә уларниң оттурисида товар алмаштури-лидиған пунктлар. Мәсилән, Павлодарда транспортниң төмүр йол, һава, автомо-биль, дәрия вә труба проводи түрлири қийилишиду.

			

		

		
			
				Төмүр йол транспорти

				нилар кириду. Дөләтлик карханилар ари-сида миллий “Қазақстан темір жолы” ширкити, “Қазавтожол”, Астана вә Ал-мута аэропортлири, Ақтау деңиз порти вә б. бар.

				Бирпүтүн транспорт системисидики һәр бир транспорт түриниң әһмийити һәммидин авал униң умумий жүк вә йолувчилар то-шуштики үлүши билән ениқлиниду.

				Қазақстан территорияси арқилиқ Мәр-кизий Азияни Россияниң Волга бойи, Урал, Ғәрбий Сибирь охшаш чоң ихтисадий рай-онлири билән бағлаштуридиған қатнаш йоллири өтиду. Шуңлашқа барлиқ транс-

				порт түрлириниң өз ара һәмкарлиғини ашу-руш зөрүр.

				Төмүр йол транспорти – қуруқлуқ транс-порт түрлириниң ичидә муһими болуп һе-саплиниду. У Қазақстанда әң асасий транс-порттур. Униң қурулғиниға 100 жилдин көп вақит болди. Инфрақурулмиси тәркивигә 1500дин көп локомотиви, 4400 жүк вә 1700 йолувчи вагони бар локомотив парки ки-риду. Униңға шундақла маңғучи тәркипкә техникилиқ байқаш жүргүзилидиған локо-мотив депоси, төмүр йол вокзали вә башқа қурулмилар кириду. Қазақстанниң төмүр йоллириниң өзигә хас алаһидилиги шу-ниңдин ибарәтки, йәр рельефи уларни һәр қандақ йөнилиштә селишқа мүмкинчилик бериду. Төмүр йол транспорти климат ша-раитиға беқинишлиқ әмәс, жил мабайнида ишләйду, йолувчилар билән жүкни жирақ мусапигә йәткүзиду.

				Қазақстан арқилиқ хәлиқ ара әһмийәткә егә төмүр йол магистральлири меридианлиқ йөнилиштә өтиду.

				Оренбург–Ташкәнт төмүр йоли 1905–1907-жж. селинған, елимизниң ғәрбий ра-йонлири арқилиқ өтиду. Қазақстанниң ички жүк еқимлирида нефтьни вә униң мәһ-сулатлирини тошуш йетәкчи орунни еги-ләйду.

				Шимал-шәриқтин җәнуп-ғәрипкә Шә-мәй–Алмута–Қулан–Тараз–Чимкәнт–Арыс төмүр йоли өтиду. Қу-лан–Шәмәй станциялири арилиғидики йол участкиси Түркстан–Сибирь магистрали (Түрксиб) дәп атилиду. У 1930-ж. селинған.

				Қазақстанниң мәркизий қисми арқилиқ Трансқазақстан маги-страли: Петропавловск–Көкчетав–Астана–Қарағанда–Мойынты–Чу йоли өтиду. У елимизниң шималий, мәркизий, җәнубий рай-онлирини бағлаштуриду. Чу станцияси чоң төмүр йол түгүнидур.

				Қазақстанниң шималий вә мәркизий вилайәтлири үчүн икки кәң магистраль әң муһим болуп һесаплиниду. Дәсләпкиси Россия-ниң Карталы станциясидин башлинип, Астана вә Павлодар арқи-

			

		

		
			
				Глоссарий: 

				• Йолларниң қо-юқлуғи (транспорт тармиғиниң қо-юқлуғи) – транспорт тармиғиниң умумий узунлуғиниң шу территория мәйда-ниға нисбити. Км/км2 билән ипадили-ниду. У қандақту бир транспорт түригә, мәсилән, төмүр йол яки автомобиль транспортиға молҗа-ланған.

				• Жүк айлиними – мәлум бир вақитта мәлум бир арилиққа тошулидиған жүк көләми; у бир км, үчүн тонна билән өлчиниду (т/км).

				• Магистраль (латин-чә magistralis – йетәк-чи) – 1) қандақту бир тармақ систе-мисидики асасий линия (төмүр йол, электр транспорти вә б. үчүн); 2) адәттә транспорт қатниши көп кәң вә түз шәһәр кочиси.

					Рефлексия

					Дәрислик мәтинини оқуп, хәритә-схемини қарап чиқип, контурлуқ хәритигә Қазақстанниң асасий магистральлирини чүшириңлар, униңда чоң шәһәрләрни, төмүр йол түгүнлирини көрситиңлар.

				

			

			
				[image: ]
			

		

		
			
				лиқ Барнаулға (Россия) өтиду. У Җәнубий Сибирь магистрали дәп атилиду. Иккинчи магистраль (Оттура Сибирь) Шималий Қа-зақстан арқилиқ өтиду (Комсомольск–Қостанай–Көкчетав). Андин кейин Қарасу (Россия) арқилиқ Сибирьға өтиду. Елимизниң әң ши-малида Петропавловск арқилиқ дуниядики әң узун Транссибирь магистрали өтиду.

				Атырав–Қандыағыш–Орск (Россия) төмүрйоли Ғәрбий Қа-зақстанни Россияниң Урал ихтисадий райони билән бағлаштуриду. Атырав–Астрахань (Россия) төмүр йоли Шималий Кавказ билән бағлаштуриду.

				§ 54. Автомобиль, һава, су, трубапроводи транспорти

			

		

		
			
				Қазақстан үчүн төмүр йолдин башқа, қандақ транспорт түрлири әһмийәткә егә?

				Автомобиль транспорти чапсан жүри-диған вә әң теҗәмлик транспорт түридур. У жүк вә йолувчиларни йеқин мусапигә то-шуйду һәм транспортниң башқа түри барал-майдиған тағлиқ районлар үчүн әң керәк-тур.

				Қазақстанда йоллар җумһурийәтлик вә йәрлик әһмийәткә егә дәп бөлүниду. Авто-мобиль йоллири арқилиқ Европини Азия вә Россияни Мәркизий Азия билән бағлаш-туридиған бәш хәлиқ ара йөнилиш бойичә транзитлиқ тошуш әмәлгә ашурулиду.

				Қазақстанда кейинки жилларда хәлиқ ара әһмийәткә егә автойолларни селишқа зор диққәт бөлүнмәктә. Униң мисали – 2787 км-ға созулидиған «Ғәрбий Европа – Ғәрбий Хитай» транзит дәлизидур. Йол қурулуши Алмута, Ақтөбә, Қизилорда, Җамбул ви-лайәтлиридә жүргүзүлмәктә.

				Автомобильларда тошушни тәминләш үчүн мурәккәп инфрақурулма: йол җөндәш хизмити, трассиларда техникилиқ хизмәт көрситиш станциялири вә б. моҗут.

				Һава транспорти – жүк вә йолувчилар-ни жирақ мусапигә тез йәткүзидиған транс-портниң әң қиммәт түри. Көрситиватқан хизмитиниң нәрқи жуқури болушиға қари-

			

		

		
			
				
					Бүгүн дәристә: 

					– силәр Қазақстандики һәр хил транспорт түрлириниң әһмийити тоғрилиқ билисиләр;

					– «Қазақстан транспорти» контурлуқ хәритисини түзүшни үгинисиләр.

					сөзләр: 

				

			

			
				
					транзит

					дәлизи

					трубапроводи

					(қувур)

					нефть қуюлидиған танкер

				

			

		

		
			[image: ]
		

		
			[image: ]
		

		
			
				213

			

		

	
		
			[image: ]
		

		
			
				май, һава транспорти йеза егилиги, белиқ олаш, медицина, гео-логия-чарлаш иши саһалирида, нефть бурғилаш техникисини ор-нитиш вә б. ишларда кәң пайдилинилиду. Авиация жүки арисида тез йәткүзидиған: чапсан бузулидиған озуқ-түлүк (йәмәк-ичмәк), хәт-чәк, гезит матрицилири вә б. бар. Инфрақурулмиси: учуш-қо-нуш йоли, ангарлар, лайнерларни техникилиқ байқаш хизмити, вокзаллар бенаси вә б. хизмәтләр.

				Су транспорти. Дуниявий транспортниң барлиқ түрлири ичидә деңиз транспорти әң әрзәндур. У әлләр оттурисидики жүк-йолувчи тошушниң 75%-ни тәминләйду. Деңизда жүк тошуш бойичә би-ринчи орунни нефть вә униң мәһсулатлири егиләйду. Шундақла төмүр рудиси, ашлиқ тошулиду. Барлиқ мошу жүкләрни тошуш үчүн яхши тәминләнгән инфрақурулма керәк. У – пирслири, при-чаллири, кранлири, доклири бар порт егилиги, уларда кемиләрни җөндәйду, техникилиқ байқаштин өткүзиду, жүк басиду, чүшири-ду, сақлайду.

				Дәрия транспорти дәрия, канал, ички су мәнбәлиридә пайдили-нилиду. Елимиздә дәрия-деңиз транспорти Россия вә Украиниди-кидәк функцияләрни атқурмайду. Биздә чоң дәриялар чәттә ақи-ду, башқа дәриялар болса транспорт әһмийитигә егә әмәс, чүнки сүйи аз вә кемә қатнишиға ярамсиз. Қазақстанниң дәрия транс-порти тәркивидә бир нәччә порт бар. Улар – Иртиштики Павлодар, Өскәмән, Шәмәй портлири. Жайық дәрияси арқилиқ Уральск–Атырав портлири оттурисида алақә әмәлгә ашурулиду. Сирдәрия вә Есилниң бәзи участкилири кемә қатниши үчүн пайдилинилиду.

				Елимиздә деңиз транспортиниң шәкиллиниши Каспий деңизи билән бағлинишлиқтур. Һазир елимиз һесавида кемиләр, җүмли-дин нефть танкерлири бар. Уларниң һәммиси Ақтав портида тир-кәлгән. Истиқбалда Ақтав деңиз портини кәңәйтиш вә Баутино, Қурық портлириниң инфрақурулмисини риваҗландуруш әмәлгә ашурулиду.

				Трубапроводи транспорти. Униң икки түри – нефтьпроводи вә газпроводи түрлири бар. Қазақстанда трубапроводлар канларни хам әшияни ишләш карханилири, шундақла Россия, Өзбәкстан, Әзәрбәйҗан карханилири билән бағлаштуриду. Нефтьпроводлири (қувур) бойида насос, газпроводлирида болса компрессор станция-лири орунлашқан.

				Рефлексия

				Дәрислик мәтинини, хәритә-схемини пайдилинип контурлуқ хәритигә Қазақстанниң асасий автойоллирини, дәрия йол-лирини, транспорт түгүнлирини, трубапроводлирини чүши-риңлар.

					Бүгүн дәристә: 

					– силәр инфрақурулминиң әл һаятидики роли һәққидә билисиләр;

					– силәр иҗтимаий инфрақурулма тармақлирини ениқлашни үгинисиләр.

				§ 55. Иҗтимаий инфрақурулма

				Назарбаев Университет

			

		

		
			
				“Хизмәт көрситиш саһаси” уқумини қандақ чүшинисиләр? Униң тәркивигә қан-дақ тармақлар кириду?

				Иҗтимаий инфрақурулма – сода, билим бериш, спорт, саламәтликни сақлаш, мәиший хизмәт, коммуналлиқ вә турушлуқ өй егили-ги, туризм, дәм елишни уюштуруш вә б.

				Иҗтимаий инфрақурулма – хизмәт көр-ситиш саһалириниң тармақлири – ярдәмчи роль ойнайду. Уларға егиликниң көплигән саһалиридики әмгәк үнүминиң өсүши, мәһсулат чиқиришни көпәйтиш һәм униң сүпитини ашуруш бағлинишлиқтур. Бу аһалиниң турушлуқ өй вә мәиший һаят ша-раитини яхшилаш; хәлиқ истимал товарли-рини көпәйтиш вә сүпитини ашуруш; сода хизмитини яхшилаш; жуқури квалифика-циялик кадрларни тәйярлаш; әмгәк вә дәм елиш шараитини яхшилаш һесавиға йүз бе-риду.

				Билим бериш системиси мәктәп йе-шиғичә, башланғуч вә оттура билим бе-риш, оттура кәспий вә алий кәспий билим бериш саһалирини өз ичигә алиду. Оқутуш-тәрбийиләш җәриянини уюштуруш жуқури кваливикациялик мутәхәссисләрни барлиқ заманивий тәләпләргә җавап беридиған сүпәтлик дәрисликләр комплектлири, оқуш-ме-тодикилиқ қураллар билән тәминләшни тәләп қилиду. Елимиздә асасән барлиқ билим бериш мәһкимилири, кимгә тәәллуқлиғидин вә орунлашқан җайидин қәтъий нәзәр, санитария нормилириниң 

				барлиқ тәләплиригә җавап беридиған кәң-таша беналарда орунла-штурулған, әң заманивий җабдуқлар билән тәминләнгән.

				Саламәтликни сақлаш. Аһалиниң саламәтлигини сақлаш дөләт сәяситиниң әң муһим йөнилишлириниң биридур. Елимиздә меди-цинилиқ хизмәт икки шәкилдики тәшкилатлар – дөләтлик вә ху-сусий тәшкилатлар тәрипидин әмәлгә ашурулиду. Дөләтлик меди-цинилиқ ярдәм системиси Қазақстан аһалисини һәртәрәплимилик медицинилиқ чарә-тәдбирләр билән тәминләйду.

				Аһалиға медицинилиқ хизмәт көрситиш дәриҗиси медицина хадимлириниң саниға, барлиқ мутәхәссисликләрниң врачлар вә медицина хадимлири билән тәминлини-шигә бағлиқтур. Чоң шәһәрләрдә вә бар-лиқ вилайәт мәркәзлиридә консультация-диагностика мәркәзлири, клиникилар, поликлиникилар вә заманивий җабдуқлар билән тәминләнгән башқа давалаш мәркәз-лири бар. Йеза округлирида вә авулларда санитарлиқ, фельдшер-акушерлиқ давалаш пунктлири ишләйду.

				Аһалиниң дәм елишини уюштуруш вә рекреация районлири. Қазақстан дәм елиш вә туризм үчүн қолйлиқ шараитқа егә. Елимиздә көллири, дәриялири билән бил-лә шипалиқ минераллиқ мәнбәлири, шипа-лиқ патқақлири бар көплигән мәнзирилик йәрләр моҗут. Қазақстанда минераллиқ су 

				Глоссарий: 

				• Хизмәт көрситиш саһаси – аһалиниң роһий, мәиший вә б. еһтияҗлирини тәминләйдиған хәлиқ егилиги тармақлири.

				• Турмуш дәриҗи-си – аһалиниң һәр-хил еһтияҗлирини түрлүк товарлар вә шараит билән қана-әтләндүрүш дәриҗи-си.

			

		

		
			
				Медицина мәһкимиси

				мәнбәлирини аришаңлар дәп атайду. Йәр асти сулири тәркивидә һәр хил тузлар, бәзилиридә радон мөлчәри мол. Елимиздә баль-неологиялик курортлар: җәнупта Арасан-Қапал, Алма-Арасан, Сарыағаш, Алтайда – Рахманов булақлири, шималда Бурабай ку-рорти даңлиқтур. Алмута йенидики гөзәл җайлар, тағ туризминиң һәр хил түрлири бар Алтай туристларни җәлип қилғучи йәрләр-дур. Елимиздә шундақла спортқа вә сағлам һаят тәризигә әмәл қи-лишқа чоң диққәт бөлүнгән.

				Турушлуқ өй, мәиший вә коммуналлиқ егиликлири. Аһали-ниң турмуш дәриҗисини ашурушниң асасий шәрт-шараитлири-ниң бири – турушлуқ өй билән тәминләштур. Адәмниң қолайлиқ өйләрдә яшиши, аһалиниң паравәнлиги өсүши үчүн турмуш ша-раитлири комплексини бәрпа қилиш зөрүр. Бу иши яхши йолға қоюлған турушлуқ өй егилиги, аһалилиқ җайниң коммуналлиқ инфрақурулмиси – аһалилиқ җайларни су, газ, иссиқлиқ, элек-трэнергияси билән тәминләш, җәмийәтлик транспортниң ишини йолға қоюш. Мәиший хизмәт карханилириму муһим роль ойнайду. Улар – ателье, гөзәллик салонлири, монча, кир жуюш, мәиший техникини, аяқ кийимни җөндәш ишханилири, кийим тикиш вә б. пунктлар.

				Сода. Аһалиниң озуқ-түлүккә вә күндилик қоллиниш товарли-риға еһтияҗини қанаәтләндүрүш сода арқилиқ әмәлгә ашиду. Сода тармиғи чоң дуканлардин вә кичигәрәк хусусий сода нуқтилири һәм карханилиридин ибарәт. 

				Рефлексия

				Дәрислик мәтинини оқуп чиқип, “Иҗтимаий инфрақурулма” кластерини түзүңлар.

				“Медеу” муз мәйдани

			

		

		
			
				«Арасан» монча-һаммам комплекси

					Бүгүн дәристә: 

					– силәр йеза егилигиниң маддий ишләп чиқиришниң әң көп тарқалған саһаси екәнлиги;

					– йеза егилигиниң асасий тармақлири – деханчилиқ вә чарвичилиқ екәнлиги тоғрилиқ билисиләр.

					– силәр йәрни: етизларни, отлақларни, пичәнликләрни, боз йәрни қандақ пайдилинидиғанлиғини чүшәндүрүшни үгинисиләр.

				Дуниявий егиликниң саһалиқ вә территориялик қурулмиси

				§ 56. Дуниявий егилик саһалири. Йеза егилиги

			

		

		
			
				Тәбиий ресурслар адәмгә энергия, озуқ-түлүк мәһсулатлири, кийим-кечәк елишқа, металл еритип, һәрхил машиниларни чиқи-ришқа мүмкинчилик бериду. Һәрбир әл мә-лум бир товарларни чиқириду. Елимиздә қандақ товалар чиқирилиду?

				Ихтисат (экономика) сөзи грекчә oiko-поmia – өй егилигини башқуруш дегәнни билдүриду. Лекин әмәлиятта у көпмәналиқ вә өй егилиги чүшәнчиси даирисидин чиқип кәтти.

				Һәр күни телевизорға қариғанда яки һәрхил аңлитишларни тиңшиғанда “ихти-сат – экономика” уқумини аңлайсиләр. Уни қандақ чүшинисиләр? Изаһлаңлар.

				Ихтисат дәп мәлум бир әлниң егили-гини: санаәт вә йеза егилиги саһалирини, транспорт, хизмәт көрситиш саһаларини вә б. көздә тутиду.

				Йеза егилиги. Тәхминән 10 миң жил илгири инсанийәт тарихида инқилап дәп аташқа болидиған улуқ вақиә йүз бәрди. Адәм аддий истималчидин ишләп чиқарғу-чиға айланди. Бу немини билдүриду? Есиңларға чүшириңлар, инсанийәт җәмийи-тиниң риваҗлинишиниң дәсләпки дәвирли-ридә иптидаий адәм очилиқ қилип, өсүм-лүкләр йилтизлирини жиғип, белиқ тутти. Әнди йеңи дәвирдә адәм йәргә ишләп һосул елип, өй һайванлирини бақти. 

				Шундақ қилип, ишләп чиқарғучи еги-лик адәмгә у өзи назарәт қилалайдиған ишәшлик һәм бай тамақ мәнбәлирини бәрди.

				Һазирқи вақитта адәм деханчилиқ қи-лип мол һосул елиш вә қарамални өстүрүш 

				Глоссарий: 

				• Дуниявий еги-лик  – бу өз ара дуниявий ихтисадий мунасивәтләр билән бағлинишқан дуния әллириниң миллий егиликлириниң та-рихий шәкилләнгән жиғиндиси

				үчүн тәбиий ресурсларни (ядиңларға чүшириңлар, қандақ ресур-слар?) паал пайдиланмақта. 

				Адәм маддий байлиқларни елиш үчүн йәрни пайдиланған вақиттики ишләп чиқириш аграрлиқ, егилик саһаси болса – йеза егилиги дәп атилиду.

				Йеза егилиги маддий ишләп чиқиришниң пәқәт әң қеди-мийла әмәс, бәлки әң кәң таралған саһасидур. Һәқиқәтән, дуни-яда турғунлири йеза егилиги вә арилаш саһалар – орман егилиги, очилиқ, белиқ олаш билән шуғулланмайдиған бир әлму йоқ болсакерәк.

				Йеза егилигиниң асасий турмақлири – деханчилиқ вә чарвичи-лиқ.

				Деханчилиқ. Йәр ресурслири йеза егилигидә хәлиқниң асасий һаятлиқ паалийити, ишләп чиқиришниң асасий васитиси болуп һесаплиниду. Йеза егилиги йәрлири – бу йеза егилиги мәһсула-тини йетиштүрүш үчүн пайдилинидиған йәр участкилири. Улар етиз, отлақ, пичәнлик, боз йәрләр.

				Терилғу етизи әң баһалиқ йәр. Қазақстанниң һәр бир турғуниға 2 га дегидәк, Россиядә – 0,86 га, АҚШта – 0,54 га, Япониядә – 0,02 га йәр тоғра келиду.

				Етизда қандақ йеза егилиги зираәтлирини өстүриду? Луғәтни пайдилинип “залежь – боз йәр” немә екәнлигини билиңлар.

				Йеза егилиги ишләп чиқиришиниң пәриқ қилғучи бәлгүлири: Биринчидин, мәһсулат йетиштүрүшниң мәвсүмлүк болуши. Кли-мати мөтидил җайларда йеза егилиги зираәтлирини асасән әтиязда терип, язда вә күздә һосул жиғиштуриду.

				Иккинчидин, тәбиий шараитниң тәсири күчлүк. 

				Ома пәйти

				Үчинчидин, йеза егилигидә асасий һәм өзгәрмәс әмгәк васитиси вә бирмәзгилдә әмгәкниң мәһсули – бу йәрдур. 

				Төртинчидин, климат вә ихтисат шараити һәр хил чоң терри-торияләрниң болуши.

				Силәрниң региониңларда қандақ зираәтләр өстүрилиду?

				Немишкә Қазақстанда хорма, ананас, банан өсмәйду?

				Деханчилиқ саһасида өстүрүлидиған зираәтләр түри бойичә нурғун тармақлар моҗут. 3-җәдвәлни үгинип, улар билән тонуши-силәр.

				3-җәдвәл 

				Йеза егилигиниң тармақ тәркиви

				
					Деханчилиқ

				

				
					Чарвичилиқ

				

				
					Тармақлири

				

				
					Тармақлири

				

				
					1. Данлиқ зираәтләр (буғдай, арпа, қара буғдай, сулу, көмүқонақ, гүрүч, қумуқ в.б.)

				

				
					1. Қара мал беқиш

				

				
					2. Почақ данлиқ зираәтләр (почақ, маш почақ, йе-симуқ)

				

				
					2. Қой егилиги

				

				
					3. Малозуғи зираәтлири (от-чөп, мал үчүн қизилча в.б.))

				

				
					3. Тошқан беқиш

				

				
					4. Техникилиқ зираәтләр (тамақ санаити үчүн қәнт қомучи, қәнт қизилчиси, дорилиқ гиялар в.б.); (тоқумичилиқ санаити үчүн – пахта, зиғир в.б.); (каучук елиш – гевея).

				

				
					4. Илқа беқиш

				

				
					5. Көктат, қоғун-тавуз өстүрүш (көктат, қоғун-та-вуз)	

				

				
					5. Омартичилиқ

				

				
					6. Чай, кофе, какао өстүрүш

				

				
					6. Һайванатларни беқиш

				

				
					7. Май вә эфир-май зираәтлири (аптаппәрәс, қича, зиғир, зәйтүн дәриғи, ашкөки, анис, тмин в.б.)

				

				
					7. Белиқ овлаш

				

				
					8. Үзүм, бағ өстүрүш

				

				
					8. Қуш өстүрүш

				

				
					9. Чошқа егилиги

				

				
					10. Төгә беқиш

				

				Чарвичилиқ. Җәдвәлгә қарап бу саһаниң қандақ тармақларға бөлүнидиғанлиғини үгиниңлар.

				Тапшуруқ. Силәрчә, әң муһим дегән төрт саһани атаңлар.

				Рефлексия

				Тәклип қилинған мәтинни пайдилинип, “Данлиқ зираәтләр өстүрүлидиған районлар” контурлуқ хәритисини түзүңлар: Данлиқ зираәтләр дунияда һайдилидиған йәрниң йеримини дегидәк егиләйду. Буғдай, гүрүч, көмүқонақ – асасий данлиқ зираәтләр.

				Буғдай терилидиған асасий бәлбағ шималий йерим шарда, һәҗими кичигирәги – җәнубий йерим шарда орунлашқан.

				АҚШ, Канада, Австралий, Хитай, Франция, шундақла Россия, Украина, Қазақстан асасий буғдай йетиштүргүчи әлләр. 

				Гүрүч – Хитайда миладидин хелә илгири өстүрүлгән әң қеди-мий зираәт. Һазир йүзчә әлдә гүрүч өстүрүлиду.

				Әң чоң гүрүчзарлиқлар Азиядә орунлашқан. Индонезия, Япо-ния вә Филиппинни “гүрүч әллири” дәп атайду.

				Көмүқонақ Мексикида “туғулған”, Йеңи аләм ечилғандин кей-ин дунияниң башқа районлириға тарқалған.

				Көмүқонақни асасий йетиштүргүчиләр – АҚШ, Хитай, Брази-лия. Көмүқонақ өстүрүлидиған дуниядики әң асасий район – АҚШниң көмүқонақ бәлбеғи, у Улуқ көлләрдин җәнупта орун-лашқан.

					Қой отари

				

			

		

		
			
				Дуниявий чарвичилиқ георгра-фияси биринчи новәттә қарамал, чошқа, қой егилиги билән ениқли-ниду. Һазирқи вақитта қуш өстүрүш (тоху, өдәк, ғаз вә б.) чоң әһмийәткә егә болмақта.

				Чарвичилиқ тармақлири қандақ мәһсулат бериду?

				Қандақ карханиларда у қайта иш-линиду?

				§ 57. Дуниявий егилик саһалири. Санаәт

			

		

		
			
				Барлиқ шәһәрләрдә һәрхил ишханилар, завод вә фабрикилар бар. Адәмләр уларни немә үчүн бәрпа қилди?

				Санаәт – маддий ишләп чиқиришниң биринчи йетәкчи саһаси. У Қазақстан еги-лигиниңму йетәкчи саһасидур.

				Санаәт тәрәққияти йеңи шәһәрләрниң, транспорт йоллириниң пәйда болушиға елип келиду; йеза егилиги, қурулуш, хиз-мәт саһасиниң тәрәққият дәриҗисигә, қор-шиған муһит әһвалиға тәсир қилиду.

				Санаәтниң барлиқ тармақлири пәйда болуши вақтиға қарап адәттә үч топқа бө-лүниду.

				Немишкә инсанийәтниң тәрәққият та-рихида санаәтниң йеңи тармақлири дайим пәйда болиду?

				Илим-пәнниң һәрхил саһалиридики йе-ңи кәшпиятлар инсанийәтни дайим алға йе-

			

		

		
			
				тәклиди. Еғир җисманий әмгәкни машинилар алмаштурди. Һазир һәрхил машина түрлирини адәм паалийитиниң барлиқ саһалирида учритиш мүмкин. Санаәтни икки топқа бөлиду: 

				А – еғир санаәт. У ишләп чиқириш васитилирини – машина, җабдуқ, хам әшия, йеқилғу, электр энергиясини вә б. чиқириду.

				
					Кона саһалар

				

				
					Йеңи саһалар

				

				
					Әң йеңи саһалар 

				

				
					1. Таш көмүр

				

				
					1. Автомобиль ясаш

				

				
					1. Микроэлектроника

				

				
					2. Төмүр рудиси

				

				
					2. Алюминий елиш

				

				
					2. Һесаплаш техни-киси

				

				
					3. Металлургия

				

				
					3. Пластмасса вә химиялик талә чиқириш

				

				
					3. Робот ясаш

				

				
					4. Кемә ясаш

				

				
					4. Атом вә аэрокосмос ишләп чиқириши

				

				
					5. Вагон ясаш

				

				
					5. Микробиология

				

				
					6. Тоқумичилиқ

				

				Б – йеник вә тамақ санаити. У истимал мәһсулатлирини чиқи-риду.

			

		

		
			
				
					Бүгүн дәристә:

					– силәр санаәтниң маддий ишләп чиқиришниң йетәкчи саһаси екәнлиги;

					– санаәтниң һәр хил тармақлириниң пәйда болуш сәвәплири;

					– санаәт тармақлириниң классификацияси;

					– санаәтниң егилик тәрәққияти үчүн әһмийити тоғрилиқ билисиләр;

					– силәр мурәккәп кластер түзүшни үгинисиләр.

				Ишләп чиқириш васитилирини чиқи-риш (А топи) йеник санаәттиму әмәлгә ашиду; мәсилән техникилиқ рәхтләрни ишләп чиқириш. Әнди истимал мәһсула-ти (Б топи) еғир санаәттиму чиқирилиду; мәсилән, телевизор, саат.

				Еғир санаәт тармақлири – энергети-ка, металлургия, машина ясаш вә б. тар-мақлири ишләп чиқириш васитилирини чиқириду. Йәни, көплигән йеңи товалар-ни ишләп чиқиридиған мәһсулатни тәй-ярлайду. Мәсилән, тағ-кан санаити тар-мақлири көмүр, нефть, төмүр рудиси вә б. хам әшияни чиқириду. Қайта ишләш санаити тармақлири әрзән мәһсулат чиқириду, йәни келип зөрүр хам әшияни пайдилиниду: металлургия комбинатли-рида төмүр рудисидин чоюн вә полат ери-тиду. Заводларда полаттин автобус, ста-нок, трактор, вә б. машиниларни ясайду. Химия санаити тармақлири оғут, до-ра-дәрмәк, полиэтилен вә башқа көплигән мәһсулат чиқириду.

				Б топиниң тармақлири – йеник вә тамақ санаити йеза егилиги бәргән хам әшияни қайта ишләйду. Йеник санаәт 

				тармақлири – тоқумичилиқ, ти-кинчилик, терә, аяқ кийим вә б. тармақлири. Тамақ санаити ун тартиш, нан, гөш, қәндәләт, сүт вә б. тармақлиридин абарәт.

				Тапшуруқ. Параграф мате-риалини оқуп чиқип дәптәрдә кластерни толтуруңлар.

					Рефлексия

					Қазақстандики санаәт яки униң айрим тармақлириниң тәрәққи-яти тоғрилиқ қошумчә мәнбәләрни оқуңлар (гезит, журнал, Интернет). Үгәнгән материаллар бойичә мону планға мувапиқ хәвәр тәйярлаңлар:

					1. Тармақлар нами

					2. Қайси топқа ятиду (А яки Б)

					3. Чиқарғучиму яки қайта ишлигүчиму?

					4. Қандақ мәһсулат чиқириду?

					5. Тармақ мәһсулатини адәмләр қандақ пайдилиниду?

					6. Ишләпчиқиришниң қоршиған муһитқа тәсири .

				2012-ж. 26-ноябрьда Парижда, Дуниявий көргәзмә штаб-квар-тирисида йошурун аваз бериш арқилиқ новәттики ЭКСПО-2017 көргәзмисини өткүзүш җайиға Астана шәһири сайланди. Экспо-зиция мавзуси – “Келәчәк энергияси”. Бу Қазақстанға йеңи энер-гетикилиқ “йешил” технологияләргә егә болуш мүмкинчилигини бериду. Қазақстанда ЭКСПО-2017ни өткүзүш – у чоң җавапкәр-лик. Умумий нәрқи 1,2 млрд. евро чоң көргәзмә мәркизи селинди. Бу мәхсәтни әмәлгә ашуруш үчүн Миллий “Астана ЭКСПО – 2017” ширкити қурулди.

				Әмәлий иш

				Санаәт вә йеза егилиги саһалири – дуниявий егиликниң асаслири

				“Тәбиий ресурслар санаәт вә йеза егилиги саһалириниң орун-лишиш географиясигә тәсир қилиду” дегән ибарини қандақ чүши-нисиләр?

				1.	Мәтинни оқуп чиқип, адәмниң энергия елиш үчүн тәбиий ре-сурсларниң қандақ түрлирини пайдилинидиғанлиғини ениқлаңлар. Улар түгиши бойичә қайси топқа ятиду? Гәп болуватқан әлләрни контурлуқ хәритидә бәлгүләңлар.

			

		

		
			
				а) Исландия – термилиқ суни өй исситиш вә иссиқ су елиш үчүн чоң миқияста пайдилиниватқан, геотермилиқ электр станци-ялирини селиватқан дәсләпки дөләт. Геотермилиқ исситилидиған теплицилар селиш нәтиҗисидә Исландия өзини алма, помидор, қоғун вә һәттә банан билән толуқ тәминләйду.

				Бу мевә-көктат теплицисиз өсүши мүмкин едиму? Ойлинип өз пикриңларни чүшәндүрүңлар.

				ә) Даниядә 4 миңдин көп шамал-энергетика қурулмиси ишләй-ду. Улар умумий елинидиған электр энергиясиниң 4–5%ини тәминләватиду. Германиядә дуниядики әң чоң “шамал энергетики-си парки” қурулған.

					Исландиядики геотермилиқ электр станцияси 

					Дәрәқ, яғачни пайдилиниш

				б) Хитайда Янцзы дәриясиниң жуқарқи еқинида зор Санься (Үч сай) гидро түгүни вә қувити 18 млн Квт гидростанция селинди.

				2. Автомобиль ясап чиқириш тоғрилиқ кәлтүрүлгән мәлумат-ларни пайдилинип, диаграмма сизиңлар.

				1950-ж. дунияда 10 млн, 60-жиллар бешида 20 млн, 1970-ж. 30 млн, 1980-ж. 40 млн, 1990 ж. 48 млн, 2000-ж. 58 млн автомобиль чиқирилди.

				Һәр күни дунияда тәхминән 150 миң машина ясилиду. Авто-машиниларни көпләп чиқириш қандақ экологиялик муаммиларға елип келиду? Пикриңларни чүшәндүрүңлар.

				2.	“Егилик паалийитиниң башланғуч түрлири” кластерини тәһлил қилиңлар. Сөз бирикмилирини пайдилинип, “Башланғуч егилик паалийитиниң заманивий түрлири” кластерини түзүңлар. 

				Сөз бирикмилири: тағ-кан санаити, орман егилиги, белиқ олаш.

				Билим даирисини кәңәйтиш

				Һәвәс қилғучилар үчүн

				Чақмақниңму пайдиси бар. У өзиниң чеқилиши вақтида һавадин миллион-лиған тонна азотни елип, “бағлап” йәргә әвәтип үлгириду. Бу һәқсиз оғут зираәт өсидиған топини бейитиду. 

				Илим-пән һәр қачан тәрәққиятни илгирләткән. Инсанниң сәйярә сиртиға чиқиши арзуси пәқәт аэрокосмос технологиялири саһасидила әмәс, бәлки мәи-ший саһадиму зор илгирләшкә елип кәлди. Мәсилән, һазирқи адәттики көплигән нәрсиләр космосқа учуш түпәйли пәйда болди.

				Компьютерда издәш әсвавини NASA инженерлири салмақсизлиқ шараитида борт компьютерлири үчүн дәсләпки қетим ясиған еди. Мошу инженерлар дәсләп-ки флеш-хатиридә сақлиғучилар концепциясиниму ойлап тапқан.

				NASA инженерлири заманивий әвришим кроссовкиларниму ойлап тапқан. Гәп шуниңдики, аэрокосмос ишида резинини шәкилгә селиш технологиясини қолланғандин кейин инженерлар уни амортизациялинидиған аяқ кийим тапини-ни ясаш үчүн пайдилинишни тәклип қилған.

				Интайин пухта әйнәкни дәсләпки қетим космос корабльлирини ясиғанда пайдиланған. Һазир уни көзәйнәк, саат в.б. көплигән күндилик нәрсиләрни ясашта қоллиниду.

				Космостиму ғизалиниш лазим. Орбитида космонавтлар микрогравитация ша-раитида яшап ишләйду. Бу қурғақ вә төкүлидиған тамақ борт ичидә әркин учуп жүриду демәктур. Әйнә шуңлашқа қурғақ тоңлитиш зөрүр. NASA алимлири “Апол-лонни” учириш һарписида тамақни космоста тәйярлаш җәриянлирини тәтқиқ қи-лип, Nestle ширкити билән һәмкарлишип қурғақ тоңлитиш усулини ойлап тапти. Шуниң нәтиҗисидә тамақ чапсан тоңлап вакуумлиқ қачиға қоюлиду. Пайдилиниш алдида суни қошса, тамақ чапсан өз хусусийитини, пуриғини, тәмини әслигә кәл-түриду.

				Мәнбә: http://www.novate.ru/blogs/240215/30148/

				Маһарәт-тәҗрибини вә логикилиқ ойлашни йетилдүриду

				Қазақстан Җумһурийитиниң хәритисини қарап чиқиңлар.

				Төмүр йолда Җезқазғандин Қизилордиға виртуаллиқ сәпәргә чиқиңлар. Поезиңлар қандақ станцияләр арқилиқ өтиду? Бу шәһәрләр оттурисида қат-нашни тезлитиш үчүн немә қилса болиду?

				Қайси дәрияда транспортниң бу түрини тәрәққий әткүзүш пайдилиқ? Ениқлаңлар.

				Мошу кәсипләр вәкиллирини топшлаштуруп, классификацияләр принци-плирини чүшәндүрүңлар.

				Тикинчи, технолог, кәштә басқучи, навай, тоқумчи, җиһазни лайиһилигүчи, жип егиргүчи, аяқ кийим тиккүчи, модельер, кондитер, җабдуқни орнатқучи, биотехнолог, хемир жуғарғучи, пәш ясиғучи.

				“Шәһиримдики карханилар” лайиһиси

				А. Шәһәрдики карханилар тизимини түзүңлар.

				Ә. Карханилар классификациясини түзүп, чүшәндүрүңлар.

				Б. Шәһәр егилиги тәрәққиятиниң асасий басқучлирини көрситиңлар.

				В. Зиярәт карточкилирини ойлаштуруп тәсвирләңлар.

				Мәтинни диққәт қоюп оқуп чиқип, соалларға җавап бериңлар. 

				Ғәрбий Европа санаитиниң алаһидиликлири.

				“... Ғәрбий Европа санаитиниң модели дуниявий базарни сәл өзгәрткән та-рихий вақиәләргә бағлиқ бир қатар өзгиришләргә дучар болди. Иккинчи ду-ния уруши башлиништин авал Европа дөләтлири баһаси қиммәт аз мәһсулат чиқиратти; уруштин кейинки вақитта карханилар аммивий истималчиға керәк йеник автомобиль, станок, электроника, технологиялик җабдуқларни чиқи-ришқа башлиди. Һазирқи вақитта Ғәрбий Европа санаитиниң асаси машина ясаштин ибарәт. Бу саһа тәрәққиятиниң дәриҗиси Европа дөләтлиридә һәр хил. Автомобиль ясаш бойичә йетәкчи орунни Германия, Франция вә Англия егиләйду. Бу әлләр машина, җабдуқ, йеник вә жүк автомобильлири, трактор-ларни экспортлаш бойичә дуниядики әң чоң дөләтләрдур. Ғәрбий Европида химия санаитиму яхши риваҗланған. Италия, Англия, Германия вә Франция пластмасса һәм сүнъий смола; Бельгия, Швейцария вә Голландия фармацев-тика мәһсулатини чиқиришқа ихтисаслашқан”. http://www.nado5.ru/e-book/promyshlennost

				Европа санаити тәрәққиятиниң қандақ басқучлирини бөлүп көрситиш мүмкин?

				Санаәтниң қайси тармақлири Европа әллири ихтисадиниң негизи болуп һесаплиниду?

				Европиниң қайси әллири санаәт саһасида йетәкчи орунларни егиләйду?

				Европа әллири санаитиниң асасий тармақлирини бөлүп көрситиңлар.

				VІ бөлүм

			

		

		
			
				Бу бөлүмдә силәр Қазақстанниң вә дунияниң башқа әллириниң физики-лиқ-географиялик вә ихтисадий-гео-графиялик егиләйдиған орни билән тонушисиләр.

				СТДуния әллири

				§ 58. Дуния әллириниң физикилиқ-географиялик орни

			

		

		
			
				Физикилиқ-географиялик егиләйдиған орнини билиш немишкә муһим?

				Бу чүшәнчигә мунасивәтлик силәрдә қандақ ассоциацияләр пәйда болиду?

				Қедимий Грекиядә қедимий мутәпәк-күрләр Геродот, Страбон вә Демокрит у яки башқа объектниң кәңликтики орнини үги-нишниң муһимлиғи һәққидә ейтқан еди. Деңиз сәяһәтчилири үчүн айрим әлләр-ниң, хәлиқләрниң, өзләштүрүлгән яки адәм яшимайдиған йәрләрниң тәсвирий хәритиси түзиләтти. Һазирқи дунияда географиялик орун уқуми чоң әһмийәткә егә. Әлниң фи-зикилиқ-географиялик орни (ФГО) вә их-тисадий-географиялик орни (ИГО) һәм ох-шашлиқларға, һәм пәриқләргә егә болсиму, һәр түрлүк мәхсәттә үгинилиду.

				Физикилиқ-географиялик орни – у умумән өзгәрмәс пети қалидиған тәбиәт объектлириға нисбәтән бир җайниң кәңли-тики орни. Һәрқандақ территорияниң (әл, вилайәт, шәһәр, йеза вә б.) физикилиқ-гео-графиялик вә ихтисадий географиялик орни тәкрарланмастур. Бирдәк география-лик орни бар җайлар йоқ. Җайниң физики-лиқ-географиялик орниниң өзгириши пәқәт аләмшумул катаклизмларғила бағлиқ бо-луши мүмкин. Вулканниң етилиши вә йәр тәврәшләр рельефниң өзгиришигә елип ке-лиши мүмкин. Деңизниң туюқсиз қуруқлу-ни бесиши яки су ташқини дәриялар қини-

			

		

		
			
				
					Бүгүн дәристә: 

					– силәр физикилиқ географиялик егиләйдиған орни чүшәнчиси һәққидә билисиләр;

					– силәр әлләрни географиялик орни бойичә классификацияләшни үгинисиләр.

				Глоссарий: 

				• Арал – қуруқлуқниң барлиқ тәрипини су қоршиған бөлиги.

				• Йерим арал – қу-руқлуқниң үч тәри-пини су қоршиған бөлиги.

				• Архипелаг – топ араллар.

				Сәясий география асаслири билән мәмликәтшунаслиқ

				ни өзгәртиштиму мүмкин. Климатниң аләмшумул өзгиришлири тәбиәт зонилириниң өзгиришигә тәсир қилиду.

				Әлниң физикилиқ-географиялик орни – бу униң кәңликтики, экваторға вә башланғуч меридианға, деңиз вә океанларға, тағ си-стемилириға, дәрия вә көлләргә вә б. нисбәтән җайлашқан орни-дур. Физикилиқ-географиялик орнини тәсвирлигәндә география-лик координатилирини, деңиз бетидин мутлақ егизлигини, океан яки деңиздин йеқин-жирақлиғини, климатлиқ вә тәбиәт бәлбеғи-дики орнини ениқлаш зөрүр.

				Физикилиқ-географиялик орни уқуми пүткүл географиядә аса-сий болуп һесаплиниду. У нәқ бир җайниң географиялик орнини ениқлаш үчүн пәйда болди. Һазирқи вақитта географиялик орни 

				Моңғулстан ландшафти

			

		

		
			
				Һиндхитай йерим аралиниң ландшафти

				җайниң қәйәрдә екәнлигинила көрситип қоймай, бәлки бу җайда йүз бериватқан бир мунчә һадисиләрни чүшәндүрәләйду вә һәтта мошу һадисиләр ақивәтлирини молҗалашқиму мүмкинчилик бе-риду. 

				Географиялик җайлишиш орни бойичә әлләрни: деңиз йениди-ки, араллиқ, йерим араллиқ, материк ичидики, архипелаг әлләр дәп бөлүп көрситишкә болиду. 

					Рефлексия

					Параграфтики сүрәтләргә қарап мону соалларға җавап бе-риңлар:

					1. Қайси сүрәттә территория экваторға йеқин орунлашқан?

					2. Сүрәтләрдики территорияләрниң охшашлиғи немидә?

					3. Сүрәтләрдики әлләрдә қиш боламду?

					4. Сүрәтләрдики әлләрниң географиялик орни қандақ?

				Әмәлий иш

				Әлләрниң физикилиқ-географиялик орни

				Немишкә физикилиқ-географиялик орни ениқ бир план бойичә көрситилиду?

				
					ФГОни тәсвирләш плани

				

				
					Францияниң ФГО

				

				
					Қазақстанниң ФГО

				

				
					Материктики орни

				

				
					Евразия материгиниң ғәр-бидә орунлашқан

				

				
					Аләм бөлиги

				

				
					Европа

				

				
					Экваторға нисбәтән орни

				

				
					Шималий йерим шарда

				

				
					Географиялик кәңлиги

				

				
					шималий кәңликтә 42° тин 51° қичә

				

				
					Нольлиқ меридианға мунасивәтлик һалити

				

				
					Әл территориясини ғәриптә кесип өтиду – территориясиниң көп қис-ми шәрқий йерим шарда, азирақ қисми – ғәрбий йерим шарда

				

				
					Нольлиқ меридианға нисбәтән орни

				

				
					4° ғәрбий узунлуқтин 8° шәрқий узунлуққичә 

				

				
					Океан вә деңизларға нис-бәтән орни

				

				
					Атлантик океани ту-тушқан; деңиз йенидики әл

				

				
					Чоң рельеф шәкилли-ригә нисбәтән орни

				

				
					Территориясиниң көп қисми түзләңлик, җәну-бида Альп тағ системиси өтиду

				

				
					Чоң дәрия вә көллири

				

				
					Луара, Сена дәриялири, Женева көли

				

				
					Климат бәлбеғи

				

				
					Мөтидил, субтропик

				

				1. Францияниң ФГО тәриплимисини оқуп чиқип, Қазақстанниң ФГО тәриплимисини түзүңлар.

				2. Франция вә Қазақстанниң ФГО-ни селиштуруп, охшашлиқ вә пәриқлик бәлгүлирини тепиңлар. 

			

		

		
			
				233

			

		

	
		
			[image: ]
		

		
			
				[image: ]
			

			
				
					 Для любознательных

					 

				

			

		

		
			
				§ 59. Дуния әллириниң ихтисадий-географиялик орни

			

		

		
			
				Әлниң географиялик орни шу әлдә яшайдиған адәмләрниң һаятиға, турмушиға вә ишиға қандақ тәсир қилиду?

				Һәр бир географиялик объект Йәр сәй-ярисида өзиниң йәккә орниға егә. Мәшһур алим, географ Николай Николаевич Ба-ранский җайниң географиялик орни тоғри-лиқ нәзәрийәни тәрәққий әткүзүшкә зор һәссә қошти. Җайниң физикилиқ-геогра-фиялик орни әмәлиятта дайим өзгәрмәс пети қалиду. Ихтисадий-геогрфиялик орни (ИГО) болса, вақит билән кәңликтә өзгири-ши мүмкин. ИГО – бу җайниң пәқәт тәбиәт объектлириғила (тағ, дәрия, деңиз) әмәс, бәлки адәм бәрпа қилған объектларға вә аһали өзиниң орунлишишиға мунасивәтлик кәңликтики орни.

				ИГО – бу җайниң қатнаш йоллириға, башқа әлләргә нисбәтән орунлишишидур. Шундақла хошна әлләр билән мунасивәтләрму, шу әлләрниң тәрәққият дәриҗисиму интайин муһимдур. Хошна әлләр билән мунасивәтләр яхши болса, уларниң оттурисида сода, туризм риваҗлинип, бирләшкән карханилар қурулиду. Әгәр хош-на әлләр билән мунасивәтләр начарлашса яки хошна әл террито-риясидә уруш һәрикәтлири башланса, бу ИГОға сәлбий тәсир қилиду. Территорияниң тәбиий ресурслири һәр хил вә мөлчәри көп болуши мүмкин, лекин улар сәрип қили-ниши мүмкин, шу чағда әлниң ихтисадий-географиялик орни өзгириду. Әл мәйдани вә аһалиниң орунлишишиму ИГО үчүн чоң әһмийәткә егә.

				Әл ихтисадиға аһалиниң тәкши орун-лашмаслиғиниң қандақ тәсир қилидиған-лиғи һәққидә ойлинип җавап бериңлар.

				ИГО қолайлиқ вә қолайсиз, пайдилиқ вә пайдисиз болушиму мүмкин. Мәсилән, әл хәлиқара транспорт йоллириға чиқалайду, хошнилири билән мунасивәтлириму яхши, 

			

		

		
			
				
					Бүгүн дәристә: 

					– Силәр ихтисадий-географиялик орни уқуми һәққидә билисиләр;

					– Силәр ихтисадий-географиялик орниға баһа беришни үгинисиләр.

				Глоссарий: 

				• Улуқ Ипәк йоли – қедимда вә оттура әсирләрдә Шәрқий Азияни Йәроттура деңизи билән бағла-штурған карван йоли (униң бир тармиғи Қазақстан арқилиқ өткән). Йол биринчи новәттә Хитайдин ипәк тошушқа пайди-линилған. Униң нами шуниңға бағлини-шлиқ қоюлған. Йол миладиғичә ІІ әсирдә селинған.

					Ихтисадий-геогра-фиялик орни

				һәрхил тәбиий ресурсларға бай. Мундақ әлниң ИГО пайдилиқ һесаплиниду. 

				Қолайсиз ИГОға мисал кәлтүрүңлар.

				Әлниң ихтисадий-географиялик орни һәм яхши, һәм начар тәрипигә өзгириши мүмкин. ИГОниң өзгириш сәвәплири – бу илмий-техни-килиқ прогресс, уруш, катаклизмлар, пайдилиқ қезилмиларниң йеңи канлириниң ечилиши, йеңи қатнаш йоллириниң селиниши, аһалиниң орунлишиши вә б.

				Баранский Николай Николаевич

					 Для любознательных

					Рефлексия

					Заманивий Қазақстан территориясидә яшиған аһали үчүн Улуқ Ипәк йолиниң әһмийити қандақ болған? 

					Улуқ Ипәк йоли әмәлдин қелиши билән Қазақстанниң ИГО қандақ өзгәргән?

					Немишкә Қазақстан вә Хитай һөкүмәтлири Улуқ Ипәк йолини әслигә кәлтүрмәкчи?

				Қедимий Тараз

				Әмәлий иш

				Қазақстанниң ихтисадий-географиялик орни

				Әлниң (регионниң) ИГОниң тәриплимиси плани.

				Хошна әлләргә нисбәтән орни.

				Асасий қуруқлуқ вә дениз транспорт йоллириға нисбәтән орни.

				Асасий йеқилғу-хам әшия базилириға, санаәт вә йеза егилиги районлириға нисбәтән орни.

				Асасий мәһсулат сетиш районлириға нисбәтән орни.

				ИГОниң вақит даирисидә өзгириши.

				ИГО ниң әл егилиги тәрәққиятиға вә орунлишишиға тәсири тоғрилиқ умумий хуласә.

				Ишни орунлаш алгоритми:

				1. Мәтинни оқуңлар.

				2. Мәтинниң планға бенаән асасий җайлирини ениқлаңлар.

				3. Материални баян қилиш изчиллиғини ИГО плани билән се-лиштуруңлар.

				4. Җәдвәлни толтуруңлар.

				5. Мәтиндә ИГО тәриплимисиниң қандақ пунктлири йетишмәй-диғанлиғини ениқлаңлар.

				6. Йетишмигән әхбаратни һәр қандақ мәнбәләрдин тепип улар-ни қошумчә йезиңлар.

				7. ҚҖниң ИГО келәчәктә қандақ өзгириши мүмкин екәнлигигә дәлилләр кәлтүрүңлар.

				Қазақстан Җумһурийти – Мәркизий Азиядә вә Шәрқий Евро-пида орунлашқан дөләт. Қазақстан – Мәркизий Азиядики әң чоң вә тәрәққий әткән әлләрниң бири. У территориясиниң мәйдани бой-ичә дуния дөләтлири ичидә 9-орунни вә Азиядә аһали сани бойичә 15-орунни егиләйду. 

				Әлниң тәбиий шараити вә ресурслири һәрхил, бу көп саһалиқ егиликни риваҗландурушқа тәсир қилмақта. Транспортниң бар-лиқ түрлири моҗут. Төмүр йол транспорти йетәкчи роль ойнайду. Қазақстан Мәркизий Азия әллири, Росия, МДҺ ниң башқа әллири, ХХҖ, Моңғулстан билән зич ихтисадий алақә орнатқан. Қазақстан шәриқтә, шималда вә ғәрбий-шималда Россия билән (чегариси-ниң узунлиғи 7591 км), җәнупта Өзбәкстан (2354 км), Қирғизстан (1241 км), Түркмәнстан (426 км), шәрқий-җәнупта Хитай (1782 км) билән чегарилишиду. Қазақстан чегарисиниң умумий узунлиғи 13394,6 миң км ға йеқин (шу җүмлидин ғәриптә Каспий деңи-зи бойичә 600 км). Қазақстан Евразия материгиниң мәркизидә, Атлантик вә Теч окенлиридин охшаш жирақлиқта дегидәк орун-лашқан, уни Һинд океанидин тағлар системиси бөлүп туриду.

				Мундақ материк ичкирисидә чоңқур орунлишиш хелә дәриҗидә униң тәбиәт шараитини бәлгүләйду. Қазақстан территориясиниң чарәк қисмидин ошуғини далалар, йеримини чөлләр вә йерим чөл-ләр, қалған чарәк бөлигини тағ, деңиз, дәрия, көлләр егиләйду. Йәр рельефи, океан бетидин төвән орунлашқан бепаян пәс түзләңләр-дин егизлиги 5000 м-ға йетидиған тағ қирқилириғичә көтирилиду. Униң территорияси шималдин җәнупқа қарап мону тәбиий-кли-матлиқ зониларға: орманлиқ дала, йерим чөл, дала, чөл, андин кейин тағ етиги вә тағ зонилириға бөлүниду. Қазақстанда мис вә полиметалл рудисиниң, никель, вольфрам, молибден вә б. көплигән кам учрайдиған металларниң дуниявий запаслириниң нурғун қис-ми орунлашқан. Төмүр, марганец вә хром рудилири канлири ин-тайин муһим дуниявий әһмийәткә егә. Қазақстан уларниң мөлчәри бойичә дунияда алдинқа орунларниң бирини егиләйду.

				Әлниң ИГО тәриплимисиниң плани

				
					Асасий қуруқлуқ вә деңиз транспорт йоллириға нис-бәтән орни.

				

				
					Асасий йеқилғу-хам әшия базилириға, санаәт вә йеза егилиги районлириға нисбәтән орни.

				

				
					Асасий мәһсулат сетиш районлириға нисбәтән орни.

				

				
					Хошна әлләргә мунасивәтлик орни.

				

				
					ИГОниң вақит даирисидә өзгириши.

				

				
					ИГОниң әл егилиги тәрәққиятиға вә орунлишишиға тәсири һәққидә умумий хуласә.

				Дуниядики дөләтләр бир-биридин қан-дақ пәриқлиниду?

				Йәр йүзиниң һәрбир турғуни – қандақту бир әлниң пухраси – гражданидур. Әлләр сани дайим өзгирип туриду. Тарихта әл-ләр бирләшкән, шундақла көп һаләтләрдә бир нәччә дөләткә бөлүнүп кәткән мисаллар көп. 1991-жили Кеңәш Иттипақи 15 суверен дөләткә парчилинип кәтти. Һазир дунияди-ки әлләрниң сани – 230дин көп. Һәрбир әл мәлум бир территориягә вә дөләт чегарисиға егә, аһалиси тарихий қелиплашқан мәлум бир қанунлар бойичә яшайду. Барлиқ әлләр бир-биридин көп җәһәттин әл мәйдани, гео-графиялик орни, аһалиси, егилик паалийи-ти билән пәриқлиниду.

			

		

		
			
				
					Бүгүн дәристә: 

					– силәр дуния әллириниң пәриқләндүргүчи бәлгүлири тоғрилиқ билисиләр;

					– силәр дөләт чегарисини, пайтәхтини вә асасий шәһәрлирини ениқлашни үгинисиләр.

				

			

			
				[image: ]
			

		

		
			
				Дуния әллириниң туғлири

			

		

		
			
				§ 60. Бу һәр түрлүк дуния

					Тирәк 

					сөзләр:

				

			

			
				
					дунияниң сәясий хәритиси 

					монархияләр

					җумһурийәтләр

				Һазирқи әлләрниң нурғун қисми – мустәқил дөләтләр; ле-кин башқа дөләтләрниң башқу-рушида болуватқан әлләрму бар. Мундақ әлләр беқинда дөләтләр яки мустәмликиләр (колония) дәп атилиду.

				Дунияниң сәясий хәритиси

				Дунияниң барлиқ әллири өз чегариси жүргүзүлгән сәясий хәритидә көрситилгән. Һәрхил дөләтләрниң чегарилири пәриқ қилиш қолайлиқ болуши үчүн әлләр һәртүрлүк рәңдә боялған. Дөләтләр чоң вә кичик, аһалиси-ниң сани миллиардтин көп вә аз санлиқ – бирнәччә онлиған турғунлирила бар болуп аҗритилиду. Әлләрниң көпчилиги материкларда орунлашқан, лекин бир арал-дила орунлашқан әлләрму бар.

				Тапшуруқ. Сәясий хәритидин шундақ әлни тепиңлар.

				Бирнәччә миң аралда орунлашқан әлләрму бар. Мәсилән, Индонезия 13 миң, Филиппин 7 миң аралда җайлашқан. Әлләр башқуруш шәкиллири бойичиму пәриқлиниду, җумһурийәтләр вә монархияләр дәп аҗритилиду. Һазирқи әлләрниң көпчилиги җумһурийәтләрдур. Уларда һөкүмәтни яки дөләт башлиғини хәлиқ сайлайду. Монархиялик әлләрдә һакимийәт мирасқа берилиду. Әл-ләр гүллиниш дәриҗиси байичиму пәриқлиниду.

					Рефлексия

					Язлиқ тәтилгә тапшуруқ. Өзәңлар берип келишни халайдиған әл һәққидә әхбарат жиғип, тонуштуруш рәсими, иҗадий һеса-ват, рекламилиқ буклет вә б. түрдә тәйярлаңлар.

				

			

			
				[image: ]
			

		

		
			
				
					Географиялик мәлуматнамә

				Билим даирисини кәңәйтиш

				Һәвәс қилғучилар үчүн

				Қазақстан мәйдани бойичә дунияда 9-орунни егиләйду. Қазақстан терри-ториясиниң 19,65% Европида, 80,35% болса Азиядә орунлашқан. Елимизниң европилиқ вә азиялик бөләклири оттурисидики чегара Муғалжар тағ қирқиси, Жем дәрияси вә Каспий деңизиниң шималий қирғақ бойи билән өтиду. Қа-зақстан – өзиниң тәбиий ресурслири бойичә әң бай дөләтләрниң бири (Мен-делеев җәдвилидики 105 элементтин Қазақстанда 99 ениқланди, улардин 70 елинмақта, 60тин көп элемент ишләп чиқиришта җарий қилинған).

				Дуниядики рәсмий етирап қилинған әң кичик дөләт – Ватикан. У Италия билән ассоциацияләнгән вә Рим территорияси ичидики карлик анклав дөләт-тур. Хәлиқ ара һоқуқ даирисидә Ватиканниң мәртивиси – Муқәддәс Тәхт – рим-католик чиркосиниң алий диний рәһбәрлигиниң қараргаһи орунлашқан суверен территория. Чәт дөләтләрниң дипломатия миссиялири Ватикан шәһәр-дөлитидә әмәс, бәлки Муқәддәс Тәхт территориясидә орунлашқан. Ва-тиканниң мәйдани 0,44 кв.км, аһалиси – 842 адәм, зичлиғи 1 кв. км-ға 1900дин тоғра келиду (зичлиқ бойичә дунияда 3-орун). Ватикан дөләт мәртивисини 1929-жили алған.

				Дуниядики барлиқ әлләр ичидә әң чоң территориягә Россия егә. Униң мәйдани – 17 125 407 кв.км. Бу Евразияниң үчтин бир қисми яки қуруқлуқниң 9дин бир бөлиги. Интайин чоң территориягә егә болсиму, Россия Федера-циясидә 146 млн.-дин сәл ошуқ адәм яшайду, у аһали сани бойичә дунияда 9-орунни егиләйду.

				Интернеттин, Улуқ Ипәк йоли һәққидә тәпсилий мәлумат елиңлар.

				Интайин көп адәм яшайдиған чоң дөләтләр сәйяримизда аһалисиниң сани наһайити аз әлләр билән хошна орунлашқан. Лекин бу аһалиси аз дөләтләр башқилардин начар дегән сөз әмәс, уларда вәзийәт шундақ қелиплашқан яки климат шараитиға бағлиқ шундақ болуп қалған. Әң кичик дөләт – Ватикандин башқа аһалисиниң сани интайин аз әлләрму бар. Мәсилән, Улуқбританияниң Теч океандики мустәмликиси – Питкэрн араллири шуниң җүмлисидиндур. Бу йәрдики бәш аралниң адәм яшайдиған пәқәт бирла аралида бари-йоқи 56 турғун бар. Бирақ Питкэрнниң пайтәхти бар. У Адамстаун поселкиси. Уни бри-танлиқ губернатор башқуриду.

				Сәйяримизда бирдинла шималий, җәнубий, шәрқий вә ғәрбий йерим шарларда орунлашқан пәқәт бирла дөләт бар. У – пүткүл Теч океанға чечилған көплигән араллири бар архипелагта орунлашқан Кирибати Җумһурийити.

				Қазақстанға бағлиқ қизиқарлиқ фактлар

				Чоқан Чиңгиз оғли Вәлиханов қазақ хәлқиниң тунҗа мәшһур алимидур. Ч. Вәлихановниң дуниявий илим-пәнгә қошқан әң баһалиқ һәссиси – униң Қәшқәрийәгә қилған даңлиқ сәяһити вә бу тоғрилиқ Россия География Җә-мийитигә бәргән һесавити. Ч. Вәлиханов Марко Полодин кейинки Қәшқәрий-әни тәтқиқ қилған иккинчи сәяһәтчидур. Ч. Вәлиханов рус армиясиниң офице-ри, География җәмийитиниң һәқиқий әзаси еди..

				Или дәриясидин Алитағниң музлуқлириғичә көтирилип, (йүз километрдин сәл ошуқ арилиқ) худди Каспий деңизидин Шималий Муз океаниғичә сәяһәт қилған вақиттикидәк (униң үчүн үч миң километрдин көпирәк йолни бесип өтүш тәләп қилинған болар еди) тәбиий шараитниң охшаш алмишип туруши-ни байқаш мүмкин. 

				Или дәриясида, Балқаш көлидә нурғун өсидиған сазан белиғи Қазақстанға мундақ кәлтүрүлгән: илгиридә Иссиқкөлдин Кичик Алмута дәриясидики тос-миға сазан белиғини елип келип қоювәткән. Бир күни қаттиқ сәл-ташқин йүз берип, дәрия сүйи тосмини бузуп, белиқлар Кичик Алмута вә Хәшкиләң дәри-ялири арқилиқ Илиға, андин Балқашқа йетип, көпийип кәткән.

				Қазақстан вә Оттура Азия қумлуқлирида өсидиған зак – чөлниң аптивиға чидамлиқ дәрәқ. Адәмләр закниң қурғақчилиққа чидамлиқ хусусийитини көч-мә қум барханлирини тохтитиш, қумлуқ кәңликни йешилзарлиққа айланду-руш үчүн пайдилиниду. Нәм йетишмигәндә зак өзиниң яш өскүн путақлири-ни ташлайду вә шундақ “шахлирини ташлаш” арқилиқ өзиниң су “реҗисини” тәңшәйду.

				Қазақстанда қейинниң 21 түри өсиду. Униң «Алитағ қейини» дәп аталған бир түри Алмутиниң әтрапида, Кичик Алмута дәриясиниң йейилмисида көп өскән. Униң қовзиғи һалқизил рәңлик вә шахлири саңгилимай тик өсиду.

				Маһарәт-тәҗрибини вә логикилиқ ойлашни йетилдүриду

				1. Мәтинни оқуп, тапшуруқларни орунлаңлар.

				Дескрипторлар

				1. Муәллипләр Вьетнамни тәсвирлигәндә йол қойған хаталарни те-пиңлар.

				2. Җаваплириңларни испатлаңлар (сүрәт, мәтин, мәнбә).

				Вьетнам – җәнубий-ғәрбий Азиядики дөләт. У Һиндхитай йерим арилиниң шәрқий қисмини егиләйду вә Теч океанниң Шәрқий Хитай деңизи билән тутушқан. Әл рельефи асасән түзләңлик, әң чоң дәрияли-ри – шималда Хуанхэ вә Брахмапутра; шундақла җәнупта 6 әл арқилиқ ақидиған вә Һиндхитайниң әң чоң дәрияси һесаплинидиған – Меконг-тур. Әл территориясидә көлләрму нурғун, лекин улар анчә чоң әмәс. «Вьетнам» – җәнубий йәр дегән сөз – бу шуниңға бағлиқки, қедимда вьетнамлиқларниң әҗдатлири һазирқи Вьетнамдин сәл шималирақта яшиған вә һазирқи әл йерини җәнубий дәп атиған.

				2. Х ели билән қуруқлуқта чегариси бар дөләтләр һәққидә монулар мәлум:

				
					Биринчиси һәққидә

				

				
					Бу дөләт территориясидә Оттура Азиядики бирдин-бир сақланған, 1417–1420-жж «тәхттики алим» – Улуқбәк салған оттура әсирлик обсерватория орунлашқан.

				

				
					Иккинчиси һәққидә

				

				
					Бу дөләтниң пайтәхти 1997-ж. шималға көчирилди.

				

				
					Үчинчиси һәққидә

				

				
					Аһалиси әң нурғун әл.

				

				
					Төртинчиси һәққидә

				

				
					Бу дөләт территориясиниң 90%ни тағлар егиләйду.

				

				Дескрипторлар

				1. Х дегән әлни ениқлаңлар.

				2. Тепилған дөләтләрни хәритидин көрситиңлар.

				3. Тәклип қилинған тизимдин бир әлгә мунасивәтлик кам дегәндә алтә чүшәнчини таллавелиңлар. Бу әлни, пайтәхтини, сабиқ метропо-лиясини, рәсмий тилини ениқлаңлар. Артуқчә объектлар һесапқа елин-майду. 

				1. Чоң бәшлик, Йеңи Голландия, Васкода Гама, кечуа, өдәк тумшуқ, секвойя, Канберра, Онтарио, Чоң Барьерлиқ риф, нанду, Абель Тасман, гризли, Шималий Родезия, Милләтләр һәмдостлуғи, вельвичия, Родоп, Эйр, самум, Наска. 

				2. Ехидна, пампа, гарига, Отлуқ Йәр, лемур, Гран-Чако, мистраль, ке-брачо, Магеллан боғузи, Фудзияма, гуанако, майя пирамидилири, Фол-кленд араллири, Квебек, орангутан, Аконкагуа, Марко Поло, Ла-Плата, Квисленд. 

				3. Мельбурн, гилея, Нунавут, Бартоломеу Диаш, секвойя, викунъя, қәнт териги, Калимантан, гурон, Лиссабон, Ньюфаундленд, маквис, Фан-ди қолтуғи, скрэб, гризли.

				Аталғулар луғити

				Арал – қуруқлуқниң барлиқ тәрипини су қоршиған бир бөлиги.

				Архипелаг – топ араллар.

				Атлас – хәритиләр топлими.

				Аэрофотосүрәткә чүшириш – самолетта, вертолетта, дирижабльда орни-тилған аэрофотоаппарат арқилиқ территорияни йүз метрдин онлиған км-ғичә егизликтин сүрәткә чүшириш.

				Вәсийәтләр – орунлаш мәҗбурий болған жүрүш-туруш қаидилири.

				Вулкан – Йәр үстидики геологиялик һасилат болуп, йәр постидики йериқлар вә айрим каналлар астида пәйда болиду; улар арқилиқ йәр тегидин дайим яки вақти-вақтида иссиқ һолар, газлар, тағ җинислириниң сунуқлири, вулканлиқ күл вә лава етилип чиқиду.

				Вулканология – вулканларни үгинидиған пән.

				Галереялик орманлар – бу орман зонисиниң сиртида ақидиған дәриялар бойида тар полоса түридә созулған орманлар.

				География – (йәрни тәсвирләш) – физикилиқ вә ихтисадий географияни өз даирисигә алидиған вә бир-бири билән зич бағлинишқан тәбиәтшунаслиқ һәм җәмийәтшунаслиқ пәнләр системиси.

				Геология – йәр постиниң түзүлүши, тәркиви вә тарихи тоғрилиқ пән.

				Гидросфера – Йәрниң су қепи.

				Ғулаш, көчүш – һәҗими чоң тағ җинислириниң тағ қаптилидин аҗрап төвәнгә чапсан силҗиши.

				Декларация – рәсмий, тәнтәнилик яки программилиқ билдүрүш (һөкүмәт, партия, хәлиқара тәшкилат вә б. намидин).

				Деңиз – океанниң бир бөлиги.

				Дефляция – топиниң үстки қәвитиниң учирилип, жуюлуп кетиши.

				Диалект – умум хәлиқ тилиниң чәклик бир топ шәхсләр қоллинидиған бир түри. Йәрлик шевә, хас тәләппуз, ләһҗә.

				Дин – (латинчидин – итаәт, муқәддәс вә сиғиниш) – мәдәнийәт, дуния қа-раш, дунияни сезиниш шәкиллириниң бири болуп, худаниң яки худаларниң моҗутлиғиға, илаһийлиққа ишинишкә, әхлақ нормилириниң алийлаштурулу-шиға асасланған.

				Долқун қири – долқунниң әң егиз чоққиси.

				Дуниявий егилик – бу өз ара дуниявий ихтисадий мунасивәтләр билән бағлинишқан дуния әллириниң миллий егиликлириниң тарихий шәкилләнгән жиғиндиси.

				Дуниявий океан  – материкларни қоршап турған бепаян су кәңлиги. Тәрки-видә Теч, Атлантик, Һинд, Шималий Муз океанлири бар.

				Еқин – суниң океанда яки деңизда горизонталлиқ йөнилиштә йөткилиши. Су бетиниң йеник тәвриниши

				Жүк айлиними – мәлум бир вақитта мәлум бир арилиққа тошулидиған жүк көләми; у бир км, үчүн тонна билән өлчиниду (т/км).

				 Заказник – бу егилик паалийитиниң айрим түрлири (овчилиқ, бирнәччә жил белиқ тутуш яки чөп чепиш) турақлиқ яки вақитлиқ бәкитилгән террито-рия (акватория) участкиси.

				Ички (йәр оттуриси) деңизлар – бу тар боғузлар арқилиқ океанларға қошу-луп, қуруқлуққа интайин ичкириләп киргән деңизлар. Ички деңизлар, өз нови-тидә, материк ичидики вә материклар ара дәп бөлүниду.

				Йерим арал – қуруқлуқниң үч тәрипини су қоршиған бөлиги.

				Йолларниң қоюқлуғи (транспорт тармиғиниң қоюқлуғи) – транспорт тар-миғиниң умумий узунлуғиниң шу территория мәйданиға нисбити. Км/км2 билән ипадилиниду. У қандақту бир транспорт түригә, мәсилән, төмүр йол яки автомо-биль транспортиға молҗаланған.

				Картография – хәритә түзүш тоғрилиқ пән.

				Классификация – бирхил нәрсиләрни яки һадисиләрни бөлүш принципи.

				Климат – у мәлум бир җайға хас һава райиниң көп жиллиқ режими.

				Комплекс – латинчидин тәрҗимиси – “четилиш, тоқулуш” дегәнни бил-дүриду.

				Конфессия (лат. confessio – товва қилиш) яки диний етиқат – мәлум бир ди-ний тәлимат даирисидики диний етиқат алаһидилиги; бир динға ишәнгүчиләр-ниң бирләшмиси.

				Критерий (өлчәм) – пәриқ қилиш қабилийити, пикир васитиси, өлчәм – бир-нәрсиниң қоюлған тәләпләргә мувапиқлиғини баһалаш бойичә қарар қобуллаш бәлгүси, асаси, қаидиси.

				Қоруқ – тәбиий комплекслар әсли һалитидә сақлинидиған территорияниң бир бөлиги.

				Қуруқлуқ сулири – Йәрниң су қепиниң бир бөлиги болуп, қуруқлуқта моҗут. Тәркивидә дәрия, көлләр, сазлиқлар, музлуқлар вә йәр асти сулири бар.

				Магистраль (латинчә magistralis – йетәкчи) – 1) қандақту бир тармақ сис-темисидики асасий линия (төмүр йол, электр транспорти вә б. үчүн); 2) адәттә транспорт қатниши көп кәң вә түз шәһәр кочиси.

				Масштаб – у хәритидә кесиндә сизиқ узунлуғиниң яки планда униң бир җайдики реал узунлиғиниң нисбәт көрсәткүчи.

				Материклар – қуруқлуқ түридә – Дуниявий океан бетидин жуқури турған йәр постиниң чоң массивлири. Материк сөзи русчә “матерый”, йәни мәккәм, йоған дегән сөздин келип чиққан.

				Мәңгү тоң – дайим тоң қетип турған вә пәқәт қисқа яз пәсли вақтида жуқу-рисила ерийдиған топа қәвити.

				Мелиорация – йеза егилиги үчүн пайдилинидиған йәрни яхшилаш бойичә барлиқ чарә-тәдбирләр.

				Метеорология – йәр атмосферисиниң физикилиқ һалити вә униңда йүз бери-ватқан җәриянлар тоғрилиқ пән.

				Миллий парк – бу қоғдилидиған территорияләрниң бир түри; аз бузулған тәбиий ландшафтниң бир участкиси – униңда тәбиәтни қоғдаш вә назарәт астида дәм елиш маслашқан. Мәсилән, һәвәслик (тонуп-билиш) туризми.

				Навигация – кемә жүргүзүш маһарити тоғрилиқ пән.

				Озон – атмосферида кислородтин электрлиқ разрядлар вақтида (чақмақ чаққанда) вә күн нурлири тәсиридин һасил болидиған газ. Униң асасий массиси 20–25 км егизликтә топланған. У – “озонлуқ экран”. У барлиқ җанлиқларға һалакәтлик ультрагүлнәпширәң шолиларни өзидә сиңдүриду. Озон қәвитиниң пүтүнлигиниң бузулуши “озон йочуғиниң” пәйда болушиға елип келиду. 

				Океанология – океанларни үгинидиған пән.

				Орография – физикилиқ географияниң йәр бети түзүлүшини, рельефини үгинидиған бөлүми.

				Оттура тәвлүк температуриси – бир тәвлүк давамидики оттура арифметики-лиқ температура.

				Промилле – миңдин бир үлүш, ‰ билән бәлгүлиниду.

				Ратификация – хәлиқара шәртнаминиң үзүл-кесил тәстиқлиниши.

				Сейсмология – йәр тәврәшни үгинидиған пән.

				Синоптикилиқ хәритә  – метеостанцияләрдики байқашлар нәтиҗилири көр-ситилгән хәритә.

				Спелеология – өңкүрләр тоғрилиқ пән. 

				Тағ җинислири – йәр постини түзгүчи тәбиий минералогия агрегатлири.

				Тапан – долқунниң негизи.

				Тил топи – умумий бәлгүләргә егә (томур, лексика вә фонетикилиқ мува-пиқлиқ) уруқдаш тиллар топи.

				Толерантлиқ яки төзүмлүк (латинчә tolerantia – чидам, сәвирлик, азап-оқубәтләрни қобуллаш, уларға ихтиярий төзүш) – социологиялик аталғу болуп, башқа дуния қарашқа, һаят тәрзигә, әхлақ вә урпи-адәтләргә төзүмлүк болушни билдүриду.

				Топа деградацияси – топиниң түзүлүши вә үнүмдарлиқ болуши шараитини начарлитидиған қандақту бир қолайсиз амилниң тәсиридин топиниң өзгириши.

				Топашунаслиқ – топа тоғрилиқ пән.

				Топографиялик хәритә – бир җай тәпсилий тәсвирләнгән хәритә.

				Транспорт түгүни – бирнәччә транспорт түрлири келип қошулидиған вә уларниң оттурисида товар алмаштурилидиған пунктлар. Мәсилән, Павлодарда транспортниң төмүр йол, һава, автомобиль, дәрия вә труба проводи түрлири қийилишиду.

				Турмуш дәриҗиси – аһалиниң һәрхил еһтияҗлирини түрлүк товарлар вә шараит билән қанаәтләндүрүш дәриҗиси.

				Улуқ Ипәк йоли – қедимда вә оттура әсирләрдә Шәрқий Азияни Йәроттура деңизи билән бағлаштурған карван йоли (униң бир тармиғи Қазақстан арқилиқ өткән). Йол биринчи новәттә Хитайдин ипәк тошушқа пайдилинилған. Униң нами шуниңға бағлинишлиқ қоюлған. Йол миладиғичә ІІ әсирдә селинған.

				Хәритә – йәр бетиниң кичиклитилгән тәсвири.

				Хизмәт көрситиш саһаси – аһалиниң роһий, мәиший вә б. еһтияҗлирини тәминләйдиған хәлиқ егилиги тармақлири.

				Хусусийәт – бир нәрсиниң пәриқ қилғучи алаһидилиги, бәлгүси

				Цунами (япончә – долқун) – егизлиги 30 метрғичә, хусусән тар бухтиларда интайин егиз болидиған долқунлар. Улар деңиз тегидики йәр тәврәшләрдә пәйда болуп, қирғаққа йетип бир яки бирнәччә зор долқунни һасил қилиду.

				Чәт деңизлар – бу материкларниң су астида давамлашқан бөлигидә орун-лашқан вә океанлар тәрәптин араллар вә су астидики көтирәңгү җайлар билән чәклинип турған деңизлар.

				 Шельф зониси – материкниң океан астидики давами (у қирғақ бойида орун-лашқан).

				Экспедиция – мәхсус бәлгүләнгән мәхсәт – илмий яки һәрбий мәхсәт билән сәпәргә чиқиш.

				Эксперимент – (латинчә experimentum – “синақ”, “тәҗрибә” – байқиғучи башқуридиған һаләттә һадисини тәтқиқ қилиш усули.

				Эндемиклар – пәқәт кичигирәк территория чекидила тарқилип өсидиған өсүмлүкләр вә һайванатларниң айрим түрлири.

				Этнолингвистика – тилни мәдәнийәткә мунасивәтлик үгинидиған тилшуна-слиқ йөнилиши.

				Эхолот – суниң чоңқурлиғини ениқлайдиған әсвап. Су тегидин тавуш долқу-ниниң қайтиши принципида ишләйду. Тавуш долқуниниң өтүш илдамлиғи се-кундиға 1500 м.

				Қошумчә әхбаратларни мону сайтлардан тепишқа болиду:

				http://www.geografia.ru/; 

				http://mygeog.ru/; 

				http://rgo.ru; 

				http://geo.historic.ru.

				www.mfa.gov.kz; 

				www.stat.gov.kz; 

				www.kisi.kz; 

				www.un.kz; 

				www.undp.kz;

				www.meteosputnik.ru; 

				www.hobitus.com; 

				www.geo2000.nm.ru; 

				www.unesco.kz; 

				www.e–cis.info; 

				www.geography.about.com; 

				www.theodora.com; 

				www.geographic.org; 

				www.un.org; 

				www.unmultimedia.org; 

				www.worldbank.org; 

				www.imf.org; 

				www.oecd.org; 

				www.unesco.org; 

				http://images.google.com/; 

				http://earthquakes.usgs.gov/earthquakes/; 

				www.volcanodiscovery.com/erupting_volcanoes.html; 

				http://www.geografia.ru/; 

				http://mygeog.ru/; 

				http://rgo.ru; 

				http://geo.historic.ru. 

				http://worldofschool.ru/geografiya

				География бойичә 7-синип оқуғучилириүчүн қошумчә әдәбият тизими

				1. Баландин Р. В. Пульс земных стихий.

				2. Бьянка Питцорно Когда мы были маленькими. 

				3. Булычев К. Миллион приключений, Девочка с Земли.

				4. Брэдбери Р. Ржавчина и другие рассказы.

				5. Беляев А. Человек-амфибия, Ариэль.

				6. Бойн Д. Мальчик в полосатой пижаме.

				7. Ефремов И. Звездные корабли, На краю Ойкумены.

				8. Жюль Верн Дети капитана Гранта.

				9. Жюль Верн Пятнадцатилетний капитан.

				10. Жюль Верн Вокруг света за 80 дней.

				11. Жюль Верн Двадцать тысяч лье под водой.

				12. Жюль Верн Таинственный остров.

				13. Каверин В. Два капитана.

				14. Купер Ф. Последний из могикан, Пионер, Следопыт, Зверобой.

				15. Парр М. Вафельное сердце. 

				16. Мартынов Г. Каллисто, Каллистяне.

				17. Муранов А. В. Величайшие реки мира.

				18. Обручев В. Плутония. 

				19. Почевалов Л. Л. Белые сны Антарктиды, На край света за тайной. 

				20. Пивоварова Г. Л. По страницам занимательной географии.

				21. Соломко Н. Белая лошадь – горе не моё.

				22. Самареньо А. Х., Фрайле О. О. Энциклопедия школьника.

				23. “Настольная энциклопедия современного школьника” 

					Под ред. Бологова В., Семенова М. и др.

				24. Баландин Р. К. Я познаю мир. Планета Земля в вопросах и ответах. 

				25. Баландин Р. К. 100 великих географических открытий. 

				26. Блинов В. Растущая Земля: из планет в звезды. 

				27. Степура А. Мир животных пяти континентов. 

